
ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 9, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐱᑦᓯᐅᓛᖅ 

ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᒥᐊᓕ ᕿᓕᖅᑎ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐊᖓᔪᖅᑳᖅ ᐋᑕᒻ 

ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ 

ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, 

ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᑯᕋᐃᒃ ᓯᒪᐃᓚᒃ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ)(ᑐᓵᔨᑎᒍᑦ): 

ᒥᔅ ᖁᐊᓴ ᑐᒃᓯᐊᕈᓐᓇᖅᐱᑦ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓇᖅᑯᑎᑦ ᒥᔅ ᖁᐊᓴ. ᐃᓄᐃᑦ 

ᑕᐅᑐᒃᑐᑦ ᓈᓚᐅᒻᒥᓪᓗ ᑐᓵᔪᑦ, ᐃᓄᐃᓪᓗ ᑕᒪᕐᒥᒃ 

ᓄᓇᕗᒻᒥᐅᓕᒫᑦ ᑐᓐᖓᓱᒡᓕᑦ.  

 

(ᑐᓵᔨᑎᒍᑦ) ᓈᓴᐅᑎᖓ 2 - ᒥᓂᔅᑕᐃᑦ 

ᐅᖃᐅᓯᖏᑦ. ᓯᕗᓪᓕᖅᑎ ᓄᓇᕗᒻᒥ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 016 - 6(1): ᐅᓖᐱᑲ 

ᑲᓪᓗᒃ ᐃᓕᑕᕆᔭᐅᓂᖓ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ ᐊᒻᒪ ᐅᓪᓗᒃᑰᖅᐸᒃᑲ ᓄᓇᕗᒻᒥᐅᑕᐃᑦ 

ᓈᓚᒃᑐᑦ 

ᐱᓗᐊᖑᐊᖅᑐᒥᒃ ᐃᖃᓗᐃᑦ-ᓂᐊᖁᓐᖒᒥᒃ ᓈᓚᒃᑐᑦ. 

 

(ᑐᓵᔨᑎᒍᑦ) ᐅᖃᖅᑎ ᐅᓪᓗᒥ ᓂᑯᕕᑉᐳᖓ ᑖᒃᑯᐊ 

ᐅᓪᓗᖃᓚᐅᖅᑎᓪᓗᒋᑦ ᐊᕐᓇᐃᑦ ᓯᓚᕐᔪᐊᕐᒥ, ᑖᒃᑯᐊ 

ᐃᓕᓴᕆᔪᒪᓪᓗᒋᑦ ᐅᓖᐱᑲ ᑲᓪᓗᒃ ᑖᓐᓇ 

ᐊᖓᔪᖅᑳᖑᔪᓐᓃᖅᐹᓪᓚᐃᔪᖅ ᐸᐅᒃᑑᑎᒃᑯᓐᓄᑦ. 

 

ᐅᖃᖅᑎ, ᐅᐱᑦᑎᐊᖅᐳᖓ ᖁᕕᐊᒋᔪᒪᓪᓗᒍ ᑖᓐᓇ 

ᑕᖃᓱᐃᑦᑑᓪᓗᓂ ᐱᓕᕆᒃᑲᐅᓪᓗᓂ ᑖᒃᑯᓄᖓ 

ᐊᔭᐅᖅᑎᐅᓪᓗᓂ ᐊᔾᔨᒌᖕᓂᖅᑕᖃᖁᔨᓪᓗᓂ ᐃᓄᐃᑦ 

ᐊᑐᐃᓐᓇᐅᕕᐅᖁᓪᓗᒋᑦ.  

 

ᐃᒡᓗᓕᖕᒥᐅᑕᑐᖃᐅᓪᓗᓂ ᖃᒪᓂᑦᑐᐊᕐᒥ 

ᓄᓇᖃᓕᖅᑐᖅ ᐅᓖᐱᑲ ᑲᓪᓗᒃ ᐱᖓᓱᐊᖅᑎᖅᑐᓂ 

ᐸᐅᒃᑑᑎᒃᑯᓐᓄᑦ ᐊᖓᔪᖅᑳᖑᓯᒪᓕᖅᑐᖅ. ᑭᓯᐊᓂᓕ 

ᑖᓐᓇ ᓯᕗᓂᑐᖄᓗᐊᒍᑦ ᐊᔭᐅᖅᑐᐃᔨᐅᓯᒪᖕᒪᑦ 

ᐊᕐᕌᒍᑦ 36-ᖑᔪᑦ ᐊᔭᐅᖅᑐᐃᖃᑦᑕᖅᓯᒪᓪᓗᓂ 

ᒪᒥᓴᐃᓂᕐᒥᒃ, ᐃᓱᒪᓕᕆᓂᕐᒥᒃ ᐱᔨᑦᑎᕋᕐᓂᕐᒧᑦ 

ᐊᒻᒪᓗ ᑮᓇᐅᔭᖅᑎᑦᑎᖁᔨᖃᑦᑕᖅᓯᒪᓪᓗᓂ 

ᐊᑦᑕᓇᖏᑦᑐᓂᒃ ᕿᒫᕕᖃᖁᓪᓗᒋᑦ ᐊᕐᓇᐃᑦ 

ᕿᒫᔭᕆᐊᖃᖃᑦᑕᖅᑐᑦ. 

 

ᑕᐃᒪ ᐱᓂᕐᓗᖃᑦᑕᐅᑎᓂᕐᒥᒃ 

ᐃᑲᔪᖅᑐᐃᑐᐃᓐᓇᕐᓇᓂ ᐱᓕᕆᔾᔪᑎᓂᒃ 

ᐃᑲᔫᑎᖃᕐᓗᓂᓗ ᑖᒃᑯᓄᖓ 

ᐋᓐᓂᖅᓯᕆᖃᑦᑕᖅᑐᓄᑦ ᓂᖓᖃᑦᑕᖅᑐᓄᑦ 

ᐃᓕᓴᕆᓯᒪᖕᒪᒍ 

ᐃᑲᔪᖅᑕᐅᖃᓯᐅᔾᔭᐅᖃᑦᑕᕆᐊᖃᕐᓂᖏᑦ. 

ᑖᒃᑯᑦᑕᐅᖅ ᐋᓐᓂᐊᖅᓯᕆᔪᑦ 

ᐊᑐᕐᓂᕐᓗᒃᑕᐅᖃᑦᑕᖅᓯᒪᖕᒪᑕ ᑭᖑᕚᕇᑎᒍᑦ.  

 

ᐅᖃᖅᑎ, ᕕᑉᕗᐊᕆ 10, 2020 ᐊᖓᔪᖅᑳᖑᓪᓗᓂ 

ᐸᐅᒃᑑᑎᒃᑯᓐᓄᑦ, ᑐᓂᔭᐅᓚᐅᖅᓯᒪᖕᒪᑦ ᐅᓖᐱᑲ 

ᑲᓪᓗᒃ ᐊᕐᓇᓄᑦ ᓴᐃᒪᓂᕐᒧᓪᓗ ᓯᕗᓕᖅᑎᐅᓂᕐᒧᑦ. 

ᓴᐳᒻᒥᒃᖠᕐᓂᕐᒧᑦ ᓯᕗᓕᖅᑎᐅᓂᕐᒥᓄᑦ 

ᐊᔭᐅᖅᑐᐃᔨᐅᓪᓗᓂ ᐱᔪᓐᓇᐅᑎᖏᓐᓂᒃ ᐃᓄᐃᑦ 

ᐊᕐᓇᐃᑦ ᑖᓐᓇ ᐱᔭᕆᐊᖃᖅᑕᒻᒪᕆᒋᓚᐅᖅᑕᖓ 

ᐱᓕᕆᓯᒪᕐᔪᐊᕐᓂᖓᓄᑦ. 

ᐅᖃᖅᑎ ᐅᐱᒋᔪᒪᕙᕋ ᐅᓖᐱᑲ ᑲᓪᓗᒃ 

ᑐᓂᓯᒪᓂᕆᓚᐅᖅᑕᖓᓄᑦ ᐱᔭᕇᓚᐅᖅᑕᖓ ᑖᓐᓇ 

ᐊᖓᔪᖅᑳᖑᓂᖅ ᐸᐅᒃᑑᑎᒃᑯᓐᓄᑦ. ᑖᓐᓇᓗ 

ᐃᔾᔪᐊᕈᒥᓇᒻᒪᕆᒃᐳᒃ ᒪᒃᑯᒃᑐᓄᑦ ᐊᕐᓇᓄᑦ, 

ᐊᕐᓇᓄᓪᓗ ᓂᕕᐊᖅᓯᐊᖑᔪᓄᑦ. ᖁᔭᓐᓇᒦᒃ 

ᐅᖃᖅᑎ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 
 

ᐊᖓᔪᖅᑳᑉ ᐅᖃᐅᓯᖓ 017 - 6(1): 

ᑕᕐᕋᖅᑐᖅᑕᐅᔪᓕᕆᓂᕐᒧᑦ ᐱᓕᒻᒪᒃᓴᕐᓂᕐᒧᑦ 

ᐱᓕᕆᐊᖅ (ᒪᐃᓐ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, 

ᐅᑉᓗᑦᓯᐊᖅ. ᒪᓕᒐᓕᐅᖅᑎᐅᖃᑎᒃᑲ. ᐊᕐᕕᐊᕐᒥᐅᑦ, 

ᑎᑭᕋᕐᔪᐊᕐᒥᐅᑦ. 
 

ᐅᖃᖅᑎᑦᓯᔩ, ᐊ’ᓂᐊᖅᑕᐃᓕᑎᑦᓯᔨᒃᑯᑦ 

ᐱᓕᕆᐊᖃᕐᓂᓗᐃᓐᓇᖅᐳᑦ ᓄᓇᕘᑉ ᐃᓗᐊᓂ 

ᐊᑐᐃᓐᓇᐅᔪᑦ ᐊᒥᓱᓐᖑᕆᐊᒃᑲᓐᓂᕐᓂᓗᒃᖢᑎᒍ 

ᐊᒻᒪᓗ ᐃᓕᓐᓂᐊᕈᑎᓂᒃ ᓴᖅᑮᓂᓗᒃᖢᑕ. ᐃᓄᖕᓄᑦ 

ᑐᕌᖓᔪᓂᒃ ᐊ’ᓂᐊᖅᑕᐃᓕᑎᑦᓯᓂᐅᑉ ᐃᓗᐊᓂ. 

ᐅᖃᖅᑎᑦᓯᔩ, ᑕᒪᓐᓇ ᐊᑐᖅᖢᑎᒍ 

ᐱᓕᕆᐊᕇᓐᓇᐅᔭᒃᑲᕗᑦ ᓴᖅᑮᓯᒪᒐᑉᑕ 

ᐱᒋᐊᓕᓵᕈᑕᐅᓂᐊᖅᑐᒥᒃ ᐊᔾᔨᓕᐅᕆᔨᐅᓂᕐᒧᑦ 

ᐃᓕᓐᓂᐊᕐᓇᐅᓂᐊᖅᑐᒥᒃ.  
 

(ᑐᓵᔨᑎᒍᑦ) ᐅᖃᖅᑎᑦᓯᔩ, ᑕᕐᕋᖅᑐᖅᑕᐅᔪᓕᕆᔨᐅᓂᕐᒧᑦ 

ᐱᓕᕆᐊᑦᓴᖅ ᓇᓗᓇᐃᖅᑕᐅᓯᒪᔪᖅ ᐃᓕᓐᓂᐊᕐᓂᕐᒧᑦ 

ᐱᕕᖃᕐᓂᕐᒧᑦ ᐊᑐᐃᓐᓇᐅᑎᑕᐅᔪᖅ ᓂᕈᐊᖅᑕᐅᓯᒪᔪᓄᑦ 

ᐃᓄᓐᓄᑦ ᐃᖅᑲᓇᐃᔭᖅᑎᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᐱᓕᒻᒪᑦᓴᕐᓂᖅ 

ᐊᑐᐃᓐᓇᐅᑎᑦᓯᔪᖅ ᖃᐅᔨᒪᓂᕐᒥ, ᐊᔪᓐᖏᑕᖃᕐᓂᕐᒧᑦ, 

ᐱᔪᓐᓇᕐᓂᖏᓐᓄᓪᓗ ᑲᒪᒋᔭᖃᕐᓂᕐᒧᑦ 

ᑕᕐᕋᖅᑐᖅᑕᐅᓂᕐᓄᑦ ᐱᓕᕆᔾᔪᓯᕐᓂᑦ ᐊᑦᑕᕐᓇᖏᑦᑐᒥᑦ 

ᑲᔪᓯᓂᖃᑦᓯᐊᖅᑐᒥᓪᓗ ᐃᓘᓐᓇᖏᓐᓂᑦ ᓄᓇᕗᒻᒥ 

ᐋᓐᓂᐊᕐᕕᓐᓂᑦ.  
 

ᐅᖃᖅᑎᑦᓯᔩ, ᐊᑐᐃᓐᓇᐅᑎᑦᓯᓂᕐᒧᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓐᓂᒃ 

ᐃᖅᑲᓇᐃᔭᖅᑎᖃᕐᓂᕐᒧᑦ ᑖᑦᓱᒪᖓᑦ 

ᐃᓕᓐᓂᐊᖅᓯᒪᓂᖅ, ᐱᔪᓐᓇᓕᖅᑎᑦᓯᓂᖅ ᐃᑲᔪᕐᓂᕐᒧᑦ 

ᓄᓇᖏᓐᓂᑦ ᐋᓐᓂᐊᖅᑐᓕᕆᓂᕐᒧᑦ ᐱᓕᕆᖃᑎᒌᓄᑦ. 

ᐃᓄᐃᑦ ᐃᖅᑲᓇᐃᔭᖅᑎᖏᑦ ᑲᔪᓯᑎᑦᓯᑎᓪᓗᒋᑦ 

ᑖᒃᑯᓇᖓᑦ ᐱᔨᑦᓯᕋᐅᑎᓂᑦ, ᐱᐅᓯᕚᓪᓕᑎᑦᓯᕗᑦ 

ᐱᐅᓂᖓᓂᑦ, ᐊᑐᐃᓐᓇᐅᑎᑦᓯᓂᕐᒧᑦ, 

ᐃᖏᕐᕋᐃᓐᓇᕈᑎᓂᓪᓗ ᑕᕐᕋᖅᑐᖅᑕᐅᓂᕐᒧᑦ 

ᐱᔨᑦᓯᕋᐅᑎᓂᑦ ᓄᓇᖏᓐᓂᑦ ᐃᑲᔪᕐᓂᕐᒧᓪᓗ 

ᐱᓕᕆᐊᑦᓴᖃᓗᐊᖏᓐᓂᕐᒧᑦ ᐋᓐᓂᐊᓯᐅᖅᑎᓂᑦ 

ᐃᖅᑲᓇᐃᔭᖅᑎᓂᑦ.  
 

ᐅᖃᖅᑎᑦᓯᔩ, ᐱᐅᓂᖅᐹᓂ ᑕᕐᕋᖅᑐᖅᑕᐅᓂᕐᒧᑦ 

ᐱᔨᑦᓯᕋᐅᑏᑦ ᐊᑐᐃᓐᓇᐅᑎᑕᐅᔪᑦ 

ᑕᕐᕋᖅᑐᖅᑕᐅᔪᓕᕆᔨᓄᑦ ᐃᑲᔪᕐᓂᓕᒃ ᐊᑯᓂᐅᖏᑦᑐᒥᑦ 

ᖃᐅᔨᔭᐅᓂᕐᒧᑦ ᐱᐅᓯᕚᓪᓕᑎᑦᓯᓂᕐᒧᓪᓗ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᖃᓄᐃᓕᖓᓕᕐᓂᖏᑦ 

ᓄᓇᕗᒻᒥᑕᓄᑦ ᒥᑭᓪᓕᕚᓪᓕᑎᑦᓯᓂᕐᒧᓪᓗ ᐊᕐᕌᒍᑕᒫᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᑭᓕᐅᑎᓂᑦ. 

ᐱᓕᕆᐊᑦᓴᖅ ᑮᓇᐅᔭᓂᑦ 

ᐊᑐᓗᐊᓐᖏᓐᓂᖅᓴᐅᑎᑦᓯᕗᖅ ᐱᓗᐊᖅᑎᑦᓯᖏᓐᓂᕐᒧᑦ 

ᐋᓐᓂᐊᕐᕕᓕᐊᖅᑐᓄᑦ ᐊᐅᓪᓚᖃᑦᑕᕐᓂᕐᒧᑦ. 
 

ᐅᖃᖅᑎᑦᓯᔩ, ᖁᕕᐊᓱᑦᑐᖓ ᐅᖃᕆᐊᑦᓴᖅ ᒪᕐᕉᓐᓂᒃ 

ᐃᓕᓐᓂᐊᖅᑕᒥᓂᒃ ᐱᔭᕇᖅᑐᓂᑦ ᑎᑭᕋᕐᔪᐊᖅᒥ 

ᐊᑕᐅᓯᕐᒥᓪᓗ ᖃᐅᓱᐃᑦᑐᖅᒥ ᓂᕆᐅᒋᔭᐅᔪᐃᓪᓗ 37-

ᑲᓐᓃᑦ ᐃᓕᓐᓂᐊᖅᑏᑦ ᐃᓕᓐᓂᐊᖅᑕᒥᓂᑦ 

ᐱᔭᕇᕐᓂᐊᖅᑐᑦ 2022-ᒥ.  ᐊᒻᒪᓗᑦᑕᐅᖅ, 74-ᖑᕗᑦ 

ᐃᓕᓐᓂᐊᖅᑏᑦ ᒫᓐᓇᐅᔪᖅ ᐃᓚᒋᔭᐅᔪᑦ 

ᐊᔾᔨᒌᖏᑦᑐᓂᑦ ᓇᓃᓐᓂᖓᓂᑦ ᐱᓕᕆᐊᑦᓴᕐᒧᑦ 

ᑲᒪᒋᔭᖃᖅᓱᑎᓪᓗ ᑕᕐᕋᖅᑐᖅᑕᐅᓂᕐᓂᑦ ᐋᓐᓂᐊᕐᕕᓐᓂᑦ 

ᐃᓚᒋᔭᐅᑦᓱᓂ ᐃᓕᑉᐸᓪᓕᐊᓂᖏᓐᓄᑦ.  
 

ᐅᖃᖅᑎᑦᓯᔩ, ᐊᒥᓱᓄᑦ ᐊᓯᖏᓐᓄᑦ 

ᐱᓕᕆᐊᖑᕙᓪᓕᐊᔪᒪᔪᓄᑦ, ᑖᓐᓇ ᐱᓕᕆᐊᑦᓴᖅ 

ᑭᖑᕙᕆᐊᕐᓂᖅᑕᖃᖃᑦᑕᓚᐅᖅᑐᖅ ᐱᔾᔪᑎᒋᑦᓱᒍ 

ᓄᕙᕐᔪᐊᕐᓇᖅ-19 ᐊᒥᓱᓄᑦ ᖃᓂᒻᒪᓐᓇᐅᔪᖅ.  

ᐱᕕᖃᕈᒪᔪᖓ ᐅᐱᒍᓱᓐᓂᕐᒧᑦ ᐃᓕᓐᓂᐊᖅᑎᓂᑦ 

ᐃᓕᓐᓂᐊᖅᑕᒥᓂᓪᓗ ᐱᔭᕇᖅᓯᓂᖏᓐᓄᑦ 

ᐊᖏᖅᓯᒪᓂᖏᓐᓄᑦ ᑖᖅᓱᒪᖓ ᐱᒻᒪᕆᐅᔪᒥᑦ 

ᐱᓕᕆᐊᑦᓴᕐᒥᑦ ᐊᓐᓇᒍᓐᓇᕐᓂᖏᓐᓂᓪᓗ 

ᑕᑯᑦᓴᐅᑎᑦᓯᓂᖏᓐᓄᑦ ᑖᒃᑯᓄᖓ 

ᑭᖑᕙᕆᐊᖅᑕᐅᖃᑦᑕᖅᑐᓄᑦ.   
 

ᐅᖃᖅᑎᑦᓯᔩ, ᑕᕐᕋᖅᑐᖅᑕᐅᔪᓕᕆᔨᐅᓂᕐᒧᑦ ᐱᓕᕆᐊᖅ 

ᐃᓚᒋᔭᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑦᓯᓂᕐᒧᑦ ᐸᕐᓇᐅᑎᒥ ᐊᒻᒪᓗ, ᐄᐳᓗ 

2021-ᒥ, ᑐᓂᕐᕈᓯᐊᖅᓯᒪᔪᑦ ᑮᓇᐅᔭᖃᖅᑎᑕᐅᓂᕐᒧᑦ 

$2 ᒥᓕᐊᓐᓂᒃ ᒪᕐᕉᓄᑦ ᐊᕐᕌᒍᓄᑦ ᓄᓇᕗᒻᒥ 

ᐊᑐᓕᖅᑎᑦᓯᓂᕐᒧᑦ ᑲᑎᒪᔨᖏᓐᓄᑦ. ᓇᑯᕐᒦᕈᒪᔪᖓ 

ᐱᓕᕆᖃᑎᑦᑎᓐᓂᑦ, ᓄᓇᕗᑦ ᑐᙵᕕᒃᑯᖅ ᑎᒥᖓᑦ, 

ᒐᕙᒪᒃᑯᓐᓂᑦ ᑲᓇᑕᒥ ᒐᕙᒪᒃᑯᓐᓂᓪᓗ ᓄᓇᕗᒻᒥ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐃᑲᔪᖅᑐᐃᓂᖏᓐᓄᑦ 

ᑖᑦᓱᒪᖓᑦ ᐱᒻᒪᕆᐅᔪᒥᑦ ᐃᓄᓐᓂᑦ 

ᐃᖅᑲᓇᐃᔭᖅᑎᑦᓯᓂᕐᒧᑦ ᐱᓕᕆᐊᖑᕙᓪᓕᐊᔪᒪᔪᒥᑦ. 

ᐅᖃᖅᑎᑦᓯᔩ,  ᑕᕐᕋᖅᑐᖅᑕᐅᔪᓕᕆᔨᐅᓂᕐᒧᑦ 

ᐱᓕᒻᒪᑦᓴᕐᓂᕐᒧᑦ ᐱᓕᕆᐊᖅ ᖁᕕᐊᓇᖅᑐᖅ 

ᐱᕕᖃᕐᓂᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐃᓄᓐᓄᑦ ᐃᖅᑲᓇᐃᔭᖅᑎᓄᑦ, ᐃᑲᔫᑎᖃᖅᑐᖅ 

ᖃᓄᐃᖏᓐᓂᖏᓐᓄᑦ ᓄᓇᕗᒻᒥᐅᓕᒫᑦ. ᖁᔭᓐᓇᒦᒃ, 

ᐅᖃᖅᑏ. 
 

>>ᐸᑦᑕᑐᖅᑐᑦ 



ᐱᖓᑦᓯᖅ, ᒫᑦᓯ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᓄᓇᓕᖕᓄᑦ ᒐᕙᒪᒃᑯᓐᓄᓗ 

ᐱᔨᑦᑎᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᑉ ᐅᖃᐅᓯᖓ 018 - 6(1): 2021 

ᐱᓐᖑᐊᕐᓂᕐᒧᑦ ᑭᐱᓐᖑᐃᔭᐃᓂᕐᒧᓪᓗ 

ᐃᓕᓴᕆᔭᐅᔾᔪᑎᑖᖅᑐᑦ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ, 

ᒪᓕᒐᓕᐅᖅᑎᐅᖃᑎᒃᑲ, ᓈᓚᒃᑐᓪᓗ ᑕᓚᕖᓴᒃᑯᑦ 

ᓈᓚᐅᑎᒃᑯᓪᓗ. 

 

ᐅᖃᖅᑎ, ᐅᓪᓗᒥ ᖁᕕᐊᓱᑦᑎᐊᖅᐳᖓ 

ᖁᕕᐊᓱᖃᑎᒋᔭᕆᐊᒃᓴᖅ ᑐᓂᔭᐅᓚᐅᖅᑐᑦ 2021ᒥ 

ᐱᓐᖑᐊᖅᑐᓕᕆᓂᕐᒧᑦ ᑭᐱᓐᖑᐃᔭᖅᑎᑦᓯᕙᑦᑐᓂᓪᓗ 

ᑐᓐᓂᖅᑯᑕᐅᕙᒃᑐᓂᒃ ᑕᑯᒃᓴᐅᑎᑦᑎᓪᓗᑎᒃ 

ᐱᓕᕆᐊᖃᓪᓚᕆᒍᒪᓯᒪᓂᕐᒥᓂᒃ 

ᐱᓐᖑᐊᖅᑐᓕᕆᓂᕐᒧᑦ 

ᑭᐱᓐᖑᐃᔭᖅᑎᑦᑎᕙᖕᓂᕐᒧᓪᓗ ᓄᓇᕗᒻᒥ. 

 

ᐅᖃᖅᑎ, ᑖᒃᑯᐊ ᐱᓐᖑᐊᖅᑐᓕᕆᓂᕐᒧᑦ 

ᑐᓂᐅᖅᑲᖅᑕᐅᓚᐅᖅᑐᑦ 6-ᖑᓪᓗᑎᒃ ᐊᕕᒃᑐᖅᓯᒪᔪᑦ 

ᐅᓄᑯᓄᖓ:  

 

• ᐊᖑᑎᓂᒃ ᐱᓐᖑᐊᖅᑎᑦᑎᐊᕙᐅᓛᖅ - ᐊᖑᑦ 

ᐊᕐᕌᒍᒥᑦ - ᖃᕆᑕᖅ ᑯᓱᒐᖅ, ᑲᖏᖅᓯᓂᕐᒥᑦ 

 

• ᐊᕐᓇᓂᒃ ᐱᓐᖑᐊᖅᑎᑦᑎᐊᕚᐅᓛᖅ - ᐊᕐᕌᒍᒥᑦ 

- ᕼᐊᐃᓕ ᕼᐊᓯ ᖃᒪᓂᑦᑐᐊᕐᒥᑦ 

 

• ᑖᓐᓇᓗ official of the year-ᓂᒃ ᒨᕆ - 

ᐃᖃᓗᖕᓂᑦ  

 

• ᐱᓕᒻᒪᒃᓴᐃᔨ ᑲᒪᔨᐅᓪᓗᓂ - ᑲᐃᔪᓪ 

ᓴᐃᓐᑦᓗᕌᓐᑦ - ᐃᖃᓗᖕᓂᑦ  

 

• ᑎᑎᖅᑲᑎᒍᑦ ᐊᐅᓚᑦᑎᔨᑦᑎᐊᕙᐅᓛᖅ ᐊᕐᕌᒍᒥ 

- ᒪᕆᔭ ᓵᐸ - ᖁᕐᓗᖅᑐᖅ 

 

• ᐃᓕᓴᕆᔭᐅᔾᔪᑎᑖᖅᑐᖅ 

ᐃᑲᔪᖅᓯᒪᕐᔪᐊᕐᓂᖓᓄᑦ: ᐅᑯᐊᖑᓪᓗᑎᒃ ᓖᓴ 

ᐅᓗᔪᒃ, ᑲᖏᖅᓯᓂᕐᒥᑦ, ᑲᐃ ᒥᑭᓐᑎ 

ᐃᖃᓗᖕᓂᑦ, ᐊᒻᒪ ᓴᐃᓚ ᐃᓕᔭᑦ ᐃᖃᓗᖕᓂᑦ. 

 

ᐅᖃᖅᑏ, ᑖᒃᑯᐊ ᐋᓐᓂᐊᖅᑕᐃᓕᒪᓂᕐᒧᑦ 

ᐊᐃᑦᑐᕐᓘᑎᑦᑕᐃᓕᒪᓂᕐᒧᑦ ᐱᔾᔪᑎᖃᖅᓱᑎᒃ ᑕᒪᓐᓇ 

ᑕᐃᑦᓱᒪᓂᐅᑎᓪᓗᒍ ᐊᕐᕌᒍᑕᒫᖅᓯᐅᑎ 

ᑐᓐᓂᖅᑯᓯᐊᓄᑦ ᖁᕕᐊᓲᑎᖃᕐᓂᖅ ᐊᑐᓚᐅᖏᒻᒪᑦ 

ᑭᓯᐊᓂ ᑖᒃᑯᐊ ᐱᓕᕆᐊᖃᑦᑎᐊᖅᓯᒪᔪᑦ ᐊᓯᐊᒍᑦ 

ᐃᓕᓴᕆᔭᐅᔾᔪᑎᖏᓐᓂᒃ ᑐᓂᔭᐅᔪᓐᓇᖁᓪᓗᒋᑦ. 

 

(ᑐᓵᔨᑎᒍᑦ) ᐅᖃᖅᑎ ᖄᒃᑲᓐᓂᐊᒍᑦ 

ᐱᓐᖑᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ 

ᑭᒡᒐᖅᑐᐃᕗᑦ ᑎᓴᒪᓂᒃ ᓵᓚᒃᓴᐅᓯᐊᓂᒃ ᑖᒃᑯᓄᖓ 

ᐱᔭᕇᖅᑕᐅᑦᑎᐊᓚᐅᖅᑐᑦ ᓄᓇᓕᖕᓂᑦ 

ᐱᓐᖑᐊᖅᑐᓕᕆᔨᒃᑯᓐᓂᑦ ᐱᑖᖑᔪᑦ 

ᑐᓂᔭᐅᓚᐅᖅᐳᑦ: 

 

• ᑖᒃᑯᐊ ᒪᒃᑯᒃᑐᓂᑦ ᓯᕗᓕᖅᑎᑦ, ᑯᐃᓐᑎᓐ ᓵᓚ 

ᓴᓂᑭᓗᐊᒥᑦ ᐊᒻᒪᓗ ᔨᐅᕆᒥ ᐳᐃᔅᕗᑦ 

ᑕᓗᕐᔪᐊᕐᒥᐅᑦ  

 

• ᐊᒻᒪᓗ ᐹᕙᓐᓛᓐᑯᑦ baffinland-ᑯᑦ 

ᐱᓐᖑᐊᖅᑐᓕᕆᓂᕐᒧᑦ 

ᐃᓕᓴᕆᔾᔪᓯᐊᖅᑎᑦᑎᓂᖓᑦ ᕋᐃᒡᒋᓕ ᓯᖒᕆᖅ 

ᒥᑦᑎᒪᑕᓕᖕᒥᑦ  

 

• ᐊᒻᒪᓗ ᑭᖑᓪᓕᖅᐹᒥᑦ ᑲᓇᐃᑎᐊᓐ ᓄᐊᑦ 

ᐊᑭᓕᖅᓱᖅᑕᐅᓇᓂ ᐊᕐᕌᒍᒥ ᕗᓈᓐᑐ ᕗᓈᓐᑐ 

ᓴᓂᑭᓗᐊᕐᒥᑦ 

 

(ᑐᓵᔨᑎᒎᕈᓐᓃᖅᑐᖅ). ᐅᖃᖅᑎ, 

ᒪᓕᒐᓕᐅᖅᑎᐅᖃᑎᒃᑲᓗ ᑭᒡᒐᖅᑐᖅᓱᒋᑦ ᑖᒃᑯᐊ 

ᐃᓕᓴᕆᔭᐅᖁᕙᒃᑲ ᐊᒻᒪᓗ ᐊᓂᒎᑎᓯᒪᔭᖏᓐᓂᒃ 

ᐅᐱᒋᔪᒪᓪᓗᒋᑦ 2021ᒥ ᐱᓐᖑᐊᖅᑐᓕᕆᓂᕐᒧᑦ 

ᑭᐱᓐᖑᐃᔭᖅᑎᑦᑎᕙᖕᓂᕐᒧᓪᓗ ᑐᓂᕐᕈᑕᐅᕙᒃᑐᓂᑦ. 

ᖁᕕᐊᓱᖃᑎᒋᓚᕗᑦ ᐅᖃᖅᑎ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕ ᑲᒪᒋᔭᖃᖅᑐᑦ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 019 - 6(1): 

ᐅᖁᐃᔭᐃᓂᕐᒧᑦ ᑐᓴᖅᑎᑦᑎᒋᐊᕈᑎ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐅᖃᖅᑎᑦᓯᔩ, ᐅᑉᓗᒃᑯᑦ. 

 



ᐱᖓᑦᓯᖅ, ᒫᑦᓯ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐱᓕᕆᐊᖃᕆᐊᓚᐅᖅᓯᒪᖕᒪᑕ 2016-ᖑᑎᓪᓗᒍ 

ᐅᖁᐃᔭᐃᓂᕐᒥᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ. 

ᐊᒥᓱᑦ ᓄᓇᕗᒻᒥ ᐅᖁᖃᓕᓚᐅᕐᒪᑕ, 

ᐅᖁᖃᓕᕐᒪᑕᓗᐃᓛᒃ ᑕᒪᒃᑯᐊ 

ᐱᒋᐊᖅᑕᐅᕙᓪᓕᐊᓚᐅᕐᒪᑕ 2016-ᖑᑎᓪᓗᒍ. 

 

ᑕᐃᒪᓐᖓᓂᑦ ᐅᑉᓗᒥᒧᑦ ᑎᑭᖦᖢᒍ 152-ᓂᒃ 

ᐃᒡᓗᓂᒃ ᐅᖁᐃᔭᐃᓂᖅᑕᖃᖅᓯᒪᓕᖅᐳᖅ 14-ᓂ 

ᓄᓇᓕᖕᓂ. ᑕᒡᕙᓂ ᐊᑐᕐᓂᐊᖅᑕᑦᑎᓐᓂ ᐅᑭᐅᖅ 

ᐱᓕᕆᐊᖃᕐᓂᐊᕆᕗᒍᑦ 11-ᓂ ᓄᓇᓕᖕᓂ 52-ᓂᒃ 

ᐃᒡᓗᓂᒃ ᐅᖁᐃᔭᐃᓇᓱᖕᓂᐊᓕᕆᕗᒍᑦ.  

 

ᐅᖃᖅᑎᑦᓯᔩ ᑕᒻᓇ ᐊᖏᓂᖅᐹᖑᓯᒪᔪᖅ 

ᐅᖁᐃᔭᐃᓂᖅ ᐅᑭᐅᒥ ᐊᑕᐅᓯᕐᒥ 

ᐊᑐᕐᓂᐊᖅᑕᑉᑎᖕᓂ ᑕᒡᕙᓂ ᐅᑭᐅᒥ.  

 

ᑕᒪᒃᑯᐊ ᐱᓕᕆᓃᑦ ᐅᖁᐃᔭᐃᓂᖅ 

ᐱᕚᓪᓕᕈᑎᒻᒪᕆᐊᓘᖃᑦᑕᕐᒪᑦ ᑮᓇᐅᔭᓂᒡᓗ 

ᐊᑐᖏᓐᓂᖅᓴᐅᕚᓪᓕᖃᑦᑕᖅᖢᑕ ᐅᖁᐃᔭᐃᓂᕐᒥᒃ 

ᐱᓕᕆᐊᖃᕌᖓᑉᑕ ᐊᒻᒪ 

ᐅᖁᖃᓕᖅᑎᑦᑎᑦᑕᐃᓕᓂᕐᒥᒃ, 

ᐃᓕᓐᓂᐊᖅᑎᑦᓯᓂᕐᒥᒡᓗ ᐱᓕᕆᐊᖃᕌᖓᑉᑕ. 

ᑕᒪᓐᓇ ᐅᖁᒃ ᖃᐅᔨᔭᐅᓵᓕᔭᕌᖓᑦ 

ᓴᓗᒻᒪᖅᑕᐅᓵᓕᓂᖅᓴᐅᔪᓐᓇᕋᔭᖅᑐᖅ 

ᐅᓗᕆᐊᓇᖅᑐᒧᐊᓚᐅᖅᑳᖅᑎᓐᓇᒍ. 

ᐊᑐᑐᐃᓐᓇᕐᓗᑎᒃ ᐃᕐᒥᐅᑎᓂᒃ ᐊᒻᒪ ᐃᒥᕐᒥᒃ.  

 

ᐅᖃᖅᑎᑦᓯᔩ ᐊᐱᕆᕙᒃᑲ ᐃᒡᓗᓕᕆᔨᒃᑯᑦ 

ᐃᒡᓗᖏᓐᓂᒃ ᐊᑐᖅᑐᐊᖅᑐᑦ ᓄᓇᕗᒻᒥ 

ᐃᑲᔪᕈᓐᓇᑦᓯᐊᖅᑐᓯ ᑕᒪᓐᓇ ᐅᖁᕐᓘᑦ 

ᓴᖅᑭᑉᐸᓪᓕᐊᓕᖅᐸᑦ ᐃᒡᓗᑉᓯᖕᓂ 

ᐊᑐᖅᑐᐊᖅᑕᑉᓯᖕᓂ ᑖᒃᑯᐊ ᐃᒡᓗᓕᕆᔨᒃᑯᑦ 

ᓄᓇᑉᓯᖕᓂ ᖃᐅᔨᒋᐊᕐᕕᒋᓗᒋᑦ 

ᖃᐅᔨᑎᑲᐅᑎᒋᓗᒋᓪᓗ ᖃᓄᐃᑦᑑᓕᕐᒪᖔᑦ ᑕᐃᒃᑯᐊ 

ᐱᓕᕆᖃᑎᖃᕐᓂᐊᖅᐳᑉ ᐃᓕᑉᓯᖕᓂᒃ ᑕᒪᓐᓇ 

ᓄᖑᓴᖁᓐᓇᖁᓪᓗᒍ ᐅᖁᕐᓘᑦ, ᑕᒪᓐᓇ 

ᐱᓕᕆᐊᖑᓵᓕᓂᖅᓴᐅᔭᕆᐊᓕᒃ ᐅᑕᖅᑭᖏᓪᓗᑕ 

ᐊᖏᒡᓕᑦᓯᐊᕆᖏᓪᓗᒍ. ᑕᑯᑐᐊᕈᑉᑎᒍᑦ 

ᐱᓕᕆᖃᑎᒋᓚᕗᑦ ᐃᒡᓗᓕᕆᔨᒃᑯᑦ, ᑕᒪᑐᒥᖓ 

ᓄᖑᓴᐃᔪᓐᓇᖁᓗᒋᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ 

 

ᐊᖓᔪᖅᑳᑉ ᐅᖃᐅᓯᖓ 020 - 6(1): ᓱᕈᓰᑦ 

ᐃᓅᓯᖃᑦᑎᐊᖁᓪᓗᒋᑦ 

ᐱᓕᕆᐊᖑᕙᓪᓕᐊᓂᕆᔭᐅᔪᒧᑦ ᑮᓇᐅᔭᒃᓴᖅ 

ᐃᓕᓐᓂᐊᕆᐅᖅᓴᔪᓄᑦ ᐱᓕᕆᐊᒃᓴᓄᑦ (ᒍᕌᔅ) 

 

ᐊᖓᔪᖅᑳᖅ ᐸᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᑎᔨ, ᐅᓪᓗᒃᑯᑦ ᓄᓇᕗᒻᒥ 

ᐃᖃᓗᒃᑑᑦᑎᐊᕐᒦᑦᑐᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᕗᑦ. 

 

ᐅᖃᖅᑎ, ᑖᒃᑯᐊ ᓱᕈᓯᕐᓄᑦ ᐃᓱᒪᖏᓐᓂᒃ 

ᐱᕈᖅᓴᕈᑕᐅᖕᒪᑕ ᑖᒃᑯᐊ ᐱᒋᐊᕈᑕᐅᓪᓗᑎᒃ 

ᐃᓅᓯᓕᒫᖅ ᐃᓕᓐᓂᐊᕐᓂᐊᕐᓂᖅ. ᑖᓐᓇ 

ᖃᓄᐃᖏᑦᑎᐊᖅᑐᓂᒃ ᕿᑐᕐᖓᖃᕐᓂᕐᒧᑦ 

ᐃᓂᖃᖁᓪᓗᒋᑦ ᐱᓐᖑᐊᕐᓂᒃᑯᑦ ᐊᑐᓕᒻᒪᒡᓗᑎᒃ 

ᓂᕿᑦᑎᐊᕙᒃᑐᕐᓗᑎᒃ ᐊᒻᒪᓗ ᖃᐅᔨᓗᒍ ᓄᓇᕐᔪᐊᖅ 

ᓇᔪᖅᑕᑦᑕ ᓄᓇᓕᐅᑉ ᐊᓯᐊᓅᕐᕕᒃᓴᐅᖕᒪᑦ.  

 

ᐊᕐᕌᒍᑕᒫᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᖃᑦᑕᖅᐳᑦ ᑖᒃᑯᓄᖓ 

ᐃᓕᓐᓂᐊᖅᓵᓕᔾᔪᑎᓄᑦ ᖃᓄᐃᖏᑦᑎᐊᖁᓪᓗᒋᑦ 

ᓱᕈᓯᖃᕐᓂᕐᒧᑦ ᑖᒃᑯᐊ ᑮᓇᐅᔭᐃᑦ 

ᓂᐅᕕᕈᑕᐅᔪᓐᓇᖅᐳᑦ ᓂᕿᑦᑎᐊᕙᖕᓂᒃ ᐊᒻᒪᓗ 

ᐃᓕᓐᓂᐊᕈᑎᓂᒃ ᐊᒻᒪᓗ ᐊᑐᖅᑕᐅᔪᓐᓇᕆᓪᓗᓂ 

ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐱᔨᑦᑎᕋᕐᓂᕐᒧᑦ ᑕᐃᒫᒃ 

ᐊᑕᐅᓯᐅᓈᖅᑎᕐᓗᑎᒃ ᐊᑐᐃᓐᓇᐅᖁᓪᓗᒋᑦ, 

ᐃᓕᓴᖅᑕᐅᔪᓐᓇᖁᓪᓗᒋᑦ ᓱᕈᓯᑦ 

ᐃᑲᔪᖅᓱᖅᑕᐅᒃᑲᓐᓂᕆᑦ. 

 

ᐅᖃᖅᑎ, ᒪᒃᑯᒃᑐᕗᑦ ᓄᓇᕗᒻᒥᐅᑦ 

ᖃᓄᐃᖏᑦᑎᐊᖁᒐᑦᑎᒍᑦ ᓴᖅᑭᑦᑎᔪᓐᓇᑦᑎᐊᕐᓗᑎᒃ 

ᐅᒃᐱᕆᑦᑎᐊᕐᓗᑎᒡᓗ ᑖᒃᑯᐊ ᑲᔪᖏᖅᓴᖅᐸᒃᑲ 

(ᑎᓕᐅᖅᐸᒃᑲ) ᑖᒃᑯᐊ ᐸᐃᕆᕕᓕᒫᑦ ᐊᓯᖏᓪᓗ 

ᑎᒥᐅᔪᑦ ᐃᑲᔪᖅᓱᐃᖃᑦᑕᖅᑐᑦ ᓱᕈᓰᑦ 

ᐃᓕᓐᓂᐊᖅᓵᓕᔾᔪᑎᖏᓐᓂᒃ ᑮᓇᐅᔭᖅᑖᕋᓱᖁᓪᓗᒋᑦ 

ᖃᓄᐃᖏᑦᑎᐊᖅᑐᓂᒃ ᕿᑐᕐᖓᖃᕐᓂᕐᒧᑦ 

ᑐᓴᐅᒪᔾᔪᑏᑦ ᖃᓄᖅ ᑐᒃᓯᕋᕋᓱᖕᓂᖅ ᑖᒃᑯᓄᖓ 

ᓱᕈᓯᑦᑎᓐᓄᑦ, ᐃᑭᐊᖅᑭᕕᑦᑎᓐᓂᒃ ᑕᑯᔭᐅᔪᓐᓇᖅᑐᖅ 

ᐃᓱᓕᕝᕕᖃᖅᖢᓂ ᑐᒃᓯᕋᐅᑎᓄᑦ ᒫᑦᓯ 15, 2022. 

 

ᒪᑐᓕᕐᓗᒍ ᐅᖃᖅᑏ, ᖁᔭᒋᔪᒪᕙᒃᑲ ᑕᒪᒃᑯᐊ 

ᐃᓕᓐᓂᐊᖅᓵᓕᑎᑦᑎᖃᑦᑕᖅᑐᑦ 



ᐱᖓᑦᓯᖅ, ᒫᑦᓯ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᕐᒪᑦ ᐱᕈᖅᓴᐃᑦᑎᐊᕐᓂᕐᒥᒃ ᒪᒃᑯᓛᕆᔭᑦᑎᓐᓂᒃ 

ᓂᕆᐅᑦᑎᐊᖅᐳᒍᑦ ᑲᔪᓯᓂᐊᖅᑐᒥᒃ 

ᐃᑲᔪᖅᑕᐅᑦᑎᐊᕐᓂᐊᕐᓂᖏᓐᓂᒃ ᒪᒃᑯᓛᑦᑎᓐᓂᒃ 

ᑮᓇᐅᔭᖅᑎᒍᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᓂᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 021 - 6(1): 

ᐊᕙᑎᓕᕆᔨᒃᑯᑦ ᓄᕙᔾᔪᐊᕐᓇᖅ-19 ᐱᓪᓗᒍ 

ᖃᓄᐃᓕᐅᕈᑎᖃᖅᓯᒪᓂᖏᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔩ ᐅᓪᓗᒥ ᓇᖏᖅᓯᕗᖓ 

ᐃᓕᓴᕆᔪᒪᓪᓗᒋᑦ ᖁᔭᓐᓇᒦᕈᒪᓪᓗᒋᓪᓗ 

ᐃᖅᑲᓇᐃᔭᖅᑎᐊᓐᓄᒃᐳᑦ ᑖᒃᑯᓇᓂ 

ᐊᕙᑎᓕᕆᔨᒃᑯᓐᓂᑦ. ᑕᕝᕙᓂ 

ᓄᕙᖕᓇᕐᔪᐊᖃᖅᑎᓪᓗᒍ ᒪᑑᕋᖅᓯᒪᑎᓪᓗᒋᑦ 

ᐊᓂᕐᕋᒥ ᐃᖅᑲᓇᐃᔭᖃᑦᑕᓚᐅᕐᒪᑕ, 

ᐃᖅᑲᓇᐃᔭᖃᑦᑕᕐᒪᑕ ᐊᒻᒪᓗ ᕿᑐᕐᖓᖏᓐᓂᒃ 

ᐸᖅᑭᓇᓱᒃᓱᑎᒃ ᐃᓚᖏᓐᓂᒡᓗ ᐊᒻᒪᓗ ᑖᒃᑯᐊ 

ᐱᓕᕇᓐᓇᖅᓱᑎᒃ ᑖᒃᑯᓂᖓ ᓄᓇᖁᑎᑦᑎᓐᓂᒃ 

ᓂᕐᔪᑎᑦᑎᓐᓂᓗ ᐸᖅᑭᑦᑎᐊᕋᓱᓐᓂᕐᒥᑦ. 

 

ᐅᖃᖅᑎᑦᑎᔩ, ᑖᒃᑯᐊ ᓄᓇᒥᐅᑕᓕᕆᔨᖁᑎᕗᑦ 

ᐱᓕᕆᕐᔪᐊᖅᓯᒪᖕᒪᑕ ᓄᓇᕗᕐᒥᐅᑕᓂᒃ 

ᖃᓄᐃᖁᔨᖏᑎᓪᓗᒋᑦ, ᖁᔭᓐᓇᒦᕈᒪᕙᒃᑲ ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᐃᖅᑲᓇᐃᔭᐃᓐᓇᕐᒪᑕ 

ᐃᑲᕐᕋᒐᓵᓘᖃᑦᑕᖅᑐᓂᒃ ᑕᒪᒃᑯᓂᖓ 

ᑕᓚᕘᖅᑕᐅᖃᑦᑕᖅᓱᑎᒃ ᐃᓱᒫᓗᒃᑐᓂᒃ ᑖᒃᑯᐊ 

ᓂᕐᔪᑏᑦ ᑕᒪᐅᖓ ᓄᓇᓕᖕᓄᑦ ᑎᑭᑦᑐᖃᕋᐃᖕᒪᑦ 

ᑖᒃᑯᐊᓪᓗ ᑎᕆᒐᓂᐊᑦ ᐱᖦᖤᖏᓴᖅᑐᐃᑦ ᑕᒪᒃᑯᐊᓗ 

ᖃᓄᐃᑎᑦᑎᑦᑕᐃᓕᒪᑎᑦᑎᕋᓱᒃᑎᓪᓗᒋᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑕᒪᒃᑯᓂᖓ ᖃᓄᖅ 

ᐅᓗᕆᐊᓇᕈᑎᖃᖅᑎᓪᓗᒋᑦ. 

 

(ᑐᓵᔨᑎᒍᑦ) ᐅᖃᖅᑎ, ᑖᒃᑯᐊᓗ ᓄᓇᕗᑦᒥ 

ᖃᐅᔨᓴᖅᑎᑦ ᐱᒋᐊᖅᐸᓪᓕᐊᓯᒪᕗᑦ ᓂᕐᔪᑎᓂᒃ 

ᖃᐅᔨᓴᕐᓂᕐᒧᑦ ᐅᓄᕐᓂᖏᑦ ᐊᓯᖏᓐᓂᒡᓗ 

ᐊᕙᑎᓕᕆᓂᕐᒧᑦ ᑕᑯᓐᓈᒐᖅᑐᑦ ᐊᔾᔨᒌᖏᑦᑐᓂᒃ 

ᓂᕐᔪᑎᓂᒃ ᓄᓇᕗᓕᒫᒥ.  

 

ᑖᒃᑯᐊᓗ ᓂᕐᔪᑎᓂᒃ ᖃᐅᔨᓴᕐᓂᖓ 

ᖃᐅᔨᓇᓱᐃᓐᓇᖃᑦᑕᕆᕗᑦ ᑕᐃᒪᓐᓇ ᖃᕋᓴᐅᔭᒃᑯᑦ 

ᑲᑎᒪᖃᑎᖃᖃᑦᑕᕐᓂᒃᑯᑦ ᐃᖅᑲᓇᐃᔭᖅᑎᒃᑲ, 

ᖃᐅᔨᓴᑦᑎᐊᖃᑦᑕᕐᒪᑕ ᖁᔭᓐᓇᒦᖅᐸᒃᑲ ᑐᓴᐅᒪᔾᔪᑏᑦ 

ᓯᕗᓪᓕᐅᑎᑕᐅᓪᓗᑎᒃ ᓂᕐᔪᑎᓕᕆᓂᖅ 

ᐃᖏᕐᕋᐃᓐᓇᖁᓪᓗᒍ ᐊᖑᒻᒪᑎᖁᓪᓗᒍᓗ. 

 

ᐊᒻᒪᓗ ᑖᒃᑯᐊ ᑮᓇᐅᔭᓕᕆᔨᖁᑎᕗᑦ 

ᐱᓕᕇᓐᓇᖅᐳᑦ ᐊᒡᓚᒡᕕᖕᒥ ᑕᒪᒃᑯᐊ 

ᐊᑭᓕᖅᓱᖅᑕᐅᖏᓐᓇᖁᓪᓗᒋᑦ. ᐃᑲᔪᖅᓱᐃᓂᖓ 

ᑖᒃᑯᐊ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᐊᑐᐃᓐᓇᖃᕐᓗᑎᒃ 25,000$ ᑮᓇᐅᔭᓂᒃ ᑕᒪᒃᑯᐊ 

ᐊᖑᓇᓱᖕᓂᕐᒧᑦ ᓄᓇᕗᒻᒥ ᓄᓇᓕᓕᒫᓄᑦ 

ᓂᕿᓪᓚᑦᑖᓂᒃ ᓄᓇᕗᒻᒥᐅᓄᑦ ᐊᑐᐃᓐᓇᖃᖁᓪᓗᒋᑦ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᖅᑕᐃᓐᓇᕆᕙᒃᑲ 

ᐃᖅᑲᓇᐃᔭᖅᑎᓕᒫᑦ ᑕᐃᑲᓂ ᐊᕙᑎᓕᕆᔨᒃᑯᓐᓃᑦᑐᑦ 

ᑕᒪᒃᑯᓂᖓ ᐱᓕᕆᖃᑦᑕᕐᒪᑕ ᐊᒃᓱᕈᖅᓱᑎᓪᓗ 

ᐊᒻᒪᓗ ᑖᔅᓱᒥᖓ ᑲᔪᓯᑎᑦᑎᑦᑎᐊᖃᑦᑕᕐᒪᑕ 

ᖃᓄᖅᑑᕐᓂᕐᒧᑦ ᑕᒫᓂ 

ᓄᕙᖕᓇᕐᔪᐊᖃᕋᓗᐊᖅᑎᓪᓗᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖃᐅᔨᒃᑲᐃᔪᒪᓪᓗᖓ ᑕᐃᖕᓇ 

ᖁᕐᓗᖅᑐᕐᒧᑦ ᒪᓕᒐᓕᐅᖅᑎ ᑕᕝᕙᓃᖏᒻᒪᑦ ᐊᒻᒪᓗ 

ᓂᕆᐅᒃᐳᖓ ᐃᓚᐅᒃᑲᓐᓂᓛᕐᓂᐊᕐᓂᖓᓂᒃ 

ᐱᓇᓱᐊᕈᓯᐅᓂᐊᖅᑐᒥᒃ. ᐊᒻᒪ, ᒪᓕᒐᓕᐅᖅᑎ 

ᐊᒥᑦᑐᕐᒧᑦ ᐅᐸᒃᓯᒪᔾᔮᖏᒻᒥᔪᖅ ᐅᓪᓗᒥ.  

 

ᓈᓴᐅᑎᓕᒃ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 048 - 6(1): 

ᓂᕿᒃᓴᖅᑐᑦ ᐱᓕᕆᐊᒧᑦ ᑐᓴᒐᒃᓴᖅ 

(ᖂᑭᐊᖅ)  

ᖂᑭᐊᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ, 

ᐅᖃᖅᑎ ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᓂᕿᒃᓴᖅᑐᖅ 

ᐱᓕᕆᐊᕆᔭᐅᔪᖅ ᓇᑦᓯᓕᖕᒥᐅᓂ ᑖᓐᓇ 

ᓂᕿᒃᓴᖅᑐᖅ ᑐᓐᓂᖁᑕᐅᓚᐅᖅᓯᒪᔪᖅ ᑕᓗᕐᔪᐊᑉ 

ᐊᖑᓇᓱᒃᑐᓕᕆᔨᖏᑦᑕ ᑎᒥᖁᑖᓂᒃ 

ᑖᒃᑯᐊ $451,000-ᓂᒃ 

ᑮᓇᐅᔭᖃᖅᑎᑕᐅᓚᐅᖅᓯᒪᖕᒪᑕ ᐅᑭᐅᖅᑕᖅᑐᒥ 

ᓵᓚᒃᓴᐅᑎᓂᒃ 2020-ᒥ. 

 

ᑖᒃᑯᐊ ᐃᖅᑲᓇᐃᔭᖃᑎᖃᓚᐅᖅᑐᑦ ᓄᓇᕐᔪᐊᕐᒥ 

ᑮᓇᐅᔭᖃᖅᑎᑦᑎᔩᑦ ᐆᒪᔪᓕᕆᓂᕐᒧᑦ ᐊᒻᒪᓗ 

ᖁᔭᓐᓇᒦᕈᒪᓪᓗᒋᑦ ᑕᐃᒃᑯᐊ ᐱᒋᐊᖅᑎᑦᑎᓚᐅᖅᑐᖅ.  

 

ᓂᕿᒃᓴᖅᑑᖅ ᓂᕿᕗᑦ ᑕᐃᒪᓐᓇ ᑐᑭᓕᒃ 

ᓴᖅᑭᑕᐅᓚᐅᖅᓯᒪᕗᖅ ᐃᓄᒃᓯᐅᑏᑦ ᑕᒪᒃᑯᐊ 

ᐃᖅᑲᓇᐃᔮᑦ ᐱᔾᔪᑎᒋᓪᓗᒋᑦ 

ᐃᖅᑲᓇᐃᔮᖅᑖᖅᐸᓪᓕᐊᔪᓐᓇᕐᓂᐊᕐᒪᑕ 

ᓂᕿᖃᑦᑎᐊᖁᓪᓗᒋᓪᓗ ᓄᓇᑦᑕ ᐃᓗᐊᓂ.  

 

ᓲᕐᓗ ᒪᑯᐊ ᒪᑭᒪᐃᖃᑦᑕᕐᓗᑎᒃ 

ᓇᐅᑦᑎᖅᓱᖃᑦᑕᕐᓗᑎᒡᓗ ᐆᒪᔪᖅᑕᐅᕙᓪᓕᐊᔪᓂᒃ 

ᐴᖅᑲᐃᕕᒃᑕᖃᕐᓗᓂ ᑲᑎᖅᓱᐃᕕᒃᑕᖃᕐᓗᓂ 

ᓂᕿᓕᕆᕝᕕᖃᕐᓗᓂ ᐊᒡᔭᖅᑐᐃᖃᑦᑕᕐᓗᑎᒡᓗ 

ᓂᕿᓂᒃ. 

 

ᑕᓗᕐᔪᐊᕐᒥ ᐊᖑᓇᒃᓱᑐᓕᕆᔩᑦ ᐃᒡᓗᓕᐅᖅᓯᒪᔪᑦ 

ᓴᓇᕙᒌᐸᓗᑦᑎᐊᖅᑐᒥᒃ ᒪᓐᑐᕆᐊᒥ 

ᐅᒥᐊᕐᔪᐊᖅᑕᖃᖅᑎᓪᓗᒍ ᐊᐅᔭᖅ ᐊᒻᒪᓗ 

ᕼᐊᒪᓚᒃᑯᑦ ᐊᖅᑯᑎᒋᓪᓗᒋᑦ ᓄᓇᑖᖅᓯᒪᓪᓗᑎᒃ 

ᑖᓐᓇ ᐱᒋᐊᓛᕈᒥᓇᖅᑐᖅ ᐅᑭᐊᒃᓵᖅ. 

 

ᐅᖃᖅᑎ, ᑕᐃᒃᑯᐊ ᓵᓚᒃᓴᓚᐅᖅᑐᑦ 

ᓴᐳᒻᒥᐅᓯᖅᓯᒪᓂᐊᖅᑐᑦ 

ᐱᐅᖅᓱᐊᕐᕕᖃᖅᑎᑦᑎᓯᒪᓗᑎᒡᓗ $90,000-ᓂ 

ᐊᖏᓂᓕᖕᒥᒃ ᐊᕕᖅᑑᑉ ᖃᓂᒋᔭᖓᓂ ᐊᑎᓕᖕᒥᒃ. 

ᓇᓗᔪᒍᑦ ᖃᓄᐃᓕᖓᖕᒪᖔᑦ 

ᐋᔩᕈᑎᒋᔭᐅᒃᑲᓐᓂᕆᐊᖃᕐᓂᐊᕐᒪᑦ ᐃᓄᐃᑦ 

ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᖏᓐᓄᓪᓗ 

ᐊᖏᕈᑎᑎᒍᑦ.  

 

ᖁᕕᐊᓲᑎᒋᔪᒪᕙᒃᑲ ᖁᔭᓕᔪᒪᕙᒃᑲᓗ ᑕᓗᕐᔪᐊᑉ 

ᐊᐅᓚᑦᑎᔨᖓᑦ ᓂᕿᒃᓴᖅᑐᓕᕆᔨᓗ 

ᔨᒥ ᐅᓕᑲᑦᑕᓕᒃ. ᖁᔭᓐᓇᒦᒃ ᐅᖃᖅᑎ. 

 

ᖁᕕᐊᓲᑎᒋᔪᒪᓪᓗᒍᓗ ᓇᔭᒐ ᐊᒻᒪᓗ ᐅᐃᖓ 

ᐸᓂᒃᑖᓚᐅᕐᒪᑎᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐅᖅᑯᕐᒥᐅᑦ ᒪᓕᒐᓕᐅᖅᑎᖓᑦ, ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 049 - 6(1): 

ᓄᓇᓕᓐᓂ ᐸᐸᑦᑎᔨᐅᑉ ᑎᑎᕋᕐᕕᖓ 

(ᕿᓕᖅᑎ)  

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ, 

ᓇᖏᖅᓯᒍᑎᖃᖅᑐᖓ ᐆᒥᖓ ᐱᔾᔪᑎᖃᖅᑐᖓ 

ᐃᒃᑯᐊ ᐸᐸᑦᑎᔩᑦ ᓄᓇᓕᓐᓂ, ᐸᐸᑦᑎᔩᑦ public 

trustees ᑖᒃᑯᓄᖓ ᐃᖅᑲᖅᑐᐃᕕᓕᕆᔨᒃᑯᓐᓄᑦ 

ᐃᒻᒪᖃ ᑲᒪᒋᔭᐅᖃᑦᑕᖅᑐᐃᑦ.  

 

ᐆᒥᖓ ᐱᔾᔪᑎᖃᖅᑐᖓ ᓇᖏᖅᓯᒍᑎᖃᖅᑐᖓ 

ᓄᓇᕘᒥᐅᑦ ᐊᑯᓂ ᐅᑕᖅᑭᖃᑦᑕᕐᓂᕆᕙᑦᑕᖏᑦ 

ᐱᔾᔪᑎᒋᓪᓗᒋᑦ. ᑕᓐᓇ ᓇᒻᒥᓂᖃᖅᑐᖅ 

ᐱᖁᑎᖃᑦᑎᐊᖅᑐᖅ ᑭᓱᖃᐅᖃᑦᑕᖅᑐᐊᓘᓕᕋᑦᑕ 

ᐅᓪᓗᒥ ᐃᓅᓪᓗᑕ ᐊᔪᖏᑦᑐᐊᓘᓕᕋᑦᑕ, ᐅᓇ 

ᐋᖅᑭᒋᐊᒃᑲᓐᓂᕆᐊᖃᕐᓂᖓ 

ᓇᖏᖅᓯᒍᑎᒋᓪᓚᕆᑦᑕᕋ ᓄᓇᕘᕐᒥᐅᑦ ᐊᑯᓂᐊᓗᒃ 

ᑕᐃᒃᑯᐊ ᕿᒪᑦᑕᐅᓯᒪᔪᑦ ᐅᑕᖅᑭᖃᑦᑕᕐᒪᑕ. ᐱᖁᑏᑦ 

ᑖᒃᑯᐊ ᕿᒪᑦᑕᒥᓂᖏᑦ ᓇᒻᒥᓂᖁᑎᖓ ᑭᓱᖏᑦ, 

ᐅᖁᒪᐃᑦᑐᖅᓯᐅᑏᓪᓘᓐᓃᑦ ᓱᓇᐃᑦ ᐃᓪᓗᐃᑦ 

ᐊᖏᔫᑏᑦ ᐃᓪᓗ ᓇᒻᒥᓂᖓ. 

 

ᑕᕝᕙ ᒫᓐᓇ ᐅᓪᓛᕋᑖᑦᑎᐊᖅ ᐊᕐᕌᒍᑦ 

ᑕᓪᓕᒪᕈᕆᐊᓕᖅᑐᑦ 

ᐊᑎᓕᐅᖃᑎᖃᓚᐅᖅᓯᒪᓐᓂᖏᒻᒪᑦ ᐊᑖᑕᒋᓚᐅᖅᑕᕋ 

ᐊᓈᓇᒐ ᐊᑎᖅᑖᑕᐃᓐᓇᖅᑐᖅ ᐅᓪᓗᒥ. ᐅᓪᓛᑦᑎᐊᖅ 

ᐊᑎᓕᐅᕋᑖᖅᑐᖅ. ᐊᕐᕌᒍᑦ ᑕᓪᓕᒪᕈᕆᐊᓕᖅᑐᖅ 

ᐃᒫᒃ ᐊᑯᓂᐅᓗᐊᖃᑦᑕᖅᑐᑦ ᑕᒪᓐᓇ 

ᐅᑕᖅᑭᓂᐅᖃᑦᑕᖅᑐᖅ 

ᐱᓕᕆᐊᖑᔫᒥᓴᕋᐃᒋᐊᖃᑦᑕᕆᐊᖃᕐᓂᖏᑦ. 

ᐃᓱᒫᓘᒋᔭᐅᒋᐊᖃᓕᕐᓂᖏᓐᓂ ᓇᖏᖅᓯᔾᔪᔾᔨᔭᕋ.  

 

ᑕᕝᕗᖓ ᒐᕙᒪᑦᑎᓐᓄᑦ ᐃᑲᔪᕆᐊᖃᖅᑐᒍᑦ. 

ᐃᑲᔪᓪᓚᑦᑖᕆᐊᖃᕐᓂᑦᑎᓐᓂᒃ ᓇᖏᖅᓯᒍᑎᖃᖅᑐᖓ. 

ᐊᒥᓱᑲᓪᓛᓗᐃᑦ ᓇᒻᒥᓂᕐᓕ ᖃᐅᔨᒪᓕᖅᑕᒃᑲ. 

ᓄᓇᖅᑲᑎᒋᓐᖏᑕᕋᓗᐊᒃᑲ. ᑲᖏᖅᑐᒑᐱᒻᒥ 

ᐅᖅᑯᕐᒥᐅᓂᒃ ᐱᑕᖃᕐᒥᔪᖅ. ᐅᖁᖅᓯᑐᐃᓐᓇᓕᖅᑐᐃᑦ 

ᐊᓪᓛᑦ ᐱᖁᑎᖏᑦ ᐊᖏᕐᕋᐅᒐᓗᐊᖅ. 

ᐃᓯᖅᑕᐅᔪᓐᓇᖏᑦᑐᖅ ᐸᐸᑦᑎᔨᒃᑯᓐᓄᒡᒎᖅ public 

trustee-ᑯᓐᓄᑦ ᑲᒪᒋᔭᐅᓂᐊᓴᒻᒪᑦ. ᐊᕐᕌᒍᒐᓛᓗᐃᑦ. 

ᑖᓐᓇ ᓇᖏᖅᓯᔾᔪᑎᒋᓪᓚᕆᑦᑕᕋ 

ᑲᒪᒋᒋᐊᖃᓕᕋᑦᑎᒍᑦ ᐱᓕᕆᔪᔅᓴᓂᒃ ᐱᑕᖃᖅᑐᖅ.  

 

ᓈᒻᒪᒃᓯᔾᔭᐅᒐᒪ ᑖᒃᑯᐊᖑᒐᓗᐊᖅᑐᑎᒃ ᐅᖃᐅᓯᒃᓴᑦ 

ᓄᖑᖏᑦᑑᒐᓗᐊᖅ ᖁᔭᓐᓇᒦᒃ ᑐᑭᓯᓇᖅᑰᕋᒪ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ 

ᒪᓕᑭ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 050 - 6(1): 

ᑐᓴᐅᒪᖃᑦᑕᐅᑎᓂᖅ ᖃᕆᑕᐅᔭᒃᑯᑦ (ᒪᓕᑭ)  

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᑐᓴᐅᒪᖃᑦᑕᐅᑎᓂᖅ ᐱᒻᒪᕆᐅᖕᒪᑦ 

ᑐᓴᐅᒪᑦᑎᐊᕆᐊᖃᕋᑦᑕ ᓄᓇᕗᑦᒥᐅᑕᐃᑦ ᐱᓪᓗᒋᑦ.  

 

ᐅᓐᓅᓚᐅᖅᑐᖅ ᖃᕆᑕᐅᔭᒃᑯᑦ ᓴᖅᑭᑦᑐᖃᓚᐅᕐᒪᑦ 

ᓱᓕᖏᑦᑐᒥᒃ ᒐᕙᒪᒃᑯᓐᓂᖔᖅᑐᒥᒃ 

ᓴᖅᑭᑎᑕᐅᓯᒪᓪᓗᓂ. ᓈᒻᒪᒃᓯᒃᐸᑦ ᐊᐱᖅᓱᕐᓇᖅ 

ᑕᑉᓱᒥᖓ ᐊᐱᖅᑯᑎᖃᕐᓂᐊᕋᒪ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ ᒥᔅᑕ ᓯᒪᐃᓚᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ-ᓯᓈ 

ᒪᓕᒐᓕᐅᖅᑎᖓᑦ, ᒥᔅ ᐳᕉᔅᑐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 051 - 6(1): 

ᐃᖃᓗᐃᑦ ᓄᓇᓕᐸᐅᔭᒃᑯᑦ ᑲᑎᒪᔨᖏᑦ 

(ᐳᕉᔅ)  

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ 

ᓇᖏᖅᓯᕗᖓ 

ᐃᖃᓗᐃᑦ ᓄᓇᓕᐸᐅᔭᖏᑦ ᑲᑎᒪᔨᓐᖑᓚᐅᖅᑑᒃ 

ᐅᓐᓄᒡᓗ ᑎᓕᔭᐅᓚᐅᖅᖢᑎᒃ ᐅᑲᓕᖅ ᑰᓕ ᐊᒻᒪᓗ 

ᐹᓪ ᖁᐊᓴ. 

 

ᐅᑲᓕᖅ ᑰᓕ ᖃᐅᔨᒪᑯᑖᓕᕋᒃᑯ ᓯᕗᓕᐅᖅᑎᒃᓴᒃᑯᑦ 

ᐃᓕᓐᓂᐊᕈᑎᒃᓴᓂᒃ ᐃᓚᒋᔭᐅᖃᑕᐅᓚᐅᖅᓯᒪᒐᑦᑕ 

2003-ᒥᐅᖂᖅᑐᖅ. ᐅᑲᓕᖅ ᐃᓅᓂᑯ ᑕᒫᓂ 

ᐱᕈᖅᓴᕐᓂᑰᓪᓗᓂᓗ ᐃᓱᒪᑦᑎᐊᔪᔪᖅ ᐊᒻᒪᓗ 

ᖁᕕᐊᓇᖅ ᑲᑎᒪᔨᓄᑦ ᑎᒃᑯᐊᖅᑕᐅᓚᐅᕐᒧᑦ 

ᓄᓇᕐᔪᐊᕐᒥ ᐊᕐᓇᐃᑦ ᐃᓕᓴᕆᔭᐅᑎᓪᓗᒋᑦ. 

ᐃᓱᒪᑦᑎᐊᔪᔪᖅ ᑕᐃᓐᓇ ᓯᓚᑐᓪᓗᓂᓗ, 

ᐃᓚᓕᐅᑎᔪᖅ ᓄᓇᓕᐸᐅᔭᐅᑉ ᑲᑎᒪᔨᖏᓐᓄᑦ.  

 

ᐹᓪ ᖁᐊᓴ ᖃᐅᔨᒪᖅᑰᓐᖏᑕᓯ.  

 

>>ᐃᒡᓚᖅᑐᑦ 

 

ᓱᕈᓯᐅᓂᓐᓂᑦ ᖃᐅᔨᒪᒐᒃᑲ ᐊᒻᒪᓗ ᐅᑎᕐᒪᑦ ᒥᔅᑕ 

ᖁᐊᓴ ᖁᕕᐊᓇᖅ, ᑕᐃᒃᑯᐊ ᐊᑎᕐᒥᓂᒃ 

ᓴᒡᕙᐃᓚᐅᖅᑐᑦ ᐅᓄᓪᓗ 

ᐅᖃᓪᓚᑦᑎᐊᖅᑐᐊᓘᓚᐅᖅᖢᑎᒃ ᐊᐱᖅᓱᖅᑕᐅᒐᒥᒃ. 

ᖁᕕᐊᓲᑎᒋᕙᔅᓯ ᑕᐃᒪᓐᓇ ᐱᓇᔪᒃᑲᔅᓯ 

ᐃᓂᒃᓴᖅᑕᖃᖅᑎᓪᓗᒍ. ᑕᐃᒪᑐᖅ 

ᓂᕈᐊᖅᑕᐅᒐᓱᒃᑲᓐᓂᓛᖅᐳᓯᑦᑐᖅ.  

 

ᑕᐃᒪ. ᖁᔭᓐᓇᒦᕈᒪᓪᓗᒍ ᑖᒃᑯᐊ ᐱᖃᑎᐊᓘᒃᑲᒃ. 

ᑕᐃᒃᑯᐊ ᑲᑎᒪᔨᑦᑎᐊᕚᓘᓂᐊᖅᑰᖅᑑᒃ ᓂᕈᐊᕐᓇᐅᑉ 

ᑎᑭᓐᓇᓱᖕᓂᖓᓂᒃ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑕᓯᐅᔭᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 



ᐱᖓᑦᓯᖅ, ᒫᑦᓯ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 052 - 6(1): 

ᐃᓕᑕᕆᔭᐅᓂᖏᑦ ᓴᓂᑭᓗᐊᑉ ᕿᑭᖅᑕᐃᑦ 

ᑲᑎᒪᔨᖏᑦ (ᖃᕝᕕᒃ)  

 

ᖃᕝᕕᒃ: ᓇᑯᕐᒦᒃ ᐅᖃᖅᑎ. ᐅᑉᓗᒃᑯᑦ 

ᓄᓇᕗᒻᒥᐅᖃᑎᕗᑦ.  

 

ᐅᖃᖅᑎ, ᐅᐱᕈᓱᑦᓱᖓ ᒪᑭᐅᑎᖃᖅᑐᖓ ᐅᓪᓗᒥ 

ᐃᓕᑕᑦᓯᕈᒪᑦᓱᖓ ᓴᓂᑭᓗᐊᑦ ᕿᑭᖅᑕᐃᑦ 

ᑲᑎᒪᔭᐅᕕᓂ.  

 

ᐅᖃᖅᑎ, ᕿᑭᖅᑕᐃᑦ ᑲᑎᒪᓚᐅᖏᑦ 

ᑐᓂᓯᕗᐅᓘᓐᓃᑦ ᐊᐅᑦᑐᑕᐅᑦᓱᑎᒃ ᑮᓇᐅᔭᓂᒃ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᒃ 

ᐊᖅᑯᑎᖃᖅᓱᑎᒃ ᒥᑎᓕᕆᔨᒃᑯᓐᓂᒃ ᐊᒻᒪᓗ 

ᓴᓂᑭᓗᐊᑉ ᐆᒪᔪᕐᓂᐊᖅᑎᒃᑯᖏᓐᓂᒃ.  

 

ᐅᖃᖅᑎ, ᑮᓇᐃᔭᐃᑦ ᑐᕌᖓᓛᖅᑐᐃᑦ ᐊᒥᓱᓂᒃ 

ᓄᓇᓕᖕᓂᒃ ᐸᕐᓇᐃᑕᐅᓯᒪᓗᓂ 

ᐃᖏᕐᕋᓂᖃᒃᑲᐃᓗᑎᒃ. ᒥᖅᓱᓂᒃᑯᑦ ᖁᓂᕈᓂᒃ 

ᐊᑐᕐᓗᑎᒃ, ᖁᒧᑕᐅᔭᓕᕆᓂᕐᒥᒃ, ᐊᒻᒪᓗ 

ᓇᓯᓯᐅᖃᑦᑕᓗᑎᓪᓗ.  

 

ᖃᐅᔨᒪᓂᖃᖅᑐᐃᑦ ᒪᖃᐃᓐᓂᕐᒥᒃ ᐊᒻᒪᓗ 

ᒥᖅᓱᓂᒃᑯᑦ ᐊᐅᓚᑦᓯᖃᑦᑕᓛᖅᑐᐃᑦ ᐃᖏᕐᕋᓂᐅᔪᓂ 

ᑕᖅᑭᖏᑦ ᒪᓕᓪᓗᒋᑦ. ᐃᑲᔪᖅᑕᐅᖃᑦᑕᓗᑎᒃ 

ᒥᑎᓕᕆᔨᒃᑯᓄᑦ ᐊᒻᒪᓗ ᓴᓂᑭᓗᐊᑉ 

ᐆᒪᔪᕐᓂᐊᖅᑎᒃᑯᓐᓄᑦ. ᓄᓇᖅᑲᑎᒋᔭᒃᑲ 

ᐅᖃᐅᑎᕙᑦᓯ ᐱᓗᐊᓐᖑᐊᖅᑐᒥ ᐅᕕᕋᖅᑐᐃᑦ 

ᐃᓚᕆᔭᐅᑎᓪᓗᓯ ᑕᑯᕆᐊᕐᕕᒋᖃᑦᑕᓚᖓᒐᑦᓯᐅᑦ 

ᐊᐅᓚᑦᓯᔨᐅᓛᖅᑐᐃᑦ. 

 

(ᑐᓵᔨᑎᒍᑦ) ᐅᖃᖅᑎ, ᐊᒥᓱᑦ ᓄᓇᖅᑲᑎᒃᑲ 

ᐃᖅᑲᓇᐃᔭᖅᓯᒪᔫᖕᒪᑕ ᐊᒃᓱᕈᖅᖢᑎᒃ ᕿᑭᖅᑕᐃᑦ 

ᑲᑎᒪᔨᕋᓛᒃᑯᓐᓂ ᑖᒃᑯᐊ ᐃᒃᓯᕙᖃᑕᐅᔾᔮᓂᒃᑯᑦ ᓘᓯ 

ᐊᑉᐸᖃᖅ ᐊᒻᒪᓗ ᑲᑎᒪᔨᖏᑦ. ᒨᓯᓯ ᐊᐸᖅᑲᖅ 

ᕿᑭᖅᑕᓂᒃᑯᓐᓂ ᑭᒡᒐᖅᑐᐃᔨ, ᓘᑲᓯ ᐊᓚᒍᑕᐃᓐᓇᖅ 

ᐊᖑᓇᓱᒃᑐᓕᕆᔨᒃᑯᓐᓂᓐᖔᖅᑐᖅ 

ᐊᒻᒪ ᔫ ᓂᑉ ᐊᐸᖅᑲᖅ.  

 

ᐱᓗᐊᕐᓗᒍ ᓘᑲᓯ ᐊᔭᒍᑕᐃᓐᓇᖅ, 

ᐊᖑᓇᓱᒃᑐᓕᕆᔨᒃᑯᓐᓂᓐᖔᖅᑐᖅ 

ᐃᖅᑲᓇᐃᔭᕕᒡᔪᐊᓚᐅᕋᒥ ᐸᐃᑉᐹᓕᐅᖅᖢᓂ 

ᑐᒃᓯᕆᐊᖃᖃᑦᑕᖅᖢᓂᓗ ᑮᓇᐅᔭᓂᒃ 

ᐋᖅᑭᒃᓱᐃᕙᒃᖢᓂᓗ ᑲᑎᒪᓂᒃᓴᓂᒃ. 

 

ᑕᐃᒪᑐᖅ ᑲᔪᓯᑦᑎᐊᕐᓂᐊᖅᐳᑦ ᐊᒻᒪᓗ 

ᑮᓇᐅᔭᖅᑖᖅᑎᑕᐅᓗᑎᒃ ᑕᒪᒃᑯᐊ ᐱᕐᔪᐊᑦ 

ᑲᔪᓰᓐᓇᕈᓐᓇᕐᓂᐊᕐᒪᑕ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐃᖃᓗᐃᑦ-ᓂᐊᖁᓐᖒ ᒪᓕᒐᓕᐅᖅᑎᖓ, ᒥᔅᑕ 

ᐸᐅᓗᓯ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 053 - 6(1): 

ᒪᑐᐃᖅᑕᐅᒃᑲᓐᓂᕐᓂᖓ ᐃᓄᑐᖃᒃᑯᕕᒃ 

ᐃᖃᓗᓐᓂ (ᐊᕿᐊᕈᖅ, ᐸ)  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐃᓕᓴᕆᒍᓐᓇᕋᕕᖓ ᐅᖃᖅᑎᑦᑎᔨ. ᐊᔅᓱᐊᓗᑦᑕᐅᖅ 

ᐅᐱᒍᓱᑉᐳᖓ ᓂᑯᕕᒋᐊᖅ ᐅᓪᓗᒥᐅᔪᖅ 

ᐃᓐᓇᕗᐃᓛᒃ ᐳᖅᑐᓂᖅᐹᒥᒃ 

ᑎᒍᒥᐊᖅᑕᐃᓐᓇᕆᑦᑎᐊᕋᑦᑎᒍᑦ.  

 

ᓂᕈᐊᕋᔅᓴᐅᑎᓪᓗᖓ ᑕᒪᓐᓇ ᐃᓐᓇᒃᑯᕕᒃ ᑕᒪᓐᓇ 

ᐃᖃᓗᓐᓃᑦᑐᖅ ᑐᐊᕕᕐᓇᕐᓂᖓᓂᒃ 

ᒪᑉᐱᖁᔭᐅᓂᖓᓂᒃ ᑐᓴᖅᐸᓪᓕᐊᖏᓐᓇᖃᑦᑕᓚᐅᕋᒪ 

ᐳᓚᕋᖅᑎᓪᓗᖑ. 

 

ᖁᕕᐊᓱᑦᑎᐊᖅᐳᖓ ᑖᓐᓇ ᐃᓐᓇᒃᑯᕕᒃ ᐃᖃᓗᓐᓂ 

ᕕᕗᐊᕆᐅᑎᓪᓗᒋᑦ ᒪᑉᐱᖅᑕᐅᔪᐊᐃᓐᓅᓚᐅᕐᒪᑦ.  

 

ᐊᒻᒪ ᑖᒃᑲᐊ ᑲᒪᔨᒋᓂᐊᓕᖅᑕᖏᑦ ᐱᒻᒪᒃᖠᕐᕕᒃ 

ᑯᐊᐳᕇᓴᒃᑯᑦ ᑎᒃᑯᐊᖅᑕᐅᓯᒪᓪᓗᑎᒃ.  

 

ᐅᖃᖅᑎᑦᑎᔨ, ᖁᔭᓐᓇᒦᕈᒪᑦᑎᐊᖅᐸᒃᑲ ᑖᒃᑯᐊ 

ᒥᓂᔅᑕ ᒪᐃᓐ, ᐊᒻᒪ ᒥᓂᔅᑕ ᑯᓱᒐᖅ ᐊᔅᓱᕈᓚᐅᕐᒪᑕ 

ᑖᓐᓇ ᒪᑉᐱᖅᑕᐅᒃᑲᓐᓂᕈᓐᓇᖁᓪᓗᒋᑦ 

ᐃᖃᓗᓐᓄᑦ.  

 

ᐅᖃᖅᑎᑦᑎᔨ, ᐊᖏᖃᑎᒌᒃᑐᐃᓐᓇᐅᖅᑳᖅᑐᒍᑦ 

ᑖᒃᑯᐊ ᐃᓐᓇᖅᐳᑦ ᐳᖅᑐᓂᖅᐹᒦᓛᒃ ᑕᐅᑐᒃᑲᑦᑎᒍᑦ 

ᓂᕆᐅᑦᑎᐊᖅᐳᖓ ᑖᓐᓇ ᐃᓐᓇᒃᑯᕕᔅᓴᖅ 

ᐃᖃᓗᓐᓃᑦᑐᖅ ᐱᓇᓱᐊᕈᓯᖅ ᐊᒡᒋᖅᑐᓂ 

ᐅᑎᖅᐸᓪᓕᐊᓂᐊᕐᓂᖏᓐᓂᒃ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ. 4. 

ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 

ᓈᓴᐅᑎᓕᒃ 5. ᒪᑐᓯᒪᒐᑦᑕ ᑕᖅᑲᒃᑯᓄᖓ 

ᐃᓕᓴᖅᓯᔾᔮᓐᖏᑦᑐᒍᑦ ᒫᓃᑦᑐᖃᓐᖏᒻᒪᑦ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᖕᒧᑦ 

ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 024 - 6(1): ᑐᓴᒐᒃᓴᖅ 

ᓄᕙᔾᔪᐊᕐᓇᕐᒧᑦ ᓈᓴᐅᑎᖏᓐᓄᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐊᐱᖅᑯᑎᒋᓂᐊᖅᑕᕋ ᐅᖃᖅᑎᑦᑎᔨ, 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᒥᓂᔅᑕᖓᓄᑦ 

ᐊᐱᖅᑯᑎᒋᓂᐊᖅᑕᕋ.  

 

ᐅᖃᖅᑎᑦᑎᔨ, ᑐᓴᐅᒪᖃᑦᑕᐅᑎᓂᖅ ᓄᕙᖕᓇᕐᔪᐊᖅ 

ᐃᕿᐊᓐᖑᓇᖅᓯᒐᓗᐊᖅᑎᓪᓗᒍ ᑐᓴᖅᑎᑕᐅᓚᐅᕋᒪ 

ᑭᒡᒐᖅᑐᖅᑕᓐᓂᒃ ᓱᓕᓐᖏᑦᑐᒥᒃ 

ᓴᖅᑭᔮᖅᑐᖃᓕᓚᐅᕐᒪᑦ ᐅᓐᓅᓚᐅᖅᑐᖅ.  

 

(ᑐᓵᔨᑎᒍᑦ) ᐅᖃᖅᑎ, ᑕᒪᓐᓇ ᓄᕙᒡᔪᐊᕐᓇᕐᒧᑦ 

ᑐᕌᖓᔪᑦ ᖃᔅᓯᐅᓕᕐᓂᖏᓪᓗ ᒐᕙᒪᒃᑯᑦ 

ᐃᑭᐊᖅᑭᕕᒃᑰᖅᑎᑕᖏᓐᓂᒃ ᑕᑯᓐᓇᐃᓐᓇᕋᒪ. 

ᐃᑉᐸᒃᓴᖅ ᑕᐃᒃᑯᐊ ᓄᓇᕗᒻᒥ ᐃᓅᔪᓐᓃᖅᑐᑦ 

ᓄᓇᕗᒻᒥᐅᑕᐃᑦ ᓄᕙᒡᔪᐊᕐᓇᖅ ᐱᓪᓗᒍ 

ᐅᓅᔪᓐᓃᖅᑐᑦ ᐅᓄᖅᓯᑳᓪᓚᒃᑐᐊᓘᓚᐅᕐᒪᑦ 

ᐃᓱᒫᓘᑎᒋᓚᐅᖅᑕᕋ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᖃᔅᓯᑦ 

ᓄᓇᕗᒻᒥᐅᑦ ᐃᓅᔪᓐᓃᕐᓂᕐᒪᖔᖏᑦ 

ᓄᕙᒡᔪᐊᕐᓇᖅ ᑕᒪᓐᓇ ᐱᒋᐊᓚᐅᖅᑎᓪᓗᒍ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᒪᐃᓂ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. 

ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᖅᑑᓪᓗᐊᕐᒪᑦ 

ᑕᒡᕘᓇ. ᐊᖏᖃᑎᒋᓪᓚᕆᒃᑲᒃᑯ ᒪᓕᒐᓕᐅᖅᑎ 

ᑕᒪᓐᓇ ᑐᓴᐅᒪᑎᑦᑎᑦᓯᐊᕆᐊᖃᕐᓂᖅ ᐱᕐᔪᐊᖑᖕᒪᑦ, 

ᐅᖏᔫᖕᒪᑦ. ᐱᓗᐊᖅᑐᒥᒃ ᐃᒻᒪᖄ ᓄᕙᖕᓇᕐᔪᐊᖅ 

ᓴᖅᑭᐅᒪᑎᖦᖢᒍ ᓄᓇᕗᑦ ᐃᓗᐊᓂ 

ᑐᓴᐅᒪᖁᓐᓇᑦᓯᐊᕐᒪᑕᐃᓛᒃ 

ᑐᓴᐅᒪᖃᑎᒌᑦᓯᐊᖅᑑᓪᓗᐊᕐᓂᐊᕋᑉᑕ 

ᓄᓇᕗᒻᒥᐅᑕᑎᒍᑦ ᑕᒪᓐᓇ ᐊᖏᔫᖕᒪᑦ. 

 

ᖃᑉᓯᑦ ᐃᓅᔪᓐᓃᖅᓯᒪᔪᑦ, ᐃᓅᔪᓐᓃᖅᓯᒪᖕᒪᖔᑕ 

ᓄᕙᖕᓇᕐᔪᐊᕐᒥᒃ ᐱᔾᔪᓯᖅᓯᒪᖦᖢᑎᒃ ᒫᓐᓇ 

ᓈᓴᐅᑎᒥᒃ ᑎᑭᒥᐊᓐᖏᑦᑐᖓ. 2020ᒥ ᑕᒪᓐᓇ 

ᓄᕙᖕᓇᕐᔪᐊᓕᕆᓂᖅ ᓄᓇᕐᔪᐊᕐᒥ ᐱᒋᐊᓚᐅᕐᒪᑦ, 

ᒫᓐᓇᒧᑦ ᑎᑭᖦᖢᒍ ᓈᓴᖅᑕᐅᑦᑕᕐᓂᖏᑦ ᑕᐅᑐᒃᖢᒋᑦ 

ᑐᑭᓯᐅᒪᔭᒃᑯᑦ ᐅᖃᖅᑎᑦᓯᔨ ᐃᓚᖏᑦ ᓄᓇᕗᑦ 

ᓯᓚᑖᓂ ᐃᓅᔪᓐᓃᖅᓯᒪᔪᑦ ᓄᓇᕗᑦ ᓯᓚᑖᓄᑦ ᑖᓐᓇ 

ᓈᓴᐅᑦ ᐃᓕᔭᐅᑉᓗᓂ ᐊᒻᒪᓗ ᐃᓚᖏᑦ ᓈᓴᐅᑎᑦ 

ᓄᓇᕗᑦ ᐃᓗᐊᓄᑦ ᐃᓕᔭᐅᑉᓗᑎᒃ ᓇᓂ 

ᐃᓅᔪᓐᓃᓚᐅᕐᒪᖔᑕ ᑕᐃᑉᑯᐊ ᐱᔾᔪᑎᒋᖦᖢᒍ 

ᑭᓯᐊᓂ ᖃᐅᔨᒋᐊᖅᑑᓪᓗᐊᖅᑐᖓ 

ᐅᑎᕐᕕᒋᒋᐊᖅᑑᓪᓗᐊᕐᓂᐊᖅᖢᒍᓪᓗ ᒪᓕᒐᓕᐅᖅᑎ, 

ᑕᒪᑦᑐᒪ ᒥᒃᓵᓄᑦ (ᑐᓵᔨᑎᒍᑦ) ᑖᓐᓇ ᐊᐱᖅᑯᑎᐅᔪᖅ 

ᑎᑎᕋᖅᑕᐅᑎᓐᓂᐊᖅᐸᕋ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᐅᔪᖅ 

ᑎᑎᕋᖅᑕᐅᕗᖅ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ 

ᓄᑕᕋᖅ. 

 

ᐊᐱᖅᑯᑦ 025 - 6(1): ᐃᓐᓄᒃᑕᐅᓯᒪᓐᖏᑦᑐᑦ 

ᐃᖅᑲᓇᐃᔮᒃᓴᐃᑦ ᐱᓕᕆᕝᕕᒻᒥ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᒥᑦᑎᒪᑕᓕᖕᒥᐅᑦ 

ᐅᓪᓗᒃᑰᖅᐸᒃᑲ ᓄᓇᕗᒻᒥᐅᓪᓗ. ᐊᐱᖅᑯᑎᒐ ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓅᖓᓂᐊᖅᑐᖅ.  

ᐅᖃᖅᑎᑦᑎᔨ (ᑐᓵᔨᑎᒍᑦ) ᒥᓂᔅᑕ ᖃᐅᔨᒪᒻᒪᑦ 

ᑐᓴᒐᓴᐃᑦ ᐱᓕᕆᕝᕕᖓᓂ ᐅᖃᖅᓯᒪᒻᒪᑕ ᑕᒫᓂᒎᖅ 

183 ᒐᕙᒪᒃᑯᑦ ᐃᖅᑲᓇᐃᔮᒃᓴᑦ ᓄᓇᓕᒻᒥ 

ᓇᓂᔭᐅᔪᓐᓇᕐᒪᑕ ᒥᑦᑎᒪᑕᓕᒻᒥ. 40%ᑲᓴᖏᑦ 

ᐃᖅᑲᓇᐃᔮᖑᔪᑦ ᐃᓄᖃᓐᖏᑦᑐᑦ. 70ᐅᓪᓗᐊᖑᔪᑦ 

ᐃᖅᑲᓇᐃᔮᒃᓴᑦ.  

 

ᑕᑯᑉᓗᒋᑦ ᐃᖅᑲᓇᐃᔮᒃᓴᒧᑦ ᐊᑭᑦᑐᕋᐅᑎᐅᕙᑦᑐᑦ 

ᓄᓇᓕᒻᒥᑦ ᐅᔾᔨᖅᑐᖅᓯᒪᒐᒃᑯ ᒪᕐᕉᒃ 

ᐋᓐᓂᐊᖅᑐᓕᕆᔨᒃᑯᓐᓂ ᐊᒻᒪ ᐃᓄᓕᕆᔨᒃᑯᓐᓂ 

ᑲᔪᖏᖅᓴᕈᑕᐅᑉᓗᑎᒃ ᒪᑐᐃᖓᑎᑕᐅᒻᒪᑕ 

ᐃᓪᓗᔅᓴᖃᕐᓂᐊᖅᖢᑎᒃ ᑭᓯᐊᓂ ᒪᕐᕉᒃ 

ᐃᖅᑲᓇᐃᔮᒃᓴᖅ ᐊᕙᑎᓕᕆᔨᒃᑯᓐᓂ ᐊᒻᒪᓗ 

ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᖅᑎᒃᑯᓐᓂ 

ᑐᓴᐅᒪᕈᑕᐅᑉᓗᑎᒃ ᐃᒡᓗᒃᓴᖃᔾᔮᓐᖏᑦᑐᑦ. 

 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕ ᐅᖃᕈᓐᓇᖅᐸ ᓇᓕᐊᒃ 

ᐃᖅᑲᓇᐃᔮᒃᓴᖅ ᐃᒡᓗ ᐃᒡᓗᖃᖃᑦᑕᕐᒪᖔᑕ ᐊᒻᒪ 

ᐃᒡᓗᖃᖃᑦᑕᓐᖏᑦᑐᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ, ᐊᒻᒪ ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎ ᐊᐱᖅᑯᑎᐊᓄᑦ. ᑖᒻᓇ 

ᐃᒡᓗᖃᖅᑎᑦᓯᕙᓐᓂᖅ ᐃᖅᑲᓇᐃᔭᖅᑎᓂᒃ 

ᐊᑦᑐᐊᒻᒪᑦ ᐃᓛᒃ ᐃᓘᓐᓇᑎᒃ ᐃᓪᓗᑭᑦᓴᓐᓂᕐᒧᑦ 

ᐊᑦᑐᐊᖃᓯᐅᑎᒻᒪᑦ.  

 

ᖃᐅᔨᓴᒐᑉᑕ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ 

ᑖᒃᑯᓇᓐᖓᑦ ᐃᓪᓗᑖᖅᑎᑦᓯᕙᑦᑐᑦ ᑲᑎᒪᔨᕋᓛᑦ 

ᓇᐅᑦᓯᖅᑐᖅᐸᑦᑐᑦ ᐃᒡᓗᒃᓴᐅᔪᓂᒃ 

ᐃᖅᑲᓇᐃᔭᖅᑎᓄᑦ ᐊᒃᓱᕈᕐᓇᖅᑐᒦᓯᒪᒻᒪᑕ 

ᐃᒪᐃᑉᐸᒻᒪᑦ ᐊᒥᒐᖅᖢᑎᒃ ᐃᒡᓗᒃᓴᑦ 

ᐃᖅᑲᓇᐃᔭᖅᑎᓄᑦ. ᐊᑐᐃᓐᓇᐅᔪᑦ 

ᓄᒃᑎᕐᕕᐅᔪᓐᓇᖅᑐᑦ ᐊᒥᒐᕐᒪᑕ. ᑕᖅᑭᓂ 

ᐊᓂᒍᓵᖅᑎᓂ ᐃᖅᑲᓇᐃᔭᖅᑎᓄᓪᓗ 

ᐃᓪᓗᖃᖅᑎᑦᓯᕙᑦᑐᑦ ᑲᑎᒪᔨᕋᓛᑦ 

ᐊᒃᓱᕈᕐᓇᖅᑐᒦᑉᐸᓪᓕᐊᖕᒥᖕᒪᑕ ᐊᒻᒪᓗ 

ᐃᓪᓗᑖᖅᑎᑦᓯᒋᐊᖃᖃᑦᑕᖅᓯᒪᓕᖅᖢᑎᒃ. 

ᐱᒋᐊᓪᓚᕝᕕᖃᓗᐊᓐᖏᖦᖢᑎᒃ.  

 

ᒫᓐᓇᓵᕐᓗ ᑕᖅᑭᓂ ᐊᓂᒍᖅᑐᓂ ᑖᒃᑯᐊ ᑲᑎᒪᔨᕋᓛᑦ 

ᑐᓂᓯᖃᑦᑕᖅᓯᒪᔪᑦ ᐃᒡᓗᖃᖅᑎᑦᓯᓪᓗᑎᒃ 

ᓯᕗᓪᓕᖅᐹᖑᑎᑕᐅᔪᓂᒃ. ᐃᖅᑲᓇᐃᔭᖅᑏᑦ 

ᐃᓂᒋᔭᖏᑦ ᐊᑦᑕᓇᖅᑕᐃᓕᒨᓕᖓᔪᓄᑦ 

ᓯᕗᓪᓕᐅᔾᔨᕙᑦᑐᑦ. ᖁᔭᓐᓇᒦᒃ. 

 

ᐅᖃᖅᑎᖅ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐊᐱᖅᑯᑎᖕᓄᑦ ᐃᓚᒋᐊᕈᑏᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ, ᐊᒻᒪ ᖁᔭᓐᓇᒦᒃ 

ᒥᓂᔅᑕ. (ᑐᓵᔨᑎᒍᑦ) ᐃᓱᒫᓘᑎᒥᒃ 

ᓴᖅᑭᑕᐅᖃᑦᑕᖅᓯᒪᔪᓂᒃ ᐃᖅᑲᓇᐃᔭᖅᑎᓄᑦ 

ᐃᒡᓗᓂᒃ ᐃᓄᖃᓐᖏᑦᑐᓂᒃ ᐊᑯᓂ, ᐊᑯᓂᑲᓪᓚᒃ 

ᐃᓄᖃᖅᐸᓐᖏᖦᖢᑎᒃ. ᒥᓂᔅᑕ ᐅᖃᕈᓐᓇᖅᐸ ᖃᑦᓯᑦ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᐃᑦ 

ᒥᑦᑎᒪᑕᓕᖕᒥ ᐃᓄᖃᓐᖏᑦᑑᕙᑦ, ᐊᑐᐃᓐᓇᐅᕙᑦ, 

ᐃᖅᑲᓇᐃᔭᖅᑎᓄᑦ ᐊᒻᒪᓗ ᐅᖃᕈᓐᓇᖅᐸ ᖃᑦᓯᑦ 

ᐃᒡᓗᑦ ᓴᓇᒋᐊᖅᑕᐅᑦᓯᐊᕆᐊᖃᖅᐸᑦ 

ᓇᔪᖅᑕᐅᒍᓐᓇᖅᓯᓚᐅᓐᖏᓐᓂᕐᒥᓂᒃ? ᖁᔭᓐᓇᒦᒃ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᒥᓕᒐᓕᐅᖅᑎ ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᐊᒻᒪ ᖁᔭᓐᓇᒦᒃ 

ᒥᓕᒐᓕᐅᖅᑎᐅᑉ ᐊᐱᖅᑯᑎᐊᓄᑦ ᓱᓕ. 

ᓇᐃᓈᕋᓱᓐᓂᐊᖅᐸᕋ ᑭᐅᔾᔪᑎᒃᑲ. ᒫᓐᓇᐅᔪᖅ 

ᓯᑕᒪᐅᔪᖅᑐᑦ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᑦ 

ᐊᑐᐃᓐᓇᐅᔪᑦ ᐃᓐᓄᒃᑕᐅᔪᓐᓇᖅᓯᔪᑦ. 

ᐊᑐᐃᓐᓇᕈᖅᑎᑕᐅᓯᒪᔪᑦ 

ᐊᑭᑦᑐᕋᐅᑕᐅᕈᑕᐅᓚᐅᖅᑎᓪᓗᒋᑦ, ᓯᑕᒪᑦ ᐃᒡᓗᑦ 

ᐋᖅᑭᖅᑕᐅᒋᐊᓖᑦ ᓱᓕ ᓴᓇᒋᐊᖅᑕᐅᒋᐊᓖᑦ, ᑖᒃᑯᐊ 

ᐱᐊᓂᒃᑕᐅᖁᒥᓇᓛᖅᑑᒐᓗᐊᑦ ᑕᖅᑭᑦ ᐱᖓᓱᑦ 

ᑐᖔᒍᑦ ᑭᓯᐊᓂᑦᑕᐅᖅ ᑕᓪᓕᒪᐅᒻᒥᒻᒪᑕ 

ᒥᑦᑎᒪᑕᓕᒻᒥ ᐃᖅᑲᓇᐃᔭᖅᑐᓂ ᐃᒡᓗᐃᑦ 

ᓴᓇᔭᐅᒋᐊᖃᓪᓚᕆᒃᑐᑦ. ᖁᔭᓐᓇᒦᒃ. 

 



ᐱᖓᑦᓯᖅ, ᒫᑦᓯ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᖅ (ᑐᓵᔨᑎᒍᑦ): ᐊᐃᑉᐹ ᐊᐱᖅᑯᑎᖕᓄᑦ 

ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ, (ᑐᓵᔨᑎᒍᑦ) 

ᐊᒻᒪ ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᐅᖃᖅᑲᐅᒐᒪ 

ᐅᐊᑦᑎᐊᖅ ᐊᑕᐅᓯᐅᓐᖏᑦᑐᖅ ᐊᒥᓱᑲᓪᓚᐅᒻᒪᑕ 

ᒐᕙᒪᒃᑯᓐᓄᑦ ᐃᖅᑲᓇᐃᔮᑦᓴᑦ ᒪᑐᐃᖓᔪᑦ ᓄᓇᓕᒻᒥ. 

ᐃᖅᑲᐃᑎᑦᓯᕗᖓᓗ ᒥᑦᑎᒪᑕᓕᒻᒥ 

ᓯᐊᒻᒪᒃᑎᑕᐅᓯᒪᔪᓄᑦ ᐃᓚᒋᔭᐅᒻᒪᑦ. ᒥᓂᔅᑕ 

ᐅᖃᑦᓯᐊᕈᓐᓇᖅᐸ ᖃᓄᖅ ᒐᕙᒪᒃᑯᑦ ᓇᒥ 

ᓴᓇᔪᑦᓴᐅᕙᒻᒪᖔᑕ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓂᒃ 

ᓄᓇᕗᑦ ᓄᓇᓕᖁᑎᖏᓐᓂ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒡᓗ ᐊᐱᖅᑯᑎᖕᓄᑦ. ᑖᒃᑯᐊ 

ᑲᒪᖃᑦᑕᖅᑐᑦ ᓄᑖᓂᒃ ᐃᒡᓗᒃᓴᓂᒃ 

ᐃᖅᑲᓇᐃᔭᖅᑎᓄᑦ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᑲᒪᒋᔭᒃᑕᖓᑦ ᑖᒃᑯᐊ ᓇᓕᐊᖕᓄᑦ ᓴᓇᔭᐅᓂᒃᓴᖏᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ ᐅᖃᐅᓯᒃᑯᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 026 - 6(1): ᕿᕙᓪᓕᕐᒥ ᐃᒪᒃᑯᑦ-

ᖃᕆᑕᐅᔭᒃᑯᑦ ᑲᓱᖅᓯᒪᓂᕐᒧᑦ ᐱᓕᕆᐊᖅ 

(ᓯᒪᐃᓚᒃ) 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ 

ᖃᒪᓂᑦᑐᐊᕐᒥᐅᑕᑦ.  

 

ᐅᖃᖅᑎ ᐊᐱᖅᑯᑎᒐ ᓄᓇᓕᖕᓂ ᒐᕙᒪᒃᑯᓐᓂᓗ 

ᐱᔨᑦᓯᑎᒃᑯᓐᓄᑦ.  

 

ᒪᓕᒐᓕᐅᖅᑎᐅᓪᓗᓂ ᖃᒪᓂᑦᑐᐊᒧᑦ 

ᐃᑲᔪᖅᑐᐃᖏᓐᓇᕋᒪ ᑕᒪᓐᓇ ᑭᕙᓪᓕᕐᒥ 

ᓯᒥᒃᑎᑦᓯᓂᕐᒧᑦ ᐊᒻᒪᓗ ᑲᓱᖅᓯᒪᓂᖅ ᖃᕋᓴᐅᔭᒃᑯᑦ 

ᐊᑑᑎᖃᕐᓗᓂ ᐊᖅᑯᑎᖓ ᒫᓂᑑᐸᒧᑦ ᓄᓇᕗᒧᑦ 

ᖃᒪᓂᑦᑐᐊᕐᒧᑦ ᐊᓯᖏᓐᓄᓗ ᑭᕙᓪᓕᕐᒥ ᓄᓇᓕᖕᓄᑦ.  

 

ᑐᓴᕋᒃᓴᑦ ᑖᒃᑯᐊ ᐊᐅᓪᓚᖅᑎᑕᐅᓯᒪᔪᑦ 

ᐱᓕᕆᐊᖃᖁᔨᔪᓄᑦ ᑲᓱᕈᑕᐅᒐᔭᕐᒪᒡᒎᖅ ᓄᓇᓕᖕᓂᑦ 

ᑭᕙᓪᓕᕐᒥᑦ ᓄᓇᕗᒧᑦ ᒫᓂᑑᐸᒧᓪᓗ ᐃᑯᒻᒪᖁᑎᓄᑦ 

ᐊᒻᒪᓗ ᐃᑯᒻᒪᖅᑯᑎᓯᐅᑎᓄᑦ. ᐊᒻᒪᓗ 150 

megawatt-ᒥᒃ ᐃᑯᒪᖁᑎᓯᐅᑏᑦ 

ᐊᑐᖅᑕᐅᔪᓐᓇᕋᔭᖅᖢᑎᒃ ᐊᒻᒪᓗ ᖃᕋᓴᐅᔭᕐᒧᑦ 

1,200 gigabits-ᓂᒃ 1421 ᓴᑲᓐᒥᒃ 

ᐊᑐᕈᓐᓇᖅᑐᒥᒃ. ᑕᒪᓐᓇ ᓄᓇᕗᒥ 

ᓯᕗᓪᓕᖅᐹᓕᐅᒐᔭᖅᑐᖅ ᐃᑯᒻᒪᖅᑯᑎᓯᐅᑎᒧᑦ 

ᐊᑐᑦᓴᐃᓐᓇᕈᓐᓇᖅᑐᒥᒃ ᐊᒻᒪᓗ ᖃᕋᓴᐅᔭᒃᑯᑦ 

ᑲᓱᖅᓯᒪᒍᓐᓇᓂᕐᒥᒃ ᑲᓇᑕᒥᒃ. ᐊᒻᒪᓗ 

ᐅᔭᕋᖕᓂᐊᕐᓂᕐᒥᒃ ᐱᕚᓪᓕᕈᑎᐅᒐᔭᖅᓱᓂ 

ᐃᖏᕐᕋᓯᐊᑦᓴᐃᓐᓇᕈᑕᐅᒍᓐᓇᕐᓂᐊᖅᑐᒧᑦ.  

 

ᒥᓂᔅᑕᐅᔪᖅ ᑐᓴᖅᑎᒍᓐᓇᖅᐱᑎᒍᑦ ᐃᒡᓗᒥᒃ 

ᐱᓕᕆᕕᖏᑦᑕ ᖃᓄᖅ ᑲᒪᒋᔭᖃᕐᒪᖔᑕ ᑕᒪᑦᓱᒧᖓ 

ᑲᓇᑕᒥ ᐱᕙᓪᓕᐊᔾᔪᑕᐅᓇᓱᒃᑐᒧᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᑦᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᐅᔪᒧᓪᓗ. 

ᐱᓕᕆᕝᕕᕗᑦ ᖃᐅᔨᒪᑦᓯᐊᖅᑐᖅ 

ᐅᖃᖃᑎᖃᖅᓯᒪᓪᓗᑕᓗ ᑖᒃᑯᓇᖓᑦ 

ᐊᔭᐅᖅᑐᐃᔨᓂᑦ ᓯᒥᑦᑎᕆᓂᕐᒥᑦ 

ᐃᑯᒻᒪᖅᑯᑎᓯᐅᑎᓄᑦ ᐊᒻᒪ ᖃᕋᑕᐅᔭᓄᑦ 

ᑲᓱᖅᓯᒪᐅᑎᓄᑦ. ᖃᐅᔨᓇᓱᒃᓯᒪᔪᒍᑦ 

ᐃᑲᔪᒃᑲᓐᓂᕈᑎᖃᕐᓂᐊᕐᒪᖔᑦ ᑲᓱᖅᓯᒪᓕᕈᑎᒃ 

ᐱᓕᕆᐊᒃᓴᒧᑦ ᖃᕋᓴᐅᔭᒃᑯᑦ. ᐊᑐᓕᖁᓯᒪᔭᕗᑦ 

ᑕᐅᑐᒃᖢᒍ ᑲᓇᑕᓗᒃᑖᒥᒃ ᐊᒃᑐᐊᓯᒪᔾᔪᑕᐅᓂᐊᖅᑐᒥᒃ 

ᑭᕙᓪᓕᕐᒧᑦ ᓯᕗᓂᒃᓴᑦᑎᓐᓄᓪᓗ. ᑕᒪᓐᓇᓗ 

ᓯᒥᒃᑎᕆᓂᕐᒧᑦ ᐃᑯᒻᒪᖁᑎᓯᐅᑎᓂᒃ ᓱᓕ 

ᐃᓚᒋᔭᐅᓯᒪᓐᖏᓚᒍᑦ ᐅᖃᖃᑎᒌᒃᐸᓪᓕᐊᓂᐅᔪᒧᑦ 

ᑕᒪᑐᒧᖓ. ᖁᔭᓐᓇᒦᒃ ᐅᖃᖅᑎ. 

 



ᐱᖓᑦᓯᖅ, ᒫᑦᓯ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᖕᓄᑦ 

ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪ 

ᖁᔭᓐᓇᒦᒃ ᑭᐅᔾᔪᑎᖕᓄᑦ ᒥᓂᔅᑕ. ᒥᓂᔅᑕ 

ᐊᐅᓚᔨᔪᒃᓴᐅᖕᒪᑦ ᐊᑕᐅᓯᐅᖏᑦᑐᖅ ᒪᓕᒐᓕᐅᖅᑎ 

ᐅᕙᖓᓗ ᐃᔾᔪᐊᖅᑕᐅᔪᒐᑦᑕ ᐅᖃᖃᑎᒌᒃᑎᓪᓗᑕ 

ᒥᓂᔅᑕ ᐱᓕᕆᕝᕕᖓᓐᓂᒃ ᐊᖓᔪᖅᑳᖓᑕ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᑕᒪᓐᓇ 

ᓯᒥᑦᑎᕆᓂᕐᒧᑦ ᐊᒻᒪ ᖃᕋᓴᐅᔭᒃᑯᑦ ᑲᓱᖅᓯᒪᓂᕐᒧᑦ. 

ᐅᖃᖃᑎᒌᖕᓂᐅᔪᖅ ᐅᖃᐅᖅᖢᒍ ᒐᕙᒪᒃᑯᑦ ᑲᓇᑕᒥ 

ᐅᖃᕐᒪᑕ 2020-ᒥ ᑲᓇᑕᓗᒃᑖᒥᒃ ᖃᕋᓴᐅᔭᒃᑯᑦ 

ᑲᓱᒪᐅᑎᐅᓂᐊᖅᑐᒥᒃ ᓄᓇᕗᑦ ᒐᕙᒪᒃᑯᑦ 

ᐊᑲᐅᓈᕈᑎᖃᕆᐊᓚᐅᖅᓯᒪᔪᑦ ᐸᕐᓇᓕᖅᖢᑎᒃ 

ᑲᓱᖅᓯᒪᒍᑎᐅᓂᐊᖅᑐᒥᒃ ᑲᖏᖅᓯᓂᕐᒧᑦ 

ᐊᕐᕕᐊᓄᓪᓗ.  

 

ᒥᓂᔅᑕ ᐅᖃᕈᓐᓇᖅᐸ ᖃᔅᓯ ᑮᓇᐅᔭᖃᕈᑕᐅᕙᑦ 

ᒐᕙᒪᑐᖃᒃᑯᓐᓂᑦ ᒐᕙᒪᕆᔭᕗᑦ 

ᑭᐅᓂᕆᓚᐅᖅᑕᖓᓄᑦ ᑕᒪᑐᒧᖓ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᑦᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ ᓄᓇᕗᑦ ᒐᕙᒪᒃᑯᑦ 

ᑐᒃᓯᕋᐅᑎᓂᒃ $100,000,000-ᓂᒃ ᑐᒃᓯᕋᖅᓯᒪᕗᒍᑦ 

ᑐᕌᖓᓂᐊᖅᑐᓂᒃ ᐊᑭᑐᓗᐊᖏᑦᑐᒥᒃ ᖃᕋᓴᐅᔭᕐᒧᑦ 

ᑲᓱᖅᓯᒪᐅᑎᐅᔪᓐᓇᕐᓂᐊᖅᑐᒥᒃ ᐅᐊᖕᓇᖔᖓᓂ 

ᑕᓯᕐᔪᐊᑉ ᕿᑎᖓᓂᓗ. ᒫᓐᓇ ᓱᓕ 

ᓇᒡᕚᖅᓯᒪᒻᒪᕆᖏᒃᑲᓗᐊᖅᑕᕗᑦ ᑮᓇᐅᔭᐃᑦ ᑭᓯᐊᓂ 

ᐊᑕᖏᕋᓱᒃᑲᔭᖅᑕᕗᑦ ᖃᕋᓴᐅᔭᒃᑯᑦ 

ᑲᓱᖅᓯᒪᔾᔪᑎᐅᓇᔭᖅᑐᖅ ᐊᔾᔨᒌᖏᑦᑐᑦ 

ᐱᓕᕆᐊᒃᓴᐅᓇᔭᖅᑐᖅ ᖃᕋᓴᐅᔭᒃᑰᖓᔪᑦ 

ᓴᖅᑭᑉᐸᓪᓕᐊᔪᑦ ᒪᓕᒃᑐᒋᑦ 

ᐱᓕᕆᕙᓪᓕᐊᖃᑎᒋᓇᓱᒃᑕᕗᑦ ᑕᒪᒃᑯᐊ 

ᐊᔭᐅᖅᑐᐃᕙᓪᓕᐊᔪᑦ ᐊᑕᐅᓯᐅᖏᑦᑐᑦ, 

ᐱᒻᒪᕆᐅᖕᒪᑦ ᑕᒪᓐᓇ ᑲᓱᖅᓯᒪᓂᖅ ᖃᕋᓴᐅᔭᕐᒧᑦ 

ᐱᒻᒪᕆᐊᓘᖕᒪᐃᓛᒃ ᓄᓇᕐᔪᐊᕐᒥ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ 

ᒥᓂᔅᑕ ᖁᔭᓐᓇᒦᒃ. ᐅᐊᑦᑎᐊᖅ ᐅᖃᖅᑲᐅᒐᒪ 

ᐊᔭᐅᖅᑐᐃᖏᓐᓇᕋᒪ ᑕᒪᑐᒥᖓ ᐱᓕᕆᐊᒃᓴᒥᒃ 

ᐅᒃᐱᕆᒐᒃᑯ ᐃᑲᔪᕐᓂᖃᑦᓯᐊᓚᖓᖕᒪᑦ 

ᐋᓐᓂᐊᖅᑐᓕᕆᔨᖁᑎᑦᑎᓐᓂᒃ 

ᐃᓕᓐᓂᐊᕐᕕᑦᑎᓐᓂᓗ, ᐃᓕᓐᓂᐊᖅᑎᖁᑎᕗᑦ 

ᐊᑐᐃᓐᓇᖃᑦᑎᐊᓕᕋᔭᕐᒪᑕ ᓱᒃᑲᓕᓂᖅᓴᒥᒃ 

ᖃᕋᓴᐅᔭᒃᑳᓕᖓᔪᓂᒃ ᐃᓕᓐᓂᐊᕈᑎᒃᓴᒥᖕᓄᑦ. 

ᑲᖐᓱᒃᐳᖓ ᓄᓇᕗᑦ ᒐᕙᒪᒃᑯᑦ 

ᐊᑲᐅᓈᕈᔾᔨᒋᐊᓚᖓᖕᒥᖕᒪᑕ ᓄᓇᕗᑦ ᐃᒡᓗᖁᑎᖏᑦ 

ᑲᓱᖅᓯᒪᓕᕐᓗᑎᒃᑕᐅᖅ ᑕᒪᑐᒧᖓ. 

 

ᐅᖃᕈᓐᓇᖅᐸ ᒥᓂᔅᑕ ᖃᓄᖅ ᐱᓕᕆᖃᑎᖃᕐᒪᖔᑕ 

ᐃᓄᐃᑦ ᑭᕙᓪᓕᕐᒥ ᑲᑐᔾᔨᖃᑎᒌᒃᑯᖏᓐᓂᒃ ᓄᓇᕗᑦ 

ᒐᕙᒪᒃᑯᑦ ᐃᒡᓗᖁᑎᖏᑦ ᑲᓱᖅᓯᒪᖃᑕᐅᓕᖁᓪᓗᒋᑦ 

ᖃᕋᓴᐅᔭᕐᒧᑦ ᐃᓂᓪᓚᖓᐅᑎᐅᓂᐊᖅᑐᒥᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᑦᓯᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ ᑕᒪᓐᓇ ᐊᓯᖏᑦᑕᐅᖅ 

ᑐᓴᕈᒥᓇᖅᑐᑦ ᐱᖃᓯᐅᖦᖢᒋᑦ ᐊᒃᓱᑦ 

ᐅᖃᖃᑎᒋᔭᐅᕙᓪᓕᐊᔪᒍᑦ ᐃᓄᐃᑦ ᑎᒥᖁᑎᖏᓐᓂᒃ 

ᐊᒻᒪᓗ ᖃᕋᓴᐅᔭᕗᑦ ᑲᓱᖅᓯᒪᓕᖁᓪᓗᒋᑦ ᓄᓇᓕᕗᑦ 

ᐊᖏᓛᖑᖃᑕᐅᔪᖅ ᓄᓇᕗᑦ ᒐᕙᒪᒃᑯᑦ 

ᐊᓪᓚᕝᕕᓕᒫᖏᑦ ᐱᔨᑦᓯᖅᑎᖁᑎᖏᑦ ᐃᓕᓐᓂᐊᕐᕖᑦ 

ᐋᓐᓂᐊᕐᕖᑦ ᐱᖃᓯᐅᖦᖢᒋᑦ ᐊᒻᒪᓗ ᐱᓪᓗᐊᑕᕆᔭᕗᑦ 

ᐊᐅᓚᓂᕆᔭᑦᑎᓐᓄᑦ ᐱᓕᕆᕕᑦᑎᓐᓂ 

ᐃᓚᒋᓪᓗᐊᑕᖅᑕᖓ ᐱᔨᑦᓯᕋᐅᑎᖃᕐᓂᖅ 

ᓄᓇᕗᒻᒥᐅᓂᒃ. ᑕᕝᕘᓇ ᑲᔪᓯᕙᓪᓕᐊᓇᓱᒃᑎᓪᓗᑕ 

ᑲᓱᖅᓯᒪᐅᑎᐅᓂᐊᖅᑐᓂᒃ ᖃᕋᓴᐅᔭᒃᑯᑦ 

ᓄᓇᕗᒻᒥᐅᓄᑦ ᐃᓗᖏᖅᓲᑎᖃᑦᑎᐊᖅᐳᒍᑦ 

ᑕᒪᑐᒥᖓ. ᖁᔭᓐᓇᒦᒃ ᐅᖃᖅᑎ. 

 



ᐱᖓᑦᓯᖅ, ᒫᑦᓯ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 027 - 6(1): ᑰᒑᕐᔫᑉ 

ᐆᒻᒪᖅᑯᑎᓕᐅᕐᕕᖓ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᔅᓴᖃᓐᖑᓱᒃᑲᒪ ᐅᓪᓗᒥ ᒥᓂᔅᑕᐅᔪᒧᑦ 

ᑲᒪᔨᐅᔪᒧᑦ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ 

ᑯᐊᐳᕇᓴᖓᓐᓄᑦ. ᐱᔾᔪᑎᖃᖅᑐᓂ 

ᐱᓕᕆᐊᕆᔭᖏᓐᓂᑦ ᐅᕙᖓ 

ᓂᕈᐊᖅᑕᐅᓯᒪᕕᖓᓐᓂ ᓇᑦᓯᓕᖕᒥ.  

 

ᖃᐅᔨᒪᖕᒪᑦ ᑕᐃᒪ ᒥᓂᔅᑕ, ᑰᒑᕐᔫᑉ 

ᐆᒻᒪᖅᑯᑎᓕᐅᕐᕕᖓ ᓴᓇᔭᐅᓚᐅᖅᓯᒪᒻᒪᑦ 1974-ᒥ 

ᐃᓅᓚᐅᖅᑎᓐᓇᖓ. ᑕᐃᒪᓕ ᐆᒻᒪᖅᑯᑎᓕᐅᕐᕖᑦ 

ᑕᑯᓐᓈᖅᑐᒋᑦ ᓄᓇᕘᓕᒫᒥ ᐱᑐᖃᐅᓂᖅᐹᖑᕗᖅ. 

ᐱᑐᖃᐅᓂᖅᐹᖑᖃᑕᐅᕗᖅ. 

 

ᑎᓯᐱᕆ 2021-ᖑᑎᓪᓗᒍ, ᐆᒻᒪᖅᑯᑎᓕᕆᔨᒃᑯᑦ 

ᑐᔅᓯᕋᐅᑎᓕᐅᓚᐅᖅᓯᒪᒻᒪᑕ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓄᑦ ᐊᖏᖅᑕᐅᔪᒪᓪᓗᑎᒃ 

ᓄᑖᒥᒃ ᐆᒻᒪᖅᑯᑎᓕᐅᕐᕕᑦᓴᒧᑦ.  

 

ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᑐᔅᓯᕋᐅᑎᖏᑦ 

ᐃᒪᐃᓕᖓᒻᒪᑕ: ᒥᔅᓴᐅᓯᐅᓯᒪᔪᖅ ᐊᑭᖓ $38.95 

ᒥᓕᐊᓐᖑᓂᐊᕐᖓᑦ ($38,950,000). ᑖᓐᓇᓗ 

ᓇᓗᓇᐃᖅᑕᐅᓯᒪᓪᓗᓂ ᑮᓇᐅᔭᖅᑖᓛᕐᓗᓂ 

ᐅᑭᐅᖅᑕᖅᑐᒥ ᐆᒻᒪᖅᑯᑎᓕᐅᕈᑎᔅᓴᖏᓐᓂ. 

ᐃᑲᔫᓯᐊᕈᓐᓇᕐᓗᑎᒃ 75%-ᖏᓐᓄᑦ ᐊᑭᔅᓴᖓᓄᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖃ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖅ ᐊᖏᖅᑕᐅᓯᒪᓕᕐᒪᖔᑕ ᑰᒑᕐᔪᖕᒥᑦ 

ᐆᒻᒪᖅᑯᑎᓕᐅᕐᕕᔅᓇᖓᓐᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᑲᒪᔨᐅᔪᖅ 

ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖓᓐᓄᑦ, ᒥᔅ 

ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ 

ᐅᖃᖅᑎᑦᑎᔨ ᐊᒻᒪ ᐊᐱᕆᒐᕕᑦ ᑖᔅᓱᒥᖓ. 

ᑰᒑᔪᖕᒧᑦ ᖃᐅᒻᒪᖁᑎᓂᒃ ᐋᖅᑭᒃᓯᕕᐅᓂᐊᕐᓂᖓ 

ᑖᒃᑯᐊ ᑮᓇᐅᔭᐃᑦ ᑐᓐᓂᖅᑯᑕᐅᓂᐊᖅᑐᑦ 

ᒐᕙᒪᑐᖃᒃᑯᓐᓂᑦ 

ᐱᓕᕆᐊᕆᕙᓪᓕᐊᔭᕗᑦ ᓱᓕ. ᑕᐃᒪᓐᓇ 

ᐅᖃᐅᑎᑐᐃᓐᓇᕈᓐᓇᓚᐅᑲᒃᐸᒋᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑐᔅᓯᕋᐅᑎᖓ 

ᓇᓗᓇᐃᖅᓯᒪᓚᐅᖅᓯᒪᒻᒪᑦ ᑰᒑᔫᒡᒎᖅ 

ᐆᒻᒪᖅᑯᑎᓕᐅᕐᕕᖓ ᐊᑐᕋᔅᓴᐅᖃᑦᑕᓂᐊᕐᖓᑦ 

ᐊᔾᔨᒌᖏᑦᑐᓂᒃ ᒪᑯᓂᖓ ᐊᓄᕆᒧᓪᓗ ᓯᕿᓂᕐᒧᓪᓗ 

ᐆᒻᒪᖅᑯᑎᓕᐅᕈᑎᓄᑦ ᐃᓚᕕᔅᓴᐅᓂᐊᕐᓗᓂ 

ᓯᕗᓂᕆᓛᖅᑕᑦᑎᓐᓂ. ᒥᓂᔅᑕ ᓇᓗᓇᐃᖅᓯᒍᓐᓇᖃ 

ᖃᓄᖅ ᑖᒃᑯᐊ ᓱᕈᐃᕙᓪᓕᐊᖏᑦᑐᑦ 

ᐆᒻᒪᖅᑯᑎᓕᐅᕈᑏᑦ ᐱᔭᐅᒐᔭᕐᒪᖔᑕ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖓᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑖᒃᑯᐊ ᒫᓐᓇ ᓄᑖᑦ 

ᐋᖅᑭᒃᑕᐅᕙᓪᓕᐊᔪᑦ ᖃᐅᒻᒪᖅᑯᑎᖃᐅᑎᓄᑦ 

ᓯᓚᒧᓪᓗ ᐅᖅᓱᐊᓗᖕᒥᒃ ᐊᑐᖏᓐᓂᖅᓴᒧᑦ 

ᐋᖅᑭᒃᓯᒪᕙᒌᕐᒪᑕ ᐊᒻᒪ ᑭᓱᓂᒃ 

ᐃᓚᒋᐊᕆᐊᖃᕐᓂᖅᐸᑕ ᐃᑲᔫᑎᒃᑲᓐᓂᒃᓴᓂᒃ 

ᐱᑕᖃᖅᑎᑕᐅᕙᒌᕐᒪᑕ ᑖᒃᑯᐊ 

ᐱᐅᓂᖅᓴᓪᓚᕆᐅᓂᐊᖅᑐᑦ ᐊᒻᒪᓗ ᐊᕐᕌᒍᓄᑦ 40-

ᓄᑦ ᐊᑐᕈᓐᓇᖃᑦᑕᕐᓂᐊᕐᒪᑕ 

ᐅᖅᓱᐊᓗᒃᑐᖏᓐᓂᖅᓴᐅᓗᑎᒃ ᓯᓚᒥᒡᓗ 

ᓱᕈᐃᕙᓪᓕᐊᖏᓐᓂᖅᓴᐅᓗᑎᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐃᓚᒋᐊᕈᑎ 

ᐊᐱᖅᑯᑎᒋᔭᑦ. ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑐᔅᓯᕋᐅᑎᖓ 

ᐅᖃᖅᓯᒪᓚᐅᕐᒥᒻᒪᑦ ᑖᓐᓇᒎᖅ ᐱᓕᕆᓂᐅᔪᖅ 

ᐊᑦᑐᐃᔾᔮᖏᑦᑎᐊᕐᖓᑦ ᐊᑭᖏᓐᓂᒃ ᑕᐃᑲᓂ ᑭᓯᐊᓂ 

ᕿᒥᕐᕈᔭᐅᓚᐅᖅᑎᓪᓗᒋᑦ ᐆᒻᒪᖅᑯᑎᓕᕆᔨᒃᑯᑦ 

ᐊᑭᖏᑦ ᓱᕐᕋᑐᐃᓐᓇᕆᐊᖃᕋᔭᖅᑐᑦ ᑭᓯᐊᓂᒎᖅ 

ᓂᕆᐅᒋᔭᐅᔪᓐᓇᕋᔭᖅᑐᑦ ᐊᑭᑦᑐᖅᐸᓪᓕᐊᓂᐊᕆᑕ. 

ᒥᓂᔅᑕ ᓇᓗᓇᐃᖅᓯᒍᓐᓇᖃ ᖃᖓ 

ᐆᒻᒪᖅᑯᑎᓕᕆᓂᕐᒧᑦ ᐊᑭᖏᓐᓂᒃ ᐊᓯᔾᔩᒐᓱᐊᕐᓂᕐᒧᑦ 

ᑐᔅᓯᕋᐅᑎᓕᐅᓛᕐᒪᖔᑕ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᑲᒪᔨᐅᔪᖅ 

ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖓᓐᓄᑦ, ᒥᔅ 

ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᒡᓗ ᑖᓐᓇ 

ᐊᐱᖅᑯᑎᒋᒐᕕᐅᒃ. ᖃᐅᒻᒪᖅᑯᑎᓄᑦ ᐊᑮᑦ 

ᓄᓇᓕᖕᓄᑦ ᐊᔾᔨᒌᖏᑦᑐᓄᑦ 

ᐊᔾᔨᒌᓐᖏᕐᔪᐊᖅᑐᐊᓘᖕᒪᑕ 

ᓇᓕᒧᒌᓐᖏᕐᔪᐊᖅᑐᐊᓘᖕᒪᑕ ᒫᓐᓇ ᑖᓐᓇ 

ᕿᒥᕐᕈᔭᐅᕙᓪᓕᐊᖕᒪᑦ ᓱᓕ ᐅᖃᕈᓐᓇᖏᓚᖓ ᖃᖓ 

ᐋᖅᑭᒃᓯᒪᑦᑎᐊᓕᕐᓂᐊᕆᐊᒃᓴᖓᓂᒃ ᑭᓯᐊᓂ 

ᑲᑎᒪᔾᔪᑕᐅᒃᑲᓐᓂᐊᓪᓚᓚᐅᕐᓗᓂ 

ᓇᓗᓇᕈᓐᓃᑦᑎᐊᒃᑲᓐᓂᕐᓂᐊᕐᒪᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᖕᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 028 - 6(1): ᓄᓇᓕᓐᓂ 

ᖃᐅᒻᒪᖅᑯᑎᓕᕆᓂᖅ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᔅᓴᖃᕐᓂᐊᕐᒥᔪᖓᑦᑕᐅᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐅᐊᑦᑎᐊᕈᒃᑲᓐᓂᖅ. 

 

ᐅᖃᖅᑎ, ᕼᐊᒪᓚᐃᑦ ᓄᓇᓕᐸᐅᔭᖓᓘᓐᓃᑦ 

ᐃᖃᓗᐃᑦ ᑐᔅᓯᕋᕋᐃᒻᒪᑕ ᖃᐅᒻᒪᖁᑎᔅᓴᖏᓐᓂᒃ 

ᐊᑐᕆᐊᑉ ᐅᑕᖅᑭᑲᐃᓐᓇᖃᑦᑕᖅᑎᑕᐅᒋᐊᖃᓲᖑᒻᒪᑕ 

ᐊᖏᖅᑕᐅᔅᓯᐊᖃᖅᑐᑎᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ, 

ᐊᖅᑭᑎᖅᑕᐅᒋᐊᖃᕋᔭᕐᒥᒻᒪᑕᐃᓛᒃ. ᒥᓂᔅᑕ ᐅᓪᓗᒥ 

ᖃᓄᖅ ᑭᐅᔪᓐᓇᖃ ᖃᓄᖅ ᑕᒪᓐᓇ ᐊᐅᓚᕙᒻᒪᖓᖅ 

ᓇᐅᒃᑯᓪᓗ ᓱᒃᑲᐃᓕᑲᓪᓚᓯᒪᒻᒪᖓᑕ ᖃᐅᒻᒪᖁᑎᓂᒃ 

ᐊᓯᔾᔩᒐᓱᑦᑐᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᑲᒪᔨᐅᔪᖅ 

ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖓᓐᓄᑦ, ᒥᔅ 

ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᑎᔨ. ᐊᐱᖅᓱᖅᑕᐅᓪᓚᕆᒋᐊᔅᓴᖅ 

ᐊᓕᐊᓇᐃᓐᓂᐊᖅᑑᔮᖅᑐᖅ.  

 

>>ᐃᒡᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᖃᐅᒻᒪᖅᑯᑎᑦ ᓯᓚᒥ 

ᖃᐅᒻᒪᖅᑯᑎᑦ ᐋᖅᑭᒃᓱᖅᑕᐅᕙᓪᓕᐊᔪᑦ ᓱᓕ ᓄᓇᓖᑦ 

ᖃᔅᓯᑲᓪᓚᐅᖕᒪᑕ ᐃᓪᓕᕆᔭᐅᔭᕆᐊᓖᑦ ᓄᑖᓂᒃ. 

ᐃᖃᓗᖕᓂᑦ ᑖᒃᑯᐊ ᓯᓚᒥ ᐊᖅᑯᑎᒥᑦ 

ᖃᐅᒻᒪᖅᑯᑎᖏᑦ ᓯᕗᓪᓕᐅᖃᑕᐅᓪᓗᑎᒃ 

ᐋᖅᑭᒃᑕᐅᖃᑦᑕᓚᐅᖅᓯᒪᔪᑦ. ᐊᕐᕌᒍ ᐊᑕᐅᓯᖅ 

ᓄᓇᓕᒐᓴᖕᓂᑦ ᐱᓕᕆᖃᑦᑕᖅᑐᑦ ᒫᓐᓇ 

ᐊᑕᖏᖅᓯᓇᓱᑲᓚᐅᕐᒪᑕ ᓄᓇᕗᒻᒥᐅᓕᒫᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ 

ᐊᖏᖅᑕᐅᔪᖃᕋᐃᒻᒪᑦ ᖃᐅᒪᑖᕐᓂᐊᕐᓗᓂ 

ᐊᑐᕆᐊᖅ, ᐃᖃᓗᐃᑦ ᐆᒃᑑᑎᒋᓗᒍ ᖃᐅᔨᒪᒐᒪ 

ᐅᕙᖓ ᓂᕈᐊᖅᑕᐅᓯᒪᕕᖓᓂ ᓂᕈᐊᕋᔅᓴᐅᓪᓗᖓ 

ᐅᖃᐅᔾᔭᐅᖃᑦᑕᔪᒐᒪ ᐃᓚᖓᒎᖅ 

ᓂᕆᐊᖅᑕᐅᓯᒪᕕᒻᒪ ᐊᑦᑕᓇᕆᔭᐅᒻᒪᑦ 

ᖃᐅᒻᒪᖃᖏᓗᐊᕐᓂᖓᓄᑦ ᐱᓐᖑᐊᕐᕕᒃ ᓱᕈᕐᓄᓗ 

ᐱᓐᖑᐊᕐᕕᒃ ᐃᓚᖓ ᖃᐅᒪᑖᖁᔭᐅᔪᒐᓗᐊᕐᖓᑦ, 

ᖃᐅᒪᑖᖅᑎᑕᐅᒐᓗᐊᕐᖓᓪᓗ ᐊᖅᑯᑎᖔᒧᑦ 

ᖃᐅᒪᔪᒋᓪᓗᓂ. ᐱᓐᖑᐊᕕᒻᒨᖏᑦᑐᖅ. 

 

ᖃᐅᒪᒥᒃ ᐋᖅᑭᔅᓯᔪᖃᕐᓂᐊᖃᑦ ᐊᑐᕆᐊᑉ ᒫᓂ 

ᓵᖓᓂ, ᐊᑐᕆᐊᑉ ᐊᑭᐊᓂᑦᑕᐅᖅ ᖃᐅᒪᒥᒃ 

ᐋᖅᑭᔅᓯᒍᓐᓇᖅᑐᖃᕆᕙ? ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᑲᒪᔨᐅᔪᖅ 

ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖓᓐᓄᑦ, ᒥᔅ 

ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᑕᒪᒃᑯᐊ ᑭᓱᑐᐃᓐᓇᐃᑦ 

ᐋᖅᑭᒃᓱᖅᑕᐅᕙᓪᓕᐊᑎᓪᓗᒋᑦ 

ᐱᑕᖃᖅᐸᒌᖏᑎᓪᓗᒋᑦ ᐊᑭᖃᖅᑐᐃᓐᓇᐅᖕᒪᑕ 

ᐊᑭᑐᒃᑲᓐᓂᕋᔭᖅᑐᖅ ᑖᓐᓇ ᖃᐅᒻᒪᖅᑯᑎ 

ᐃᓚᔭᐅᒃᑲᓐᓂᕆᐊᖃᖅᐸᑦ. ᐃᒻᒪᖄ 

ᓇᓗᓇᐃᖅᓯᓯᒪᑦᑎᐊᕐᓗᑎᒃ ᑭᓯᐊᓂ 

ᐅᕙᓃᖁᔨᓐᓂᕐᒥᖕᓂᒃ ᐋᖅᑭᒃᓱᖅᑕᐅᓕᖅᑎᓪᓗᒋᑦ 

ᐱᔪᒪᔭᖏᓐᓂᒃ ᐱᑕᖃᕈᓐᓇᕐᓂᖅᓴᐅᕗᖅ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐊᐱᖅᑯᑎᑦ ᐃᓚᒋᐊᕈᑎ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, 

ᖁᔭᒋᔭᒃᑲᐃᓛᒃ ᐆᒻᒪᖅᑯᑎᓕᕆᔨᒃᑯᑦ ᐋᖅᑭᑦᑎᕆᒻᒪᑕ 

ᐆᒻᒪᖅᑯᑎᑐᓐᖏᓐᓂᖅᓴᐅᔪᓂᒃ, ᖃᐅᒪᓃᑦ 

ᓇᑲᓲᔭᕋᓛᓕᓐᓂᒃ. ᐊᑐᓐᖏᓐᓂᖅᓴᓪᓚᕆᐅᒻᒪᑕᐃᓛᒃ 

ᐆᒻᒪᖅᑯᑎᓂᒃ ᑕᐃᒃᑯᐊ ᐋᖅᑭᑎᖅᑕᐅᔪᑦ.  

ᖃᐅᒪᑐᖃᐃᑦ ᐃᓱᒪᒋᓪᓗᒋᑦ ᓄᑖᓪᓗ.  

 

ᐊᔾᔨᒌᓐᖏᕕᐅᑎᒻᒪᒋᑦ ᖃᐅᒪᐅᓃᑦ 

ᖃᐅᒪᐅᖃᑦᑕᓕᖅᑐᐃᑦ. 

ᐊᔾᔨᒌᓐᖏᓐᓂᖏᑦ ᒫᓐᓇᓕᓴᐅᓕᖅᑐᐃᓪᓗ 

ᖃᐅᒻᒪᖅᑯᑏᑦ ᓴᓐᖏᓐᓂᖏᑦ ᖃᓄᖅ 

ᐊᔾᔨᒌᓐᖏᑎᒋᕙᑦ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ ᑯᐊᐸᕇᓴᖓᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ 

ᐅᖃᖅᑎᑦᑎᔨ. (ᑐᓵᔨᑎᒍᑦ) ᐅᒡᒍᐊᓕᕐᒥᔪᖓ 

ᐃᓕᓐᓂᐊᕆᐊᓐᖏᓗᐊᕐᓂᕋᒪᖃᐃ. 

 

>>ᐃᒡᓚᖅᑐᑦ 

 

ᐅᖃᐅᑎᒍᓐᓇᕋᔅᓯ ᐃᖃᓗᓐᓂ ᓇᑲᓲᔭᕋᓛᓕᓐᓂᒃ 

ᖃᐅᒻᒪᓕᖅᑕᐅᓚᐅᖅᑎᓐᓇᒋᑦ ᓄᓇᓕᐸᐅᔭᒃᑯᑦ 

$21,474.75-ᖑᐃᔭᖅᐸᓚᐅᖅᑐᐃᑦ ᑕᖅᑭᑕᒫᑦ. 

ᑕᐃᒪᓕ ᖃᐅᒪᖏᑦ ᐊᓯᔾᔨᖅᑕᐅᓯᒪᓕᖅᑎᓪᓗᒋᑦ 

ᓇᑲᓲᔭᕋᓛᓄᑦ ᐊᑭᓕᖃᑦᑕᕆᐊᓕᖓ ᐃᖃᓗᐃᑦ 

ᓄᓇᓕᐸᐅᔭᒃᑯᑦ $16,464.49-ᒨᓚᐅᖅᓯᒪᔪᖅ 

ᐃᓚᒍᑎᖃᖅᑐᓂᓗ. ᑕᕝᕙ ᐊᔾᔨᒌᓐᖏᔾᔪᑎᒋᕚ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈᒧᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 029 - 6(1): ᐃᖅᑲᓇᐃᔭᖅᑏᑦ 

ᐃᒡᓗᖃᖅᑎᑕᐅᓂᖏᓐᓄᑦ ᐱᒋᐊᖅᑕᐅᓯᒪᔪᑦ 

(ᐳᕉᔅᑐ) 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᓐᓄᓴᒃᑰᖅᑲᒃᑲ ᐃᖃᓗᒻᒥᐅᑕᐃᑦ, ᐃᖃᓗᐃᑦ 

ᓯᓈᒥᐅᑕᐃᑦ ᐱᓗᐊᖅᑐᒥᒃ.  

 

ᐊᐱᖅᑯᑎᒐ ᐅᓪᓗᒥ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ ᑐᕌᖓᓂᐊᖅᑐᖅ.  

 

ᐅᖃᖅᑎ, ᐱᒋᐊᖅᑳᕈᒪᔪᖓ ᐅᐱᒍᓱᓐᓂᕋᕈᒪᓪᓗᖓ 

ᐊᑎᓕᐅᕋᑖᓚᐅᕐᖓᑕ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦ, ᐊᖏᖃᑎᒌᒍᑎᒥᒃ ᐊᒻᒪᑦᑕᐅᖅ 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ 

ᐊᖏᖃᑎᒌᓐᓂᐅᓴᓕᕐᒥᒻᒪᑕᒎᖅ, ᑕᐃᒫᖔᒃ. 

 

ᐅᖃᖅᑎ, ᐃᑉᐸᔅᓴᖅ ᐊᐱᖅᑯᑎᒋᓚᐅᖅᑕᒃᑲ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐃᓱᒪᒋᓪᓗᒋᑦ 

ᐅᖃᐅᓯᖃᖃᑦᑕᓚᐅᕋᒪ ᐃᖅᑲᓇᐃᔭᑏᑦ 

ᐃᓪᓗᑖᕈᓐᓇᕐᓂᖏᓐᓂᒃ ᑲᑎᓐᖓᐅᖅᑐᓂᒃ 

ᑲᔪᖏᖅᓱᖅᑕᐅᖃᑦᑕᕐᖓᑕ ᐃᖅᑲᓇᐃᔭᑎᖏᑦ 

ᒐᕙᒪᒃᑯᑦ ᐃᓪᓗᑖᕈᓐᓇᕐᓂᕋᖅᑕᐅᓪᓗᑎᒃ 

ᑲᑎᓐᖓᐅᖅᑐᓂᒃ. 

 

ᐃᖅᑲᓇᐃᔭᖅᑎᐅᓚᐅᖅᓯᒪᒻᒥᒐᒪ ᑕᐃᒪᐃᑦᑐᓂᒃ. 

ᐃᓪᓗᒥᒃ ᐊᓯᐅᔨᓂᐅᔭᕋᖅᑑᔮᖅᑐᑎᒃ 

ᐊᖏᕐᕋᖃᖃᑦᑕᕐᖓᑕ ᐃᖅᑲᓇᐃᔮᖃᑐᐃᓐᓇᕐᓂᖅ 

ᐊᖏᕐᕋᑖᕈᑎᔅᓴᐅᓐᖏᒻᒪᑦ. 



ᐱᖓᑦᓯᖅ, ᒫᑦᓯ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᒫᓃᖔᖅᑎᓪᓗᒍ 

ᒪᓕᒐᓕᐅᖅᑎᑐᐃᓐᓇᐅᑎᓪᓗᒍ 

ᐅᖃᐅᓯᖃᖃᑦᑕᕕᐅᑎᔪᒻᒪᑦ ᐊᒥᓱᐊᖅᑎᖅᑐᓂ 

ᐃᖅᑲᓇᐃᔭᖅᑏᑦ ᐃᓪᓗᖏᓐᓂᒃ ᐊᒻᒪᑦᑕᐅᖅ 

ᐊᔾᔨᒌᔾᔫᒥᓕᖅᑎᑦᑎᒍᒪᖃᑦᑕᔪᒻᒪᑦ. 

 

ᐅᓪᓗᒥ ᓇᓗᓇᐃᖅᓯᒍᓐᓇᖅᑯᑦ 

ᖃᓄᐃᓕᐅᓪᓚᑦᑖᕐᓂᐊᕐᓗᓂ ᐸᕐᓇᓯᒪᒻᒪᖔᑦ 

ᒥᓂᔅᑕᐅᓗᓂ ᑕᒪᓐᓇ ᐃᓱᒫᓗᓇᖅᑐᖅ ᐱᓪᓗᒍ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᓚᐃᑦᓯᑑᑦ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᓱᓕᔪᑎᑦ, ᐊᒥᓱᐊᖅᑎᑦᑐᖓ 

ᐃᓱᒫᓗᒋᓂᕋᖃᑦᑕᖅᓯᒪᒐᒃᑯ ᐊᔾᔨᒌᓐᖏᑎᑦᑎᓂᐅᔪᖅ. 

ᑕᒪᓐᓇᓗ ᐱᔾᔪᑎᒋᓪᓗᒍ ᐅᐱᒍᓱᑉᐳᖓ 

ᐅᖃᕈᓐᓇᓕᕋᒪ ᒪᓕᒐᓕᐅᕐᕕᒻᒧᑦ ᐅᕙᖓ 

ᐃᖅᑲᓇᐃᔮᖓᓂᒃ ᐃᖅᑲᓇᐃᔮᕆᓂᐊᕋᒃᑯᐃᓛᒃ, 

ᐱᒋᐊᖅᑎᑦᑎᒐᓱᓐᓂᖅ ᕿᒥᕐᕈᓂᐅᔪᓂᒃ ᓄᓇᕗᑦ 

ᒐᕙᒪᒃᑯᖏᑕ ᐃᖅᑲᓇᐃᔭᖅᑎᓄᑦ 

ᐃᓪᓗᖃᖅᑎᑦᑎᓂᕆᖃᑦᑕᖅᑕᖏᓐᓂᒃ. ᑖᓐᓇ 

ᐅᖃᐅᓰᑦ ᖃᐅᔨᓴᖅᑕᐅᑎᓪᓗᒍ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᑦᑕᐅᖅ 

ᒥᓂᔅᑕ ᑭᐅᒐᕕᑦ. ᐃᓱᒪᑐᐃᓐᓇᕋᒪᓕ, 

ᖃᑦᑎᒃᑯᐊᕐᖓᐃ ᐃᖅᑲᓇᐃᔭᑲᐃᓐᓇᖃᑦᑕᖅᑏᑦ ᐊᒻᒪ 

ᐃᖅᑲᓇᐃᔭᖅᑎᓪᓚᕇᑦ ᐊᖏᕐᕋᖃᓐᖏᓚᑦ? 

ᐅᕝᕙᓘᓐᓃᑦ ᐊᖏᕐᕋᖃᑦᑎᐊᓐᖏᓚᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ):  ᒥᓂᔅᑕ ᑲᒪᔨᐅᔪᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᓚᐃᑦᓯᑑᓐ.   

 

ᐊᖓᔪᖅᑳᖅ ᐋᑕᒻ ᓚᐅᑦᓯᑑᑦᓐ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᒃᑲᓐᓂᖅ 

ᒪᓕᒐᓕᐅᖅᑎᐅᖃᑎᒐ ᐊᐱᖅᓱᕐᖓᑦ ᑕᐃᒫᒃ. ᑖᓐᓇ 

ᐊᐱᖅᑯᑎᑦᑎᐊᕙᓪᓚᕆᒃ, ᐃᓱᒫᓘᑎᓪᓚᕆᐅᓪᓗᓂᓗ. 

ᑭᓯᐊᓂ ᐅᒡᒍᓇᖅᑑᒐᓗᐊᖅ ᓄᓇᕗᑦ ᒐᕙᒪᖓ ᐊᒻᒪ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐅᓪᓗᒥ ᑕᐃᒪᐃᑦᑐᓂᒃ 

ᑎᑎᕋᖅᐸᓐᖏᒻᒪᑦ 

ᑭᐅᔪᓐᓇᓐᖏᓚᕋ ᑖᓐᓇ ᐱᔾᔪᑎᒋᓪᓗᒍ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐃᓚᒋᐊᕈᑏᑦ 

ᐊᐱᖅᑯᑎᖕᓄᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᐅᖃᖅᑎ, ᑖᓐᓇ ᐸᕐᓇᐅᑎᖓ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐅᖃᖅᓯᒪᖕᒪᑦ 

ᓱᕗᓪᓕᐅᔾᔭᖓᑦᑕᒎᖅ ᐃᓚᒋᖕᒪᒍ 2022-23 

ᐊᕐᕌᒎᓂᐊᖅᑕᖓᓄᑦ. ᑖᒃᑯᐊ ᑕᑯᓐᓇᖅᑕᐅᓂᖏᓐᓄᑦ 

ᐊᒻᒪᓗ ᑐᓴᐅᒪᔾᔪᑎᒃᓴᓂᒃ ᐊᒡᒍᖅᑐᐃᓗᑎᒃ ᓄᓇᕗᒻᒥ 

ᒐᕙᒪᒃᑯᑦ ᐃᖅᑲᓇᐃᔭᖅᑎᓂᒃ ᐃᓄᐃᓪᓗ 

ᐃᖅᑲᓇᐃᔭᖅᑎᑕᐅᖕᓂᖏᑦ ᑕᑯᓇᒃᑕᐅᓪᓗᑎᒃ ᑖᒃᑯᐊ 

ᓈᓴᐅᑎᖓ ᐃᓗᓕᖓ 23 ᓄᓇᕗᒻᒥ ᐊᖏᖃᑎᒌᒍᑎ 

ᐊᑎᕆᐊᖃᖅᑕᕗᑦ.  

 

ᐅᖃᖅᑎ, ᐃᑲᔫᑎᖃᑦᑎᐊᕋᔭᖅᑰᖅᑐᖅ 

ᐊᕐᕌᒍᑕᒫᖅᓯᐅᑎ ᐅᓂᒃᑳᖑᖕᒪᑦ ᒪᓕᒐᓕᐅᕐᕕᖕᒧᑦ 

ᑖᓐᓇ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ ᐱᖁᔭᑦ ᑖᒃᑯᐊ 

ᐃᓗᓕᖃᐅᑯᓘᔭᕐᓗᑎᒃ ᐃᒡᓗᖃᕐᓂᐅᑉ 

ᐃᖅᑲᓇᐃᔭᖅᑎᑦᑎᓄᑦ ᖃᓄᐃᓕᖓᓗᓂ ᑖᒃᑯᓄᖓ 

ᐋᖅᑭᒃᓱᐃᔨᐅᖃᑦᑕᖅᑐᓄᑦ ᐃᑲᔪᖅᓱᐃᔪᓐᓇᕐᓗᑎᒃ 

ᑖᒃᑯᓄᖓ ᐊᔾᔨᒌᓐᖏᑦᑐᓄᑦ ᐃᖅᑲᓇᐃᔭᕐᕕᒃ. 

ᐅᖃᖅᓯᒪᔪᓐᓇᖅᐸ ᓯᕗᓂᒃᓴᒥ ᑖᒃᑯᐊ 

ᐱᖃᓯᐅᔾᔨᓯᒪᖁᓪᓗᒋᑦ ᑖᒃᑯᓂᖓ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᓚᐃᑦᓯᑑᓐ.   

 

ᐊᖓᔪᖅᑳᖅ ᐋᑕᒻ ᓚᐅᑦᓯᑑᑦᓐ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃᑲᓐᓂᖅ 

ᒪᓕᒐᓕᐅᖅᑎ ᐊᐱᕆᑦᑎᐊᖅᑐᒻᒪᕆᐅᖕᒪᑦ. ᑖᓐᓇ 

ᐊᑐᓕᖁᑎᔾᔪᑎᑦᑎᐊᕙᐅᖕᒪᑦ ᑖᓐᓇ 

ᐃᓱᒪᒃᓴᖅᓯᐅᕈᑎᒋᓂᐊᖅᐸᕋ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ):  ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 



ᐱᖓᑦᓯᖅ, ᒫᑦᓯ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 030 - 6(1): ᕿᒥᕐᕈᓂᖅ 

ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖏᓐᓄᑦ 

ᐱᓇᓱᐊᒐᖅ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ ᐅᖃᖅᑎ. ᐊᕐᕕᐊᕐᒥᐅᑦ 

ᐅᑉᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒍᑦ) ᐅᖃᖅᑎ, ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᖃᐅᔨᔪᒪᓯᑳᓪᓚᒃᑲᒪ. ᒥᓂᔅᑕ ᐅᖃᕋᑖᑦᑎᐊᕐᒪᑦ ᑖᓐᓇ 

ᐃᖅᑲᓇᐃᔭᖅᑏᑦ ᐃᒡᓗᖏᑦ ᐊᔾᔨᒌᓐᖏᓐᓂᖏᓐᓄᑦ. 

ᐱᒋᐊᕐᓂᐊᖅᐳᖓ.  

 

ᒥᓂᔅᑕᖃᐃ ᐃᒡᓗᓕᕆᓂᕐᒧᑦ ᖃᖓ ᐱᒋᐊᕐᓂᐊᖅᐸ 

ᖃᖓᓗ ᐱᔭᕇᕐᓂᐊᖅᐸ, ᖃᖓᓗ ᓴᖅᑭᓛᖅᐸᐃᑦ 

ᒪᓕᒐᓕᐅᕐᕕᖕᒧᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐅᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᖅᑯᑎᖓᓄᑦ. ᑕᐃᒪᓕ 

ᐊᐱᖅᓱᖅᑕᐅᔪᑑᑲᐃᓐᓇᕐᓂᐊᕋᒪ.  

 

ᐅᖃᖅᑎ, ᓱᓕᔪᖅ ᐸᕐᓇᒃᓯᒪᔪᖓ 

ᐱᒋᐊᖅᑎᑦᑎᓂᐊᖅᑕᓐᓂᒃ ᕿᒥᕐᕈᓂᕐᒥᒃ 

ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖏᓐᓄᑦ. 

ᐅᖃᖅᑎ, ᐃᓱᒪᓐᓇᕋᓗᐊᖅᐳᖅ ᑐᕌᒐᕆᓗᒋᑦ 

ᕿᒥᕐᕈᓂᐅᑉ ᓇᓗᓇᐃᖅᓯᓂᖅ ᑕᐃᒪ 

ᓇᓕᒧᒌᓐᖏᓗᐊᕐᓂᖏᓐᓂᒃ ᑭᓯᐊᓂᓕ ᐅᖃᖅᑎ, 

ᐅᖓᑖᒍᓪᓕ ᑭᐅᔪᓐᓇᓐᖏᑲᐃᓐᓇᖅᑕᕋ ᑖᓐᓇ 

ᐊᐱᖅᑯᑎᒋᔭᖓ ᑖᓐᓇ ᕿᒥᕐᕈᓇᖕᓂᖅ 

ᐱᒋᐊᓕᕋᔭᖅᑐᖅ ᐱᔭᕇᖅᑕᐅᓯᒪᓕᕋᔭᖅᑐᖅ ᑕᒫᓂ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐅᐃᒍᕆᐊᕈᑦ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᒥᓂᔅᑕ ᐅᖃᕋᑖᕐᒪᑦ 

ᕿᒥᕐᕈᓂᖃᕐᓂᐊᕐᒪᒡᒎᖅ ᖃᖓᓗ ᐱᒋᐊᕐᓂᐊᕐᒪᖔᑦ 

ᖃᐅᔨᒪᓇᓂ ᖃᖓᓗ ᐃᓱᓕᓛᕐᒪᖔᑦ 

ᖃᐅᔨᒪᓐᖏᖦᖢᓂ. ᑖᓐᓇ ᕿᒥᕐᕈᓂᖅ 

ᐸᕐᓇᒃᑕᐅᓯᒪᓚᐅᖅᐸ? ᐅᕝᕙᓘᓐᓃᑦ 

ᒫᓐᓇ ᐃᓱᒪᒋᔭᐅᓕᑕᐃᓐᓇᖅᐸ? ᒥᓂᔅᑕᐅᖅᑲᐃ 

ᐅᖃᐅᓯᕆᒋᐊᒃᑲᓐᓂᕈᓐᓇᖅᐸᐅᒃ ᑕᒪᑐᒧᖓ, 

ᒪᒥᐊᓇᖅ, ᒥᓂᔅᑕ ᐅᖃᖃᑎᑕᖅᓯᒪᔪᒃᓴᐅᖕᒪᑦ 

ᐃᖅᑲᓇᐃᔭᖅᑎᑦ ᕿᒥᕐᕈᓂᖃᕐᓂᐊᖅᑐᑦ 

ᐃᖅᑲᓇᐃᔭᖅᑏᓪᓗ ᖃᖓ 

ᐱᒋᐊᕈᓐᓇᓪᓚᑦᑖᕐᓂᐊᕐᒪᖔᑦ ᖃᖓᓗ 

ᐃᓱᓕᓪᓚᑦᑖᓛᕐᒪᖔᑦ. ᖃᐅᔨᒪᓇᓂ ᑖᓐᓇ 

ᕿᒥᕐᕈᓂᖅ ᑲᔪᓯᓂᐊᖅᐸ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᔪᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐅᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃᑲᓐᓂᕐᓗ 

ᐊᐱᖅᑯᑎᖕᓄᑦ. ᐄ, ᓱᓕᔪᖅ ᑖᓐᓇ ᓄᑖᒻᒪᕆᐅᖕᒪᑦ 

ᐱᓕᕆᐊᖑᔪᒪᔪᖅ. 

ᐅᖃᖃᑎᖃᖅᐸᓪᓕᐊᓇᓱᓕᑕᐃᓐᓇᕐᓂᐊᖅᑐᖓ 

ᐃᖅᑲᓇᐃᔭᖅᑎᓐᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂ. 

ᐅᖃᖅᑎ, ᐅᖃᐅᑎᔪᓐᓇᑦᑎᐊᖅᑕᕋ ᒪᓕᒐᓕᐅᖅᑎ 

ᒪᓕᒐᓕᐅᕐᕕᒡᓕ ᕿᒥᕐᕈᓂᖅ ᐱᔭᕇᖅᑕᐅᓂᐊᖅᑐᖅ 

ᑭᓯᐊᓂᓕ ᒫᓐᓇ 

ᐅᖃᖃᑎᒌᒃᐸᓪᓕᐊᓕᑕᐃᓐᓇᕐᓂᑦᑎᓐᓄᑦ 

ᐅᖃᐅᑎᔪᓐᓇᓐᖏᓐᓇᒃᑯ ᖃᓄᖅ 

ᐃᓗᓕᑯᓘᔭᖃᕐᒪᖔᑦ ᖃᖓᒃᑰᖅᑖᕐᓂᐊᕐᓂᖓ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐅᐃᒍᕆᐊᕈᑏᑦ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᑕᐃᒪᓕ ᒪᓕᒐᓕᐅᖅᑎ ᒫᓃᖔᖅᑎᓪᓗᒍ 

ᐊᒥᓱᐊᖅᑎᖅᓱᓂ ᒪᓕᒐᓕᐅᖅᑎ ᓚᐃᑦᓯᑑᓐ 

ᐅᖃᕋᔪᓚᐅᕐᒪᑦ ᐊᑯᓂᐅᓗᐊᖅᑐᖅ ᒐᕙᒪᒃᑯᑦ 

ᐃᒡᓗᖁᑎᖏᓐᓃᓕᖃᑦᑕᕐᒪᑕ. ᑕᐃᒫᒃ ᖃᓄᕐᓕ 

ᐊᑯᓂᐅᑎᒋᔪᖅ ᓇᖕᒥᓂᕐᓘᓐᓃᑦ ᐊᖏᕐᕋᖅᑖᕐᓗᓂ 

ᑖᓐᓇ ᐃᖅᑲᓇᐃᔭᖅᑎᒥᑦ ᐃᒡᓗᒋᔭᐅᔪᖅ ᐊᓯᐊᓄᑦ 

ᐅᑎᖅᑕᐅᔪᓐᓇᖅᓯᓂᐊᕐᒪᑦ?  

 

ᑖᓐᓇᖃᐃ ᐃᓚᒋᓂᐊᖅᐸᐅᒃ ᕿᒥᕐᕈᓂᐅᑉ ᖃᓄᖅ 

ᐊᑯᓂᐅᑎᒋᔪᖅ ᓄᓇᕗᑦ ᒐᕙᒪᒃᑯᑦ 

ᐃᒡᓗᖁᑎᖓᓃᒃᑲᔭᕐᒪᖔᑦ, ᑕᐃᒪ 



ᐱᖓᑦᓯᖅ, ᒫᑦᓯ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔪᕐᓇᓐᖏᑐᐃᓐᓇᕆᐊᖃᖅᐸᖃᐃ ᕿᒥᕐᕈᓂᖅ, 

ᕿᒥᕐᕈᓂᕐᒥᒃ ᒥᓂᔅᑕᖃᐃ ᐅᖃᕈᓐᓇᕐᓂᐊᖅᐸ 

ᓄᓇᕗᑦ ᒐᕙᒪᒃᑯᖏᑦ ᐃᖅᑲᓇᐃᔭᖅᑎᓄᑦ ᐃᒡᓗᑦ 

ᐃᒪᓐᓇ ᐃᓯᕕᑦᑕᕐᕕᖃᕐᓗᓂ ᐊᕐᕌᒍᓄᑦ ᖃᓄᑭᐊᖅ 

ᓈᓴᐅᑎᓕᐅᒐᓗᐊᖅ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃᑲᓐᓂᖅ 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ ᑕᒪᑐᒧᖓ 

ᐃᒡᓗᖃᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᓂᒃ 

ᓄᓇᕗᒻᒥᐅᓄᓪᓗ. ᑖᓐᓇ 

ᐃᓱᒫᓘᑎᒋᔭᐃᓐᓇᕆᒐᑦᑎᒍᑦ.  

 

ᒪᑐᒧᖓᓕ ᐊᐱᖅᑯᑎᓪᓚᑦᑖᖓᓄᑦ, ᑕᐃᒫᒃ 

ᑭᐅᔪᓐᓇᓐᖏᑲᐃᓐᓇᕋᒃᑯ. ᖃᐅᔨᒪᓐᖏᑕᓐᓂᒃ 

ᑭᐅᔪᓐᓇᓐᖏᓐᓇᒪ, ᓇᖏᕈᓐᓇᓐᖏᓐᓇᒪ ᒫᓐᓇ 

ᓯᕗᓂᒃᓴᒥᒃ ᑕᐃᒪᐃᑎᒃᑲᔭᕋᓗᐊᖅᑐᖓ. 

ᐱᑕᖃᖅᑎᑦᑎᓂᐊᖅᐳᖓ ᓇᓕᐊᖕᓄᑐᐃᓐᓇᖅ 

ᐅᖃᕈᓐᓇᖅᓯᓛᖅᑐᖓ. ᐅᖃᖅᑎ, 

ᐅᖃᕈᓐᓇᑐᐃᓐᓇᖅᑐᖓ ᐱᒻᒪᕆᐅᖕᒪᑦ, 

ᐊᖅᑭᒃᓯᖃᑦᑕᓐᖏᓐᓇᑦᑕ ᐋᖅᑭᒋᐊᑐᓐᖏᑦᑐᓂᒃ. 

ᐱᒻᒪᕆᐅᓂᖅᓴᐅᓪᓗᓂ, ᐱᒻᒪᕆᐅᖕᒪᑦ 

ᐋᖅᑭᒃᑕᐅᔪᓕᒫᑦ ᑐᓴᐅᒪᑦᑎᐊᖅᑐᐃᓐᓇᐅᓗᑕ. 

 

ᐅᖃᖅᑎ, ᖃᐅᔨᓴᖅᑐᖃᕆᐊᖃᕐᓂᐊᕐᒪᑦ ᐊᒻᒪᓗ 

ᕿᒥᕐᕈᓂᖅ ᑲᔪᓯᓂᐊᖅᑐᖅ ᐃᖅᑲᓇᐃᔭᖅᑏᓪᓗ 

ᐃᒡᓗᖃᖅᑎᑕᐅᓂᖏᑦ. ᐅᖃᖅᑎ, ᐊᓯᐊᒍᓪᓕ 

ᑖᓐᓇᑐᐊᖅ ᐅᖃᕈᓐᓇᖅᑕᕋ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᐊᐱᖅᑯᑦ 031 - 6(1): ᑲᓇᑕᐅᑉ 

ᐅᑭᐅᖅᑕᖅᑐᐊᓂ ᓂᕿᑦᑎᐊᕙᓕᕆᓂᖅ 

(ᕿᓕᖅᑎ) 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓇ 

ᐊᑐᑐᐃᓐᓇᕐᓂᐊᓕᕋᒃᑯ ᐅᕙᓂ 

ᑕᑯᓐᓇᑐᐃᓐᓈᓘᓂᐊᕐᒥᒐᔅᓯ.  

 

>>ᐃᒡᓚᖅᑐᑦ 

 

ᐅᓪᓗᒃᑯᑦ ᐅᖅᑯᕐᒥᐅᑦ. ᐱᓕᒻᒪᔅᓴᔪᖓ, 

ᑲᑦᑐᖏᐅᔅᓯᒪᓪᓗᖓᓗ ᐃᓕᒍᒪᓪᓚᕆᒃᑲᒪ ᒫᓐᓇ 

ᑲᓐᖑᓱᓐᓂᒦᑦᑐᖅᐹᓘᒐᒪ ᐃᓛᒃ 

ᐃᑉᐸᔅᓴᑎᑑᓐᖏᑦᑎᐊᓕᕐᒥᒐᒪ. ᑐᑭᓯᐊᔪᓯ. 

 

ᐆᒥᖓᓕ ᐅᖃᕈᒪᔪᖓ, ᐊᐱᖅᑯᑎᖃᕈᒪᓪᓗᖓ 

ᑐᕌᕐᓂᐊᖅᑐᖅ ᓯᕗᓕᖅᑎᒧᑦ. ᐱᔾᔪᑎᓕᒃ ᑲᓇᑕᐅᑉ 

ᐅᑭᐅᖅᑕᖅᑐᐊᓂ ᓂᕿᑦᑎᐊᕙᓕᕆᓂᕐᒧᑦ.  

 

ᐅᕙᓂ ᐅᓇ ᐅᖃᐅᓯᕆᓗᒍ ᓯᕗᓕᖅᑎ ᑕᐃᒪ 

ᐃᖅᑲᐃᓂᐊᖅᑐᖅ ᐆᒥᖓ ᑲᑎᒪᖃᑎᖃᓚᐅᖅᓯᒪᒻᒪᑦ 

ᑲᓇᑕᐅᑉ ᐊᖓᔪᖅᑳᖓᓂᒃ ᑕᐃᑲᓂ ᑕᖅᑭᖓᓂ 

ᑎᓯᐱᕆ 2021ᖑᑎᓪᓗᒍ ᐊᕐᕌᓂᕋᑖᑦᑎᐊᖅ. 

ᐅᖃᖅᑎ, ᑐᓴᐅᒪᔾᔪᑏᑦ ᓴᖅᑭᖅᑕᐅᓚᐅᖅᑐᖅ 

ᑕᐃᑲᓐᖓᑦ ᑲᑎᒪᔾᔪᑎᒥᓂᖓᓂ ᐅᓪᓗᖓᓂ ᑎᓯᐱᕆ 

14, 2021ᖑᑎᓪᓗᒍ, ᐅᓇ ᐱᓯᒪᔭᕋ. ᐅᖃᖅᓯᒪᒻᒪᑕ 

ᐅᖃᐅᓯᖃᓚᐅᕐᓂᖏᓐᓂᒃ ᖃᔅᓯᑲᓪᓚᓂᒃ 

ᐅᖃᐅᓯᔅᓴᓂᒃ ᐱᖃᓯᐅᑎᓪᓗᒋᑦ ᐃᓐᓇᐃᑦ 

ᐸᖅᑭᔭᐅᓂᖏᑦ, ᐃᓕᓐᓂᐊᖅᑐᓕᕆᓂᖅ, 

ᐋᓐᓂᐊᖃᕐᓇᓐᖏᑦᑐᓕᕆᓂᖅ, ᐊᒻᒪᓗ ᐃᓱᒪᒃᑯᑦ 

ᖃᓄᐃᓐᖏᑦᑕᐃᓕᓂᖅ. ᐃᒡᓗᓕᕆᓂᖅ ᐊᒻᒪᓗ 

ᑮᓇᐅᔭᓕᐅᕋᓱᐊᕐᓂᖅ 

ᐊᔾᔨᒌᖏᒍᓐᓃᖅᑎᑕᐅᓂᖏᓐᓄᑦ. 

 

ᐅᖃᖅᑏ, ᓯᕗᓕᖅᑎ ᐅᖃᕈᓐᓇᖅᐹ. ᑖᓐᓇ ᑲᓇᑕᐅᑉ 

ᐅᑭᐅᖅᑕᖅᑐᐊᓂ ᓂᕿᑦᑎᐊᕙᓕᕆᓂᖅ 

ᓴᖅᑭᖅᑕᐅᓚᐅᕐᒪᖔᖅ ᑲᑎᒪᖃᑎᖃᖅᑎᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒻᒧᑦ ᒥᔅᑐ, 

ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᑦᑎᐊᖅᐸᕋ 

ᒪᓕᒐᓕᐅᖅᑎᐅᖃᑎᒐ. ᑖᓐᓇ ᑐᑭᓯᑦᑎᐊᕈᒃᑯ 

ᓂᕿᑦᓯᐊᕙᓕᕆᓂᕐᒧᑦ ᐅᑭᐅᖅᑕᖅᑐᒥ ᒥᔅᓵᓄᑦ 

ᐊᐱᕆᖅᑰᕐᒪᑦ, ᑐᑭᓯᑦᑎᐊᓐᖏᑦᑖᑦᑕᕋᕐᓗᑭᐊᖅ. 

ᑭᓯᐊᓂ, ᐄ, ᓯᕗᓕᖅᑎᕐᔪᐊᖅ ᑲᑎᖃᑎᒋᒐᐃᒐᒃᑯᒃ 

ᑖᒃᑯᐊ ᐱᒻᒪᕆᐅᒍᑎᒋᔭᐅᔪᑦ 

ᐅᖃᐅᓯᑦᑎᐊᖃᑦᑕᖅᓯᒪᒐᑦᑎᒍ. ᑖᓐᓇ 

ᐱᖃᑕᐅᖃᑦᑕᖅᓯᒪᒡᓗᓂ. ᐅᐱᒍᓱᑦᑎᐊᖅᐳᖓᑕᐅᖅ 

ᑖᒃᑯᐊ ᓄᓇᕗᒻᒥᐅᑕᐃᑦ ᑭᒡᒐᖅᑐᐃᔨᖃᕐᒪᑕ ᑖᒃᑯᐊ 

ᒐᕙᒪᑐᖃᒃᑯᓐᓄᑦ ᐊᐅᓚᑎᑕᐅᓪᓗᑎᒃ. ᑕᒪᓐᓇ ᓂᕿ 

ᐱᔾᔪᑎᒋᕐᔪᐊᖅᑕᖓᑦ ᐊᑐᐃᓐᓇᐅᒋᐊᖃᕐᓂᖓ 

ᐅᖃᐅᓯᕆᖃᑦᑕᖅᓯᒪᔭᕗᑦ. ᑖᓐᓇᖃᐃ ᐊᐱᖅᑯᑎᖓ 

ᐊᐱᕆᑦᑎᐊᑲᓐᓂᕈᓐᓇᕈᓂᐅᒃ ᑭᐅᑦᑎᐊᕈᒪᒐᒃᑯ, 

ᑐᑭᓯᑦᑎᐊᕈᒪᒡᓗᒍ, ᐅᖃᖅᑎᑦᑎᔩ 

ᑕᕝᕗᓐᖓᑲᐃᓐᓇᕐᓗᖓ, ᖁᔭᓐᓇᒦᒃ. 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐅᐃᒍᒋᐊᕈᑦ. 

ᐊᐱᖅᑯᑏᑦ ᐋᖅᑭᒋᐊᒃᑲᓐᓂᕈᓐᓇᕈᕕᐅᒃ, ᒥᔅ 

ᕿᓕᖅᑎ. 

 

ᕿᓕᖅᑎ: ᑕᕝᕙᓖ, ᑐᑭᓯᓇᖏᒻᒪᑦ ᐊᑐᐊᒃᑲᓂᕐᓗᒍ, 

ᓇᓗᓕᕈᔪᖅᐳᖓ ᐅᑯᓇᓂ 

ᐱᔭᕆᐅᕐᓂᐊᕋᓗᐊᕐᒪᖔᕐᒪ. 

ᑭᓯᐊᓂ ᐄ, ᑖᔅᓱᒥᖓ ᓂᕿᑦᑎᐊᕙᓕᕆᓂᖅ 

ᒥᔅᓵᓄᑦ, ᑖᓐᓇ ᓂᓪᓕᕈᑕᐅᖅᑰᓚᐅᓐᖏᒻᒪᑦ ᑕᕝᕙᓂ 

ᑐᓴᖅᓯᒪᔭᓐᓂ, ᑏᓴᕝᕙ 14-ᖑᑎᓪᓗᒍ ᑖᔅᓱᒧᖓ 

ᑐᕌᖓᔪᒥᑦ ᐊᐱᖅᑯᑎᖃᕋᑖᖅᑯᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕗᒧᑦ, ᒥᔅᑐ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ.ᖁᔭᓐᓇᒦᒃᑲᓐᓂᖅᐸᕋ 

ᒪᓕᒐᓕᐅᖅᑎᐅᖃᑎᒐ ᑐᑭᓯᒋᐊᖅᑎᑦᑎᑲᓐᓂᕐᒪᑦ.  

ᑖᓐᓇ ᓂᕿᖃᑦᑎᐊᕈᓐᓇᕐᓂᖅᐳᑦ ᐱᒻᒪᕆᕐᔪᐊᖑᒻᒪᑦ 

ᓄᓇᕗᒻᒥ. ᖃᐅᔨᒪᒐᑦᑕ ᐊᑭᖅᑯᖅᑐᓂᖅᐹᖑᒐᑦᑕ 

ᑖᓐᓇ ᑲᓇᑕᐅᑉ ᐃᓗᐊᓂ, ᑖᒃᑯᐊ ᓂᖀᑦ 

ᓄᓇᓕᓕᒫᑦᑎᓐᓂ.  

 

ᑖᓐᓇ ᓇᓗᓇᐃᕈᒪᑦᑎᐊᐸᒃᑲᑦᑕᐅᖅ ᑖᒃᑯᐊ 

ᕗᕆᐊᓐᑕ ᔭᐃᓐᑭ ᐊᒻᒪ ᒥᔅ, ᑰᑦᑎᖅ ᑖᒃᑯᐊ 

ᑲᑎᒪᔨᐅᖃᑕᐅᓯᒪᒻᒪᑕ ᑖᒃᑯᐊ ᐃᒻᒥᒎᖅᓯᒪᒻᒪᑕ. 

ᕿᒥᕐᕈᓐᓇᓲᑦ ᐊᑮᑦ, ᐊᑭ ᖃᓄᖅ 

ᐃᑲᔫᑎᐅᖃᑦᑕᖅᑐᐃᑦ ᑖᒃᑯᐊ ᐅᑭᐅᖅᑕᖅᑐᒧᑦ 

ᓄᓇᕘᑉ ᐱᖃᓯᐅᑎᔭᐅᓪᓗᓂ. ᑕᒪᓐᓇ 

ᐅᖃᐅᓯᕇᓐᓇᕋᑦᑕᖅᑕᕗᑦ, ᖃᓄᖅ ᓄᓇᕗᒻᒥᐅᑕᐃᑦ 

ᐃᑲᔪᕈᓐᓇᓐᖏᒃᑲᓗᐊᕐᒪᖔᑦᑎᒍᑦ ᐊᑭᖅᑯᖅᑐᕐᔪᐊᕐᒪᑦ 

ᖃᐅᔨᒪᑦᑎᐊᖅᑐᒍᑦ.  

 

ᑖᒃᑯᐊ ᓯᕗᓕᖅᑎᑦ ᑲᑎᖃᑎᒋᓗᒋᑦ ᑕᒪᓐᓇ 

ᐅᖃᐅᓯᕆᖃᑦᑕᖅᓯᒪᔭᕗᑦ. ᖃᓄᖅ ᓄᓇᕗᒻᒥᐅᑕᐃᑦ 

ᐃᑲᔪᕈᓐᓇᓐᖏᒃᑲᓗᐊᕐᒪᖔᑦᑎᒍᑦ, ᑖᒃᑯᐊ ᓂᕿᓄᑦ 

ᐊᒻᒪ ᑖᒃᑯᐊᖃᐃ ᐃᓄᑦᓯᐅᑎᓄᑦ. 

ᐆᑦᑑᑎᒋᓗᒋᑦᑕᐅᖅ, ᖃᓄᖅ ᓇᐅᒃᑯᑲᓐᓂᖅ 

ᐃᑲᔪᕈᓐᓇᓐᖏᒃᑲᓗᐊᕐᒪᖔᑦᑎᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐅᐃᒍᒋᐊᕈᑦ, 

ᒥᔅ ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, 

ᑭᐅᒐᕕᓐᖓ. ᑕᐃᒪ ᑎᑎᖅᑲᐅᓯᐊᓚᐅᖅᓯᒪᒐᒪ, 

ᑕᐃᑲᓂ ᔮᓄᐊᕆ 25-ᖑᑎᓪᓗᒍ, ᑖᕝᕙᖓᑦ 

ᑲᑎᖅᑐᒑᐱᐅᑉ ᕼᐊᒻᓚᖓᑕ ᒪᐃᔪᓐᖓᓐᓂᑦ, ᐋᓚᓐ 

ᑯᐊᒫᒃᒥᑦ. ᐱᔾᔪᑎᖃᖅᑐᓂ ᑲᓇᑕᐅᑉ 

ᐅᑭᐅᖅᑕᖅᑐᐊᓂ ᓂᕿᑦᑎᐊᕙᓕᕆᓂᕐᒧᑦ. ᑖᓐᓇ 

ᓇᓗᓇᐃᒐᓛᓪᓗᒍ ᑎᑎᖅᑲᖓᓂ 

ᓇᓗᓇᐃᖅᓯᓯᒪᓪᓗᓂ ᐊᑭᑐᓂᖏᓐᓂᒃ ᓂᐅᕕᐊᔅᓴᑦ 

ᐊᒻᒪᓗ ᓂᐅᕕᕐᕕᑐᐊᖃᕐᓂᖏᓐᓄᑦ, 

ᑎᑎᖅᑲᐅᓯᐊᕆᓚᐅᖅᓯᒪᔭᕋ ᑖᓐᓇ ᐊᒻᒪᓗ ᑖᔅᓱᒥᖓ 

ᑐᓂᓚᐅᖅᓯᒪᖅᑰᖅᑕᑎᑦ, ᐃᖅᑲᐅᒪᒍᕕᐅᒃ. 

 

ᐅᖃᕆᐊᒃᑲᓂᕐᓗᖓ, ᐅᖃᖅᑏ, ᐃᓱᒫᓘᑕᐅᔪᑦ 

ᑎᑎᕋᕈᑕᐅᓚᐅᖅᑐᖅ ᐱᑕᖃᕆᐊᖃᕐᓂᖓᓄᑦ 

ᐃᓄᖕᓄᑦ ᐃᓚᒌᓄᓪᓗ ᐱᔭᓐᓂᖅᓯᕙᓪᓕᒋᐊᖃᕐᓂᖓ 

ᓇᒻᒥᓂᖅ ᑎᑭᓴᐃᔪᓐᓇᖅᓯᓗᑎᒃ ᓂᕿᓂᒃ, 

ᐃᑲᔪᕈᑎᒋᖁᓪᓗᒍ ᓂᖀᑦ ᐊᑭᑐᔪᐊᓘᓂᖏᓐᓄᑦ 

ᓄᓇᓕᕋᓛᖁᑎᑦᑎᓐᓂ.  

 

ᑕᐃᑲᓂᓕ, ᐅᖃᒃᑲᓐᓂᕐᒥᓗᒍ. ᔪᓚᐃ 15-ᖑᑎᓪᓗ 

ᐱᕙᓪᓕᐊᔪᒥᑦᑕᐅᖅ ᐱᑕᖃᓚᐅᖅᓯᒪᒻᒪᑦ 

ᑕᑯᓯᒪᒻᒥᒐᒃᑯ, ᐃᒪᐃᓕᖓᓯᒪᔪᒥᒃ ᐅᖃᐅᑕᐅᑎᓪᓗᒍ 

ᑕᕝᕙᖓᑦ ᑲᑎᒪᕕᔾᔪᐊᒥ, ᑭᖑᓪᓕᖅᐹᖅ; 

“ᐊᑐᐃᓐᓇᖃᕆᐊᖃᖅᐳᑦ ᓂᕿᑦᑎᐊᕙᖕᓂᒃ 

ᐊᑭᑭᔾᔫᒥᔪᓂᒃ, ᓱᕈᖅᓯᒪᖏᑦᑐᓂᒃ, ᐃᒫᒃ ᑎᒥᒧᑦ 

ᐊᑑᑎᖃᑦᑎᐊᖅᑐᓂᒃ ᓂᕿᓂᒃ 

ᓇᒥᑐᐃᓐᓈᕋᓗᐊᕈᑎᒃ”.  

 

ᑕᐃᒪᐃᒻᒪᑦ ᐅᖃᖅᑏ, ᐃᒪᐃᓕᕗᖓ, ᓯᕗᓕᖅᑎ 

ᑐᑭᓯᓇᖅᑎᑦᑎᐊᒋᐊᕈᓐᓇᖅᑳ ᖃᓄᖅ 

ᐱᓕᕆᖃᑎᖃᕐᓂᕐᒥᒃ ᒪᓕᒐᓕᐅᕐᕕᒻᒥᑦ, 

ᒪᓕᒐᓕᐅᕐᕕᔾᔪᐊᒥ ᓂᕈᐊᖅᓯᒪᔭᖅᑎᓐᓂᒃ 

ᐱᐅᓯᕙᓪᓕᖁᓪᓗᒍ ᑲᓇᑕᐅ ᐅᑭᐅᖅᑕᖅᑐᐊᓂᒃ 

ᓂᕿᑦᑎᐊᕙᓕᕆᓂᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕘᒧᑦ, ᒥᔅᑐ 

ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃᑲᓐᓂᖅᐸᕋ 

ᒪᓕᒐᓕᐅᖅᑎ. ᐊᔅᓱᐊᓗᒃ ᐃᑉᐱᓐᓇᕐᓇᖅᑐᒥᒃ 

ᐅᖃᐅᓯᖃᕐᒪᑦ.  

 

ᑕᑯᖃᑦᑕᖅᓯᒪᒐᑦᑕ ᓂᐅᕝᕕᕐᕖᑦ 

ᓂᕿᖃᖃᖏᑦᑎᐊᒻᒪᕆᑦᑐᑦ ᒫᓐᓇᐅᔪᖅ. 

ᐱᓗᐊᖑᐊᖅᑐᒥ ᑲᖏᖅᑐᒑᐱᒻᒥ ᑕᐃᒫᒃ 

ᒪᕐᕈᐃᓕᖓᔪᓄᑦ ᐱᖅᓯᕐᒧᑦ ᐊᒻᒪ ᑖᒃᑯᐊ 

ᓄᕙᓐᓂᕐᔪᐊᖅ 

ᐱᔾᔪᑎᒋᔭᐅᓪᓗᓂ, ᐃᑉᐱᒍᓱᑦᑎᐊᖅᑐᒍᑦ, 

ᖃᐅᔨᒪᑦᑎᐊᖅᐳᒍᓪᓗ ᑖᒃᑯᐊ ᐊᑦᑐᖅᑕᐅᓯᒪᓂᖏᑦ. 

ᓱᓕᑦᑎᐊᖅᑐᖅ, ᑖᒃᑯᐊ ᕿᒥᕐᕈᐃᓐᓇᐅᔭᕋᑦᑕ ᖃᓄᖅ 

ᐊᑮᑦ ᐊᑭᑭᔾᔨᔾᔫᒥᒍᓐᓇᖏᒃᑲᓗᐊᕐᒪᖔᑕ, 

ᐃᑲᔪᕈᓐᓇᓐᖏᒃᑲᓗᐊᕐᒪᖔᑦᑕ.  

 

ᑖᓐᓇ ᐊᐱᖅᑯᑎᒋᔭᖓ ᒐᕙᒪᑐᖃᒃᑯᓐᓄᑦ 

ᐊᐅᓚᑕᐅᒻᒪᑦ ᓂᕿᑦᓯᐊᕙᓕᕆᓂᖅ ᐅᑭᐅᖅᑕᖅᑐᒥ 

ᐃᑲᔫᑎᐅᖃᑦᑕᖅᓯᒪᔪᖅ. ᑭᓯᐊᓂ 

ᐊᔭᐅᖅᑐᐃᓐᖏᓐᓇᓲᖑᒐᑦᑕ, ᑖᓐᓇ ᒥᓂᔅᑐ 

ᕚᓐᑎᐅᓪᒧᑦ ᓇᓗᓇᐃᕈᓐᓇᖅᐳᖓ, 

ᐅᖃᐅᓯᕆᖃᑦᑕᖅᓯᒪᒐᑦᑎᒍ, 

ᐅᖃᐅᓯᕇᓐᓇᕐᓂᐊᖅᑐᑎᒍᓪᓗᒍ ᓇᐅᒃᑯᒃᑲᓐᓂᖅ 

ᐃᑲᔪᕈᓐᓇᓐᖏᒃᑲᓗᐊᕐᒪᖔᑦᑕ 

ᐊᔭᐅᖅᑐᕈᓐᓇᓐᖏᒃᑲᓗᐊᕐᒪᖔᑦᑕᐃᓛᒃ. ᑕᐃᒪᐃᒻᒪᑦ, 

ᑖᓐᓇ ᓇᓗᓇᐃᕈᓐᓇᖅᑐᖓ ᕿᒥᕐᕈᐃᓐᓇᐅᔭᕋᑦᑕ. 

ᑖᓐᓇᓗ ᓂᕆᐅᒋᑦᓯᐊᖅᖢᑎᒍ ᓯᕗᓂᒧᑦ 

ᐸᕐᓇᖅᐸᓪᓕᐊᓂᐊᖅᑕᕗᑦ ᓄᓇᓖᑦ 

ᐃᑲᔪᕈᓐᓇᓐᖏᒃᑲᓗᐊᕐᒪᖔᑦᑎᒍ ᓄᓇᕘᒻᒥᐅᑕᐃᑦ 

ᐊᔪᖅᓴᖃᑦᑕᖅᑐᑦ, ᓯᕗᓂᑦᑎᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ. ᒥᔅ 

ᕿᓕᖅᑎ.  

 

ᕿᓕᖅᑎ: ᖁᔭᓐᓇᒦᒃ, ᐱᕕᖃᖅᑎᑕᐅᑦᑎᐊᕋᒪ. 

ᖁᔭᓐᓇᒦᓪᓗ ᑖᔅᓱᒥᖓᑦ ᐅᖃᐅᓯᕆᔭᓐᓂᑦ, ᐊᑏ 

ᐃᑉᐱᒋᔭᐅᑦᑎᐊᕐᓂᐊᖅᑯᖅ ᑕᒪᓐᓇ. 

 

ᐆᒥᖓᓕ ᑭᖑᓪᓕᖅᐹᒥᒃ ᐅᖃᕆᐊᒃᑲᓐᓂᕈᒪᓪᓗᖓ, 

ᐅᖃᖅᑏ. ᖃᓗᓪᓈᑎᑐᑦ ᐅᖃᐅᓯᕆᓗᒍ. (ᑐᓵᔨᑎᒍᑦ) 

ᑎᓴᒻᒥᐅᓚᐅᖅᑐᒥ ᑖᒃᑯᐊ ᐃᑦᑐᐃᑦ ᑲᑎᒪᑎᓪᓗᒋᑦ, 

ᓄᓇᕗᒻᒥ ᑭᒡᒐᖅᑐᐃᔨ ᐊᐱᖅᑯᑎᖃᓚᐅᖅᑐᖅ, 

ᖃᓄᖅ ᐊᑭᒃᖠᒋᐊᖅᑎᑕᐅᒃᑲᓐᓂᕈᓐᓇᒫᖔᑦ ᑕᒪᒃᑯᐊ 

ᓂᕿᑦᑎᐊᕙᐃᑦ ᒪᐅᓐᖓᐅᔾᔭᑎᓪᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᑎᑎᕋᖅᑕᐅᓯᒪᔪᖅ.  

 

ᐅᖃᖅᑏ, (ᑐᓵᔨᑎᒍᑦ) ᑖᓐᓇ ᐊᑐᓕᖁᔭᖅ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐊᑐᓕᖁᔭᓕᐅᓚᐅᖅᓯᒪᔪᑦ 

ᐃᓯᐊᕿᕐᓗᐃᑦ ᑕᒪᒃᑯᐊ ᑖᒃᓰᔭᐅᑕᐅᓕᕐᓗᑎᒃ, 

ᑖᒃᓰᔭᐅᑕᐅᓂᐊᕐᓂᖏᑦ ᐊᑐᖏᑎᑕᐅᖁᓪᓗᒍ ᓱᐴᔫᑦ 

ᐅᖅᓱᐊᓗᖏᓐᓄᑦ ᖃᓪᓗᓈᑦ ᓄᓇᖓᓐᓂ 

ᐅᑭᐅᖅᑕᖅᑐᒧᑦ. 

ᐃᑲᔪᖅᓱᖅᑕᐅᕚ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎ ᓄᓇᕘᒧᑦ, ᒥᔅᑐ 

ᐊᕿᐊᕈᖅ.  

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃᑲᓐᓂᖅᐸᕋ ᑖᓐᓇ. 

ᖃᐅᔨᒪᑦᑎᐊᕋᑦᑕᐃᓛᒃ, ᑖᒃᑯᐊ ᐊᑭᑐᓂᖓᓂᒃ 

ᐅᑭᐅᖅᑕᖅᑐᕐᒥ. ᑖᓐᓇ ᑎᖕᒥᔫᒃᑯᑦ 

ᑎᑭᑎᑕᐅᖃᑦᑕᕆᐊᖃᕐᓂᖏᑦ ᐃᑉᐱᒍᓱᑦᑎᐊᖅᐳᒍᑦ, 

ᑕᐃᒫᒡᓗ ᓄᓇᓕᖓ ᐆᑦᑑᑎᒋᓪᓗᒍ. ᑕᑯᓯᒪᒡᓗᒋᑦ 

ᐊᔅᓱᐊᓗ ᐃᑉᐱᓐᓂᕐᓇᖅᑐᖅ. ᓄᓇᕗᓕᒫᒥ 

ᐱᓗᐊᖑᐊᖅᑐᒥ ᑕᐃᒪᐃᑦᑐᐃᓐᓇᐅᖃᑦᑕᖅᓯᒪᒻᒪᑕ 

ᐊᑦᑐᖅᑕᐅᓯᒪᓂᖏᑦ. ᑖᒃᑯᐊ 

ᕿᒥᕐᕈᐃᓐᓇᐅᔭᕐᓂᐊᖅᑕᕗᑦ. ᑖᓐᓇ ᐅᖃᐅᓯᕆᔭᖓᑦ 

ᐃᓯᕐᓗᒃ ᑖᒃᓰᔭᐃᓂᐅᑉ ᒥᔅᓵᓄᑦ. ᑖᓐᓇ ᐊᔅᓱᐊᓗ 

ᐊᑭᒃᖠᒋᐊᖅᐸᓪᓕᐊᖃᑦᑕᖅᓯᒪᓂᐊᕐᓂᖓ ᐊᔅᓱᐊᓗᒃ 

ᐃᑉᐱᓐᓂᕐᓇᕐᒪᑦ, ᑖᓐᓇ 

ᕿᒥᕐᕈᕙᓪᓕᐊᖏᓐᓇᕐᓂᐊᖅᑕᕗᑦ, ᖁᓛᒍᒃᑲᓐᓂᖅ. 

ᑖᒃᑯᐊ ᐃᓄᔅᓯᐅᑦ ᐆᑦᑑᑎᒋᓗᒋᑦ, 

ᐅᖃᐅᓯᕆᔭᐅᖃᑦᑕᖅᓯᒪᒻᒪ 

ᕿᒥᕐᕈᒍᓐᓇᕆᐊᖃᕐᒥᒐᑦᑎᒍᑦ ᓄᓇᓕᑦᑎᓐᓂ 

ᐱᓲᓐᖑᒻᒪᑕ, ᑕᐃᒪᐃᒻᒪᑦ ᑖᓐᓇ ᐅᖃᖅᑎᑦᑎᔩ, 

ᖁᔭᓕᑦᑎᐊᖅᐸᕋ ᑖᓐᓇ ᓴᖅᑭᕐᒪᒍ 

ᒪᓕᒐᓕᐅᖅᑎᐅᖃᑎᒪ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᓯᒃᑯᑦ ᐊᐱᖅᑯᑏᑦ. 

ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᑦ, ᒥᔅᑐ 

ᓴᒻᒧᑦᑐᖅ. 

 

ᐊᐱᖅᑯᑦ 032 - 6(1): ᐃᒡᓗᓕᒑᕐᔫᑉ 

ᐆᒻᒪᖅᑯᑎᓕᐅᕐᕕᖓ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᐅᖃᖅᑏ. (ᑐᓵᔨᑎᒍᑦ) ᐅᓇ 

ᐊᐱᖅᑯᑎᒋᓂᐊᖅᑕᕋ, ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑕᑦ ᑎᒥᖁᑖᓂᒃ ᐱᔭᒃᓴᓕᖕᒧᑦ.  

 

ᒥᓂᔅᑐ ᖃᐅᔨᒪᔪᒃᓴᐅᕗᖅ, ᐃᒡᓗᓕᒑᕐᔪᒻᒦᓐᓇ 

ᐆᒻᒪᖅᑯᓯᓕᐅᕐᕕᐊ ᓴᓇᔭᐅᔭᐅᓚᐅᖅᓯᒪᔪᖅ 1975-ᒥ. 

ᑖᓐᓇ 50-ᓄᑦ ᐊᕐᕌᒍᑲᓴᖕᓄᑦ ᐃᖏᕐᕋᓯᒪᓕᖅᑐᑦ 

ᐊᖕᒪᓗ ᐃᓕᔅᓯᓐᓂᒃ ᐊᖓᔪᒃᖠᐅᖅᑰᖅᖢᓂ. 

 

>>ᐃᒡᓚᖅᑐᑦ 

 



ᐱᖓᑦᓯᖅ, ᒫᑦᓯ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑏᓴᕝᕙ 2021-ᒍᑎᓪᓗᒍ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑕᑦ ᑎᒥᖁᑖ 

ᑐᒃᓯᕋᐅᓯᐅᓚᐅᖅᓯᒪᔪᖅ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓄᑦ ᓄᑖᒥᒃ ᓴᓇᒋᐊᖁᔨᓪᓗᑎᒃ 

ᐆᒻᒪᖅᑯᓯᐅᕐᕕᖕᒥ. 

 

ᖁᓪᓕᒃᑯᑦ ᑎᑎᕋᖅᑕᖏᑦ ᐃᒪᐃᓕᖓᓚᐅᖅᑐᑦ: 

“ᐱᔭᕇᕐᓂᐊᕈᑎᒃᑯᑦ ᑕᒫᓂ $34.956-

ᒥᓕᐊᓐᑐᕐᓂᐊᖅᑐᖅ. ᑖᓐᓇ ᐱᓕᕆᐊᖑᔪᒪᔪᖅ 

ᓇᓗᓇᐃᖅᑕᐅᓯᒪᓕᖅᑐᖅ 

ᑮᓇᐅᔭᖃᖅᑎᑕᐅᔪᓐᓇᖅᖢᑎᒃ ᑲᓇᑕᐅᑉ 

ᒐᕙᒪᒃᑯᖏᑦᑕ ᐆᒻᒪᖅᑯᑎᓄᑦ ᑮᓇᐅᔭᐅᑎᖏᓐᓂᒃ 

75-ᐳᓴᓐᒥᒃ ᐊᑭᓕᖅᑕᐅᓗᑎᒃ ᑲᓇᑕᐅᑉ 

ᒐᕙᒪᒃᑯᖏᓐᓄᑦ”. ᑖᓐᓇ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑲᓇᑕᐅᑉ 

ᒐᕙᒪᒃᑯᖏᓐᓃᖔᖅᑐᑦ ᑮᓇᐅᔭᑦ 

ᐊᖏᖅᑕᐅᓚᐅᕐᒪᖔᖏᑦ? ᖁᔭᓐᓇᒦᒃ. ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᖁᓪᓕᖅ 

ᐆᒻᒪᖅᑯᑎᓕᕆᔨᖏᓐᓄᑦ, ᒥᓂᔅᑑᔪᖅ ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᔭᖓ 

ᐃᖅᑲᐅᒪᒐᓗᐊᖅᖢᒍ, ᑭᓯᐊᓂ ᒫᓐᓇ 

ᑭᐅᑲᐅᑎᒋᔪᓐᓇᓐᖏᓐᓇᒃᑯ. (ᑐᓵᔨᑎᒍᑦ) ᑖᓐᓇ 

ᖃᐅᔨᒋᐊᓚᐅᕐᓗᒍ ᐅᐊᑦᑎᐊᕈᒃᑲᓐᓂ ᑭᐅᓛᖅᐸᕋ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. 

ᑖᓐᓇ ᖃᐅᔨᒋᐊᖅᑕᐅᓂᕐᒪᑦ ᐊᐱᖅᑯᑦ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑐ 

ᖃᕝᕕᒃ. 

 

ᐊᐱᖅᑯᑦ 033 - 6(1): ᐊᓯᐊᒍᑦ ᐊᒻᒪᓗ 

ᐊᑐᒃᑲᓐᓂᕈᓐᓇᖅᑐᓂᒃ ᐆᒻᒪᖅᑯᑎᓕᐅᕐᓂᕐᒧᑦ 

ᐱᓕᕆᐊᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᖃᑦᑎᐊᕐᓂᐊᖅᐳᑦ ᓴᓂᑭᓗᐊᕐᒥᐅᑦ. ᑕᐃᒪ 

ᐆᒻᒪᖅᑯᑎᓕᕆᓂᖅ ᑕᒪᓐᓇ, ᒥᔅ, ᖁᐊᓴᒧᑦ 

ᐊᐱᖅᑯᑎᒋᓂᐊᕐᒥᒐᒃᑯ.  

 

>>ᐃᒡᓚᖅᑐᑦ 

 

ᐅᑯᐊ ᐊᐱᖅᑯᑎᒋᔪᒪᔭᒃᑲ, ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑕᑦ 

ᑎᒥᖁᑖᓕᒃ ᐱᔭᒃᓴᓕᒃ, ᐱᔾᔪᑎᓕᒃ 

ᐅᖅᓱᖅᑐᖏᑦᑐᓂᒃ ᐊᑐᒃᑲᓐᓂᕈᓐᓇᖅᑐᓂᒃ 

ᐆᒻᒪᖅᑯᓯᐅᐸᓪᓕᐊᔪᓂᒃ ᐱᕙᓪᓕᐊᑎᑦᑎᓂᖃᕋᑦᑕ 

ᑕᓯᐅᔭᕐᔪᐊᒥ.  

 

ᒥᓂᔅᑕ ᖃᐅᔨᒪᔪᖅ ᑕᒪᓐᓇ 

ᐱᒋᐊᖅᑎᑕᐅᓚᐅᖅᓯᒪᔪᖅ ᐊᒻᒪᓗ 

ᐱᒋᐊᖅᑎᑕᐅᓯᒪᓕᖅᖢᓂ ᓂᕈᐊᕐᕕᖕᓂ. ᓴᓂᑭᓗᐊᖅ 

ᐆᒻᒪᖅᑯᑎᓕᕆᓂᕐᒧᑦ ᐱᓕᕆᐊᖅ, ᐆᑦᑑᑎᒋᔭᐅᓪᓗᓂ 

ᑖᓐᓇ ᓴᓇᔭᐅᔪᖅ. ᑖᓐᓇ ᑐᕌᒐᖃᖅᑐᑦ ᓴᓗᒪᔪᓂᒃ 

ᐆᒻᒪᖅᑯᓯᐅᕈᓐᓇᕐᓂᐊᕐᒪᑦ ᐊᒻᒪᓗ ᐅᖅᓱᐊᓗᖕᒥᑦ 

ᐊᑐᖏᓐᓂᖅᓴᐅᓕᕐᓗᑎᒃ. 

 

ᐅᖃᖅᑏ, ᒫᓐᓇᕈᓘᓚᐅᖅᑐᖅ 

ᑲᑎᒪᖃᑎᖃᕈᓐᓇᖅᓯᓚᐅᖅᑐᖓ ᐊᕙᑎᓕᕆᓂᕐᒥᒃ 

ᖃᐅᔨᓴᐃᔨᒥᒃ ᓄᓇᓕᑦᑎᓃᓚᐅᕐᒪᑦ, ᑕᒪᓐᓇ 

ᐱᓕᕆᐊᖑᔪᒪᔪᖅ ᐱᓪᓗᓂᐅᒃ. 

 

ᐅᖃᖅᑏ, ᑖᓐᓇ ᒥᓂᔅᑐ ᓇᓗᓇᐃᖅᓯᔪᓐᓇᖅᐹ, 

ᖃᓄᖅ ᖁᓪᓕᒃᑯᑦ ᐃᖅᑲᓇᐃᔭᖃᑎᖃᕐᒪᖔᑦ 

ᕿᑭᖅᑖᓗᖕᒥ ᓇᒻᒥᓂᖃᖅᑐᓕᕆᓂᕐᒧᑦ 

ᑯᐊᐳᕇᓴᒃᑯᓐᓂᒃ ᐊᒻᒪᓗ ᓄᓇᕗᒻᒥ ᓄᒃᑭᒃᓴᐅᑎᑦ 

ᑯᐊᐳᕋᐃᓴᓐ, ᑕᒪᓐᓇ ᐱᕐᔪᐊᖑᑎᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᓪᓕᒃᑯᓐᓂᑦ ᑲᒪᔨᐅᔪᖅ, 

ᒥᓂᔅᑐ ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐊᒻᒪᓗ ᖁᔭᓐᓇᒦᒃ 

ᑕᐃᒪᓐᓇ, ᐄ, ᐃᖏᑲᑕᒃᖢᖓᓗ ᒪᑭᑲᑕᒃᖢᖓᓘᒐᒪ.  

 

>>ᐃᒡᓚᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐱᓕᕆᖃᑎᒌᑦᑐᑦ. 

ᑐᑭᓯᖅᑰᕋᒪ ᖃᓄᖅ ᐱᓕᕆᖃᑎᒌᒃᐸᑦ ᑖᒃᑯᐊ. 

ᐊᔾᔨᒌᖏᑦᑐᓂᒃ ᐱᓕᕆᖃᑎᒌᖕᒪᑕ ᐱᓗᐊᖅᑐᒥᒃ 

ᖃᓄᖅ ᓱᕈᐃᓐᓇᖏᓐᓂᖅᓴᒥᒃ ᓯᓚᑦᑎᓐᓄᑦ 

ᕿᓂᖃᑎᒌᖕᒪᑕ ᐊᒻᒪᓗ ᖃᓄᖅ ᐊᑭᑭᔾᔫᒥᓂᖅᓴᓂᒃ 

ᐊᑐᕈᓐᓇᖅᑕᑦᑎᓐᓂᒃ ᐃᓄᐃᑦ ᐊᑐᕈᓐᓇᖅᑕᖏᓐᓂᒃ 

ᕿᒥᕐᕈᖃᑎᒌᖃᑦᑕᖅᑐᑦ ᑕᒪᒃᑯᐊᑐᐊᖑᖏᑦᑐᖅ, 

ᐊᒻᒪᑦᑕᐅᖅ ᑭᓱᓂᒃ ᐱᔭᕆᐊᖃᖅᑐᓂᒃ ᓄᓇᓕᖕᓄᑦ 

ᐋᔩᖃᑎᒋᔪᓐᓇᕐᒥᔪᑦ. ᑭᐅᑦᑎᐊᕈᒪᒐᓗᐊᖅᐸᒋᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ 

ᑕᐃᒫᒃ ᐅᖃᖅᑲᐅᒐᒪ ᑖᓐᓇ ᐱᓕᕆᐊᖅ 

ᑲᔪᓯᑎᑦᑐᒪᔭᕗᑦ ᐊᑐᖏᓐᓂᖅᓴᐅᔪᒪᒐᑦᑕ 

ᐅᖅᓱᐊᓗᖕᓂᒃ ᐆᒻᒪᖅᑯᓯᐅᖅᑎᓪᓗᑕ ᓄᓇᑦᑎᓐᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑮᓇᐅᔭᓂᒃ 

ᐊᑐᖏᓐᓂᖅᓴᐅᔾᔪᑎᓂᒃ ᓂᕆᐅᒋᔭᖃᕐᒪᖔᑦ ᑖᓐᓇ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ ᐱᓪᓗᒋᑦ ᐊᒻᒪᓗ 

ᓴᓂᑭᓗᐊᕐᒥᐅᑦ ᐆᒻᒪᖅᑯᑎᓂᒃ ᓂᐅᕕᖅᐸᒃᑐᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᓂᕐᒧᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᒡᓗ ᐊᐱᕆᔾᔪᑎᒋᒐᕕᐅᒃ. 

ᑭᓯᐊᓂ ᑕᐃᒃᑯᐊ ᑐᓴᕈᒪᔭᖏᑦ ᒫᓐᓇ ᓵᓐᓃᖏᒻᒪᑕ. 

ᐱᓯᒪᓗᒋᑦ ᑭᐅᒋᐊᒃᑲᓐᓂᕈᓐᓇᓛᖅᐸᕋ. (ᑐᓵᔨᑎᒍᑦ) 

ᑖᓐᓇ ᖃᐅᔨᒋᐊᓚᐅᕐᓗᒍ ᑭᐅᓛᖅᐸᕋ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᐃᕕᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᐊᐱᖅᑯᑦ 034 - 6(1): ᐅᖅᓱᐊᓗᓕᕆᔨᒃᑯᑦ 

ᐊᐅᓚᓂᖏᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᒐᕙᒪᓕᕆᔨᒃᑯᓐᓄᑦ 

ᓄᓇᕗᑦᒥ. 

ᐅᖃᖅᑎᑦᑎᔨ (ᑐᓵᔨᑎᒍᑦ) ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᑦ ᐅᖅᓱᐊᓗᓕᕆᓂᕐᒧᑦ ᐅᖃᖅᓯᖕᒪᑕ 

ᑕᓪᓕᒪᓂᒎᖅ ᐊᔾᔨᒌᖏᑦᑐᓂᒃ ᐅᖅᓱᐊᓗᖕᓂᑦ 

ᓄᓇᓕᖕᓄᐊᖅᑎᑦᑎᖃᑦᑕᕐᒪᑕ. ᓄᓇᓯᐅᑏᑦ, 

ᖃᖓᑕᓲᕈᑏᑦ, ᓈᑉᑕᐃᑦ.  

 

ᐊᒻᒪᓗ ᐅᖁᒪᐃᑦᑐᑦ ᐃᓱᒫᓘᑎᖃᖅᓯᒪᔪᒍᑦ, ᐃᓛᒃ 

ᐃᓱᒫᓘᑎᒋᔭᐅᔪᒥᒃ ᓇᓗᓇᐃᖅᓯᕕᐅᓚᐅᕋᒪ 

ᐊᐃᕕᓕᖕᒥ ᑕᐃᒃᑯᐊ ᓄᖑᒡᒍᖕᒪᑕ propane 

ᐳᓪᓚᐃᑦ ᐅᒥᐊᕐᔪᐊᖅᑕᖃᕐᓇᓐᖏᑎᓪᓗᒍ ᓱᓕ.  

 

ᑎᑭᓴᐃᖃᑦᑕᖅᖢᑎᒡᓗ ᑖᒃᑯᐊ ᐅᖅᓱᐊᓗᓕᕆᔩᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᑦᓯᖅᑎᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᖁᔭᓐᓇᒦᕆᕙᕋ ᑖᓐᓇ ᐊᐃᕕᓕᐅᑉ 

ᒪᓕᒐᓕᐅᖅᑎᖓ ᐊᐱᖅᓱᕐᒪᑦ ᐅᖅᓱᐊᓗᓕᕆᓂᐅᑉ 

ᒥᒃᓵᓄᑦ. ᐊᒻᒪ ᑖᒃᑯᐊ ᐊᔾᔨᒌᖏᑦᑐᐃᑦ ᐅᖅᓱᐊᓗᐃᑦ 

ᐊᑐᖅᑕᐅᕙᒃᑐᑦ ᓄᓇᕗᑦ ᐃᓗᐊᓂ. ᑕᒪᒃᑯᐊᓗ 

ᐳᓪᓚᐃᑦ ᓂᐅᕕᖅᑎᒃᑯᓐᓄᑦ 

ᓂᐅᕕᐊᒃᓴᕆᔭᐅᖃᑦᑕᖅᑎᓪᓗᒋᑦ ᐅᕝᕙᓗ 

ᐊᔾᔨᒌᖏᑦᑐᓄᑦ ᐱᓕᕆᖁᓪᓗᒋᑦ 

ᐊᖏᕈᓯᐅᕐᕕᒋᖃᑦᑕᖅᑕᑦᑎᓐᓄᑦ ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᓯᖅᑏᑦ ᑕᒪᑦᓱᒪᓐᖓᑦ 

ᐃᓚᐅᖃᑕᐅᕙᖕᒪᖔᑦᑕ 

ᖃᐅᔨᒪᓪᓚᕆᖏᒃᑲᓗᐊᖅᓱᖓ ᑭᓯᐊᓂ ᐅᖃᖅᑎ, 

ᑕᒪᓐᓇ ᐅᖅᓱᐊᓗᓕᕆᓂᖅ ᐊᕐᕌᒍᑕᒫᑦ 

ᓈᒻᒪᓈᕋᓱᐊᖏᓐᓇᐅᔭᕋᑦᑎᒍᑦ ᓄᓇᓖᑦ 

ᐱᔭᕆᐊᓕᖏᑦ ᒪᓕᒡᓗᒋᑦ 

ᑕᐃᒪᓐᓇᐅᖏᓐᓇᕐᓂᐊᖅᑎᓪᓗᑕ ᐅᖃᖅᑎ, 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ, ᒥᓂᔅᑕ ᑖᔅᓱᒪ 

ᒥᒃᓵᓄᑦ ᕿᒥᕐᕈᐊᒃᑲᓐᓂᕈᓐᓇᖅᐹ ᒐᕙᒪᒃᑯᑦ 

ᐃᒻᒥᖅᑐᐃᖃᑦᑕᓕᕈᓐᓇᕐᒪᖔᑦ ᑖᑉᓱᒪ 

ᐳᓪᓚᓅᖅᑐᓂᒃ? ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᑦᓯᖅᑎᒃᑯᓐᓄᑦ.,ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᔪᐊᓇᓯ: ᖁᔭᓐᓇᒦᒃ ᐅᖃᖅᑎ. ᐃᒻᒪᖄ 

ᑖᓐᓇ ᕿᒥᕐᕈᒋᐊᕈᓐᓇᖅᑰᖅᑕᕗᑦ ᐃᒻᒪᖃ ᓲᕐᓗ 

ᑖᒃᑯᐊ ᐳᓪᓚᒨᖅᑐᐃᑦ ᐴᕆᖃᑦᑕᖅᑕᖏᑦ 

ᐊᔾᔨᐅᖏᑦᑐᒥᑦᑕᐅᖅ 

ᒪᓕᒐᖃᖅᑎᑕᐅᖅᑰᖃᑦᑕᕐᒥᖕᒪᑕ ᑭᓯᐊᓂ ᑖᓐᓇ 

ᕿᒥᕐᕈᐊᕈᓐᓇᖅᐸᕗᑦ ᐊᒻᒪᓗ ᑐᑭᓯᐊᕐᓗᑕ ᓇᐅᒃᑯᑦ 

ᑲᒪᒋᔪᓐᓇᕐᒪᖔᑦᑎᒍᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ 

ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᐱᓕᕆᕕᐊ 

ᓇᓗᓇᐃᖅᓯᓚᐅᖅᓯᒪᖕᒪᑦ ᐃᓘᓐᓇᑦᑎᐊᖏᑦ ᒑᓴᓖᓐ 

ᐊᒻᒪᓗ ᖃᖓᑕᓲᖅᓯᐅᑎᑦ ᐊᑮᖏᑦ 

ᐊᑭᑦᑐᕆᐊᓚᐅᕐᒪᑕ, ᐊᑭᑦᑐᖅᐸᓪᓕᐊᓗᐊᕐᓂᖓ 

ᐅᖅᓱᐊᓗᐃᑦ ᓂᐅᕕᖅᑕᐅᓂᖏᑦ ᓄᓇᕐᔪᐊᕐᒥ. 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᖃᓄᖅ 

ᐋᖅᑭᒃᓱᐃᖃᑦᑕᕐᒪᖔᑦ ᖃᔅᓯ ᑖᓚᑐᕐᓗᑎᒃ 

ᓂᐅᕐᕈᑕᐅᔪᓐᓇᕐᒪᖔᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᑦᓯᖅᑎᑦ ᒥᓂᔅᑕᖓ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ ᐊᐱᖅᑯᑎᖓᓄᑦ ᖃᐅᔨᒪᔭᒃᑯᑦ 

ᐃᓚᐅᖃᑕᐅᖃᑦᑕᖏᑦᑐᒍᑦ ᑕᒪᒃᑯᐊ ᐳᓪᓚᒨᖅᑐᐃᑦ 

ᐊᑭᖏᑦ ᓂᐅᕕᐊᕆᔭᐅᓕᖅᑎᓪᓗᒋᑦ 

ᐃᓚᐅᖃᑕᐅᖃᑦᑕᖏᑦᑐᒍᑦ ᑖᓐᓇ ᖃᔅᓯᕌᕋᔭᕐᒪᖔᑦ 

ᑭᓯᐊᓂ ᑕᒻᒪᕐᓂᕈᒪ ᓇᓗᓇᐃᕋᔭᖅᐳᖓ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 035 - 6(1): ᑐᒃᑐᑦ ᖃᑦᑎᐅᓂᖏᓐᓄᑦ 

ᓈᓴᖅᑕᐅᓂᖏᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᐅᔪᖅ 

ᐊᕙᑎᓕᕆᔨᒃᑯᓐᓄᑦ ᐊᐱᖅᓱᕈᒪᕙᕋ ᑐᒃᑐᑦ ᒥᒃᓵᓄᑦ.  

 

ᑕᐃᒪ ᐊᐅᔭᒃᑯᑦ ᓈᓴᐃᑦᑕᖅᑰᕐᒪᑕ ᑐᒃᑐᓂᒃ 

ᖁᓕᒥᒎᓕᒃᑯᑦ. ᑕᐃᒪ ᐊᐅᔭᒥᒃ ᖃᐅᔪᒥᒃ … ᐊᐅᔭᖅ 

ᖃᐃᔪᒥᒃ ᓈᓴᐃᓂᐊᕐᒪᖔᑕ ᑐᑭᓯᔪᒪᕗᖓ. 

(ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ 

ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐄ, ᐊᔾᔨᒌᖏᑦᑑᖕᓂᒃ 

ᑐᒃᑐᓂᒃ ᓈᓴᐃᖃᑦᑕᕋᑦᑕ ᑕᓐᓇ ᖃᒪᓂᕐᔪᐊᑉ 

ᑐᒃᑐᖁᑎᖏᑦ ᑕᕝᕙᓂ ᔫᓂᒥᑦ 

ᓈᓴᖅᑕᐅᕕᒃᓴᐅᑎᖃᖅᑐᐃᑦ ᐊᖏᖅᑕᐅᓯᒪᓪᓗᑎᒡᓗ 

ᐸᕐᓇᒃᑕᐅᔪᑦ ᑕᐃᑲᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔨ. ᒪ’ᓇᐅᔪᑎᑦ ᒥᓂᔅᑕ. 

ᑕᐃᒪ ᓂᕐᔪᑎᑦ ᓄᖅᑲᖓᒥᐊᔪᐃᑦᑑᖕᒪᑕ 

ᐃᖏᓪᕋᒥᐊᖃᑦᑕᔪᖕᒪᑕ ᓄᓇᓖᑦ ᐊᓯᖏᓐᓄᑦ 

ᐆᒃᑑᑎᒋᓗᒍ ᑖᒃᑯᐊ ᐸᕗᓕ ᖃᒪᓂᕐᔪᐊᖅ 

Northwest Territories-ᒧᐊᖅᑕᖅᑰᕐᒪᑕ ᐊᒻᒪᓗ 

ᒫᓂᑐᐸᒧᑦ ᓴᔅᑳᑦᓱᕚᓐᒧᓪᓗ (Manitoba & 

Saskachewan) ᑕᐃᒪ ᑐᑭᓯᔪᒪᕗᖓ ᒥᓂᔅᑕᐅᔪᖅ 

ᑲᑎᒪᖃᑎᖃᖅᑕᕐᒪᖔᑦ ᒥᓂᔅᑕᐅᔪᓂᒃ ᑕᐅᕗᑦᑕᐅᖅ 

ᐊᕙᑎᓕᕆᔨᒻᒫᖏᑦᑕ ᒥᓂᔅᑕᖏᓐᓂᒃ, 

ᒐᕙᒪᖃᕐᕕᐅᔪᑦ ᐊᓯᖏᓐᓂᒃ. ᑖᒃᑯᐊ ᑐᒃᑐᑦ ᑖᕗᖓ 

ᑎᑭᑦᑕᕐᒫᕐᒪᑕ. ᒪ’ᓇᐅᔪᑎᑦ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ 

ᒥᓂᔅᑕ, ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐃ, 

ᑲᑎᒪᖃᑎᒋᖃᑦᑕᕆᐊᖃᖅᓱᑎᒍᓪᓗ ᐊᒻᒪᓗ 

ᑲᑎᒪᖃᑎᒋᔪᒪᓪᓗᒋᑦ ᑕᐃᒃᑯᐊ ᓄᓇᑦᓯᐊᕐᒥ, 

ᓄᓇᑦᓯᐊᑉ ᒐᕙᒪᒃᑯᖏᑦ 

ᐸᕐᓇᐃᖃᑎᒋᓚᐅᕋᓗᐊᖅᓱᒋᑦ ᑖᓐᓇ ᓄᕙᖕᓇᕐᔪᐊᖅ 

ᑎᑭᒻᒪᑦ ᑭᖑᕙᕆᐊᓚᐅᕋᑦᑎᒍᑦ 

ᐅᓪᓗᖁᑎᑖᖏᓱᖔᕐᔪᒃᑐᖓ, ᐃᑉᐸᒃᓴᐅᖅᑰᖅᑐᖅ 

ᑎᑎᖃᐅᓯᐊᓚᐅᖅᑐᖓ 

ᑲᑎᖃᑎᖃᒃᑲᓐᓂᕈᒪᓕᖅᓱᑎᒃ ᐅᓪᓗᖓᓂᒃ 

ᐋᖅᑮᓇᖓ ᐋᖅᑮᓚᐅᕐᓇᑕ, ᑖᒃᑯᐊ 

ᖃᑦᓯᑲᓪᓛᕐᔫᖕᒪᑕ ᑐᒃᑐᑦ ᑖᒃᑯᓄᖓ 

ᐅᑎᖅᑕᕐᕕᐅᖃᑦᑕᖅᑐᓄᑦ. ᑕᐃᒪ ᓱᓕ 

ᐅᓪᓗᖁᑎᖏᓐᓂᒃ ᐋᖅᑭᒃᓯᓯᒪᓇᖓ ᑭᓯᐊᓂ 

ᑲᑎᒪᖃᑎᒋᔪᒫᖅᓯᒪᔮᒃᑲ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ: ᑕᐃᒪ ᑖᒃᑯᐊ ᑐᒃᑐᑦ 

ᐃᓱᒫᓗᒍᑕᐅᕙᓪᓕᐊᓕᕐᒪᖔᑕ ᖃᐅᔨᕼᐅᐊᕐᓂᑯᓂ, 

ᐊᒥᓲᖏᑦᑐ’ᓈᖑᓕᖅᑰᕐᒪᑕ ᐃᓚᖏᑦ. ᑖᒃᑯᐊ 

beverly ᖃᒪᓂᕐᔪᐊᖅ ᐃᓱᒫᓗᒐᑕᐅᓕᕐᒪᖔᑕ 

ᑐᑭᓯᐊᕐᓇᑯᓂ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᓂᕐᒧᑦ ᒥᓂᔅᑕ, 

ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᑲᓐᖓᓂᑦ 1994-ᒥᑦ ᒫᓐᓇᒧᑦ 

ᓈᓴᖅᑕᐅᕙᓪᓕᐊᓗᑎᒃ ᓈᓴᐅᑏᑦ 

ᑕᐅᓄᖓᖅᐸᓪᓕᐊᖏᓐᓇᕐᒪᑕ, ᐃᓱᒫᓘᑎᒋᔭᕗᑦ. 

ᑭᓯᐊᓂ ᒫᓐᓇ ᐅᓗᕆᐊᓇᖅᑐᒦᑦᑑᓚᒍᓐᓇᖏᔅᓱᑎᒍᑦ, 

ᑕᕝᕙᓂᓗ ᑖᒃᑯᐊ beverly ᑐᒃᑐᑦ ᑐᕌᖓᔪᑦ, 

ᐸᕐᓇᒐᓱᑦᑐᒍᑦ ᒫᓐᓇᐅᔪᖅ 2023-ᒥᑦ 

ᓈᓴᒃᑲᓐᓂᕐᓗᑎ. ᑕᐃᑲᓂ ᓇᓗᓇᕈᓐᓃᕐᔪᒥᒍᒫᖅᑐᖅ 

2018-ᒥᑦ ᑭᖑᓪᓕᖅᐹᖓᓂᒃ ᓈᓴᓚᐅᖅᓯᒪᒐᑦᑎᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 036 - 6(1): ᐆᒻᒪᖅᑯᑎᓕᕆᓂᕐᒧᑦ 

ᐱᒋᐊᖅᑕᐅᔪᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᐅᖃᖅᑏ, ᐊᐱᖅᑯᑎᒐ. 

ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂ ᐊᐱᖅᑯᑎᒋᔭᕋ.  

ᓯᓚᓗᑦᑎᓪᓗᒍ ᒪᖁᖃᑦᑕᕐᒪᐃᓛᒃ. 

 

>>ᐃᒡᓚᖅᑐᑦ 

 

ᒥᓂᔅᑕ ᖃᐅᔨᒪᔪᒃᓴᐅᒻᒪᑦ ᒐᕙᒪᑐᖃᒃᑯᑦ, 

ᐊᕙᑎᓕᐱᔨᒃᑯᑦ $750,000 

ᑮᓇᐅᔭᖃᖅᑎᑦᓯᓂᐊᓚᐅᕐᖓᑕ ᐄᐳᓘ 2021-ᒥ. 

ᒪᑯᐊ ᐅᖅᓱᐊᓗᑦᑐᖏᑦᑐᒃᑯᑦ ᐃᑯᒻᒪᖁᑎᓯᐅᓂᑦ 

ᐊᕐᕕᐊᓂ. ᑖᓐᓇ ᐱᔾᔪᑎᖃᓚᐅᖅᑐᑦ 

ᖃᐅᔨᓴᕈᒪᓪᓗᑎᒃ ᐊᓄᕆᒧᑦ, ᓯᕿᓂᕐᒧᑦ, ᑭᓱᓕᒫᓄᑦ 

ᐃᑯᒻᒪᖅᑯᑎᓯᐅᑎᐅᒍᓐᓇᖅᑐᑦ ᐊᖏᕈᑎᑎᒍᑦ 

ᐃᑯᒻᒪᑎᓂ, ᐊᕙᑎᒻᒥᓗ ᖃᐅᔨᓴᕐᓂᕐᒧᑦ ᐊᒻᒪᓗ 

ᓄᓇᓖᑦ ᐱᕚᓪᓕᕈᑎᒃᓴᖏᓐᓄᑦ 

ᐅᖅᓱᐊᓗᒃᑐᖏᑦᑐᓂᒃ 

ᐃᑯᒻᒪᖁᑎᓯᐅᑎᖃᕈᓐᓇᖁᓪᓗᒋᑦ.  

 

ᒥᓂᔅᑕ ᖃᐅᔨᒪᔪᒃᓴᐅᒥᖕᒪᑦ ᖁᓪᓕᒃᑯᑦ 

ᐱᓕᕆᓯᒪᓕᕐᒪᑕ ᓄᑖᒥᒃ 

ᑮᓇᐅᔭᖅᑐᕈᑎᓕᐅᕋᓱᒍᓐᓇᖅᑐᓄᑦ 

ᐃᑲᒪᖁᑎᓯᐅᑎᖃᕐᓂᕐᒥᒃ ᐊᓄᕆᒥᒃ. ᑕᒪᒃᑯᐊ 

ᐃᑯᒻᒪᑦᓯᐅᕈᓐᓇᖁᓪᓗᒋᑦ ᓄᓇᒋᔭᒥᓐᓂᒃ 

ᐅᖅᓱᐊᓗᒃᑐᖏᑦᑐᓂᒃ. ᓂᐅᕕᐅᑎᖃᕈᓐᓇᕐᓗᑎᓪᓗ 

ᖁᓪᓕᒃᑯᓐᓄ. ᕖᕝᕗᐊᓕ 2021-ᒥ ᖁᓪᓕᒃᑯᑦ 

ᑐᒃᓯᕋᔪᒻᒪᑕ ᒪᓂᒪᑎᒃᓯᓗᑎᒃ ᐋᖅᑮᖁᔨᓪᓗᑎᒃ 

ᐋᖅᑮᒍᑎᐅᔪᓐᓇᖅᑐᑦ ᐊᑭᒃᓴᖏᑕ, ᓇᕝᕚᕐᓂᕐᒥᒃ 

ᐃᑯᒪᖁᓯᐅᑎᓂᒃ ᓂᐅᕐᕈᑎᖃᕈᓐᓇᓂᒃᒥᒃ 

ᐃᑯᒻᒪᖁᑦᓯᐅᑎᓂᒃ. ᐄᐱᕆ ᐊᕐᕌᓂ ᑐᓂᔭᐅᓪᓗᓂ 

ᑲᒪᓂᐊᖅᑐᑦ.  

 



ᐱᖓᑦᓯᖅ, ᒫᑦᓯ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

156 

ᑐᑭᓯᐅᒪᕗᖓ ᐊᕐᕕᐊᓂᒃ ᐱᓕᕆᐊᓯ 

ᑲᔪᓯᒍᓐᓇᔾᔮᖏᒻᒪᑦ, ᖁᓪᓕᒃᑯᑦ ᑭᓯᐊᓂ 

ᑭᖑᓪᓕᖅᐹᖅᓯᐅᖅᐸᑕ ᐱᓕᕆᐊᓐᓂᒃ. ᒥᓂᔅᑕ 

ᑐᓴᖅᑎᒍᓐᓇᖅᐱᑎᒎ ᑖᓐᓇ ᐱᓕᕆᐊᖑᔪᖅ 

ᖃᓄᐃᓕᖓᓕᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ, ᒥᔅ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪ ᒪᓕᒐᓕᐅᖅᑎᐅᖃᑎᕗᑦ 

ᐊᐱᕆᖕᒪᑦ. (ᑐᓵᔨᑎᒎᓕᖅᑐᖅ) ᖁᓪᓕᒃᑯᑦ 

ᓯᕗᒧᓐᓂᐊᖅᑐᑦ ᑭᓯᐊᓂ ᐅᖃᐅᓯᕆᔭᓐᓄᑦ ᑕᒪᓐᓇ 

ᐊᖏᖅᑕᐅᕙᓪᓕᐊᒋᐊᖃᕐᓂᖓᑦ ᓇᕝᕚᓚᐅᓐᖏ 

ᑮᓇᐅᔭᕐᓂᒃ ᐊᑐᑲᐃᓐᓇᕐᓗᑕ ᐊᑭᒋᔭᐅᕙᑦᑐᓂᒃ 

ᒫᓐᓇᐅᔪᖅ. ᐅᖅᓱᐊᓗᖅᑐᕐᓂᖅ ᐊᑭᒋᔭᐅᕙᑦᑐᓂᒃ 

$0.25/ᑭᓗᕌᑦᒧᑦ ᐊᑐᖅᐸᒃᑲᑦᑕ ᒫᓐᓇᐅᔪᖅ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᓐᓄᑦ 

ᐃᓚᒋᐊᕈᑏᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 

ᓵᓐᖓᓇᖅᓯᔪᒻᒪᑦ ᖁᓪᓕᒃᑯᑦ ᐊᕐᕌᒍᑕᒫᖅᓯᐅᖓᓐᓂᒃ 

ᒪᓕᒐᓕᐅᕐᕕᒻᒧᑦ, ᐃᒃᓯᕙᓂᖃᖅᑎᓪᓗᑕ ᐃᑉᐸᒃᓴᖅ. 

ᐅᓂᒃᑳᑦ ᐅᖃᖅᓯᒪᒻᒪᑕ ᖁᓪᓕᒃᑯᑦ 

ᐋᖅᑭᕙᓪᓕᐊᓯᒪᒻᒪᑕ ᐃᒻᒥᒃᑰᖅᑐᒧᑦ 

ᓇᕝᕚᕈᓐᓇᕐᓂᕐᒧᑦ ᐃᑯᒻᒪᖅᑯᓯᐅᑎᓂᒃ. ᓯᓚᑖᓂ 

ᐃᑯᒪᓯᐅᕈᑎᒋᕙᑦᑕᖏᑕ ᐅᖅᓱᐊᓗᑦᑐᖏᑦᑐᒥᒃ 

ᓂᐅᕐᕈᑎᖃᕈᓐᓇᖁᓪᓗᒋᑦ ᖁᓪᓕᒃᑯᓐᓄᑦ 

ᑎᒥᖁᑎᖏᓐᓄᓪᓗ. ᐊᒻᒪᓗ ᓄᓇᓕᓐᓄᑦ ᑖᒃᑯᐊ 

ᐱᕕᖃᑦᑎᑕᐅᖅᑳᕋᔭᕐᓗᑎᒃ ᓇᒻᒥᓂᖃᕐᓗᑎᒃ, 

ᓄᓇᓕᒻᒥᓪᓗ ᐋᖅᑭᓗᑎᒃ ᐃᑯᒻᒪᖅᑯᓯᐅᑎᓄᑦ 

ᓄᓇᓕᒻᒥᓂᒃ. 

 

ᒥᓂᔅᑕ ᑐᓴᖅᑎᒍᓐᓇᖅᐱᑎᒍᑦ ᖃᓄᖅ 

ᐱᕙᓪᓕᐊᓯᒪᒻᒪᖔᑕ ᑭᕙᓪᓕᕐᒥᒃ, ᑕᒪᑐᒪᐅᑉ 

ᐱᓕᕆᐊᒃᓴᐅᑉ ᐊᑖᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᒃᑯᑦ, ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒻᒪᕈᒪᖏᒃᑲᓗᐊᖅᐳᖓ 

ᑭᐅᔭᕆᐊᒃᓴᖅ. (ᑐᓵᔨᑎᒎᓕᖅᑐᖅ) 

ᑕᒻᒪᕈᒪᖏᒃᑲᓗᐊᖅᐳᖓ 

ᑭᐅᑦᓯᐊᕐᓂᐊᖅᑐᒃᓴᐅᒐᓗᐊᖅᐳᖓ. ᑖᒃᑯᐊ IPP-ᒧᑦ 

ᐱᓕᕆᐊᒃᓴᔪᖅ PPA-ᖑᓗᓂ ᐊᑭᖓᓄᑦ, ᑕᒪᒃᑯᐊ 

ᓄᓇᓕᓕᒫᓄᑦ ᑐᕌᖓᔪᑦ ᓄᓇᕗᒻᒥ. ᒫᓐᓇᒧᑦ 

ᑎᑭᑦᑐᒍᑦ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ 

ᖃᐅᔨᓯᒪᔭᒥᓂᒃ ᐊᔾᔨᒌᔾᔫᒥᔪᒥᒃ ᐃᑯᒪᖁᓯᐅᑏᑦ 

ᐊᑭᖏᓐᓄᑦ ᓄᓇᕘᓕᒫᒥ. 

 

ᒫᓐᓇᐅᔪᖅ ᓇᒻᒥᓂᖁᑎᖃᖅᑐᓄᑦ 

ᐃᑯᒻᒪᖅᑯᑎᓕᕆᓂᖅ $48.31-ᒦᒻᒪᑦ, ᑎᑭᕋᕐᔪᐊᕐᒥᓕ 

$112.87 ᐊᑭᒋᕙᑦᑕᖓ ᑭᓗᕚᓂᒃ ᐃᑯᒻᒪᖅᑯᑎᓕᓂ. 

ᐊᔾᔨᒌᑎᑕᐅᓕᖅᐸᑦ ᐃᑯᒻᒪᖅᑯᑎᓯᐅᑏᑦ 

ᐊᔾᔨᒌᖏᓐᓂᖏᑦ ᐊᑭᖏᑦ ᓄᓇᓕᓐᓂ 

ᐲᖅᑕᐅᓇᔭᖅᑐᑦ, ᑖᒃᑯᐊᓗ ᐋᖅᑭᒍᑎᐅᓇᔭᖅᑐᑦ 

ᐊᔾᔨᒌᑎᑕᐅᓕᕋᔭᖅᑐᓂ ᓇᓂᓕᒫᓄᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ 

ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᑏᑐᖅ ᒥᓂᔅᑕᐅᔪᖅ $48./104 ᑭᓗᕌᑦ 

ᐅᖃᓕᒫᑦᓯᐊᑐᒃᓴᐅᕋᑖᖏᑦᑐᖅ ᐊᖏᓗᐊᖅᑑᒻᒪᑦ. 

ᑕᒻᒪᕋᑖᖅᑕᑦᓴᕆᖓ.  

 

ᒥᓂᔅᑕ ᖃᐅᔨᒪᔪᒃᓴᐅᒥᖕᒪᑦ ᒐᕙᒪᑐᖃᒃᑯᑦ ᐄᐱᕆᒥᑦ 

ᐅᖃᔪᒻᒥᒻᒪᑕ 400,000 ᐊᑐᐃᓐᓇᖅᑎᑕᐅᓂᐊᕐᒪᑕ 

ᓄᓇᕗᑦ ᒐᕙᒪᒃᑯᖏᓐᓄᑦ, ᓄᓇᓕᓐᓂ 

ᐃᑯᒻᒪᖅᑯᓯᐅᑎᓕᕆᓂᕐᒧᑦ ᓄᓇᕗᒻᒥ. ᐅᖃᓚᐅᕐᒪᑕ 

ᑮᓇᐅᔭᐃᒡᒎᖅ ᐊᑐᕋᔭᖅᑐᑦ 

ᐊᑕᖐᔾᔫᒥᔪᒥᒃ ᑕᒪᑦᓯᕐᔫᒥᔪᒥᒃ ᓄᓇᒥ 

ᐃᑯᒻᒪᖅᑯᓯᐅᑎᓕᕆᓂᖅ, ᓄᓇᕗᒻᒥ ᓄᓇᓕᐅᔪᓂ.  

 

ᐅᓂᒃᑳᕈᓐᓇᖅᐸ ᖃᓄᖅ ᐸᕐᓇᐅᑎᐅᔪᖅ ᐊᕐᕕᐊᓂ 

ᐱᕙᓪᓕᐊᓯᒪᓕᕐᒪᖔᖅ ᐃᑯᒻᒪᖅᑯᑎᓕᕆᓂᕐᒧᑦ? 

ᖁᔭᓐᓇᒦᒃ. 

 

ᐅᖃᖅᑎ: ᒥᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᓐᓇ ᐅᓂᒃᑳᖑᓚᐅᖅᑐᖅ 

ᓯᕗᓂᑦᑎᓐᓂᒃ ᒥᓂᔅᑕᐅᓚᐅᖅᑐᒥᒃ ᐱᓯᒪᔭᓚᐅᕐᒪᑦ. 

ᑕᐃᒃᑯᐊ ᐸᕐᓈᖑᕙᓪᓕᐊᓯᒪᔪᑦ ᕿᒥᕐᕈᓚᕐᓗᒋᑦ 

ᐅᖃᑎᑦᑎᐊᒃᑲᓐᓂᕈᓐᓇᕋᓗᐊᖅᐸᕋ 

ᑐᑭᓯᐅᒪᑦᑎᐊᓕᕈᒃᑭᑦ. ᖁᔭᓐᓇᒦᒃ, ᖃᓄᐃᒃᓴᖏᑉᐸᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 037 - 6(1): ᕿᒥᕐᕈᓂᖅ 

ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖏᓐᓄᑦ 

ᐱᓇᓱᐊᒐᖅ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᖃᕈᒪᓪᓗᖓ ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᒥᓂᔅᑕ ᐅᖃᖅᑲᐅᖕᒪᑦ ᒫᓐᓇᓵᖅ 

ᕿᒥᕐᕈᑎᔅᓯᓂᐊᕐᒪᔨᒎᖅ ᐃᒡᓗᖏᔭᐅᕙᑦᑐᓂ 

ᐃᖅᑲᓇᐃᔭᖅᑐᓄᑦ, ᑐᑭᓯᓇᖅᓯᑎᒋᐊᖁᑐᐃᓐᓇᖅᑕᕋ 

ᒥᓂᔅᑕ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 

ᐊᑐᐊᒐᖏᓐᓂᒃ ᐅᕝᕙᓗ ᐱᓕᕆᐊᔾᔪᓯᖓᓐᓂᒃ 

ᐊᑐᒐᕆᕙᑦ ᒪᓕᒐᕆᕙᑦᑕᖏᓐᓂᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᓂᕐᒧᑦ 

ᒥᓂᔅᑕ, ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᕈᒪᕙᕋ 

ᒪᓕᒐᓕᐅᖅᑎ ᐊᐱᖅᑯᑎᖓᓐᓄᑦ. ᐃᖅᑲᐅᒪᑦᓯᐊᕈᒪ 

ᐅᖃᖅᓯᒪᒐᒪ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᒋᐊᖅᑎᑦᓯᓚᖓᒻᒪᑦ ᕿᒥᕐᕈᓂᐊᖅᖢᑎᒃ 

ᐃᖅᑲᓇᐃᔭᖅᑐᓕᕆᓂᖅ ᐃᓘᓐᓇᓃᒃ, 

ᐃᖅᑲᓇᔭᖅᑐᓂ ᐃᓪᓗᖃᖅᑎᑦᓯᓂᐅᕙᓐᓂᐅᒃ 

ᐃᓘᓐᓈᓂᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐊᐱᖅᑯᑎᖕᓄᑦ, 

ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᐸᕋ ᑐᑭᓯᑎᒋᐊᒃᑲᓂᕐᒪᖔᑕ.  

 

ᐅᑎᕐᕕᒋᓛᖅᑕᒃᓴᕆᒐᓗᐊᖅᐹᖓ ᖃᖓᑭᐊᖅ. 

ᒫᓐᓇᓕ ᑕᑯᒐᔭᕈᑦᑎᒍ ᐱᖅᑯᓯᐅᔭᕆᐊᓕᓐᓂᒃ 

ᐊᔾᔨᒌᖏᑦᑐᓂᒃ ᐊᕐᕕᓂᓕᓐᓂᒃ ᖃᓄᖅ 

ᒪᓕᒋᐊᓕᓐᓂᒃ ᐊᒻᒪᓗ ᐊᖏᖅᑕᐅᒍᓐᓇᖅᑐᓂᒃ, 

ᑕᒪᒃᑯᐊᓗ ᑲᑐᑎᔪᓂᒃ ᐃᒡᓗᒥᒃ ᐊᑐᐊᒐᐃᑦ 

ᒐᕙᒪᒃᑯᓐᓂᒃ ᐃᒡᓗᖃᖅᑎᑦᓯᓂᐅᕙᓐᓃᑦ. 

ᐃᓪᓗᖃᖅᑎᑦᓯᓂ, ᐊᑭᒋᕙᑦᑕᖏᓪᓗ ᑕᒪᒃᑯᐊ.  

 

ᑕᕝᕙᓂᑦᑕᐅᖅ ᐊᓯᖏᑦ ᐱᖅᑯᓯᐅᔭᕆᐊᓖᑦ? 

ᕿᒥᕐᕈᓂᐊᕈᓂ ᑭᓱᒥᒃ ᓯᕗᒧᒍᔾᔨᓂᐊᕐᒪᑦ 

ᐊᐱᖅᑯᑎᒋᕙᕋ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᕐᒧᑦ, ᒥᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᒻᒪ ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᑕᒪᓐᓇ 

ᐃᓱᒫᓘᑕᐅᒻᒪᑦ ᐊᑦᑐᐃᒐᔭᖅᓱᓂᓗ ᐊᒥᓱᓂᑦ 

ᓄᓇᕗᒻᒥᐅᓂᒃ. ᐅᖃᖅᑏ, ᐃᓘᓐᓇ ᑐᕌᒐᕆᔭᕗᑦ 

ᕿᒥᕐᕈᓂᐊᕐᓂᕆᔭᑦᑎᓐᓄᑦ ᐊᖅᑭᕙᓪᓕᐊᖁᓪᓗᒍ 

ᐃᓘᓐᓈ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕐᓗ 

ᐃᓚᒋᐊᕈᑎᓄᑦ, ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᖃᐅᔨᒪᔪᖅ ᑭᖑᓪᓕᕐᒥᒃ ᒪᓕᒐᓕᐅᕐᕕᐅᔪᔪᒥᒃ 

ᐅᖃᖃᑎᒋᔪᔭᕗᑦ ᑕᕝᕙᓂ ᑕᐃᒪᓐᓇᐃᑦᑐᓂᒃ 

ᐱᓇᓱᒃᑕᐅᓯᒪᔪᓂᒃ, ᐱᓕᕆᐊᖃᔅᓲᔭᓚᐅᖅᓯᒪᓪᓗᓂᓗ 

ᐊᒻᒪᓗ ᒪᕐᕉᒃ ᐊᑐᐊᒐᕆᔭᐅᒋᐊᓖᑦ ᐅᑭᐅᑦ ᐱᖓᓱᑦ 

ᐊᓂᒍᖅᑐᑦ ᐱᔭᕇᖅᑕᐅᓚᖅᓯᒪᔪᑦ. ᐱᓕᕆᐊᒃᓴᐃᑦ 

ᑕᒪᒃᑯᐊ ᕿᒥᕐᕈᓂᖃᓕᕋᐃᒻᒪᑦ ᐱᔭᕆᑐᓲᖑᒻᒪᑕ, 

ᐊᓯᔾᔩᑦᑕᐅᑎᒋᔪᖃᓲᖑᒐᓂᓗ, 

ᐊᕐᕌᒍᒐᓛᓗᑐᐃᓐᓇᐃᑦ ᐃᓂᒍᕌᖓᑕ.  

 

ᑐᑭᓯᓇᖅᓯᑎᒋᐊᒃᑲᓐᓂᑐᐃᓐᓇᖁᔭᕋ 

ᐋᖅᑭᒋᐊᖁᔨᓂᕋᐃᔫᒐᓗᐊᖅ ᑭᓯᐊᓂ ᑭᓱᓪᓚᒃᑖᒥᒃ 

ᑐᕌᒐᖃᖅᖢᓂ ᑕᐅᑐᒃᖢᓂ ᐋᖅᑭᒋᐊᕆᖁᔨᒻᒪᑦ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᓂᕐᒧᑦ 

ᒥᓂᔅᑕ, ᒥᓂᔅᑕ ᓚᐃᑦᓯᑑᓐ. 

 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᒋᔭᕋᑦᑕᐅᖅ ᒪᓕᒐᓕᐅᖅᑎ 

ᑕᐃᒫᒃ ᐊᐱᖅᓱᕐᖓᑦ, ᐃᓱᒫᓘᑎᖃᕐᓂᕋᖅᑐᓂ 

ᑖᔅᓱᒥᖓ. ᑕᒪᒃᑯᐊ ᑐᑭᓯᒃᑲᓐᓂᕈᑎᔅᓴᐃᑦ 

ᑐᕌᖅᑎᑕᐅᓪᓚᕆᓯᒪᓲᖑᒻᒪᑕ. ᒫᓐᓇ ᐃᓗᓕᖏᓐᓂᑦ 

ᐅᖃᐅᓯᖃᕈᓐᓇᖏᑲᓚᐅᖅᑐᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ. 

ᒫᓐᓇ ᐊᐱᖅᓱᕐᓇᖅ ᐱᕕᖓ ᐃᓱᓕᒻᒪᑦ. ᑭᖑᓪᓕᕐᒥ 

ᓈᓴᐅᑎᓕᒃ 7. ᑎᑎᖅᑲᖅᑎᒍᑦ ᐊᐱᖅᑯᑏᑦ. 

ᓈᓴᐅᑎᖓ 8. ᑭᐅᔾᔪᑏᑦ ᑎᑎᖅᑲᖅᑎᒍᑦ 

ᐊᐱᖅᑯᑎᓄᑦ. 9-ᖓ, ᑭᐅᔾᔪᑏᑦ ᒪᑐᐃᖅᓯᒍᑎᓄᑦ. 

10-ᖓ ᐊᑎᓕᐅᖃᑎᒌᔅᓯᒪᔪᐃᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ. 12-ᖓ ᐅᓂᒃᑳᓕᐊᒥᓂᖏᑦ 

ᑲᑎᒪᔨᕋᓛᖑᑲᐃᓐᓇᖅᑐᐃᑦ ᑲᑎᒪᔨᕋᓛᓪᓗ 

ᒪᓕᒐᔅᓴᐃᑦ ᐊᓯᖏᓪᓗ. 13-ᖓᕐ. ᑎᑎᖅᑲᓂᒃ 

ᓴᖅᑭᑦᑎᕆᓂᖅ, ᒥᔅᑕ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 001 - 6(1): ᑎᑎᖅᑲᒃ 

ᑲᖏᖅᖠᓂᐅᑉ ᒪᐃᔭᖓᓃᓐᖔᖅᑐᖅ 

ᐱᔾᔪᑎᒋᓪᓗᒍ ᐃᒥᕐᒧᑦ ᓱᓪᓗᓕᒃ ᐊᒻᒪᓗ 

ᐃᒥᖃᐅᑎᐅᔪᖅ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᒍᒪᒐᒪ 

ᐱᒻᒪᕆᐊᓗᒻᒥᒃ ᑎᑎᖅᑲᕐᒥ ᒪᐃᔭᖓᓃᖔᖅᑐᒥᒃ 

ᑲᖏᖅᓯᓂᐅᑉ. ᐱᔾᔪᑎᖃᖅᑐᖅ ᑐᐊᕕᕐᓇᖅᑐᓂᒃ 

ᐃᒫᒃ, ᐃᓱᒫᓗᒋᔭᐅᓪᓚᕆᑦᑐᓂᒃ 

ᒥᑭᓗᐊᓕᕐᓂᕆᔭᖓᓄᑦ ᐃᒥᕐᒧᑦ ᓱᓪᓗᓕᐅᑉ 

ᑲᖏᖅᓯᓂᕐᒥ. 

 

ᐅᖃᖅᑏ, ᒪᓕᒐᓕᐅᖅᑎᓕᒫᑦᑎᐊᑦ ᑲᔪᖅᓴᖃᒃᑲ 

ᐅᖃᓕᒫᖁᓪᓗᒋᑦ ᑖᔅᓱᒥᖓ ᑎᑎᖅᑲᕐᒥᑦ 

ᐅᖃᓕᒫᑦᑎᐊᖁᓪᓗᒋᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᓂ ᓴᖅᑭᖅᓯᓂᖅ. 

14-ᖓ, ᖃᐅᔨᒃᑲᐃᔾᔪᑎ 

ᐱᖁᔨᕗᖔᕈᑎᑕᖃᕐᓂᐊᕐᖓᑦ. 15-ᖓ 

ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᑕᖃᕐᓂᐊᖓᑦ 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓂᑦ ᒪᓕᒐᔅᓴᑦ. 

16-ᖓᑦ. ᐱᖁᔨᕗᖔᕈᑎ. 17-ᖓᑦ. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒧᔅᓴᐃᑦ. 18-ᖓᑦ. 

ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ, 

ᐃᓕᓴᕆᕙᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᓚᐃᑦᓯᑑᓐ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 

ᒪᓕᒐᒃᓴᖅ 04 - ᖁᔭᓈᖅᑕᐅᓂᖏᓐᓄᑦ ᐱᖁᑏᑦ 

ᐊᒻᒪᓗ ᐊᑭᓕᒃᓴᐃᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 

ᐊᖓᔪᖅᑳᖅ ᐋᑕᒻ ᓚᐃᑦᓯᑑᓐ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ 

ᐊᐃᑉᐱᑕᐅᓪᓗᖓ ᐅᑉᐱᓇᖅᑐᒧᑦ ᒪᓕᒐᓕᐅᖅᑎᒧᑦ 

ᐊᕐᕕᐊᑦ ᐊᐅᓐᓇᖓᓄᑦ ᑎᑭᕋᕐᔪᐊᕐᒧᓪᓗ, ᒪᓕᒐᒃᓴᖅ 

4, ᐊᑭᓕᔅᓴᓂᒃ ᐲᔭᐃᓂᖅ ᑮᓇᐅᔭᓕᕆᔾᔪᑎᓂᒃ 

2020-2021 ᐊᐃᑉᐹᓂᒃ ᐅᖃᓕᒫᖅᑕᐅᖁᓪᓗᒍ. 
 

ᐅᖃᖅᑏ, ᐅᓇ ᐊᖏᖅᓯᔪᖅ ᑮᓇᐅᔭᓕᕆᔾᔪᑎᓂᒃ 

ᐲᔭᐃᒍᓐᓇᕐᓂᐊᕐᖓᑕ ᐱᖁᑎᓂᒃ ᐱᑐᖃᕐᓂᖅ 

ᐊᑭᓕᔅᓴᑐᖃᕐᓂᓪᓗ ᒪᓕᓪᓗᒍ 2482-ᒥᑦ ᓈᓴᐅᑎᓕᒃ 

ᑮᓇᐅᔭᓕᕆᕐᒧᑦ ᒪᓕᒐᖓᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎ ᓈᒻᒪᑦᑐᖅ. 

ᐱᖁᔨᕗᖔᕈᒻᒧᑦ. 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᓕᒫᑦ. 

ᐊᑭᕋᖅᑐᖅᑐᐃᑦ. ᐱᖁᔨᕗᖔᕈᑎ ᑲᔪᓯᕗᖅ. 

ᒪᓕᒐᒃᓴᖅ 4, ᑲᑎᒪᔨᕋᓛᓄᑦ ᒪᓕᒐᓕᕆᓂᕐᒧᑦ 

ᑲᑎᒪᔨᕋᓛᓄᑦ ᑐᓂᔭᐅᕗᖅ.  

 

19-ᖓ, ᐃᓱᒪᔅᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᓂᕐᒥᒃ ᒪᓕᒐᔅᓴᓂᒃ ᐊᓯᖏᓐᓂᓪᓗ. 

ᒪᓕᒐᔅᓴᖅ 1, 2, ᐊᒻᒪ 3, ᒥᔅᑕ ᕼᐃᒃᔅ 

ᐃᒃᓯᕙᐅᑕᐅᓪᓗᓂ.  

 

ᐊᒻᒪ ᑲᔪᓯᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒥ 

20 ᒥᓂᒻᒥ ᑕᖃᐃᖅᓯᑲᐃᓐᓇᕐᓂᐊᖅᑐᒍᑦ.  

 

ᐃᖅᓱᖅᑏ. 

 

>>ᓄᖅᑲᑲᐃᓐᓇᖅᑐᑦ 15:20ᒧᐊᖅᑎᓪᓗᒍ ᐊᒻᒪᓗ 

ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑦ 15:49ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (Hᐃᒃᔅ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᑲᑎᒪᔩᑦ. ᐱᒋᐊᓕᕐᒥᑕ. ᑲᑎᒪᓂᖅ ᐱᒋᐊᖁᓕᖅᑕᕋ, 

ᑲᑎᒪᑐᐃᓐᓇᕐᒥᓂ ᐅᑯᓂᖓ ᐱᓕᕆᐊᔅᓴᖃᖅᑐᒍᑦ 

ᒪᓕᒐᒃᓴᖅ 1, 2, ᐊᒻᒪ 3. ᑲᑎᒪᔩᑦ ᖃᓄᐃᒍᒪᕙᑦ? 

ᒥᔅᑐ, ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑲᔪᓯᒍᒪᔪᒍᑦ ᕿᒥᕐᕈᓂᑦᑎᓐᓂᒃ 2022-2023-ᒧᑦ 

ᐊᑭᑐᔪᖅᑐᕈᑎᔅᓴᖏᓐᓂᒃ ᒪᓕᒐᒃᓴᖅ 2, ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ, ᒪᓕᑭ. 

ᐊᖏᖅᑎᑖ ᒪᓕᒐᒃᓴᖅ 2 ᐱᓕᕆᐊᕆᖅᑳᕐᓂᐊᕐᓗᒍ? 

 

ᐃᓚᖏᖅ ᑲᑎᒪᔩᑦ: ᐊᖏᖅᑐᒍᑦ. 

 

ᒪᓕᒐᒃᓴᖅ 02 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2022-

2023 - ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ, 

ᔪᐊᓇᓯ, ᐃᖅᑲᓇᐃᔭᖅᑎᓐᓂᑦ 

ᑕᕝᕙᓃᖃᑎᖃᕈᒪᓂᐊᖅᑮᑦ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐄᖑᔪᖓ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ, 

ᔪᐊᓇᓯ. ᑲᑎᒪᔩᑦ ᐊᖏᖅᑭᓰ, ᐱᖠᕆᔨᖏᑦ 

ᑕᒫᓃᖁᓪᓗᒋᑦᑕᐅᖅ? 

 

ᐃᓚᖏᖅ ᑲᑎᒪᔩᑦ: ᐊᖏᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑐᐃᓐᓇᐅᒻᒪᑕ. 

ᒥᔅᑐ, ᔪᐊᓇᓯ ᑭᒃᑰᒻᒪᖔᑕ 

ᓇᓗᓇᐃᒃᑲᓐᓂᑲᐃᓐᓇᒃᑭᑦ. ᑖᒃᑯᐊᓴᐃᓐᓇᐅᒐᓗᐊᑦ 

ᐃᑉᐸᔅᓴ ᐅᕙᓃᓚᐅᖅᑐᑦ. ᖁᔭᓐᓇᒦᒃ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᓴᐅᒥᓐᓂ, ᑐᖏᓕᕋ 

ᑲᐃᕈᓪ ᓰᓕ, ᐊᒻᒪ ᑕᓕᖅᐱᓐᓂ ᒫᓐᑎ ᕼᐃᑭ, 

ᑮᓇᐅᔭᓕᕆᔨᒃᑯᑎᓐᓄᑦ ᐊᖏᔪᖅᑳᖑᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ, 

ᔪᐊᓇᓯ. ᐃᑉᐸᔅᓴᖅ J-3-ᒥ ᐱᔭᕇᓚᐅᖅᑐᒍᑦ, ᒥᔅᑐ, 

ᓴᕕᑲᑖᖅ ᐊᐱᖅᓱᑎᓪᓗᒍ. ᐃᑉᐸᔅᓴᖅ ᐊᑏᑦ 

ᑎᑎᕋᓚᐅᖅᑕᒃᑲ ᐅᕙᓃᒍᓐᓃᕐᖓᑕ. ᐃᓵᓐᓂᕈᔅ 

ᐃᑉᐸᔅᓴᖅ, . ᐃᑉᐸᔅᓴᓕᖅᑭᒋᐊᖃᕐᓂᐊᖅᑐᓯ. ᒥᔅᑐ, 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᓇᕿᑦᑎᒋᐊᖃᖅᑭᑖ? 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ ᐃᑉᐸᔅᓴᖅ 

ᑕᐃᒪ ᐅᑎᖅᑕᕋᐅᔭᕈᑎᖃᓚᐅᕋᑦᑕ ᐊᑐᐊᒐᕈᓘᔭᕐᓂᑦ. 

ᐊᒻᒪ ᖃᕆᓴᐅᔭᒥ ᐲᔭᐃᖅᑲᐅᕐᒥᒐᒪ 

ᐋᖅᑭᒋᐊᖅᓯᒪᔪᕉᖅ ᒫᑦᓯ 2021-ᓕᓵᖅ. ᐄᑉᐳᓘ 

2025-ᒥ ᓄᖑᕝᕕᔅᓴᖃᖅᑐᓂ ᑕᕝᕙᓂ 

ᑖᔅᓱᒥᖓᑦᓴᐃᓐᓇᖅ ᑕᑯᓐᓈᑐᔅᓴᐅᓕᕋᓗᐊᖅᑯᒍᒃ. 

ᐅᖃᓕᒫᓚᐅᕋᒃᑯ. ᓇᐅᒃᑯᑦ ᐊᔾᔨᒌᖏᓐᒪᖔᑕ 

ᑮᓇᐅᔭᖏᑦ ᐃᓕᔭᐅᓯᒪᔪᐃᑦ, 

ᓇᓂᓯᒍᓐᓇᓚᐅᓐᖏᓐᓇᒫ $250,000-ᒨᖓᒻᒪᑦ ᓱᓕ 

ᓄᓇᓕᓕᒫᓄᑦ.  

 

ᑐᖏᓕᖓᓗ ᓰᓕ, ᒥᑭᓂᖅᓴᒥᑦ 

ᐅᖃᐅᓯᖃᖃᑦᑕᓚᐅᕐᒥᒻᒪᑦ $103, 000-ᑮᓇᐅᔭᒥᒃ 

ᒥᑭᓂᖅᐹᓂᒡᒎᖅ ᐱᒋᐊᕐᕕᐅᔪᓐᓇᖅᑐᒥᒃ 

ᑕᑉᐸᐅᖓᕆᐊᕈᓐᓇᖅᑐᓂ. ᑭᓱᕈᓘᔭᕐᓂᒃ 

ᐱᔾᔪᑎᖃᖅᑐᓂ. ᑕᐃᓐᓇ ᑭᓯᐊᓂ 

ᑕᐃᖃᑦᑕᓚᐅᖅᑕᖓ $103,000-ᑮᓇᐅᔭᑦ 

ᓇᓂᒍᓐᓇᖅᑲᐅᓐᖏᓐᓇᒃᑯ. ᒥᓂᔅᑐ 

ᓇᓗᓇᐃᖅᓯᒍᓐᓴᖅᑳ ᓇᑭᑦ ᐱᔭᐅᓐᓂᕐᒪᖔᖅ $103, 

000-ᑮᓇᐅᔭ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ, 

ᓴᕕᑲᑖᖅ. ᒥᓂᔅᑐ, ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᓇᓗᓇᐃᑦᑎᐊᕋᓱᓪᓗᒍ 

$103,000-ᑮᓇᐅᔭᑦ 

ᐃᓱᒋᔭᐅᑎᑕᐅᖃᑦᑕᓚᐅᖅᓯᒪᔪᖅ 

ᕼᐊᒻᓚᓅᖅᑕᐅᒍᓐᓇᖅᑐᓂ ᒫᓐᓇ ᐃᓱᖃᓕᖅᑐᖅ 

$250,000-ᓂᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ, 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᒪ ᒥᑭᓐᓂᖅᐹᑦ ᐱᒋᐊᕐᕕᖓ ᖃᑦᑎᐅᓕᖅᑲ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑐ, ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. $103, 000 ᒥᑭᓂᖅᐹᑦ 

ᑐᔅᓯᕌᖑᔪᒨᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ, ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ):ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᓈᓴᐅᑎ ᑕᐃᖃᑦᑕᖅᑕᐃᑦ 

ᑕᑯᔪᓐᓇᓐᖏᓐᓇᖏᓐᓇᒃᑯᑦ ᐊᑐᐊᒍᐊ ᐃᓗᐊᓂ. 

ᐊᑐᐊᒐᕐᒥᒃ ᑎᑎᕋᖅᓯᒪᖏᑉᐸᑦ. ᖃᓄᐊᓗᓪᓕ ᑕᐃᒪ 

ᓈᓴᐅᒻᒥᒃ ᑕᐃᓯᒍᓐᓇᖅᑭᓯ, ᑕᕝᕙᓂ ᐃᖏᕐᕋᓲᑦ 

ᐱᖅᑯᑏᑦ ᐊᑐᐊᒐᖏᓐᓂ ᓴᖅᑭᔮᖏᒻᒫᑦ. ᐅᕙᓂ 

ᑎᑎᕋᖅᓯᒪᒻᒪᑦ $250,000-ᓂᒃ ᐃᓱᐊᓄᑦ 

ᑐᔅᓯᕋᕈᓐᓇᕐᖓᑕ, ᐅᑯᐊᓗ ᐅᕙᓂ 

ᐅᖃᕆᐊᖅᑐᔅᓯᒪᔪᑦ $103, 000-ᒥᑦ 

ᐱᒋᐊᕐᕕᖃᕐᓂᕋᐃᓪᓗᑎᒃ, ᐅᕙᓂᓗ ᓇᓂᔭᔅᓴᐅᓇᓂ. 

ᓇᒥ ᑎᑎᕋᖅᓯᒪᒻᒪᖔᑦ ᒥᑭᓂᖅᐹᖅ 

ᑐᔅᓯᕌᖑᔪᓐᓇᖅᑐᖅ. 

ᓇᓗᓇᐃᖅᑕᐅᑦᑎᐊᑲᓐᓂᕈᓐᓇᖅᑳ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᔪᐊᓇᓯ.                 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃᑲᓐᓂᖅ, ᐃᔅᓯᕙᐅᑖᖅ. ᑐᖏᓕᕋ 

ᑭᐅᖁᔭᕋᓗᐊᕋ ᖃᓄᐃᒋᓐᖏᒃᑯᕕᐅᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ. 

ᒥᔅᑐ, ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ 

ᐱᖏᐊᕐᖓᕐᓂᖓ ᒥᑭᓐᓂᖅᐹᖑᔪᖅ 

ᐊᐅᓚᑕᐅᖃᑦᑕᖅᑑᒥᓛᒃ ᓄᑖᖑᖏᒻᒫᑦ. 

ᓴᖅᑭᔮᓕᕐᖓᑦ 2012-ᒥᓂᑦ. ᐊᒻᒪ 

ᐃᓱᒋᓚᐅᖅᓯᒪᔭᖓ ᖁᕝᕙᐸᓪᓕᐊᓯᒪᒻᒪᑦ ᐊᕐᕌᒍᐃᑦ 

ᐊᓂᒍᖅᐸᓪᓕᐊᑎᓪᓗᒋᑦ. ᐅᓪᓗᒥ, $103, 000-

ᒦᑦᑐᖅ ᓄᓇᓕᒃ ᐊᑕᐅᓯᖅ. ᑖᓐᓇ 

ᐱᒋᐊᕐᕕᒋᓂᐊᖅᑕᖓ ᒥᑭᓂᖅᐹᖅ 

ᑐᔅᓯᕌᖑᔪᓐᓇᖅᑐᖅ.  

 

ᐱᔾᔪᑎᒋᓪᓗᒍ ᐊᑕᐅᑦᑎᒃᑯᑦ ᑮᓇᐅᔭᓂᑦ 

ᑐᓂᔭᐅᖃᑦᑕᓲᖑᒻᒪᑕ ᓄᓇᓖᑦ. ᑕᐃᒪᓕ ᕼᐊᒻᓚᒃᑯᑦ 

ᑮᓇᐅᔭᖅᑖᖃᑦᑕᕐᓗᑎᒃ ᑖᒃᑯᓂᖓ ᐊᕐᕌᒍᑕᒫᑦ, 

ᓇᒻᒥᓂᕐᓗ ᐊᐅᓚᓪᓗᓂᐅᒃ ᐃᓕᐅᖅᑲᕐᓗᓂᐅᓪᓗ 

ᓇᒻᒥᓂᖅ. ᑖᓐᓇ $103, 000 ᑕᐃᖃᑦᑕᕋᑦᑎᒍ 

ᒥᑭᓂᖅᐹᖑᓂᕋᖅᑐᒍ. ᐱᒋᐊᕐᕕᒋᕙᒃᑲᑦᑎᒍ. 



ᐱᖓᑦᓯᖅ, ᒫᑦᓯ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕼᐊᒻᓚᐃᑦ ᐱᖃᑦᑕᖅᓯᒪᒻᒪᑕ ᑕᐃᒪᓐᓇᓂᒃ ᐊᒻᒪᓗ 

ᐸᕐᓇᐅᓯᐅᖃᑦᑕᖅᓯᒪᓪᓗᑎᒃ ᒪᓕᑦᑐᑎᒃ $103,000-

ᓂᒃ. 

 

ᑮᓇᐅᔭᑦ ᑖᒃᑯᐊ ᐊᖏᖅᑕᐅᑉᐸᑕ, $250,000-ᒥᒃ 

ᐃᓱᖃᕈᓐᓇᕐᓂᐊᓕᖅᑐᑦ, ᐊᖏᖅᑕᐅᑉᐸᑕ ᐊᕐᕌᒍᑕᒫᑦ. 

ᐊᒻᒪ ᒥᑭᓂᖅᐹᖅ ᐱᔪᓐᓇᖅᑕᖓᑦ $103, 000-

ᖑᓂᐊᖅᑐᓂ ᓄᓇᓕᓐᓄᑦ ᑐᓂᐅᖅᑲᖅᑕᐅᔪᓐᓇᖅᑐᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ, ᓰᓕ. 

ᒥᔅᑐ, ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑭᖑᓪᓕᖅᐹᖑᓗᓂ ᓂᓪᓕᕐᕕᒋᓗᒍ. 

ᑐᑭᓯᓇᑦᑎᐊᕐᓂᐊᕐᖓᓂᓛᒃ. ᐅᓇ ᐊᑐᐊᒐᖅ 

ᐊᐅᓚᑦᑎᔾᔪᑕᐅᖃᑦᑕᕐᖓᑦ ᐃᓱᐊ ᓇᓗᓇᖏᑦᑐᖅ, 

ᑖᓐᓇ ᑕᑯᔅᓴᐅᔪᖅ. ᑐᑭᓯᓇᑦᑎᐊᓂᐊᕐᖓᑦ, 

ᑎᑎᕋᖅᑕᐅᓯᒪᒋᐊᖃᖅᐸᓪᓚᐃᔪᖅ ᑖᓐᓇ ᒥᑭᓂᖅᐹᖅ 

ᑐᔅᓯᕋᖅᑕᐅᔪᓐᓇᖅᑑᒃ. 

ᑐᓂᐅᖅᑲᖅᑕᐅᖃᑦᑕᓂᐊᕐᖓᑕ ᑕᐃᒪᓐᓇᓂᑦ.  

 

ᐃᑲᔪᖅᓯᖅᑕᕋ. ᓄᓇᓕᖅᐸᐅᓂᖅᓴᐃᑦ ᐃᓱᒪᒋᓪᓗᒋᑦ 

ᐊᖏᔫᑕᐅᓂᖅᓴᐃᑦ ᓄᓇᓖᑦ ᓱᓇᒃᑯᑖᖃᕐᓂᖅᓴᐃᑦ 

ᐊᖏᓂᖅᓴᒥᒃ ᐱᖃᑦᑕᕈᓐᓇᖅᑲᑕ ᓈᒻᒪᒋᓪᓗᒍ. 

ᐊᐅᓚᑕᐅᒻᒪᓂᓛᒃ ᐃᖏᕐᕋᓲᑦ ᐱᖁᑏᑦ ᒪᓕᒐᖓᑕ 

ᐊᑖᒍᑦ. ᐊᑯᓂᐊᓗᓪᓗ ᐊᑐᖅᑕᐅᓯᒪᓪᓗᑎᒃ, 

ᖁᕝᕙᐸᓪᓕᐊᓯᒪᒻᒪᑕ. ᑖᓐᓇ ᒥᑭᓂᖅᐹᖅ 

ᐅᖃᐅᓯᕆᖃᑦᑕᖅᑕᐃᑦ ᑎᑎᕋᖅᑕᐅᓯᒪᑉᐸᑦ, 

ᑎᑎᕋᖅᓯᒪᒋᐊᖃᖅᑐᒋᔭᕋᓕ ᑕᕝᕙᓂ ᐃᓗᐊᓂ. 

ᑕᕝᕙᑐᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᓯᑦᓴᑐᐃᓐᓇᐅᒐᓗᐊᖅ. ᒥᓂᔅᑐ, ᔪᐊᓇᓯ 

ᓂᓪᓕᕐᕕᒋᔪᒪᕕᐅᒃ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐅᖃᓯᖏᑦ ᑖᒃᑯᐊ 

ᐃᓱᒪᔅᓯᐅᕈᑎᒋᓂᐊᖅᑲᕗᑦ. ᑕᕝᕙᖓᓪᓗ 

ᑲᔪᓯᒋᐊᕈᓐᓇᕈᒪ, ᖁᓂᐊᖅᑕᕋᓗᐊᕗᑦ. ᖁᔭᓐᓇᒦᒃ, 

ᐃᓱᒪᒋᔭᐅᑦᑎᐊᕐᖓᑦ ᑖᓐᓇ.ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ. ᒥᔅᑐ, 

ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᖅᑯᑎᖃᖅᑳᕈᒪᔪᖓ. ᓯᕗᓪᓕᖅᐹᒥ ᖁᔭᓐᓇᒦᒃ 

ᖃᐃᒍᓐᓇᕋᔅᓯ, ᓴᖅᑭᔮᕈᓐᓇᕋᔅᓯ ᐅᕙᓂ. 

ᐱᖅᑯᑎᖃᕈᒪᔪᖓᓕ, ᖃᑦᑐᕈᑏᑦ ᓄᓇᓯᐅᑏ, ᐋᒡᒐᐃ 

ᖃᑦᑎᕈᑎᖃᕐᕕᒃ ᐃᓪᓗᑦ ᑕᕝᕗᖓ 

ᐃᓕᖃᑕᐅᒍᓐᓇᕋᔭᕐᒪᖔᖅ. ᐃᓛᒃ, 

ᓄᓇᓯᐅᑎᖃᕐᕕᓕᕆᔪᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᕆᒐᕕᑦ 

ᑕᐃᒫᒃ. ᒥᓂᔅᑐ, ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐋᒡᒐᐃ, ᐋᒡᒐᐃᑦ 

ᑕᐃᒪᑦᑐᒧᑦ ᑐᕌᖓᖏᑦᑐᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ, 

ᔪᐊᓇᓯ. ᒥᔅᑐ, ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᓯᐊᓂᖔᖅ ᐊᐱᖅᑯᑎᖃᕐᓂᐊᕐᒥᔪᖓ, 

ᖃᐅᔨᖅᑳᕈᒪᑐᐃᓐᓇᕋᑖᖅᑐᖓ, ᖃᑦᑎᕈᑎᖃᕐᕖᑦ 

ᐃᓪᓗᐃᑦ ᑕᕝᕗᖓ ᑐᔅᓯᕋᖃᑕᐅᒍᓐᓇᕋᔭᕐᒪᖔᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ, 

ᖃᕝᕕᒃ. ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᐅᑎᖏᑦ 

$25.985, 000. ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᒍᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J-5-ᒨᕐᓗᑕ, 

ᐱᖁᑎᕐᔪᐊᑦ $11.333,000. 

ᒪᑉᐱᒐᐃᔅᓯᐊᕆᑲᐃᓐᓇᕐᓗᓯ. ᖁᔭᓐᓇᒦᒃ. ᒥᔅᑐ, 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᖅᑯᑎᔅᓴᖃᑐᐃᓐᓇᖅᑐᖓ 

ᐸᕐᓇᕐᓂᐅᑉ ᒥᔅᓵᓄᑦ. ᐸᕐᓇᕐᓂᕐᒧᑦ ᖃᐅᔨᓴᕐᓃᑦ 

ᐊᔾᔨᒋᕙᐃᑦ ᓯᕗᓂᐊᒍᑦ ᐸᕐᓇᓂᕐᒥᒃ 

ᑕᐃᔭᐅᖃᑦᑕᖅᓯᐅᑦ ᐊᔾᔨᒋᕙᐃᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑐ 

ᓴᕕᑲᑖᖅ. ᒥᓂᔅᑐ, ᔪᐊᓇᓯ, ᓇᓗᓇᐃᕈᓐᓇᖅᑭᒌᑦ 

ᐸᕐᓇᓂᕐᒧᑦ ᖃᐅᔨᓴᕐᓃᑦ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐸᕐᓇᐃᓂᕐᒧᑦ 

ᖃᐅᔨᓴᕐᓃᑦ ᑕᕝᕙᓂ ᑖᒃᑯᐊ ᓯᕗᓂᒐᖒᖏᑦᑐᖅ 

ᑖᓐᓇ ᐸᕐᓇᓂᕐᒧᑦ ᖃᐅᔨᓴᓐᓂᓪᓚᑦᑖᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ, 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑐᖃᐃ ᐅᖃᐅᑎᔪᓐᓇᖅᐹᑎᒍᑦ, ᑖᒃᑯᐊ 

ᐸᕐᓇᐃᓂᕐᒧᑦ ᖃᐅᔨᓴᕐᓃᑦ ᐊᕐᕌᒎᓯᒪᔪᓂ, ᐊᕐᕌᒎ 

ᐊᓯᐊᓄᑦ ᓄᑦᑎᖅᑕᐅᖃᑦᑕᖅᓯᒪᕚᑦ ᐊᕐᕌᒍᓄᑦ 

ᐱᖓᓲᖃᕋᑖᖅᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᒡ( 

ᓴᕕᑲᑖᖅ. ᒥᓂᔅᑐ, ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᐊᑦᓯᐊᕈᐊᐃ.  

 

ᐃᒃᓯᕙᐅᑕᖅ, ᐄ, ᐱᔭᒃᓴᖃᖅᑑᒐᓗᐊᖅ ᐊᕐᕌᒍᒧᑦ 

ᓄᑖᖑᔪᒧᑦ ᓅᓐᓂᐊᑦ ᑭᓯᐊᓂ ᒫᓐᓇ 

ᐅᖃᕈᓐᓇᓐᖏᑦᑐᖓ ᖃᔅᓯᐅᖕᒪᖔᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᕋᓱᕋᑖᖅᑐᖓ ᑖᒃᑯᐊ ᐸᕐᓇᐃᓂᕐᒧᑦ ᖃᐅᔨᓴᕐᓃᑦ 

ᐊᕐᕌᒍᓂᒃ ᐱᖓᓲᕋᑖᖅᑐᓂᒃ ᐸᕐᓇᐃᓂᕐᒧᑦ 

ᖃᐅᔨᓴᐅᑎᑦ ᐊᕐᕌᒍᒧᑦ ᐊᓯᐊᓄᑦ ᓄᒃᑎᖅᑕᐅᕙᑦ 

ᐅᕝᕙᓘᓐᓃᑦ ᑖᒃᑯᐊ ᖃᐅᔨᓴᕐᓃᑦ ᒪᓕᒐᒃᓴᑦ ᐅᕝᕙᑦ 

ᐱᔭᒃᓴᓪᓚᑦᑖᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᐄ, 

ᖁᔭᓐᓇᒦᒃ ᐃᒃᓯᕙᐅᑕᖅ. ᐸᕐᓇᐃᓂᕐᒧᑦ 

ᖃᐅᔨᓴᕐᓂᖃᖅᑐᒍᑦ ᐊᕐᕌᒍᒧᑦ ᓄᑖᒧᑦ 

ᓄᒃᑎᖅᑕᐅᓂᐊᖅᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᓂᔅᑕᐅᖅᑲᐃ ᖃᐅᔨᒃᑲᕈᓐᓇᖅᐹᑎᒍᑦ ᐊᕐᕌᓂ 

ᐸᕐᓇᐃᓂᕐᒧᑦ ᖃᐅᔨᓴᕐᓂᖅᑕᖃᓚᐅᓐᖏᒻᒪᑦ 

ᓄᒃᑎᖅᑕᐅᓪᓗᓂ ᐊᕐᕌᒍᓄᑦ ᐱᖓᓲᕋᑖᖅᑐᓄᑦ. 

ᑕᕝᕙᓐᖓᑦ ᐊᕐᕌᒍᑕᒫᑦ ᖃᔅᓯᓂᑭᐊᖅ ᑮᓇᐅᔭᑦ 

ᓲᖃᐃᒻᒪᑦ ᖃᐅᔨᓴᕐᓂᖅ ᑲᔪᓯᓚᐅᓐᖏᓐᓂᖓᓂᒃ 

ᖃᔅᓯᑦ ᓄᒃᑎᖅᑕᐅᓚᐅᖅᐸᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓴᕕᑲᑖᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᑕᖅᑭᑲᐃᓐᓇᕈᓐᓇᕈᕕᑦ. ᒥᔅ ᕼᐃᑭ 

ᑭᐅᑎᑦᑐᓐᓇᕈᕕᐅᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᕼᐃᑭ. 

 

ᕼᐃᑭ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒡᓗ ᐊᐱᕆᒐᕕᑦ. ᑖᒃᑯᐊ ᓇᓴᐅᑎᖓ 

ᐱᓯᒪᓐᖏᑕᕋᓗᐊᒃᑲ. ᑖᓐᓇ ᒪᓕᒐᒃᓴᖅ ᐅᐱᕐᖔᖅ 

ᓴᖅᑭᓐᓂᐊᖅᑑᒐᓗᐊᖅ ᒪᓕᒐᒃᓴᖅ ᐊᕐᕌᒍᓂᒃ 

ᐱᖓᓲᕋᑖᖅᑐᓂᒃ ᐸᕐᓇᐃᓂᕐᒧᑦ 2021-22 

$1,000,000ᖑᓚᐅᖅᑐᑦ, 22-23 

$1,200,000ᖑᓚᐅᖅᑐᖅ ᐊᒻᒪ 19-20 

162$600,000. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᕼᐃᑭ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᖃᑦᑎᐊᕈᓐᓇᖅᐳᖓᖃᐃ ᐊᕐᕌᒍᓂᒃ ᐱᖓᓲᕋᑖᖅᑐᑦ 

ᑮᓇᐅᔭᖅᑕᖃᓚᐅᖅ ᐊᕝᕙᓪᓕᐊᑐᐃᓐᓇᖏᑦ 

ᖃᐅᔨᓴᕈᑎᒃᓴᐃᑦ ᐊᑐᖅᑕᐅᓚᐅᖅᐸᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑖᓐᓇ ᓱᓕᒐᔭᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᐃᒻᒪᑦ 

ᑮᓇᐅᔭᖅᑖᖅᑎᒃᑲᓐᓂᐸᐅᒃ ᐊᕝᕙᓪᓗᐊᖏᓐᓂᒃ 

ᐊᑐᖃᑦᑕᓐᖏᑎᓪᓗᒍ ᐊᕐᕌᒍᑕᒫᑦ ᑖᔅᓱᒥᖓ 

ᐱᓕᕆᕝᕕᖕᒧᑦ. ᑐᑭᓯᓐᓇᓐᖏᒻᒪᑦ ᐅᕙᓐᓄᑦ 

50%ᑐᐃᓐᓇᕐᒥᒃ ᐊᑐᖃᑦᑕᕋᔅᓯ ᐊᕐᕌᒍᓄᑦ ᐱᖓᓱᓄᑦ 

ᑭᖑᓕᕇᒃᑐᓂ. ᑐᒃᓯᕋᓕᕐᒥᔪᓯ ᑮᓇᐅᔭᒃᑲᓐᓂᕐᓂᒃ 

ᑕᑯᓐᓈᖅᑐᒋᑦ ᖃᓄᐃᑉᐸᓪᓕᓃᑦ, ᐊᕝᕙᓪᓗᐊᖏᖃᐃᑦ 

ᐱᔭᐅᔪᑦ. ᒥᓂᔅᑕᐅᑉ 

ᐅᖃᐅᓯᕆᑦᑎᐊᒃᑲᓐᓂᕈᓐᓇᖅᐸᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᓯᕗᒧᐊᒃᐸᓪᓕᐊᔪᒪᒐᑦᑕ 

ᐅᓄᕐᓂᖅᐹᓂᒃ ᐱᔭᒃᓴᑦ ᑭᓯᐊᓂ 

ᓯᕗᓪᓕᐅᑎᓯᒪᔭᑦᑎᓐᓂᒃ ᑎᑎᕋᖅᓯᒪᔪᑦ ᑭᓯᐊᓂ 

ᒫᓐᓇ ᐊᑭᑐᔪᖅᑐᕈᑎᒃᓴᑦᑎᓐᓂ 

ᐅᓄᖅᓯᒋᐊᖅᑐᒻᒪᕆᐅᖕᒪᑦ ᐱᓕᕆᕝᕕᒃᑎᓐᓄᑦ. ᑕᐃᒪ 

ᑲᑎᒪᔨᕋᓛᓂ ᒪᑐᐃᕈᑎᑦ 119163%ᒥᒃ 

ᐱᕈᖅᐹᓪᓕᓚᐅᖅᑐᖅ. ᓯᕗᒧᐊᒃᐸᓪᓕᐊᓇᓱᒃᑲᑦᑕ 

ᐊᑭᑐᔪᓄᑦ ᐱᔭᕆᐊᓕᖕᓄᑦ 

ᓴᓇᔭᐅᔾᔪᑎᖏᓐᓄᑦ ᐱᔭᕇᕈᑎᒃᓴᓂᒡᓗ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 

ᓄᖅᑲᖅᑎᑲᐃᓐᓇᕈᓐᓇᕈᒃᑯ. ᑕᒪᒃᑯᐊ 

ᐸᕐᓇᒃᐸᒌᖅᓯᒪᓃᑦ ᐸᕐᓇᒍᑏᓪᓗ 

ᓇᓗᓇᐃᕈᑕᐅᖃᑦᑕᖅᓯᒪᖕᒪᑕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᓂᔅᑕ ᐅᖃᕐᒪᑦ ᐱᔭᒃᓴᐃᒡᒎᖅ ᐊᒥᓱᕈᕆᐊᖅᑐᒻᒪᕇᑦ. 

ᖃᔅᓰᓐᓇᐅᓂᖅᓴᐅᓪᓗᑎᒃ, ᐃᓛᒃ ᖃᐅᔨᓴᕐᓂᖅ 

ᑲᔪᓯᔪᓐᓇᐅᖅ ᑕᐃᒫᒃ ᑮᓇᐅᔭᑦ 

ᓄᒃᑎᖅᑎᑕᐅᖃᑦᑕᓚᐅᑦ. ᑭᓱ ᐊᓯᔾᔨᖅᓯᒪᖕᒪᑦ 

ᐱᔭᒃᓴᓂᒃᑲᓐᓂᒻᒪᕆᒃᐳᑦ ᑖᒃᑯᐊ ᐸᕐᓇᖕᓂᕐᒧᑦ 

ᖃᐅᔨᓴᕐᓂᖅ. ᒥᓂᔅᑕ ᐅᖃᕈᓐᓇᖅᐸ, ᒥᓂᔅᑕᐅᑉ 

ᐊᓱᒪᒋᔭᖓᒍ ᑭᓱᑦ ᐊᓯᔾᔨᖅᓯᒪᓕᕐᒪᑕ, ᑖᒃᑯᐊ 

ᑲᔪᓯᓂᐊᕐᒪᖔᑕ ᐱᓕᕆᐊᒃᓴᐃᑦ. ᑕᐃᒪ 

ᐊᒥᓲᓂᖅᓴᐅᓗᑎᒃ ᑕᐃᒃᑯᐊᓗ ᖃᔅᓰᓐᓇᐅᓂᖅᓴᐃᑦ 

ᐱᔭᕇᕈᓐᓇᓚᐅᕋᑦᑎᒍᑦ, ᐅᒥᓲᓂᖅᓴᓂᒃ 

ᐱᓕᕆᓂᐊᓕᖅᑕᒃᑲ ᑭᓯᐊᓂ ᐊᓯᔾᔨᖅᓯᒪᒃᐸᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐅᖃᖅᑲᐅᒐᒪ ᑕᐃᒪᓕ 

ᑲᔪᓯᑦᑎᐊᕋᓱᒃᑲᓗᐊᖅᑐᒍᑦ ᑖᒃᑯᐊ ᐱᓪᓚᑦᑖᑦ 

ᑕᑯᓪᓗᒋᑦ ᓄᕙᖕᓇᕐᔪᐊᖑᒐᓗᐊᖅᑎᓪᓗᒍ 

ᑲᔪᓯᑦᑎᐊᕋᓱᒃᑲᑦᑕ ᓱᓕ. ᑕᐃᒪ 

ᐃᖅᑲᓇᐃᔮᕆᔭᑦᑎᓐᓄᑦ ᐅᑎᒃᑲᓐᓂᕈᒪᒐᑦᑕ 

ᐱᔭᕆᐊᓕᖕᓄᑦ. ᑕᐃᒪ ᐱᔪᒪᓂᖅᑕᓕᒻᒪᕆᐅᖕᒪᑦ 

ᒐᕙᒪᑦᑎᓐᓂ. ᑖᒃᑯᐊ ᓯᕗᓪᓕᐅᑎᓯᒪᔭᕗᑦ ᐊᑭᑐᔪᓄᑦ 

ᐱᔭᕆᐊᖃᖅᑕᑦᑎᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᕐᕌᒍᑦ ᐱᖓᓲᓚᐅᖅᑐᖅ 

ᓄᕙᖕᓇᕐᔪᐊᖅᑕᖃᓚᐅᖅᑎᓐᓇᒍ 

ᖃᔅᓰᓐᓇᐅᓂᖅᓴᓂᒃ ᐱᔭᒃᓴᖃᖅᑐᑦ, ᐊᕝᕙᓪᓗᐊᖏᑦ 

ᐸᕐᓇᐃᓂᕐᒧᑦ ᖃᐅᓴᕈᑎᒃᓴᐃᑦ ᐊᑐᖅᑕᐅᔪᑦ. 

ᓄᕙᖕᓇᕐᔪᐊᖅᑕᖃᖅᑎᓪᓗᒍ ᓱᓕ ᑕᐃᒪᓕ 

ᑎᑭᓴᐃᖃᑦᑕᕐᓂᕐᒧᑦ ᐃᓱᒫᓗᖕᓇᖅᑐᖃᒧᑦ ᑳᓐᑐᕌᒃᓗ 

ᐃᓱᓕᑦᑕᕐᕕᖃᖅᖢᑎᒃ ᑲᑦᑐᖓᓪᓗᑎᒃ. ᒥᓂᔅᑕ 

ᐅᒃᐳᕈᓱᓪᓚᑦᑖᖅᐸ ᑖᒃᑯᐊ ᐱᔭᕇᕐᓂᐊᖅᑐᑦ 

ᐊᒥᓲᓂᖅᓴᐅᔪᓐᓇᖅᐸᑦ, ᑕᐃᓐᓇ 

ᓄᕙᖕᓇᕐᔪᐊᖅᑕᖃᓚᐅᖅᑎᓐᓇᒍᓂᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᐊᑭᑐᔪᓄᑦ 

ᐸᕐᓇᐃᓂᕐᒧᑦ ᐊᒻᒪᓗ ᐱᒻᒪᕆᐊᓕᒻᒪᕆᐅᑎᓪᓗᒋᑦ 

ᓄᓇᕗᒫᒥ, ᑖᓐᓇ ᐸᕐᓇᐃᕙᓪᓕᐊᓂᖅ ᑖᓐᓇ 

ᐋᖅᑭᒍᑎᒋᓇᓱᒃᑲᑦᑎᒍᑦ ᐱᔭᕆᐊᓕᒻᒪᕇᑦ, 

ᐱᖁᑎᕐᔪᐊᖃᕆᐊᓖᑦ ᓄᓇᓕᑦᑎᓐᓂ ᐃᓱᒪᒋᓗᒋᑦ 

ᐱᓗᕆᔾᔪᑎᒃᓴᖃᖅᑰᕋᑦᑕ ᑲᔪᓯᔪᓂᒃ. ᑕᐃᒪ 

ᓴᖅᑭᑦᑎᒐᔭᓐᖏᑦᑐᒍᓕ ᑖᒃᑯᓂᖓ ᑮᓇᐅᔭᓂᒃ 

ᐃᓱᒪᒃᓴᖅᓯᐅᕈᑕᐅᖁᓪᓗᒋᑦ ᐅᓪᓗᒥ.  

 

ᑕᐃᒪ ᐊᕐᕌᒎᔪᓂ ᐊᓂᒍᖅᓯᒪᔪᓂ ᑖᒃᑯᐊ 

ᐊᑐᓪᓚᑦᑖᖅᓯᒪᔪᑦ 

ᓄᒃᑎᖅᑎᕆᔭᕆᐊᖃᖃᑦᑕᓚᐅᖅᐳᒍ ᐊᕐᕌᒍᑦ 

ᐊᔾᔨᒌᓐᖏᑦᑐᓂᒃ ᐱᔪᓂᒃ. ᑖᓐᓇ 

ᑲᔪᓯᓂᐊᖅᑐᑭᐊᖑᒐᓗᐊᖅ ᑭᓯᐊᓂ ᒫᓐᓇ 

ᑲᔪᓯᔪᓐᓇᕐᓂᐊᖅᑰᖅᑐᒍᑦ ᑮᓇᐅᔭᓄᑦ ᑕᐃᒪ 

ᐊᕐᕌᒎᖕᓂᒃ ᒪᕐᕉᕋᑖᖅᑑᖕᓂᒃ ᐸᕐᓇᒃᓯᓚᐅᓐᖏᓐᓇᑦᑕ 

ᑖᓐᓇ ᐱᒋᐊᒃᑲᓐᓂᕈᒪᒐᑦᑎᒍᑦ ᑖᒃᑯᐊ ᐱᓕᕆᐊᒃᓴᐃᑦ 

ᐱᒋᐊᒃᑲᓐᓂᕈᒪᓪᓗᑎᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᑖᓐᓇ ᐋᔩᖃᑎᒋᒐᖕᓂᖃᐃ, ᑕᐃᒪ 

ᑎᑎᕋᖅᓯᒪᔪᓂᖃᐃ ᑐᓂᔭᐅᔪᓐᓇᕈᑦᑕ 

ᐸᕐᓇᖕᓂᐊᖅᑕᔅᓯᓐᓂᓕ? ᒥᔅᑕ ᔪᐊᓇᓯ, ᐱᓯᒪᕕᒋᑦ 

ᑖᒃᑯᐊ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᒫᓐᓇ 

ᑎᒍᒥᐊᓐᖏᑕᕋᓗᐊᒃᑲ ᑭᓯᐊᓂ 

ᐊᑐᐃᓐᓇᐅᑎᑦᑐᓐᓇᖅᑕᕗᑦ ᑲᑎᒪᔨᓄᑦ. 

ᑕᕝᕙᓂ ᐅᖃᖃᑎᒌᖕᓂᑦᑎᓐᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ 

ᓄᖅᑲᖅᑎᕋᑖᕋᒃᑭᑦ. ᒥᔅᑕ ᓴᕕᑲᑖᖅ, ᑲᔪᓯᒋᑦ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᑖᓐᓇ ᐅᖃᐅᓯᕆᔭᐃᑦ ᐱᐅᔪᖅ.  

 

ᒫᓐᓇ ᐱᓕᕆᐊᖑᔪᖅ ᑖᒃᑯᐊ ᓄᒃᑎᖅᑎᑕᐅᓚᐅᖅᑐᑦ 

ᐱᔭᕇᖅᑕᐅᓂᐊᖅᑐᑦ ᐊᕐᕌᒍᒥ. ᑖᒃᑯᓄᖓ ᓄᑖᓄᑦ 

ᑮᓇᐅᔭᓄᑦ ᐊᒃᑐᖅᓯᓯᒪᓐᖏᑦᑐᑦ, ᒫᓐᓇ 

ᐱᓕᕆᐊᖑᔪᑦ ᐅᕝᕙᓘᓐᓃᑦ ᐸᕐᓇᐃᓂᕐᒧᑦ 

ᖃᐅᔨᓴᕐᓂᖅᑕᖃᓐᖏᓚᖅ ᒫᓐᓇ? ᐅᒃᐱᕆᒐᒃᑯ 

ᐊᕐᕌᓂ ᐸᕐᓇᒍᑎᒃᓴᖅᑕᖃᓚᐅᖅᑰᓐᖏᒻᒪᑦ 

ᑮᓇᐅᔭᓂᒃ ᑕᒻᒪᓐᖏᒃᑯᒪ 

ᑐᑭᓯᓇᖅᓯᑎᒋᐊᒃᑲᓐᓂᕈᕕᐅᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᒥᔅ 

ᕼᐃᑭ ᑭᐅᑎᓐᓂᐊᕋᒃᑯ ᐊᐱᖅᑯᒻᒧᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐃᑭ. 

 

ᕼᐃᑭ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒡᓗ ᒪᓕᒐᓕᐅᖅᑎ ᐊᐱᖅᑯᑎᖕᓄᑦ. ᐊᕐᕌᓂ 

ᓴᓂᕐᕙᐃᔪᖃᓚᐅᖅᑐᖅ ᑮᓇᐅᔭᓂᒃ 

ᑎᑎᕋᓚᐅᖅᑰᖅᑐᒍᑦ ᑲᑎᒪᔨᓄᑦ 

ᑲᑎᒪᔨᕋᓛᓃᓚᐅᖅᑐᓪᓗ ᑎᑎᕋᖅᓯᒪᓪᓗᑎᒃ ᒫᓐᓇ 

ᐸᕐᓇᒃᑕᐅᕙᓪᓕᐊᔪᑦ ᐱᔭᒃᓴᐃᑦ ᑖᒃᑯᐊᓗ 

ᐱᔭᕇᖅᑕᐅᕙᓪᓕᐊᓂᐊᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᑯᓚᐅᖅᑰᔨᓐᖏᓐᓇᒃᑯ 

ᖃᐅᔨᒋᐊᕐᓂᐊᖅᐳᖓ ᐃᖅᑲᓇᐃᔭᖅᑎᑦᑎᓐᓄᑦ 

ᐅᑎᕐᕕᒋᓂᐊᖅᐸᕗᑦ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᑦ. 

ᐃᖅᑲᐅᒪᓐᖏᓐᓇᒃᑯ ᑕᑯᓐᓂᕐᒪᖔᓪᓗ ᑕᐃᒪ 

ᐱᐅᒐᔭᖅᑐᖅ, ᓇᒧᓐᖓᖅᑐᕕᓂᐅᒐᓗᐊᖅ. ᑖᒃᑯᐊ 

ᑕᕝᕙ, ᐊᐱᖅᑯᑎᒃᓴᖃᕈᓐᓃᑲᓚᐅᖅᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓴᕕᑲᑖᖅ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᕆᔪᒪᔪᖓ 

ᑖᒃᑯᐊ ᐸᕐᓇᖕᓂᕐᒧᑦ ᖃᐅᔨᓴᕐᓂᐅᓂᐊᖅᑐᐃᑦ 

ᓴᖅᑭᑎᑕᐅᓯᒪᓗᑎᒃ ᑕᐅᑐᒡᓗᑎᒍᑦ 

ᐊᐱᖅᓱᑦᑎᐊᒃᑲᓐᓂᕈᓐᓇᕐᓂᖅᓴᐅᓇᔭᕋᑦᑕ. ᓄᓇᕗᑦ 

ᐊᔾᔨᒌᓐᖏᑦᑐᓄᑦ ᐸᖕᓇᕐᓂᐅᑐᐃᓐᓇᕐᒪᑦ, 

ᑕᑯᑦᑎᐊᓚᐅᕐᓗᒋᑦ ᐊᐱᖅᓱᑦᑎᐊᒃᑲᓐᓂᕈᓐᓇᖅᑰᕋᑦᑕ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ. ᐄ, 

ᑎᑎᖅᑲᑐᑎᖃᕋᓗᐊᖅᑐᒍᑦ ᑲᑎᒪᔨᕋᓛᑦ, 

ᑎᒍᒥᐊᖅᑐᒍᑦ, ᐃᓕᔅᓯᓐᓃᑦᑐᕆᓚᐅᕋᓗᐊᕋᒃᑯ ᑖᓐᓇ 

ᑎᑎᖅᑲᒃᑯᕕᔅᓯᓐᓅᕐᓂᐊᖅᐸᕗᑦ ᑕᒃᑯᐊ 

ᐸᕐᓇᒃᐸᓪᓕᐊᔭᕗᑦ ᑎᑎᕋᖅᓯᒪᓗᑎᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. 5 ᒥᓂᑦᖃᐃ ᓄᖅᑲᖓᑲᐃᓐᓇᕈᑦᑕ 

ᑲᑎᒪᔨᓄᑦ ᑐᓂᔭᐅᓂᐊᕐᒪᑕ. 5 ᒥᓂᑦ 

ᓄᖅᑲᖓᑲᐃᓐᓇᕐᓂᐊᖅᐳᒍᑦ.  

 

>>ᓄᖅᑲᑲᐃᓐᓇᖅᑐᑦ 16:11ᒧᐊᖅᑎᓪᓗᒍ ᐊᒻᒪᓗ 

ᐱᒋᐊᒃᑲᓐᓂᖅᑐᑎᒃ 16:27ᒧᐊᖅᑎᓪᓗᒍ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᒋᐊᕐᓂᐊᓕᕐᒥᒐᑦᑕ. ᒪᒥᐊᑉᐳᖓ ᑕᐃᒃᑯᐊ 

ᑕᑯᓐᓇᖅᑐᑦ 5 

ᒥᓂᑦᓯᑦ ᐊᑯᓂᐊᓘᔮᖅᑐᒃᓴᐅᕗᖅ, ᑭᓯᐊᓂ 

ᐸᐃᑉᐹᓂᒃ ᐅᓄᖅᓯᑎᑦᑎᒋᐊᒃᑲᓐᓂᕆᐊᖃᖅᑲᐅᒐᑦᑕ. 

ᒥᔅᑕ ᒪᓕᑭ, ᐊᑏ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐸᕐᓇᐅᑎᐅᔪᐃᑦ COVID-ᖃᓚᐅᖅᑳᖅᑎᓐᓇᒍ, 

COVID-19-ᖃᓚᐅᖅᑳᖅᑎᓐᓇᒍ 

ᐸᕐᓇᐅᑎᐅᓚᐅᖅᓯᒪᔪᑦ ᓇᐅᔮᑦ 

ᐱᖃᑕᐅᓂᐊᓚᐅᖅᓯᒪᒐᓗᐊᕐᒪᑦ ᑭᓈᓗᒃᑕᕐᕕᒃ 

ᐋᖅᑭᒋᐊᖅᑕᐅᓂᖓ ᐱᑕᖃᓐᖏᒻᒪᑦ, ᑖᒃᑯᐊ 

ᖃᓄᐃᖓᓕᕋᓗᐊᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᖃᐅᔨᒋᐊᑲᐃᓐᓇᕐᓚᖓ. 

 

ᑖᓐᓇ ᒪᓕᒐᓕᐅᖅᑎ ᐅᑎᕐᕕᒋᔭᕆᐊᖃᕐᓂᐊᖅᑕᕋ 

ᖃᓄᐃᓕᖓᓕᕐᒪᖔᑦ. ᓴᓇᔭᐅᓂᖓ 

ᓄᑖᓐᖑᕆᐊᖅᑎᑕᐅᓂᖓ ᐃᒥᓕᕆᔾᔪᑦ ᒥᓪᓗᐊᕈᑦ 

ᐊᒻᒪ ᖃᐅᔨᓴᖅᑕᐅᒃᑲᓐᓂᓕᖅᑐᑦ ᒫᓐᓇ 

ᓇᓗᓇᐃᔭᐃᓇᓱᒡᓗᑎᒃ ᖃᔅᓯᕌᕐᒪᖔᖏᑦ ᐊᒻᒪ 

ᑎᑎᕋᐅᔭᖓ ᐱᔭᕇᖅᑕᐅᓂᐊᕋᓱᒋᔭᐅᔪᖅ ᐅᑭᐊᒃᓵᖅ 

2022ᒥ 2023ᒥᓗ ᐊᐅᔭᒃᑯᑦ ᐱᒋᐊᖅᑕᐅᓗᓂ, 

ᐅᒃᐊᒃᓵᖅ 2024ᒥ ᐱᔭᕇᖅᑕᐅᓗᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ . 

ᒥᔅᑕ ᒪᓕᒃ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᐸᕿᓇᐅᑎᒥᒃ ᐃᓕᓯᒪᓐᖏᒻᒪᑦ ᐅᕝᕙᓘᕝᕙ 

ᐊᑐᓕᐊᓂᒃᓯᒪᖕᒪᑦ ᐃᓕᓯᒪᓐᖏᓚᖅ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᑖᓐᓇ 

ᑲᔪᓯᕙᓪᓕᐊᓂᐊᖅᑐᖅ ᖃᓄᖅ ᓴᓇᒪᓂᐊᕐᒪᖔᑦ 

ᑖᓐᓇ ᑎᑎᕋᐅᔭᖅᑕᐅᕙᓪᓕᐊᓐᖑᓱᒃᑐᖅ ᑕᐃᑲᓂ 

ᐅᑭᐊᒃᓵᖑᓂᐊᖅᑐᒥ 2022 ᑕᕝᕙᓂ ᐊᕐᕌᒍᑦᑎᓐᓂ, 

ᑐᑭᓯᓇᕐᓂᖅᐸᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᑐᑭᓯᔭᐅᖅᑰᕋᕕᑦ 

ᐊᐱᖅᑯᑎᒃᓴᖃᒃᑲᓐᓂᕈᓐᓃᖅᑐᖅ. ᒥᔅᑕ ᓯᓚᐃᓚᒃ 

ᑕᒫᓃᓐᖏᑲᐃᓐᓇᕐᒪᑦ ᐅᐊᑦᑎᐊᕈᐊᐃ.  

 

ᒥᔅᑕ ᓯᓚᐃᓚᒃ, ᐊᑏ. 

 

>>ᐃᒡᓚᖅᑐᑦ 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᒪᒥᐊᓇᖅ.  

 

ᐱᓕᕆᕝᕕᓯ 2022-2023 ᐊᑭᑐᔪᖅᑐᕈᑎᒃᓴᒃᓴᖏᑦ 

ᐃᓚᖃᖅᑐᑦ 2.03 ᒥᓕᐊᓐ ᖃᒪᓂᑦᑐᐊᕐᒥ 

ᐃᒥᓕᕆᓂᕐᒧᑦ ᑐᕌᖓᔪᖅ ᐊᑐᕐᓂᐊᖅᑕᖏᑦ, ᐊᒻᒪᓗ 

ᐅᖃᖅᓯᒪᓪᓗᑎᒃ ᐱᔭᕇᖅᑕᐅᓂᐊᖅᑐᖅ 

ᖃᐅᔨᓴᖅᑕᐅᓂᖓ ᐊᒻᒪ ᖃᐅᔨᒪᔨᑕᕐᓂᒃ 

ᐃᖅᑲᓇᐃᔭᖅᑎᑦᑎᓕᖅᑐᖅ ᒥᓪᓕᐊᕈᑏᑦ ᑕᒪᒃᑯᐊ 

ᐋᖅᑭᑦᑎᐊᖅᓯᒪᖕᒪᖔᑦ ᐊᑯᓂᐅᒃᑲᓐᓂᖅᑐᖅ 

ᐊᑐᖅᑕᐅᔪᓐᓇᕐᓂᐊᕐᒪᑦ. ᖃᐅᔨᓴᖅᑕᐅᑎᓪᓗᒍ 

ᕿᒥᕐᕈᓇᒃᑕᐅᓚᐅᕐᒥᔪᑦ. ᑕᐃᒪᐃᒐᓗᐊᖅᑎᓪᓗᒍ ᓱᓕ 

ᓇᓗᓇᐃᖅᓯᒃᑲᓐᓂᕈᒪᔪᒍᑦ 

ᐃᖅᑲᓇᐃᔮᕆᔭᐅᒃᑲᓐᓂᕆᐊᓕᒃ 

ᐃᓚᓕᐅᔾᔭᐅᔾᔮᓐᖏᖦᖢᓂᒡᓗ ᑖᒃᑯᓇᓂ.  

 

ᓇᓗᓇᐃᖅᓯᔪᓐᓇᖅᐱᑦ ᖃᓄᐃᒻᒪᑦ ᑕᒪᓐᓇ 

ᐃᓚᓕᐅᔾᔭᐅᔪᓐᓇᓚᐅᓐᖏᒻᒪᖔᑦ ᐊᒻᒪᓗ 

ᓇᓗᓇᐃᕐᓗᒍ ᖃᖓ ᐱᔭᕇᖅᑕᐅᓛᕐᒪᖔᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᑦ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑐᖏᓕᒪ ᑖᓐᓇ 

ᑭᐅᓂᐊᕐᒪᒍ. ᖁᔭᓐᓇ ᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᓱ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ 

ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ 

ᐃᒥᑦᑎᐊᕙᐅᓂᖅ ᖃᒪᓂᑦᑐᐊᕐᒥ. ᑕᐃᓐᓇ ᒥᓪᓗᐊᕈᑖ 

ᐊᓯᔾᔨᖅᑕᐅᓂᐊᕐᓂᖓᓗ ᐃᓗᓕᑯᓘᔭᖏᓪᓗ ᐊᒻᒪ 

ᐅᐱᕐᖔᒃᑯᑦ ᐃᒻᒥᖅᑕᐅᒃᑲᓐᓂᖃᑦᑕᖅᖢᓂ ᑕᒪᓐᓇ 

ᐱᒋᐊᕈᑎᒋᓚᐅᖅᑕᖓᑦ ᐃᒪᖃᑦᑎᐊᖁᓪᓗᒍ 

ᖃᒪᓂᑦᑐᐊᖅ. 

 

ᑕᐃᒪ ᐊᒻᒪᓗ ᑕᕆᐅᖅ ᓯᐅᕋᖃᕐᓂᖓᖃᐃᓛᒃ 

ᐊᒻᒪᓗ ᐅᑭᐊᒃᓵᒃᑯᑦ ᓯᐅᕐᕆᑉᐸᒃᖢᓂ ᑕᒪᒃᑯᐊ 

ᐱᔭᕐᓂᓐᖏᑦᑑᑎᒋᖃᑦᑕᖅᑕᖏᑦ 

ᐃᒥᑦᑎᐊᕙᐅᔭᕆᐊᖃᕐᓂᕐᒧᑦ ᒪᓕᒐᐃᑦ ᒪᓕᖁᓪᓗᒋᑦ.  

 

ᓴᓇᔭᐅᖅᑰᓚᐅᖅᓯᒪᔪᖅ ᐃᓐᓇ 2014ᒥ 

ᓄᓇᓕᖕᓂᓗ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᓄᑦ 

ᐊᐅᓚᑕᐅᓯᒪᓪᓗᓂ. 

ᖃᐅᔨᓴᒃᑲᓐᓂᕐᓗᑎᒃᑰᔭᕆᐊᖃᕐᓂᐊᖅᑐᖅ 

ᓴᓗᒻᒪᖅᓴᐅᑎᖏᑦ ᑕᒪᒃᑯᐊ 

ᐋᖅᑭᑦᑎᐊᖅᓯᒪᒐᓗᐊᕐᒪᖔᖏᑦ ᐊᒻᒪᓗ 

ᐃᓚᔭᐅᒃᑲᓐᓂᕐᓗᓂ ᐃᒥᖓ ᑕᒪᓐᓇ 

ᓯᐅᕐᕆᓯᒪᖁᓇᒍ. 

 

ᓯᕗᓪᓕᐅᔾᔭᐅᔪᖅ ᑕᒪᓐᓇ. ᑖᓐᓇ ᐱᔭᕇᖅᐸᑦ 

ᐱᐅᓯᒋᐊᒃᑲᓐᓂᕈᑎᒃᓴᓂᒃ ᑕᒪᒃᑯᓂᖓ 

ᐃᓕᐅᖅᑲᐃᕝᕕᒋᓂᐊᕐᒥᔭᕗᑦ. ᖁᔭᓐᓇᒦᒃ 

ᐃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ 

ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ. ᑭᓯᐊᓂ ᑕᒪᓐᓇ 

ᒪᓕᒐᓕᐅᖅᑎᐅᓕᕋᒪ ᐅᖃᐅᓯᕇᓐᓇᐅᔭᖅᑕᕋ ᐊᒻᒪᓗ 

ᐃᒥᖅ ᖃᓛᖅᑎᑕᐅᖃᑦᑕᕆᐊᖃᕐᓂᖓ 

ᑕᒪᓐᓇᐅᖃᑦᑕᕐᒪᑦ. ᒥᓂᔅᑕᐅᓚᐅᖅᓯᒪᔪᖅ 

ᐅᖃᓚᐅᖅᓯᒪᖕᒪᑦ ᐊᕐᕌᓂᒎᖅ ᐱᒋᐊᖅᑕᐅᓛᕐᒪᑦ. 

ᒫᓐᓇ ᑕᐃᒪ ᑭᖑᕙᕆᐊᒃᑲᓐᓂᕆᕗᖅ ᓴᓇᔭᐅᓂᖓ.  

ᑮᓇᐅᔭᓂᒃ ᓴᓂᕐᕙᐃᕙᒌᖅᑰᔨᓚᐅᖅᓯᒪᒐᓗᐊᖅᑐᒍᑦ 

ᓴᓗᒻᒪᖅᓴᐃᑏᑦ ᑕᒪᒃᑯᐊ ᐃᓕᐅᖅᑲᖅᑕᐅᓗᑎᒃ 

ᒪᓕᒐᓂᒃ ᒪᓕᒃᓯᒪᓕᕐᓂᐊᕐᒪᑦ. 

 

ᐊᒻᒪ ᑕᐃᓐᓇ ᒥᓪᓗᐊᕈᑦ ᓯᕗᓪᓕᐅᔪᖅ 

ᐊᑕᐅᑦᑎᒃᑰᖅᑕᐅᒍᓐᓇᓐᖏᒻᒪᑦ? ᑕᒪᓐᓇ 

ᐃᖅᑲᓇᐃᔮᕆᔭᐅᔭᕆᐊᑐᖅ ᒥᓪᓗᐊᕈᑖ 

ᑭᓯᐊᓂᑦᑕᐅᖅ ᑕᐃᒪ ᑖᓐᓇ ᐱᔭᕇᖅᑕᐅᒐᓗᐊᖅᐸᑦ 

ᒪᓕᒐᓂᒃ ᓱᓕ ᒪᓕᓕᔾᔮᓐᖏᑦᑐᒍᑦ. ᓱᓖᓛᒃ 

ᑐᑭᓯᓐᖏᑦᑐᖓ ᖃᓄᐃᒻᒪᑦ 

ᐊᑕᐅᑦᑎᒃᑰᖅᑕᐅᔪᓐᓇᓐᖏᒻᒪᖔᑦ. 

ᓇᓗᓇᐃᑲᐃᓐᓇᕐᓕ ᒥᓂᔅᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᒫᓐᓇᐅᔪᖅ ᑕᒪᓐᓇ 

ᐱᓕᕆᐊᕆᔪᒪᔭᕕᑦ ᑮᓇᐅᔭᑦ ᐊᑐᐃᓐᓇᐅᔪᑦ ᑕᐃᒃᑯᐊ 

ᓈᒻᒪᒃᓯᒋᐊᕐᓗᒋᑦ ᖃᒪᓂᑦᑐᐊᑐᐃᓐᓇᐅᓐᖏᑦᑐᖅ. 

ᐊᓯᖏᑦᑕᐅᖅ ᑕᐃᒪ ᓄᓇᓖᑦ 

ᐱᓕᕆᐊᕆᔭᐅᔭᕆᐊᓖᑦ ᓄᓇᕗᓕᒫᒥ. ᒫᓐᓇ 

ᐊᑐᕆᐊᕈᑎᒋᔪᓐᓇᖅᑰᕋᑦᑎᒃᑯᑦ ᐃᒥᕐᒥᒃ 

ᓴᓗᒻᒪᖅᓴᐃᕕᑦ ᖃᒪᓂᑦᑐᐊᕐᒥ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᑭᓯᓇᖅᓯᒃᑲᓐᓂᖁᓗᒍ ᑕᐃᓐᓇ ᒥᓪᓗᐊᕐᕕᒃ 

ᑕᒪᑐᒪᓂ ᐊᕐᕌᒍᒥ ᐊᐅᔭᖅ ᐱᓕᕆᐊᕆᔭᐅᖦᖤᖅᐳᖅ. 

ᑕᐃᒃᑯᐊᓕᑭᐊ ᓴᓗᒻᒪᖅᓴᐅᑎᖏᑦ? 

ᐱᔭᕇᖅᑕᐅᓂᐊᕆᕙᖃᐃ ᐊᕐᕌᒍ, ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᑕ ᐃᓗᐊᓂ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᓯᕗᓪᓕᐅᑎᓯᒪᓂᐊᖅᑕᕗᑦ 

ᑕᒪᒃᑯᐊ ᓴᓗᒻᒪᖅᓴᐅᑏᑦ 

ᐱᐅᓯᒋᐊᒃᑲᓐᓂᐅᑎᒋᔭᐅᓂᐊᕐᒪᖔᑦ ᐊᒻᒪᓗ 

ᕿᒥᕐᕈᓗᒋᑦ ᑕᒪᒃᑯᐊ ᓴᓗᒻᒪᖅᓴᕈᑎᖏᑦ 

ᐋᖅᑭᒋᐊᖅᑕᐅᔭᕆᐊᓖᓪᓗ ᑕᒪᒃᑯᐊ 

ᐋᖅᑭᒃᓱᖅᑕᐅᓗᑎᒃ ᐊᒻᒪᓗ 

ᓄᑖᓐᖑᕆᐊᖅᑎᑕᐅᓗᑎᒃ ᑕᐃᒃᑯᐊ ᑕᓯᕐᒥᓐᖔᖅᑐᑦ 

ᐃᒦᑦ ᐃᓚᐅᖅᑐᖅᑕᐅᒃᑲᓐᓂᕆᐊᖃᕐᓂᐊᕐᒪᖔᓪᓗ 

ᐊᒻᒪ ᐊᕗᖓᐅᔭᓯᒪᔪᓂᒃ ᐃᓱᒪᒋᓗᑎᒃᑯᑦ 

ᓴᓂᒪᓂᕆᓂᐊᖅᑕᖓ ᓄᑖᓐᖑᕆᐊᖅᑎᑕᐅᓕᖅᐸᑦ 

ᖃᓄᖅ ᑕᐅᑦᑐᖃᕐᓂᐊᕐᒪᖔᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓱᓖᓛᒃ ᐃᓱᓕᑦᑕᕐᕕᖏᓐᓂᒃ ᐅᖃᐅᓯᓕᐅᒐᓗᐊᖅ 

ᒪᐅᖓᑦᑎᐊᖅ ᐊᑯᓐᓂᖅᓱᖅᑐᑦ ᐊᕙᖓᐅᔭᓯᒪᔪᓪᓗ 

ᑐᓴᕋᓗᐊᖅᖢᒋᑦ ᐱᔭᕇᖅᑕᕐᕕᒃᓴᖏᓐᓂᒃ 

ᑐᓴᓐᖏᑦᑐᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐅᐊᑦᑎᐊᕈᐊᐃ.  

 

ᖁᔭᓐᓇᒦᒃ ᐃᒃᓯᕙᐅᑕᖅ. ᕿᒥᕐᕈᓇᒃᑕᐅᓂᖓ ᐊᕐᕌᒍ 

ᓯᕗᓪᓕᕐᒥ ᐊᑐᖦᖤᖅᐳᖅ. ᐊᕐᕌᒍᒧᑦ ᐊᒡᒋᖅᑐᒧᑦ ᐊᒻᒪ 

ᑐᑭᓯᖦᖤᖅᐳᒍᑦ ᖃᓄᐃᓕᐅᕆᐊᖃᕐᓂᐊᕐᒪᖔᑦᑕ 

ᐊᕐᕌᒍᓂᒃ ᐊᒡᒋᖅᑐᓂᒃ ᑕᒪᒃᑯᐊ ᑐᑭᓯᓛᖅᑕᕗᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒡᓗ ᒥᓂᔅᑕ. ᑲᔪᓯᓗᖓ, 2022-2023 

ᐊᑐᕈᒫᕐᓂᐊᖅᑐᖅ $1,500,000ᓂᒃ ᐃᓗᓕᖃᖅᑐᖅ 

ᖃᖓᐃᒃᑯᐊ ᖃᐃᑕᐅᓂᐊᖅᐸᑦ ᐊᒻᒪᓗ ᐅᓪᓗᒥ 

ᑐᑭᓯᓇᖅᓯᑎᑦᑐᓐᓇᖅᐱᐅᒃ ᖃᓄᐃᓕᐅᕐᓂᐊᕐᒪᖔᑦ 

2022-2023ᒥ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᐱᔭᕇᖅᑕᕐᕕᒃᓴᖏᖅᑲᐃ ᒥᓂᔅᑕᖃᐃ ᑕᕝᕗᖓ 

ᑭᐅᕌᓪᓚᒡᓕ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᒪᒥᐊᓇᖅ. ᐊᐱᖅᑯᑎᒋᔭᐃᑦ 

ᓯᕗᓐᖓᕐᓂ ᐸᕐᓇᐅᑎᓂᒃ ᐅᖃᐅᓯᖃᖅᑲᐅᕕᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐸᕐᓇᐅᑦ 

ᐸᕐᓈᕆᔭᐅᔪᓐᓇᖅᑐᖅ $1.5-ᒥᓕᐊᓐ ᐊᑐᕐᓗᒍ 

ᑕᒪᑐᒪᓂ ᓇᓕᐊᒃ ᐱᔭᕇᖅᑕᐅᓂᐊᖅᐸ? ᖁᔭᓐᓇᒦᒃ, 

ᐃᒃᓯᕙᐅᑖᖅ ᐅᕝᕙᓘᓐᓃᑦ. . . 

>>ᐃᒡᓚᖅᑐᑦ 

 

. . . ᐅᕙᓐᓄᑦ ᖁᔭᓐᓇᒦᑐᐃᓐᓇᓕᖅᑯᖓ. ᒥᔅᑕ 

ᔪᐊᓇᓯ. 

 

>>ᐃᒡᓚᖅᑐᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᖏᓐᓂᒃ 

ᐃᖅᑲᓇᐃᔭᖃᑎᖃᖅᑐᒍᑦ ᐊᒻᒪᓗ ᐅᓪᓗᓂᒃ 

ᐊᒡᒋᖅᑐᓂᒃ, ᓇᓗᓇᐃᕈᓐᓇᕐᓂᐊᖅᑕᕗᑦ ᑲᑎᒪᔨᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᔭᕇᕐᒪᑦ 

ᒥᔅᑕ ᓯᒪᐃᓚᒃ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓪᓗᑯᑖᖅ ᑲᖏᖅᖠᓂᕐᒧᑦ ᐅᑯᓇᓂ 

ᐱᓕᕆᐊᕆᓂᐊᖅᑕᔅᓯ ᒥᒃᓵᓄᑦ ᐃᒪᐃᓕᖓᔪᖅ, 

ᑲᖏᖅᖠᓂᐅᑉ ᓱᓪᓗᑯᑖᖏᑦ 1970-ᖏᓐᓂᑦ 

ᓴᓇᔭᐅᓚᐅᖅᓯᒪᖕᒪᑕ. ᐊᒻᒪᓗ ᐃᓚᖓᓂᒃ 

ᑕᒃᖤᒋᐊᖅᑕᐅᓯᒪᓪᓗᑎᒃ ᑕᐃᒪᖓᓂᒃ 

ᓴᓇᔭᐅᕐᖓᓚᐅᖅᓯᒪᒐᒥᒃ. ᒫᓐᓇ ᑕᐃᒪ 

ᐊᑐᕐᓂᕆᓂᐊᖅᑕᖓ ᐅᖓᑕᐅᑎᓕᖅᓯᒪᔪᑦ 

ᓴᖐᑦᑑᖃᑦᑕᖅᖢᓂᓗ ᐊᒻᒪᓗ ᓱᓪᓗᑯᑖ 

ᖁᐊᖅᐸᒃᖢᑎᒃ, ᐃᕐᖓᖅᑐᓪᓗ, ᑕᐃᒪᐃᑦᑑᓕᕐᒪᑦ. 

ᑕᐃᒪᓐᖓᓕᒫᖅ 

ᐱᓕᕆᐊᕇᓐᓇᖃᑦᑕᕆᐊᖃᕐᓂᐊᓕᖅᑕᕗᑦ ᐊᒻᒪᓗ 

pump-ᕕᒃ ᐊᒃᓱᕈᓗᐊᓕᕐᒪᑦ 

ᓄᑖᓐᖑᕆᐊᖅᑎᑕᐅᔭᕆᐊᖃᓕᖅᖢᑎᒡᓗ 

ᓯᕗᓂᒃᓴᕗᑦ ᑕᑯᓐᓇᕐᓗᒋᑦ ᐊᒻᒪᓗ ᐃᓚᐅᔭ 

ᑕᒃᖠᒋᐊᖅᑕᐅᓗᑎᒃ.  

 

ᐃᒃᓯᕙᐅᑖᖅ, ᐃᓱᒪᔪᖓ ᐃᓛᒃ, ᖃᓄᐃᒻᒪᑦ ᐅᑯᓇᓂ 

ᐱᓕᕆᐊᕆᔭᖕᓂ ᑕᐃᓐᓇ pump house-ᒎᖅ 

ᓴᓐᖐᓗᐊᓕᕐᒪᑦ. ᑕᒪᓐᓇᓗ ᓱᓪᓗᑯᑖᖅ 

ᓄᑖᖑᕆᐊᖅᑎᑕᐅᓂᐊᖅᐸᑦ, ᖃᓄᐃᒻᒪᓪᓕ 

pump house ᑕᐃᓐᓇ 

ᓄᑖᖑᕆᐊᖅᑎᑕᐅᖃᑕᐅᓗᓂ ᐊᑕᐅᑦᑎᒃᑯᑦ, 

ᑕᐱᑕᐅᓗᑎᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᐱᔭᕐᓂᖏᑐᖃᐅᒐᑦᑕ ᑲᖏᖅᖠᓂᕐᒥ ᓱᓪᓗᑯᑖᑦ 

ᐱᓪᓗᒋᑦ. ᐅᓪᓗᒥ ᐅᓇ ᓵᔅᓯᓐᓄᐊᖅᑕᕗᑦ 

ᓄᑖᖑᕆᐊᖅᑎᑕᐅᖁᓪᓗᑎᒃᑯᑦ ᑖᓐᓇ 

ᐱᔭᕇᖅᑕᐅᑉᐸᑦ ᐊᐱᕆᔭᐅᓚᕋᒪᓗ ᐃᒥᕐᒥᒃ 

ᓴᓗᕐᒪᒃᓴᐃᕕᒃ ᑕᐃᓐᓇᐅᓕᕋᔭᕆᓪᓗᓂ 

ᓄᑖᖑᕆᐊᖅᑎᑕᐅᓗᓂᓗ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᓱᕈᒪᑐᐃᓐᓇᐳᖓ ᓄᑖᕈᒋᐊᕆᓂᐊᕈᑎᒃ 

ᓱᓪᓗᓕᖕᒥᒃ ᐊᖏᓂᖅᓴᒥᒃ ᓱᓪᓗᓕᖃᓕᕐᓗᓂ 

ᑕᐃᑉᑯᐊ ᐱᑐᖃᑦ ᒥᓪᓗᐊᕈᑎᑐᖃᒥᓃᑦ, 

ᒥᓪᓗᕈᑎᑐᖃᑦ. ᑕᐃᒪᓐᓇᑦᑕᐅᖅ 

ᒥᓪᓗᐊᕈᓐᓇᖅᑎᒋᓛᖅᐹᑦ ᑕᐃᒪᓐᓇ ᒫᓐᓇ 

ᒥᓪᓗᐊᖅᐸᒃᑲᒥ? ᐅᕝᕙᓗ ᓄᑖᓂᒃ ᒥᓪᓗᐊᕈᑎᓂᒃ 

ᐋᖅᑭᒃᓯᒋᐊᖃᕋᔭᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᒻᒧᖅᑐᖅ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕋ 

ᑭᐅᔪᓐᓇᖅᐸᑦ ᐊᐱᖅᑯᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᒥᓪᓗᐊᕈᑏᑦ ᐊᖏᓂᖏᑦ ᓄᑖᖑᕆᐊᖅᑕᐅᔪᒫᖅᑐᑦ 

ᑖᒃᑯᐊ ᐃᒥᖅᑕᕐᓂᖅᓴᐅᓕᕋᔭᕐᒪᑕ 

ᒥᓪᓗᐊᕐᓂᖅᓴᐅᓕᕋᔭᕐᒪᑦ ᓇᒻᒪᐃᓐᓇᖁᓪᓗᒍ 

ᓲᖑᓂᖓ ᒥᓪᓗᐊᖅᑕᐅᔫᑉ ᐃᒥᖅᑕᖅᑕᐅᕙᓐᓂᖏᑦ 

ᓱᓪᓗᓕᑎᒍ ᓄᓇᓕᓐᓂ ᐊᖑᒪᑦᑎᐊᖁᓪᓗᒍ 

ᐱᕈᖅᐸᓪᓕᐊᔪᒻᒪᕆᐅᒻᒥᒻᒪᑦ ᑲᖏᖅᓯᓂᖅᑎᑐᑦ. 

ᒥᓪᓗᐊᕈᑏᑦ ᓯᕗᓂᔅᓴᒧᑦ ᐸᕐᓇᑕᐅᓯᒪᒋᐊᖃᓛᖅᑐᑦ.  

 

ᐅᖃᑐᐃᓐᓇᕐᓗᒍ ᑖᒃᑯᐊ ᓱᓪᓗᓖᑦ 

ᓇᓕᐊᓐᓄᕋᖅᐸᒻᒪᑕ ᑕᒪᒃᑯᐊ ᐃᑭᑦᑐᖃᕐᓂᖅᐸᑦ 

ᓈᒻᒪᒋᐊᖃᖅᑐᑎᑦ ᓲᖑᓂᖏᑦ, ᐊᖏᕐᕋᒧᓪᓗ ᐊᒻᒪᓗ 

ᐱᓕᕆᕝᕕᐅᔪᓄᑦ. ᑖᒃᑯᓇᓂ ᐱᓪᓚᑦᑖᓂᑦ 

ᓇᓕᖅᑲᓃᑦᑐᑦ. ᑖᒃᑯᐊ ᑭᓈᓗᕝᕕᒻᒧᑦᑕᐅᖅ 

ᑭᓈᓗᖃᕐᕖᑦ ᐃᓱᒪᒋᖃᓯᐅᑎᓯᒪᒻᒥᔪᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓰᓕ. ᒥᔅᑕ 

ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᑐᑎᕐᕕᒋᑐᐃᓐᓇᓗᒍ ᑕᕝᕙ 

ᓄᑖᖑᕆᐊᕐᓂᐊᕋᑉᓯᐅᒃ ᒥᓪᓗᐊᕈᑎ. ᑖᒃᑯᐊ 

ᒥᓪᓗᐊᖅᑕᕐᓂᖏᑕᓲᖑᓂᖏᑦ ᐊᖑᒪᔭᐅᑦᓯᐊᖁᓪᓗᒋᑦ 

ᓱᓪᓗᓕᓐᓃᑦᑐᑦ. ᑕᐃᒪᓕ ᖃᖓᒃᑯᑦ 

ᑭᖑᕝᕕᒍᓐᓇᖅᓯᓛᖅᐱᓯᐅᒃ ᑖᒃᑯᐊ 40-ᓂᒃ 

ᐅᑭᐅᖃᓪᓗᐊᓕᖅᑐᑦ ᒥᓪᓗᐊᕈᑎᖃᕐᕕᒃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᕙᓪᓕᐊᓂᕗᑦ 

ᐱᓇᓱᑉᐸᓪᓕᐊᔭᕗᑦ ᑲᖏᖅᓯᓂ ᐃᒥᑦᑕᕐᓂᖅ ᐱᓪᓗᒍ, 

ᑖᒃᑯᐊ ᒥᓪᓗᐊᕐᕖᑦ ᖃᓄᐃᓛᖑᒻᒪᑕ 

ᐃᑉᐱᒋᔭᐅᓂᖅᐹᖑᔭᕆᐊᖃᖅᓱᑎᑦ ᒫᓐᓇᐅᔪᖅ. 

ᑭᖑᓂᐊᓂ ᕿᒥᕐᕈᓛᕐᒥᔪᒍᑦ ᖃᓄᖅ ᐃᒥᕐᒥᒃ 

ᑭᓐᖑᕈᑎᐅᕙᓐᓂᖅ ᑲᖏᖅᓯᓂᕐᒥᒃ, ᖃᓄᖅ 

ᑲᒪᒋᔭᐅᕙᓪᓕᐊᓕᕈᒫᕐᒪᖔᑦ ᑭᖑᓂᐊᓂ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᓱᓪᓗᓖᒃ ᐊᓯᔾᔨᖅᑕᐅᒐᔭᕐᓂᖏᑦ 

ᓴᓇᔭᐅᒋᐊᓕᖅᐸᓪᓗ ᖃᖓᒃᑯᑦ ᐱᐊᓂᒃᑕᐅᔪᒫᖅᐸ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᒻᒧᖅᑐᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑲᔪᓯᕙᓪᓕᐊᔅᓴᐃᓇᕐᒪᑦ ᐅᖃᖅᑲᐅᒐᒪ ᐊᔾᔨᒌᖏᑦᑐᑦ 

ᐱᕙᓪᓕᐊᔭᕆᐊᖃᓛᕐᒪᑕ ᓱᓪᓗᓕᕆᓂᖅ ᐃᒥᕐᒧᑦ. 

ᑖᓐᓇ $15-ᒥᓕᐊᓐᓂᒃ ᐊᑭᖃᕐᓗᓂ ᓄᓇᕗᑦ 

ᒐᕙᒪᒃᑯᖏᓐᓂᑦ. ᒫᓐᓇ ᑐᒃᓯᕋᖅᑐᒍᑦ $7-ᒥᓕᐊᓐᓂᒃ 

ᑲᔪᓯᒋᐊᕈᑎᒃᓴᑎᓐᓄᑦ, ᑕᒪᑐᒧᖓ 

ᐱᓕᕆᐊᕆᔭᑉᑎᓐᓄᑦ ᐊᕐᕌᒍᒐᓚᓐᓄᑦ 

ᑲᒪᒋᔭᐅᔪᒫᕐᓂᐊᖅᓯᒻᒪᒻᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖃᖓᒃᑯᑦ ᑕᐃᒪ 

ᓴᓇᔭᐅᓯᒋᐊᕈᒫᖅᑐᑦ? ᐃᒻᒪᖃ 

ᑭᐅᕌᓂᒃᑕᒃᓴᕆᖅᑲᐅᔭᕋᓗᐊᑦ ᐊᐱᕆᒋᐊᕐᖓᕋᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᐊᖏᑐᐊᕈᑦᑎᒍ ᑖᓐᓇ, ᒫᓐᓇ ᐅᐱᕐᖔᖅ 

ᐊᐅᔭᖅ ᑲᔪᓯᒋᐊᖅᑐᒃᓴᐅᑕᐅᔪᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᑐᓴᖅᑎᓐᓇᑉᑎᒍᓐ. ᐊᑎᖁᑎᓐᓃᒻᒥᔪᖅ ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᓐᓇᑐᐃᓐᓇᖅᖢᒋᑦ ᑖᑉᑯᐊ ᐱᓕᕆᐊᒃᓴᐃᑦ 

ᐊᔾᔨᒌᖏᑦᑐᑦ ᐊᑯᓂᒃᑯᓪᓗ ᐊᕕᑦᑐᖅᓯᒪᔪᖅ 

ᕿᑭᖅᑖᓗᒻᒥ, ᕿᑎᕐᒥᐅᓂᓪᓗ ᑕᐅᑉᓗᒋᑦ, ᑐᑭᓯᕗᖔ 

ᐸᕐᓇᓐᓂᐅᔪᖅ ᑕᒪᒃᑯᐊ ᑐᑦᑕᕐᕖᑦ ᑭᖑᓪᓕᕐᒥ 

ᐊᖏᖅᑕᐅᔪᖏᒻᒪᑕ ᒪᓕᒐᓕᐅᕐᕕᒻᒥ. 

ᐅᓪᓗᖅᓯᐅᑎᖏᑦ ᑕᑯᑐᐃᓐᓇᖅᖢᖏᑦ ᐅᕙᓃᑦᑐᑦ 

ᐱᔭᕇᖅᑐᒃᓴᐅᑕᐅᔪᑦ, ᖃᓄᑎᒋ ᐊᑭᖃᖅᓯᒪᓕᖅᐸᑦ 

ᑖᒃᑯᐊ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᑕᖅᑭᑲᐃᓐᓇᕆᑦ.  

 

ᐊᐱᖅᑯᑎᐅᒋᐊᕐᖓᖅᑕᐅᔪᒧᑦ, ᑕᐃᒪ 

ᐃᒪᐃᓕᖓᓂᖓ ᑖᒃᑯᐊ ᓄᓇᒥ ᓇᓪᓕᐊᒃ ᓱᓕ 

ᐱᔭᕇᖅᑕᐅᓯᒪᖏᑦᑐᖅ ᒪᑐᐃᖓᔪᖅᓱᓕ ᑮᓇᐅᔭᑦ 

ᐊᑐᐃᓐᓇᐅᓕᖅᑲᑕ, ᐃᒪᐃᓕᖓᔪᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᖃᕋᑖᖅᑰᕐᒪᓕ 

ᒪᓕᒐᓕᐅᖅ, ᖃᓄᖅ ᑭᓱᑦ ᑭᖑᕙᕆᐊᕈᑕᐅᓯᒪᕙᑦ 

ᐊᖏᖅᑕᐅᔪᖏᒻᒪᑦ ᑮᓇᐅᔭᐃᑦ ᑭᖑᓪᓕᕐᒥ 

ᒪᓕᒐᓕᐅᕐᕕᒻᒥ, ᑮᓇᐅᔭᐃᑦ ᐅᑕᖅᑭᔭᐅᓕᕐᓂᖓᓄᑦ 

ᐱᔾᔪᑎᖃᖅᑐᑦ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᐃᑦ ᓇᓕᖏᑦ 

ᑖᑉᓱᒧᖓ ᐱᓕᕆᐊᕐᒧᑦ ᐲᖅᑕᐅᓯᒪᔪᑦ ᑕᐃᒪᐃᒻᒪᑦ 

ᑭᖑᕙᕆᐊᖅᓯᒪᔪᖅ, ᑕᐃᒪᓐᓇᑎᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᑎᕐᕕᒋᑐᐃᓐᓇᕐᓗᒍ, ᖃᓄᖅᑕᐃᒪ ᖃᓄᑎᒋ ᑖᓐᓇ 

ᑭᖑᕙᕆᐊᕐᓂᖅ ᑭᖑᕙᕆᐊᕆᓂᖅ ᑲᔪᓯᓚᖓᕙ, 

ᐱᔭᕇᖅᑕᐅᓂᒃᓴᖓᓄᑦ ᐃᓘᓐᓇᑕ 

ᓴᖅᑭᖃᑦᑕᖅᓯᒪᒐᑉᑎᒍ ᑕᒪᓐᓇ ᐅᖃᐅᓯᔪᖅ. ᖃᓄᖅ 

ᐱᒻᒪᕆᐅᓂᖓᓂᒃ ᐃᓐᓇᖅᐳᑦ 

ᐃᑉᐱᒋᑦᑎᐊᕋᑦᑎᒍᒡᒎᖅ ᐊᖏᕐᕋᖅᓯᒪᖁᑉᓗᒋᑦ. 

ᓄᓇᓕᓕᒫᑦᑕᐅᖅ ᐅᑕᖅᑭᖅᑰᕐᒥᒻᒪᑕ ᓇᓪᓕᐊᒃ 

ᓄᓇᓕᖏᑦ ᑖᒃᑯᓇᖓᑦ ᓴᓇᕝᕕᐅᔪᒫᕐᒪᖔᑕ. ᖃᖓ 

ᓂᕆᐅᓐᓂᐊᖅᐱᑕ ᓄᓇᓖᑦ ᓇᓪᓕᐊᒃ 

ᓂᕈᐊᖅᑕᐅᔪᒫᕐᓂᖏᓐᓂᒃ ᐸᕐᓇᕐᓂᖅ 

ᑲᔪᓯᑦᓴᐃᓐᓇᕈᑎᒃᓴᖓᓐᓄᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᓐᓂᐅᔪᖅ ᑕᐃᔅᓱᒧᖓ 

ᐃᓐᓇᒃᑯᕕᒃᓴᒧᑦ ᐱᐊᓂᒃᓯᒪᓕᖅᑑᒐᓗᐊᖅ. 

ᓴᓇᒪᓂᒃᓴᖓᓄᑦ ᓯᕗᒧᒃᓯᒪᖏᒻᒪᑦ ᑖᒃᑯᐊ 

ᐋᓐᓂᐊᖅᑐᓕᕆᔨᒃᑯᑦ ᐱᓕᕆᔪᒫᕐᒪᔾᔪᒃ. ᒫᓐᓇ ᐃᓛᒃ, 

ᐊᑦᑐᐊᓗᐊᕈᑎᐅᒻᒪᕆᒻᒥᖕᒪᑦ ᖃᓄᕐᓗ 

ᐃᑲᔪᖅᑐᓂᐊᕐᒪᖔᑦᑎᒍ ᓯᕗᓪᓕᐅᑎᓂᐊᕈᑦᑎᒍ 

ᑕᕝᕙᓂ ᒪᓕᒐᓕᐅᕐᕕᒻᒥᒃ, ᐊᓯᖏᑦ 

ᐱᒐᓐᖑᐊᓗᐊᕆᓪᓗᑎᑦᑕᐅᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐳᕉᔅᑐ. ᑕᕝᕙ. ᒥᔅᑕ 

ᖃᕐᕕᒃ. 

 

ᖃᕐᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᖅᖢᖓ ᓄᓇᕗᒻᒥ ᐸᕐᓇᓐᓂᐅᔪᖅ 

ᓄᓇᓖᑦ ᑎᑎᕋᖅᑕᐅᓯᒪᔪᖅ ᐊᓪᓚᕝᕕᔅᓴᐃᑦ 

ᐊᐅᑉᐹᓂ ᑐᒃᓯᕋᕈᑕᐅᓯᒪᔪᑦ ᓄᓇᓕᓐᓄᑦ. 

ᑐᓂᔭᐅᓯᒪᔪᑦ ᓄᓇᓖᑦ ᒪᑭᑕᒃᓴᐃᓐᓇᕈᑎᒃᓴᓄᑦ 

2021-ᒧᑦ. ᓇᓪᓕᐊᑦ ᓄᓇᓖᑦ ᐊᐱᖅᑯᑎᖃᖅᐳᖓ 

ᑎᑎᕋᖅᓯᒪᔪᖃᕐᒪᖔᕐᐱᑦ ᑐᓂᓯᓯᒪᔪᓂᒃ ᑖᒃᑯᓇᖓᑦ 

ᓄᓇᓕᓐᓂᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᖅᑲᒥ 

ᓇᓗᓇᐃᖅᓯᒪᔪᓂᒃ ᑐᓂᓯᓯᒪᔪᓂᒃ 

ᒪᑭᑕᑦᓴᐃᓐᓇᕋᓱᓐᓂᐊᕐᒪᑦ ᐸᕐᓇᐅᑎᒧᑦ. ᑖᒃᑯᐊ 

ᐊᑐᐃᓐᓇᐅᔪᑦ ᓄᓇᓕᓐᓂ ᓴᓇᔭᐅᓂᐊᖅᑐᓂᒃ 

ᐃᑭᐊᖅᑭᕕᖓᓃᑦᑐᖅ. 

ᑖᒃᑯᐊ ᐱᔭᕆᑐᔪᑦ ᑕᐃᑲᓂ ᐱᖃᓯᐅᑎᓯᒪᔪᑦ, 

ᐊᔾᔨᖏᓪᓗ ᐸᕐᓇᐅᕈᑏᑦ ᒪᑭᑕᒃᓴᐃᓐᓇᕈᑎᒃᓴᓄᑦ 

ᐊᑐᐃᓐᓇᕈᑎᑦᑕᐃᓕᖏᑦᑎᐊᖅᑕᒃᑲ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑐ, ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑮᓇᐅᔭᖃᖅᑎᑦᓯᔪᓂᒃ. ᑖᒃᓱᒧᖓᑦᓴᐃᓐᓇᖅ ᑕᒪᒃᑯᐊ 

75-ᐳᓴᑦ ᒐᕙᒪᑐᖃᒃᑯᑦ ᑮᓇᐅᔭᖃᖅᑎᑦᓯᓐᓇᔭᕐᒪᑕ. 

ᓇᒡᓕᐊᑦ ᓄᓇᕗᑦ ᒐᕙᒪᒃᑯᓐᓃᖔᖅᐸᑦ, ᓇᓪᓕᐊᓪᓗ 

ᒐᕙᒪᑐᖃᒃᑯᓐᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᔪᐊᓇᓯ. ᐊᓂᑭᑦᑐᕝᕕᓐᓄᑦ ᐅᖃᐅᓯᖃᖅᑐᑦ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᖏᖃᑎᒌᓯᒪᔪᒍᑦ 

ᓴᓇᔪᓕᕆᔨᒃᑯᑦ ᑲᓇᑕᒥ, ᒪᑯᓇᖓᑦ 

ᑮᓇᐅᔭᖃᖅᑎᑦᓯᕙᑦᑐᓂᑦ, ᓲᕐᓗ ᐊᓐᓂᑭᑦᑐᕐᕕᐅᔪᓂᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ. 

ᒥᔅᑐ, ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒃ. ᑖᒃᑯᐊ 

ᐱᓕᕆᐊᑦᓴᓄᑦ ᐅᖃᐅᓯᒪᔪᑦ ᐱᖓᓱᓄᑦ ᓄᓇᓕᓐᓄᑦ 

ᐱᔭᐅᓯᒪᒻᒪᑕ ᐅᖅᕼᐅᖅᑑᖅ, ᐃᒡᓗᓕᒑᕐᔪᖅ ᐊᒻᒪ 

ᐃᑉᐱᐊᕐᔪᒃ. ᓄᓇᓖᑦ ᑭᖑᓂᐊᓃᖦᖢᓂ 

ᐊᓂᑭᑦᑐᕐᕕᖕᓄᑦ ᕿᒻᒥᕈᑦ, ᑭᓐᖓᐃᑦ, ᑰᕌᕈᒃ, ᓇᐅᔮᑦ 

ᑖᒃᑯᐊ ᐊᒻᒪᓗ ᑲᖏᖅᑐᒑᐱᒃ. ᑖᒃᑯᐊ ᐱᔾᔪᑎᓄᑦ 

ᐅᖃᐅᓰᑦ ᓇᓗᓇᐃᖅᓯᒍᑎᐅᓲᖑᕙᖅ ᓄᓇᓖᑦ 

ᓇᓪᓕᐊᑦ ᓴᖅᑭᑦᓴᕆᐊᖃᕋᔭᖅᑐᓂᒃ 

ᐸᕐᓇᕈᑕᐅᔭᕆᐊᖃᕋᔭᖅᑐᓂᒃ ᖃᐅᔨᓴᕈᑎᑦᓴᓄᑦ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒃᖢᒋᑦ ᑭᑐᑦ, ᓲᕐᓗ 

ᓄᓇᓕᐅᔪᖅ 

ᓯᕗᓪᓕᐅᔾᔭᒥᓃᑦ ᓇᓗᓇᐃᖅᓯᕌᖓᑕ ᑭᖑᖅᑕᒥᓐᓂᑦ. 

ᖃᓄᖅ ᐊᖏᑎᒋᓂᖓ ᐱᒻᒪᕆᐅᑎᒋᓂᖓ 

ᐃᓱᒪᒋᒻᒪᔾᔪᒃ, ᐊᖏᑎᒋᓂᖓᓗ ᐊᓐᓂᑭᑦᑐᕐᕕᖏᑕ, 

ᑕᒪᒃᑯᐊ ᕿᒥᕐᕈᔭᐅᒋᐊᖃᓲᖑᔪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ. 

ᒥᔅᑐ, ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᓪᓕ ᑕᐃᒪ. ᐸᕐᓇᕐᓂᕐᒥᒃ 

ᖃᐅᔨᓴᕈᑎᐅᕙᑦᑐᓂᒃ. ᑖᒃᑯᐊ ᐅᐊᔭᒨᖅᑐᑦ 

ᖃᕆᑕᐅᔭᕐᒧᑦ ᑲᓱᖅᓯᒪᐅᑎᑦ ᐸᕐᓇᐅᑎᖃᑦᓴᐃᓇᕐᒪᑕ 

ᐊᔾᔨᒌᖏᑦᑐᓂᒃ ᕿᒥᕐᕈᔭᐅᔪᓂᒃ, 

ᐊᖅᑯᑕᐅᓇᔭᓐᖑᐊᖅᑐᓂᒃ ᐅᕝᕙᓗ 

ᐋᖅᑭᑦᓯᕕᐅᒐᔭᓐᖑᐊᖅᑐᓂᒃ. ᐃᒻᒪᖃ ᐃᓚᖓᖅᑲᐃ 

ᐅᑭᐅᖅᑑᑉ ᑲᓇᖕᓂᖔᕋᔭᖑᐊᑑᖅ, ᑕᒪᒃᑯᐊ 

ᐅᐊᔭᒨᖅᑐᑦ ᖃᕆᑕᐅᔭᒨᖅᑐᔅᓯᐅᑏᑦ ᐱᓪᓗᒋᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᑕᖅᑭᑲᐃᓐᓇᕆᑦ.  

 

ᖁᔭᓐᓇᒦᒃ, ᐃᔅᓯᕙᐅᑖᖅ. ᕿᒥᕐᕈᓯᒪᔪᒍᑦ 

ᐊᒥᓱᑲᓪᓚᓐᓂᑦ ᐊᖅᑯᑎᔅᓴᐅᓐᖑᐊᕈᓐᓇᖅᑐᓂᑦ. 

ᒫᓐᓇᕈᓘᓛᖅᑐᖅ ᓂᕈᐊᖅᑐᖃᓛᓕᖅᑐᖅ 

ᐊᖅᑯᑎᔅᓴᖓᓂᒃ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑐ. 

ᐊᒻᒪᓗ ᒥᔅᑐ, ᖃᕝᕕᒃ ᐊᐱᖅᓱᖃᑦᑕᕋᑖᕐᖓᑦ. ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓇᐃᓗᐊᕋᒪ ᐃᑭᒻᒪᖓᑦ ᖃᐅᔨᒍᓐᓇᖅᐸᓐᖏᓐᓇᒪ 

ᐃᑭᑦᑕᖅᑐᖁᑎᒐ. 

 

ᖃᐅᔨᒍᒪᑐᐃᓐᓇᖅᑐᖓᓖ, ᑖᓐᓇ ᑳᓐᑐᕌᖅ 

ᐱᒐᓱᐊᕋᔅᓴᖅ ᖃᐅᔨᒋᐊᓚᐅᓐᖏᓇᒃᑯᖏᓛᖅ, 

ᑳᓐᑐᕌᖅ ᐱᒐᓱᐊᕋᔅᓴᖅ. 

ᐅᐱᕐᖓᑦᓵᖓᓂ 2022 ᐅᖃᖅᓯᒪᔫᒐᓗᐊᖅ 

ᐅᐱᕐᖔᖓᓂ. ᐃᑎᔪᒦᒃᑲᔭᖅᑐᕉᖅ ᑖᓐᓇ ᑭᓱᑭᐊᖅ. 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᔅ, ᐳᕉᔅᑐ. 
 

ᐳᕉᔅᑐ (ᑐᓵᔨᑎᒍᑦ): ᐄ, ᒪᒥᐊᓇᖅ, ᒪᒥᐊᑉᐳᖓ. 

ᑖᓐᓇ ᑳᓐᑐᕌᒃ ᐱᒐᓱᐊᕋᔅᓴᖅ ᓴᖅᑭᖅᑕᐅᓯᒪᓕᖅᑲ 

ᐱᒃᑯᕕᔅᓴᖓᓄᑦ ᑐᓚᑦᑕᕐᕕᐅᑉ? ᐅᐱᕐᖔᖓᓂ 

2022ᒥ ᓴᖅᑭᓇᕐᓂᕐᖓᑦ ᓇᓗᓇᐃᖅᓯᒪᒻᒪᑦ. 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᐳᕉᔅᑐ. 

ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᑕᖅᑭᑲᐃᓐᓇᕆᔅᓯ ᐊᐃ.  
 

ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ ᐊᑖᓃᒃᑲᔭᖅᑐᖅ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑳᓐᑐᕌᒃ 

ᐱᒐᓱᐊᕋᔅᓴᕈᖅᑎᑕᐅᓂᐊᕐᒪᖔᑦ ᑕᐃᒃᑯᓄᖓ 

ᑲᒪᒋᔭᐅᒐᔭᖅᑐᖅ. ᐃᓛᒃ ᑕᐃᒫᑦᑎᐊᖑᒃᐸᑦ ᐃᓛᒃ. 

ᖁᔭᓐᓇᒦᒃ ᐃᔅᓯᕙᐅᑕᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅ ᐳᕉᔅᑐ. 
 

ᐳᕉᔅᑐ (ᑐᓵᔨᑎᒍᑦ): ᐄ, ᑕᕝᕗᓐᖓᑲᐃᓐᓇᖅ. 

ᖁᔭᓐᓇᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒥᔅ ᕿᓕᖅᑎ. 
 

ᕿᓕᖅᑎ: ᑕᕝᕙᓂ ᑕᐃᒫᑦᑎᐊᓐᖏᒃᑯᒪ 

ᐅᖃᐅᔾᔭᐅᓂᐊᖅᑯᖓ. ᐃᓛᒃ 

ᐅᖃᐅᓯᕆᒃᑲᓐᓂᕈᒪᓪᓗᒍ ᑖᓐᓇ 

ᑮᓇᐅᔭᖅᑐᕈᑎᔅᓴᓂᒃ ᐅᖅᓱᐊᓗᓕᕆᓂᕐᒨᖓᔪᒥᒃ 

ᐅᕝᕙᓗᑭᐊᖅ ᐃᑲᓂ ᑎᑭᒃᑲᓐᓂᕈᑦᑕᖅ, ᐃᔅᓯᕙᐅᑕᖅ 

ᓂᓪᓕᐅᑎᒋᖔᕈᒃᑯ ᐊᑲᐅᓂᐊᐳᖅ ᐅᕝᕙᓗ ᒫᓐᓇ 

ᑲᔪᓯᔪᓐᓇᖅᐳᖓ? ᐅᖅᓱᐊᓗᓕᔨᒃᑯᓐᓅᖓᔪᒥᒃ? 

ᓈᒻᒪᒃᐸ? ᖁᔭᓪᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᕿᓕᖅᑎ. 

ᒪᕐᕈᐊᖅᑎᕐᓗᒍ ᒪᑉᐳᕈᑦᑕ ᑎᑭᓐᓂᐊᖅᑕᕗᑦ. 

ᐅᖅᓱᐊᓗᓕᕆᔨᒃᑯᓐᓄᑦ ᑎᑭᓐᓂᐊᖅᑐᒍᑦ 

ᒪᕐᕈᐊᖅᑎᕐᓗᓂ ᒪᑉᐱᖅᑲᑦ.  

 

ᑕᕝᕙᓂ ᒪᑉᐱᒐᕐᒥ ᐅᖃᕈᒪᔪᖃᖅᑲ? 

ᐊᐱᕆᒍᒪᔪᖃᖅᑲ? ᐱᖁᑎᕐᔪᐊᕐᒦᒃᑲᑦᑕ. 

$11,333,000 ᐊᖏᖅᑭᓯᐅᒃ?  

 

ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᕐᒧᑦ 

J7. ᖃᕆᓴᐅᔭᓕᕆᔾᔪᑎᓂᒃ, ᑐᓴᐅᒪᔾᔪᑎᓕᕆᔾᔪᑎᓂᒃ 

$20,700,000 ᐊᐱᖅᑯᑎᔅᓴᖃᕐᕕᐅᕙ? ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᐊᒥᓱᑲᓪᓚᓐᓂᒃ ᐊᐱᖅᑯᑎᔅᓴᖃᕐᕕᒋᒐᒃᑯ. 

ᖃᕆᓴᐅᔭᒃᑯᑦ ᓄᑲᓪᓚᐅᑎᓕ173ᕆᓂᖅ 

ᑲᓱᖅᓯᒐᓱᑦᑐᑦ ᓄᓇᓕᓐᓂᒃ ᐊᒥᓱᑲᓪᓚᓐᓂᒃ. ᓱᓕ 

ᐸᕐᓇᐅᑎᔅᓯᓃᑉᐸ ᑕᐃᒃᑯᐊ 

ᐃᖃᓗᐃᑦᑐᐊᖑᓂᐊᓚᐅᖅᓯᒪᒻᒪᑦ ᑭᒻᒥᕈᕐᓗ 

ᑲᓱᖅᓯᕕᐅᓂᐊᓚᐅᖅᓯᒪᒻᒪᑎᒃ ᑖᒃᑯᐊ ᒪᕐᕉᒃ, ᑕᐃᒫᒃ 

ᓱᓕ ᐸᕐᓇᒃᓯᒪᕕᓯ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑕᖅ. ᑖᓐᓇ ᐊᖅᑯᑎᔅᓴᖓ 

ᐃᓱᒪᔅᓴᖅᓯᐅᕈᑎᒋᔭᐅᔪᖅ ᓱᓕ. 

ᐋᖅᑮᓛᒨᓕᕋᓗᐊᖅᑐᒍᑦ ᒫᓐᓇᕈᓗᒃ 

ᓂᕈᐊᓛᓕᕋᓗᐊᖅᑐᒍᑦ ᐊᖅᑯᑎᔅᓴᖓᓂᒃ, ᓇᓕᐊᒃ 

ᐱᐅᓛᖑᒐᔭᖅᑐᕆᒻᒪᖔᑦᑎᒍᑦ. ᓇᓕᐊᓪᓗ ᓄᓇᓕᒃ 

ᐊᑦᑐᖅᑕᐅᒐᔭᕐᒪᖔᑦ. ᖁᔭᓐᓇᒦᒃ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᔪᐊᓇᓯ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᐃᔅᓯᕙᐅᑕᖅ. ᖃᐅᔨᒪᒐᓗᐊᖅᑐᖓᐃᓛᒃ ᑖᓐᓇ 

ᐱᓕᕆᐊᔅᓴᖅ ᑮᓇᐅᔭᓕᒫᕌᓗᖏᑦ ᑐᔅᓯᕌᖑᓐᖏᒻᒪᑕ. 

ᑲᑎᓕᒫᕐᓗᒍ ᐱᓕᕆᐊᖑᔪᑦ 

$209,000,000ᕌᕐᓂᐊᔪᒻᒪᑦ. ᓱᓕ ᑕᐃᒪᓐᓇ 

ᐊᑭᖃᕐᓂᐊᖅᑐᒋᔭᐅᕙ ᑕᒪᓐᓇ 

ᓄᑭᓪᓚᐅᓯᖅᓱᐃᒐᓱᓐᓂᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑕᖅ. ᒫᓐᓇ ᐄ, ᑖᓐᓇ ᓱᓕ 

ᒥᔅᓴᐅᓯᔭᐅᓯᒪᔪᖅ ᑕᐃᒪᐃᓕᖓᔪᖅ ᐊᑭᔅᓴᖓ. 

ᖁᔭᓐᓇᒦᒃ ᐃᔅᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᐅᕙᖓ ᐅᖃᓕᒫᑲᐃᓐᓇᕈᒪᒐᒪ ᐱᕙᓪᓕᐊᔪᓕᕆᔨᓄᑦ 

ᓴᖅᑭᖅᑕᐅᖃᑖᔪᔪᒥᒃ, ᐃᓛᒃ 

ᐅᐊᑦᑎᐊᕈᑲᓪᓚᐅᓕᕐᒥᔪᖅ. ᐅᓇᒎᖅ ᐱᓕᕆᓂᐅᔪᖅ 

ᐱᔭᕇᖅᑕᐅᒍᒫᕐᖓᒡᒎᖅ 2025ᒥ, ᑕᐃᒫᒃ 

ᐸᕐᓇᐅᑎᖏᓐᓂᒃ ᒪᓕᑉᐳᖅ. ᐅᖃᖅᓯᒪᒻᒪᑦ ᐹᓪ 

ᑭᐊᕆᒎᖅ ᐅᖃᖅᑎᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ ᖃᕆᓴᐅᔭᒃᑯᑦ ᑎᑎᕋᕐᓂᕐᖓᑦ 

ᑖᔅᓱᒪᐅᒎᖅ ᐊᑭᒋᓂᐊᖅᑕᖓ $209 ᒥᓕᐊᓐ 

ᖁᕝᕙᕆᐊᕐᓂᐊᖅᑐᒋᔭᐅᒻᒥᒻᒪᑦ ᑭᓱᕈᓘᔭᐃᑦ 

ᐊᑭᑦᑐᖅᐸᓪᓕᐊᓂᖏᑦ ᐱᔾᔪᑎᒋᓪᓗᒋᑦ, 

ᓂᐅᕕᐊᔅᓴᐃᓪᓗ ᐊᑭᑦᑐᐸᓪᓕᐊᓂᖏᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ 

$209ᒥᓕᐊᕌᕋᔭᖅᑐᕆᒻᒪᖔᒍ ᓱᓕ? ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓴᕕᑲᑖᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑕᖅ. ᑐᖏᓕᕐᒪ ᑖᓐᓇ ᐊᐱᖅᑯᑦ 

ᑭᐅᔭᐅᖁᔭᕋᓗᐊᕋ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 

ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᖁᔭᓐᓇᒦᒃ ᑕᐃᒫᒃ ᐊᐱᕆᒐᕕᑦ. ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ $209ᒥᓕᐊᓐ 

ᒥᔅᓴᐅᓴᔭᐅᓚᐅᖅᓯᒪᔪᖅ ᐊᖏᖅᑕᐅᑎᓪᓗᒍ. 

ᐱᕙᓪᓕᐊᔪᓂᒃ ᑕᐃᒃᑯᐊ ᐅᖃᐅᓯᒥᓃᑦ ᐃᓛᒃ 

ᐅᖃᓕᒫᓚᐅᕐᒥᒐᒃᑭᑦᑕᐅᖅ. ᐱᓕᕆᔨᑦᑕ ᐃᓚᖓ 

ᑕᐃᒫᒃ ᑭᐅᓐᓂᕐᖓᒍ. ᒫᓐᓇᓕ ᐸᕐᓇᑦᑐᒍᑦ 

ᑕᐃᒃᑯᐊᓴᐃᓐᓇᐃᑦ ᐊᑭᒋᓂᐊᖅᑐᒋᓪᓗᑎᒍᑦ. 

ᖃᐅᔨᒪᒐᓗᐊᖅᑐᒍᑦ ᐊᑭᑦᑐᐸᓪᓕᐊᔪᐃᑦ. 

ᑕᐃᒪᐃᓕᓚᐅᕋᓗᐊᕐᓗᖓ ᑕᐃᓐᓇᐃᓛᒃ 

ᐱᕙᓪᓕᐊᔪᒃᑯᑦ ᐃᓚᐃᓐᓇᖏᓐᓂᒃ 



ᐱᖓᑦᓯᖅ, ᒫᑦᓯ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᖃᕐᓂᕐᖓᑦ. ᑭᐅᒐᓗᐊᖅᑲᕋᖃᐃ 

ᐊᐱᖅᑯᑎᖓ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓰᓕ. 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᐃᔅᓯᕙᐅᑕᖅ. ᒥᓂᔅᑕ ᐊᐱᕆᒍᒪᔭᕋ ᐊᔾᔨᖓᓂᒃ 

ᐱᓯᒪᒐᑦᑕ ᑐᓐᖓ174ᕕᒃᑯᑦ ᐊᖓᔪᖅᑳᖓᓂᑦ 

ᑎᑎᕋᖅᑕᒥᓂᐅᔪᒥᒃ ᓯᕗᓕᖅᑎᒧᑦ. 

ᑲᑐᔾᔨᖃᑎᒌᓪᓗᑎᒃ ᓄᓇᕗᑦ ᒐᕙᒪᖓ ᐃᓄᐃᓪᓗ 

ᑎᒥᖁᑎᖏᑦ ᓄᓇᕗᒻᒨᖅᓯᓂᐅᓴᒻᒪᑕ ᓱᒃᑲᓕᔪᓂᒃ 

ᓄᑭᓪᓚᐅᑎᓂᒃ ᖃᕆᓴᐅᔭᓄᑦ. ᕕᕗᐊᕆ 8, 

2022ᖑᑎᓪᓗᒍ ᑲᑎᒪᖃᑎᓕᒥᓃᑦ ᒥᓂᔅᑕ ᔪᐊᓇᓯᒥᒃ 

ᓄᓇᕗᑦ ᑐᓐᖓᕕᒃᑯᑦ ᓄᓇᕗᓪᓗ ᒐᕙᒪᖓ 

ᑲᑐᔾᔨᖃᑎᒌᒍᓐᓇᓐᖏᒃᑲᓗᐊᕐᒪᖔᑎᒃ 

ᐱᕙᓪᓕᐊᑎᑕᐅᓂᖏᓐᓄᑦ ᐃᖅᑲᖓᒍᑦ 

ᓄᑭᓪᓚᐅᑎᐅᒐᔭᖅᑐᑦ ᖃᕆᓴᐅᔭᓂᒃ ᓱᒃᑲᓕᔪᖅ 

ᓄᓇᕗᒻᒧᑦ. ᐅᖃᖅᓯᒪᒋᓪᓗᓂ ᒥᓂᔅᑕ ᔪᐊᓇᓯᒎᖅ 

ᐅᖃᐅᔾᔨᒋᐊᖅᑐᒥᓂᖅ ᒐᕙᒪᒃᑯᓐᓂ 

ᐊᖏᖅᓯᒪᔪᖁᑎᖃᕐᖓᑕ ᑲᔪᓯᒋᐊᖅᑎᑕᐅᓂᐊᖅᑐᒥᒃ 

ᑮᓇᐅᔭᖏᓪᓗ ᐊᖏᖅᑕᐅᓛᖅᑐᑎᒃ ᑭᖑᓪᓕᕐᒥ 

ᑲᑎᒪᕐᔪᐊᓕᖅᑲᑕ ᑕᕝᕙ ᒫᓐᓇᐅᔪᒥ. ᒥᔅᑕ ᔪᐊᓇᓯ 

ᐊᐱᕆᒍᒪᔭᕋ ᓄᓇᕗᑦ ᒐᕙᒪᒃᑯᑦ ᐱᓕᕆᔨᖓ 

ᑕᖅᑲᐅᖓ ᑕᑯᔭᐅᒋᐊᖃᓐᖏᑦᑐᓂᒃ 

ᐊᖏᖃᑎᒌᒍᑎᓕᐅᕐᓗᓯ 

ᑲᑐᔾᔨᖃᑎᒌᑦᑎᐊᕈᑎᒋᔪᓐᓇᓂᐊᖅᑲᕗᑦ? 

ᐃᑲᔫᓯᐊᕐᓂᖅᐹᖑᔪᓐᓇᓂᐊᕐᖓᑕ ᓄᓇᕗᒻᒥᐅᑕᐃᑦ. 

ᒥᓂᔅᑕ ᔪᐊᓇᓯᒎᖅ ᓯᕗᓕᖅᑎᐅᑉ 

ᐊᓪᓚᕝᕕᖓᓅᖅᓯᖁᔨᔪᒥᓂᖅ.  

 

ᓯᕗᓕᖅᑎᒧᑦ ᑖᓐᓇ ᑎᑎᕋᖅᑕᐅᓯᒪᒻᒪᑦ ᑖᓐᓇ 

ᑎᑎᖅᑲᖅ ᐊᑦᑐᖅᓯᓂᐊᖅᑲ 

ᖃᓄᑐᐃᓐᓇᖅ ᑐᔅᓯᕌᖑᓯᒪᔪᓂᒃ ᐅᓪᓗᒥ 

ᐊᐃᕙᐅᑎᒋᔭᑦᑎᓐᓂ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓴᕕᑲᑖᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᒥᔅᑕ 

ᓴᕕᑲᑖᖅ ᐊᐱᕆᒻᒪᑦ ᑕᐃᒫᒃ. ᑕᐃᓐᓇ ᑎᑎᖅᑲᖅ 

ᐱᓪᓗᒍ ᑭᐅᔾᔪᑎᓕᐅᖅᓯᒪᒐᓗᐊᖅᑐᒍᑦ, 

ᐊᑐᓕᐅᕈᓐᓇᖅᑐᒍᐃᓛᒃ ᓯᕗᓕᖅᑎᐅᑉ, ᑭᓯᐊᓂᓕ 

ᑕᐃᒫᒃ ᑲᔪᓯᒋᐊᓐᖑᓱᑦᑐᒍᑦ ᑖᔅᓱᒥᖓ 

ᐱᓕᕆᐊᑦᑎᓐᓂᒃ. ᑲᑐᔾᔨᖃᑎᒌᒍᓐᓇᕈᑦᑕ ᐃᓄᐃᑦ 

ᑎᒥᖁᑎᖏᓐᓂᒃ ᐊᓯᖏᓐᓂᓘᓐᓃᑦ ᐱᖃᑕᐅᒍᒪᔪᓂᒃ 

ᑖᔅᓱᒧᖓᐅᒐᔭᖅᑐᖅ ᐅᓪᓗᒥ ᐅᖃᐅᓯᕆᔭᑦᑎᓐᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᑐᑭᓯᓇᑦᑎᐊᓪᓚᕆᓐᓂᐊᕐᖓᑦ ᑖᓐᓇ ᐱᓕᕆᓂᐅᔪᖅ 

ᐃᓛᒃ ᐱᓕᕆᐊᔅᓴᖅ ᑲᔪᓯᓂᐊᖅᑐᖅ ᒐᕙᒪᒃᑯᓐᓄᑦ 

ᐃᓄᑑᔾᔭᐅᓗᓂ? ᓄᓇᕗᑦ ᒐᕙᒪᒃᑯᓐᓄᑦ 

ᓇᒻᒥᓂᕆᔭᐅᓂᐊᖅᑐᖅ ᓄᑭᓪᓚᐅᑎ, ᐊᑭᖓᓗ 

ᐊᐅᓚᑕᐅᓗᓂ ᓄᓇᕗᑦ ᒐᕙᒪᒃᑯᖏᓐᓄᑦ. ᑖᒃᑯᐊ 

ᐊᐅᓚᑕᐅᖃᑦᑕᓂᐊᖅᑐᑦ ᖃᓄᖅ 

ᓯᐊᒻᒪᑦᑎᑕᐅᕙᓪᓕᐊᒻᒪᖔᑦ ᓄᓇᕗᑦ 

ᒐᕙᒪᒃᑯᖏᓐᓄᑦ, ᓱᓕᕙ ᑕᒪᓐᓇ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓴᕕᑲᑖᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑕᖅ. ᐄ, ᑕᐃᒫᒃ ᐸᕐᓇᑉᐳᒍᑦ 

ᑕᕝᕙ. ᐊᒻᒪ ᑲᑐᔾᔨᖃᒌᖃᑎᖃᕈᓐᓇᕈᑦᑕ 

ᑕᐃᒪᐃᒃᑲᔭᖅᑐᒍᑦ ᓴᓇᔭᐅᒐᓱᑦᑎᓪᓗᒍ ᑖᓐᓇ. 

ᑕᐃᒪᐃᖁᓇᖅᑑᒐᓗᐊᖅ ᐃᓛᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᐊᑭᕋᖅᑐᓐᖏᒃᑲᓗᐊᖅᑐᖓ ᑲᑐᔾᔨᖃᑎᒌᓐᓂᕐᒥᒃ 

ᒥᓂᔅᑕ ᓇᓗᓇᐃᖅᓯᒃᑲᓐᓂᕈᓐᓇᖅᑲ ᖃᓄᖅ 

ᑲᑐᔾᔨᖃᑎᖃᕋᔭᕐᒪᖔᑕ ᑮᓇᐅᔭᓂᒃ ᑮᓇᐅᔭᓂᒃ 

ᐃᓕᐅᖅᑲᐃᖃᑕᐅᓗᑎᒃ ᑕᐃᒃᑯᐊ 

ᐊᖏᓪᓕᒋᐊᖅᑕᐅᒍᓐᓇᓂᐊᕐᖓᑦ ᑖᓐᓇ 

ᓄᑭᓪᓚᐅᓯᖅᓰᒐᓱᓐᓂᖅ ᐅᕝᕙᓘᓐᓃᑦ 

ᑲᑐᔾᔨᖃᑎᖃᕈᒪᕕᓯ ᐊᐅᓚᑦᑎᖃᑎᒋᓂᐊᖅᑕᓯᓐᓂᒃ 

ᐋᖅᑭᑦᑕᐅᓯᒪᓕᖅᑲᑦ ᐃᖃᓗᓐᓄᑐᐊᖅ? ᑖᓐᓇ 

ᓇᓗᓇᐃᖅᑕᐅᑦᑎᐊᒃᑲᓐᓂᕈᓐᓇᖅᑲ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃ175ᔅᓯᕙᐅᑕᖅ. ᑲᑐᔾᔨᖃᑎᖃᓐᖏᑦᑐᒍᑦ 

ᒫᓐᓇ. ᑲᑐᔾᔨᖃᑎᔅᓴᒥᒃ ᐋᖅᑭᔅᓯᓯᒪᓐᖏᑦᑐᒍᑦ, 

ᑲᔪᓯᒋᐊᑐᐃᓐᓇᓐᖑᓱᑦᑐᒍᑦ ᑕᐃᒫᒃ. ᖃᓄᖅ 

ᐊᐅᓚᒃᑲᔭᕐᒪᖔᑦ ᐅᖃᑦᑕᐅᑎᒋᔪᒪᓐᖏᑐᐃᓐᓇᖅᑐᖓ 

ᖃᐅᔨᒪᓇᓐᖏᒻᒪᑦ. 

ᖃᐅᔨᓴᖅᑕᐅᒃᑲᓐᓂᕆᐊᖃᕐᖓᑕᐃᓛᒃ ᑭᓯᐊᓂᓕ 

ᑖᓐᓇ ᐱᔨᑦᑎᕋᕈᓐᓇᕋᔭᖅᑐᖅ ᒐᕙᒪᑦᑎᓐᓂ 

ᓄᓇᕗᒻᒥᐅᓂᓪᓗ ᖃᕆᓴᐅᔭᓕᕆᔾᔪᑎᒋᒋᐊᓕᖏᓐᓂᒃ 

ᓴᖅᑭᖅᓯᓗᓂ. ᑲᑐᔾᔨᖃᑎᔅᓴᖅᑖᓛᐅᓐᖏᓐᓇᑦᑕ 

ᓱᓖᓛᒃ, ᐋᖅᑭᔅᓯᓚᐅᓐᖏᓐᓇᑦᑕ ᓱᓕ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. 

ᐃᔅᓯᕙᐅᑕᖅ, ᖃᐅᔨᒪᒐᑦᑕ ᐊᒥᓱᑲᓪᓚᐅᓯᒪᒻᒪᑕ 

ᑐᔅᓯᕋᐅᑎᓕᐊᖑᓯᒪᔪᐃᑦ ᐅᕝᕙᓘᓐᓃᑦ 

ᓇᓖᕌᕋᔅᓴᐅᓯᒪᔪᐃᑦ ᓇᑭᓐᖔᕋᔭᕐᒪᖔᑦ ᑖᓐᓇ 

ᓄᑭᓪᓚᐅᑦ. ᒥᓂᔅᑕ ᖃᐅᔨᒪᔪᕙ ᓇᑭᓐᖔᕋᔭᕐᒪᖔᑦ 

ᑖᓐᓇ ᓄᑭᓪᓚᐅᑦ? ᐊᑯᑭᑦᑕᐃᑦ ᓄᓇᖏᓐᓂᑦ? 

ᑯᐸᐃᒃᒥᑦ? ᐅᐊᓕᓂᕐᒥᑦ? ᐋᖅᑭᑦᑕᐅᓯᒪᕙ ᓇᑭᑦ 

ᐱᒋᐊᕐᕕᖃᕋᔭᕐᒪᖔᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᓴᕕᑲᑖᖅ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. 

ᓇᐃᓪᓕᒋᐊᖅᓯᒪᔭᕗᑦ, ᐃᓛᒃ ᓂᕈᐊᕈᔪᔅᓯᒪᔪᒍᑦ 

ᐅᓇᓐᖓᑦ ᖃᓪᓗᓛᓂᑦ ᑲᓇᑕᒥᓐᖔᕐᓗᓂ 

ᖃᓪᓗᓈᓂᑦ. ᓴᓇᔭᐅᕙᓪᓕᐊᓕᕐᓗᓂ 

ᑕᑉᐸᐅᖓᖅᐸᓪᓕᐊᓗᓂ ᐅᐊᓐᓇᒧᑦ. 

ᐊᖏᖅᑕᐅᑉᐸᑕᐃᓛᒃ ᑮᓇᐅᔭᑦ ᑐᔅᓯᕌᕆᓯᒪᔭᕗᑦ 

ᐅᕙᖓ ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑲ ᖃᓪᓗᓈᓂᑦ ᐅᖃᕋᑖᕐᖓᑦ, 

ᓄᓇᒃᑰᕋᔭᖅᑲ ᐅᕝᕙᓘᓐᓃᑦ ᑕᓯᐅᔭᕐᔪᐊᒃᑯᑦ, ᐃᒪᒃᑯᑦ, 

ᓂᐅᕙᐅᓐᓛᓐᑯᓪᓘᓐᓃᑦ, ᖃᓪᓗᓈᓃᒻᒦᒪᑕᑦᑕᐅᖅ 

ᓇᓗᓇᐃᑦᑎᐊᕈᓐᓇᖅᑲᐅᒃ ᓱᑯᑦᑎᐊᓂ 

ᑲᓇᑕᒥᓐᖔᕋᔭᕐᒪᖔᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒫᒃ ᐃᖅᑲᖓᒎᕋᔭᖅᑐᖅ. 

ᐊᓯᐊᒍᓪᓕ ᓇᓖᕌᒐᒃᓴᓂᒃ ᓱᓕ ᐅᖃᕈᓐᓇᓐᖏᑦᑐᖓ 

ᑲᑎᒪᔨᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓱᓕᒐᔭᖅᐳᖓᖃᐃ ᐅᖃᕈᒪ ᖃᓪᓗᓈᑦ 

ᓄᓇᖓᓂᓐᖔᕐᓗᓂ ᓇᑭᒃᑭᐊᖅ ᐃᒫᒎᕐᓗᓂ ᓄᓇᕗᑦ 

ᒐᕙᒪᒃᑯᑦ ᓇᖕᒥᓂᖃᕐᓗᑎᒃ ᐊᐅᓚᑦᑎᓗᑎᒡᓗ 

ᐅᐊᔭᒥᒃ 100175175% ᓄᓇᕗᑦ ᒐᕙᒪᒃᑯᖏᓐᓄᑦ 

ᓇᖕᒥᓂᕆᔭᐅᒐᔭᖅᑐᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᒫᓐᓇᐅᔪᖅ 

ᐄ, ᐅᖃᕈᓐᓇᖅᑐᖓ 100% ᓄᓇᕗᑦ ᒐᕙᒪᒃᑯᓐᓄᑦ 

ᓇᖕᒥᓂᕆᔭᐅᒐᔭᖅᑐᖅ ᐊᐅᓚᑕᐅᓗᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. 

ᒥᓂᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ ᐅᐊᔭᓕᕆᓂᕐᒧᑦ ᐅᑕᖅᑭᕙᕗᑦ. ᕿᓂᕐᒧᑦ 

ᐃᖅᑲᓇᐃᔭᖃᑦᑕᖅᓯᒪᒐᒪ ᑕᐃᒪ ᐅᐊᔭᑦ 

ᑭᐱᔪᕕᓂᐅᒃᐸᑦ ᓇᓪᓕᐅᒃᑯᒫᖃᖅᐸᒃᑲᒥ ᖃᐅᔨᒪᒐᒃᑯ 

ᑕᐃᒪ ᐃᑭᐊᖅᑭᕕᖕᒦᑦᑐᑦ ᑕᐃᒪᓕ ᑭᐱᔭᐅᑎᓪᓗᒋᑦ 

ᐃᑭᐊᖅᑭᔪᓐᓇᐃᓪᓕᓚᐅᕋᑦᑕ ᐸᕐᓇᐅᑎᖃᖅᐱᓯ 

ᐊᓯᐊᒎᕋᔭᕆᐊᖓ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒥᒡᓗ ᒪᓕᒐᓕᐅᖅᑏ 

ᐊᐱᖅᑯᑎᖕᓄᑦ. ᐄ, ᐸᕐᓇᒃᑐᑦ ᓱᓕ. ᑖᒃᑯᐊ 

ᖃᖓᑦᑕᖅᑎᑕᐅᓯᒪᔪᓂᑦ ᓵᖔᕋᔭᖅᑐᒍ176. 

ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᒃᑯᑦ 

ᑕᑯᓐᓇᒃᓯᒪᕙᑦ ᑳᓐᑐᕌᕈᓂ  

ᐃᑭᐊᖅᑭᕕᒃᑰᖅᑐᓕᕆᔨᒃᑯᓐᓂᒃ SSI ᑲᓇᑕᒃᑯᓐᓂᒃ 

ᑕᑯᓐᓇᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐋᒃᑲ, ᑕᑯᓐᓇᓚᐅᓐᖏᑕᕗᑦ 

ᑖᓐᓇ. ᑳᓐᑐᕌᒃᑖᕈᒪᔾᔪᑎᓂᒃ 

ᑐᒃᓯᕋᐅᓯᐅᓚᐅᓐᖏᓐᓇᑦᑕ ᓱᓕ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓄᖅᑲᖅᑎᓚᐅᑲᒡᓗᒋᑦ, ᖃᓂᒃᑐᒃᑯᖅᑲᐃ 

ᑳᓐᑐᕌᒃᑖᕈᑎᒃᓴᒥᒃ ᑐᒃᓯᕋᐅᓯᐅᕆᐊᒃᓴᖅ ᐃᓱᒪᕕᓯ? 

ᒥᓂᔅᑕ ᔪᐊᓇᓯ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄ. ᑎᑭᒃᑲᔭᖅᑰᖅᑐᖅ 

ᐅᐱᕐᖔᖑᓂᐊᖅᑐᖅ ᑳᓐᑐᕌᒃᑖᕈᒪᓂᐊᖅᑐᒍᑦ 

ᑐᒃᓯᕋᐅᓯᕐᓂᐊᖅᑐᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᓐᓇ ᑳᓐᑐᕌᒃᑖᕈᒪᔾᔪᑎᓂᒃ ᑖᓐᓇ ᑕᐃᒪᓕ 

ᐅᖃᕈᓐᓇᖅᐳᖓ ᓄᓇᓕᖕᓂ ᒐᕙᒪᒃᑯᓐᓂᓕᓗ 

ᐱᔨᑦᑎᖅᑎᒃᑯᓐᓂ ᐃᓱᒪᒃᓴᖅᓯᐅᕈᑕᐅᑦᑎᐊᖅᐸᑦ 

ᓄᓇᕗᒻᒥᐅᓕᒫᑦ ᐃᑭᐊᖅᑭᕕᒃᑯᑎᖃᕐᓗᑎᒃ ᑖᓐᓇ 

ᑳᓐᑐᕌᒃᑖᕈᒪᔾᔪᑎᖓ ᑐᒃᓯᕋᐅᑦ, ᐄ, ᓄᓇᓕᓕᒫᓂᒎᖅ 

ᐱᖓᓱᓂ ᐃᖅᑲᓇᐃᔭᖅᑎᑖᑦ ᓄᓇᓕᓕᒫᓂᒃ 

ᐃᖅᑲᓇᐃᔭᖅᑎᖃᕋᔭᖅᑐᒍᑦ, ᖃᕆᓴᐅᔭᓕᕆᔨᑦ 

75ᓂᑦ 100ᓄᑦ ᐃᖅᑲᓇᐃᔭᓕᒃᑲᓐᓂᕈᓐᓇᕋᔭᕐᒪᑕ. 

ᑕᐃᒪᓕ ᐅᖃᕋᔭᕈᓐᓇᖅᐸᑦ ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᑎᖅᑐᓂ ᑖᓐᓇ 

ᐃᓱᒪᒃᓴᖅᓯᐅᕈᑕᐅᑦᑎᐊᖁᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ 

ᐅᖃᐅᓯᐅᑐᐃᓐᓇᕐᒪᑦ. ᒥᓂᔅᑕ, ᑭᐅᔪᒪᒍᕕᑦ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᒋᔪᒪᑐᐃᓐᓇᖅᑕᕋ ᒪᓕᒐᓕᐅᖅᑎᐅᑉ 

ᐅᖃᐅᓯᕆᔭᖓᓄᑦ, ᐃᓱᒪᒃᓯᖅᓯᐅᖁᓂᖓᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᐃᑭᐊᖅᑭᕕᒃᑰᕈᑎ 

ᐱᒋᐊᖅᐸᑦ ᓄᓇᕗᓗᒃᑖᖓ ᓄᓇᓕᓗᒃᑖᖏᑦ 

ᐱᓂᐊᕋᓗᐊᖅᐸᑦ ᐅᕝᕙᓘᕝᕙ ᓄᓇᓖᑦ ᐃᓚᐃᓇᖏᑦ 

ᐱᓂᐊᕆᕙᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᑖᓐᓇ ᒫᓐᓇᒃᑯᑦ 

ᑲᔪᓯᒍᑎᒋᒐᓱᐊᖅᑕᕗᑦ ᐃᖃᓗᐃᑦ ᐃᒻᒪᖄ 

ᑕᒪᒃᑯᓄᖓ ᖃᖓᑦᑕᖅᑎᑕᐅᓯᒪᔪᓂ 

ᐊᑐᕐᓂᖅᐹᖑᑎᓪᓗᒍ ᑐᕌᒐᕆᓂᖅᐹᕆᔭᕗᑦ ᒫᓐᓇᒃᑯᑦ 

ᐊᒻᒪᑦᑕᐅᖅ ᑭᓯᐊᓂ ᓯᕗᓂᒃᓴᑦᑎᓐᓂ 

ᐊᕐᕌᒎᓂᐊᖅᑐᓂ ᐊᒡᒋᖅᑐᓂ ᐊᓯᖏᓐᓂ ᓄᓇᓖᑦ 

ᑎᑭᑕᐅᒍᓐᓇᕐᓂᖅᐸᑕ ᑮᓇᐅᔭᐃᓪᓗ ᓈᒻᒪᖕᓂᖅᐸᑕ 

ᐊᖏᖅᑕᐅᒍᓐᓇᖅᐸᑕᓗ ᑕᕝᕘᓇ ᒪᓕᒐᓕᐅᕐᕕᒃᑯᑦ 

ᐅᓯᖏᑦ ᓄᓇᓖᑦ ᐊᑦᑐᖅᑕᐅᖃᓯᐅᑎᒐᔭᖅᑐᑦ 

ᐊᖏᖅᑕᐅᓐᓂᖅᐸᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᑕᐃᒪᐃᑦᑑᑎᓪᓗᒍ ᒪᐃᔭᐅᑎᓪᓗᖓ ᑖᓐᓇ 

ᐱᓕᕆᐊᕆᓚᐅᖅᓯᒪᒐᑦᑎᒍᑦ ᕼᐊᑦᓴᓐᐸᐃᑉ 

ᑲᑎᒪᔨᖏᑦ ᐊᑯᓂᐊᓗᒃ. ᑖᓐᓇ ᓱᓕ 

ᐱᒋᐊᖅᑕᐅᓯᒪᓐᖏᒻᒪᑦ ᖃᐅᔨᓴᖅᑕᐅᓕᖅᑑᒐᓗᐊᖅ 

ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏᑦ 

ᒐᕙᒪᑐᖃᒃᑯᓐᓂᑦ ᑮᓇᐅᔭᓕᖅᑕᐅᓯᒪᓕᖅᑎᓪᓗᒋ177 

ᑖᓐᓇ ᖃᓄᖅ ᑖᔅᓱᒧᖓ ᐊᒃᑐᐊᓂᖃᕐᓂᐊᖅᐸ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒻᒪᖄ ᑐᑭᓯᓇᖅᑎᒋᐊᕈᓐᓇᖅᐸᕗᑦ 

ᑕᐃᓐᓇ ᐅᖃᐅᓯᕆᕙᐅᒃ ᑭᕙᓪᓕᖅ ᐃᒪᒃᑯᑦ 

ᐃᑭᐊᖅᑭᕕᒃᑰᕈᑎᒥᒃ, ᑖᓐᓇ ᐊᐱᖅᑯᑎᒋᖅᑰᕐᒪᒍ.  

 

ᐃᒃᓯᕙᐅᑕᖅ, ᑖᓐᓇ ᒫᓐᓇ ᑮᓇᐅᔭᐃᑦ ᑐᑦᓯᕋᖅᑕᕗᑦ 

ᐃᖃᓗᓐᓅᖓᔪᖅ ᑖᓐᓇ ᐃᑭᐊᖅᑭᕕᒃᑰᕈᓐᓇᐅᑎ 

ᑭᓯᐊᓂᑦᑕᐅᖅ 

ᒪᓕᒐᓕᐅᖅᑎᐅᖃᑎᕗᑦ ᖃᒪᓂᑦᑐᐊᕐᒧᑦ 

ᐊᐱᖅᓱᖅᑲᐅᑎᓪᓗᓂ ᐅᖃᖅᑲᐅᒐᒪ $100 

ᒥᓕᐊᓐᓂᑦᑕᐅᖅ ᑐᑦᓯᕋᒃᑲᓐᓂᕋᔭᖅᑐᒍᑦ ᓄᓇᕐᔪᐊᕐᒥ 

ᓱᒃᑲᔪᒥᒃ ᐃᑭᐊᖅᑭᕕᒃᑰᕈᓐᓇᐅᑎᓂᒃ 

ᑮᓇᐅᔭᐅᓂᕋᖅᑕᐅᔪᒃᑯᑦ ᑭᕙᓪᓕᕐᒧᑦ ᑭᕙᓪᓕᖅ 

ᓄᓇᓕᖏᓐᓄᑦ ᑖᓐᓇ 

ᑎᑭᑕᐅᒍᓐᓇᕋᔭᓐᖏᒃᑲᓗᐊᕐᒪᖔᑦ ᐊᕐᕌᒎᓂᐊᖅᑐᓂ 

ᐊᒡᒋᖅᑐᓂ. ᖁᔭᓐᓇᒦᒃ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑏᓗ? ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᑲᔪᓯᓇᔭᕐᓂᕈᓂ ᒐᕙᒪᒃᑯᑦ ᐱᒋᓂᐊᕐᒪᒍ ᐃᓄᖕᓄᑦ 

ᐊᑐᖅᑕᐅᔪᓐᓇᕋᔭᖅᐸ ᓄᓇᕗᒻᒥᐅᑕᕐᓄᑦ ᒐᕙᒪᒃᑯᓐᓂ 

ᓴᓇᔪᓂᒡᓗ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᑖᓐᓇ ᒐᕙᒪᒃᑯᓐᓄᑦ 

ᐱᓂᖅᐹᖑᒐᓗᐊᖅᑎᓪᓗᒍ ᑭᓯᐊᓂᑦᑕᐅᖅ 

ᐃᓄᑐᐃᓐᓇᕐᓄᑦᑕᐅᖅ ᓂᐅᕕᐊᕆᔭᐅᓗᓂ 

ᐱᔭᐅᒍᓐᓇᖅᓯᒐᔭᕐᒥᔪᑦᑕᐅᖅ ᐋᖅᑭᒃᓱᖅᑕᐅᒐᔭᖅᑐᖅ 

ᑕᒪᓐᓇ ᐃᒃᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒪᓕᑭ, ᐱᐊᓂᒃᐱᑦ? ᒥᔅᑕ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒪᐃᓕᒍᓐᓇᖅᓯᑕᐃᓐᓇᖅᑐᖓ 

ᐃᔪᕋᓚᑦᑎᑦᑎᓐᖏᓪᓗᖓ ᐃᒡᓘᑉ ᐃᓗᐊᓂ.  

 

>>ᐃᒡᓚᖅᑐᑦ 

 

ᐃᒃᓯᕙᐅᑕᖅ, ᑖᓐᓇ ᐅᐊᔭᓕᖅᓱᖅᑕᐅᔪᒪᓂᖓ 

ᑕᑯᓪᓗᒋᓪᓗ ᑐᓴᐅᑎᑎᒎᖃᑦᑕᖅᓯᒪᔪᖅ ᐊᒻᒪᓗ 

ᑐᓴᐅᒪᔾᔪᑏᑦ. ᐃᒃᓯᕙᐅᑕᐅᓕᖅᑑᑉ ᐅᖃᓕᒫᖅᑲᐅᔭᖓ 

ᓇᓖᕌᒐᒃᓴᓂ ᐱᖃᓯᐅᔾᔨᓚᐅᕐᒪᑦ, ᑖᓐᓇ 

ᓇᓗᓕᕋᔪᒃᑲᒃᑯ ᑖᓐᓇ 

ᓇᖕᒥᓂᕆᔭᐅᔪᒻᒪᕆᐅᖅᑰᖅᑎᓪᓗᒍ 

ᐱᕕᖃᕋᔭᓐᖑᐊᕋᓗᐊᖅᑎᓪᓗᒍ ᐱᓕᕆᖃᑎᒪ.  

 

ᐊᕗᖓ ᓯᕕᑐᒃᑲᓐᓂᖅᑐᒧᑦ ᐃᒪᓐᓇ 

ᓴᓇᔭᐅᓂᑐᐃᓐᓇᕆᓐᖏᑕᖓᓄᑦ ᒪᑭᒪᑎᑕᐅᓂᖓᓄᑦ 

ᐊᒻᒪᓗ ᑕᐃᒃᑯᐊᓗ ᒪᑭᒪᑎᑕᐅᖏᓐᓇᐅᔭᕆᐊᖃᕐᓂᖅ. 

ᐊᐱᕆᔪᖓᖃᐃ ᐱᕕᒃᓴᖅᑕᖃᕐᓂᐊᖅᐸᖃᐃ 

ᐱᓕᕆᖃᑎᖏᑦ ᑲᓐ ᐊᕐᑎᒃᑯᓐᓂᑦ (CanArctic) 

ᖃᐅᔨᒪᒐᒪ ᒥᓂᔅᑕᐃᑦ ᐃᖅᑲᓇᐃᔭᖅᑎᖏᓪᓗ 

ᐅᖃᖃᑎᖃᖅᓯᒪᖕᒪᑕ ᑕᐃᒃᑯᓂᖓ ᑖᓐᓇ 

ᐱᒋᐊᕈᑎᒋᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᒫᓐᓇ 

ᑕᑯᓐᓴᓈᒐᓪᓗᐊᑕᖃᖅᑐᒍᑦ ᐱᓕᕆᐊᒃᓴᑦ ᓄᓇᓕᖕᓂ 

ᒐᕙᒪᒃᑯᓐᓂ ᐱᔨᑦᑎᖅᑎᒃᑯᑦ ᐱᓕᕆᐊᕆᓯᒪᔭᖓᓂ 

ᐊᕐᕌᒍᒐᓴᖕᓂᒃ. ᑖᓐᓇ ᑕᒡᕙ ᐃᒃᐱᒋᕙᑦᑎᒍᑦ 

ᐱᓕᕆᖃᑎᒋᔪᓐᓇᕐᓂᐊᖅᑕᒃᓴᕆᔭᕗᑦ 

ᑖᔅᓱᒧᖓᐅᒐᔭᖅᑐᖅ ᐱᓕᕆᐊᕐᒧᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᑎᕆᐊᑲᐃᓐᓈᕐᔪᒡᓗᖓᖃᐃ ᐊᒃᑑᐸ 2021ᒥ 

ᑳᓐᑐᕌᒃᑖᕈᒪᔪᑦ ᑐᒃᓯᕋᐅᑎᓂᒃ ᓄᓇᕗᑦ ᒐᕙᒪᒃᑯᖏᑦ 

ᐃᒫᒃ ᐃᖅᑲᖓᒍᑦ ᐅᐊᔭᓅᖅᑐᓄᑦ ᑖᒃᑯᓄᖓ 

ᖃᐅᔨᒪᔨᑕᐅᔪᓂᒃ. ᑎᓯᐱᕆ ᐊᕐᕌᒍᒥ ᒪᑐᓚᐅᖅᑐᓂ 

ᓇᓕᐊᒃ ᑎᒥᐅᔪᖅ ᑳᓐᑐᕌᒃᑖᖅᑎᑕᐅᓯᒪᕙ ᑖᔅᓱᒥᖓ 

ᐱᓕᕆᖁᓪᓗᒍ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᓚᑦ ᑯᐊᖑᓂᕋᖅᑕᐅᔪᖅ 

(Ledcor), ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᐅᔾᔨᕆᔭᕋᓗᐊᕋ ᑖᓐᓇ ᐱᒋᐊᕆᐅᖅᑎᓪᓗᒍ 

ᐊᕐᕌᒍᕋᓵᐅᓪᓗᓂ ᓇᓖᕌᒐᒃᓴᖅᑕᖃᓗᐊᓚᐅᓐᖏᒻᒪᑦ 

ᖃᓄᖅ ᓇᖕᒥᓂᕆᔭᐅᑎᒋᓂᐊᕐᒪᖔᑦ 

ᒪᑭᒪᑎᑕᐅᓂᐊᕐᒪᖔᓪᓘᓐᓃᑦ. ᐄ, ᑕᑯᖅᑯᑎᒋᓪᓗᒍ 

ᐱᓕᕆᕐᔪᐊᖅᓯᒪᖅᑰᔨᒻᒪᕆᓕᕐᒪᑕ ᑕᖅᑲᒃᑯᓄᖓ 

ᓇᖕᒥᓂᖃᖅᑕᐅᔪᓂᑦ. ᑕᐃᒪ 

ᑐᒃᓯᕋᖅᑕᐅᓯᒪᓐᖏᑦᑐᓂᒃ 

ᐱᔪᒪᔾᔪᑎᑕᖃᓚᐅᖅᑎᓪᓗᒍ, ᐄ.  

 

ᐊᒻᒪᓗ ᑮᓇᐅᔭᖅᑖᕈᓐᓇᑳᓪᓚᖕᓂᖅᐸᑕ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓ ᐱᓕᕆᓯᒪᖕᒪᑦ ᒍᕋᐃᔅ ᐸᐃᒥ 

ᑭᕙᓪᓕᕐᒥᓗ ᐊᐅᔭᓕᖅᓱᐃᓂᕐᒧᑦ, 

ᓄᑭᓪᓚᐅᓯᖅᓱᐃᓂᕐᒧᓪᓗ ᒪᑐᐃᖓᖅᑰᔨᖕᒪᑕ 

ᑮᓇᐅᔭᖃᖅᑎᑦᑎᒐᔭᕋᐃᖓ ᕿᑭᖅᑖᓗᖕᒥ 

ᐱᓕᕆᐊᖑᔪᒧᑦ. ᑖᓐᓇ ᒪᑐᓯᒪᖅᑰᔨᓕᕐᒪᑦ ᒥᓂᔅᑕᐅᑉ 

ᐅᖃᐅᓯᕆᓯᒪᔭᖓ ᐅᖃᕈᓐᓇᖅᐸᖃᐃ 

ᐱᕕᒃᓴᖅᑕᖃᖅᐸ ᓱᓕᖃᐃ 

ᑮᓇᐅᔭᖅᑖᕐᕕᒃᓴᖅᑕᖃᕋᔭᕐᒪᖔᑦ ᐱᓗᐊᖅᑐᒥᒃ 

ᑮᓇᐅᔭᖅᑖᕐᔪᐊᖅᑐᒻᒪᕆᐅᓂᖅᑎᓪᓗᒋᑦ 

ᒐᕙᒪᑐᖃᒃᑯᓐᓂᑦ. ᑕᐃᓐᓇ ᓄᓇᕗᑦ ᒐᕙᒪᒃᑯᓐᓂ 

ᑕᐃᒫᒃ ᐊᑭᓖᖃᓯᐅᑎᓲᖑᖕᒪᑕ ᓯᓚᑖᓂᖃᐃ 

ᑮᓇᐅᔭᖅᑖᕐᓂᖅ ᑖᓐᓇ ᐃᑲᔫᑎᒐᔭᕐᒪᑦ ᐊᒻᒪᓗ ᒥᔅᑕ 

ᒪᓕᑭ ᐅᖃᐱᓪᓚᖅᑲᐅᖕᒪᑦ ᓄᓇᓕᖕᓄᑦ 

ᐊᑐᐃᓐᓇᐅᓂᖅᓴᐅᒐᔭᖅᑐᓄᑦ ᐱᑕᖃᕋᔭᖅᑰᔨᖕᒪᑦ.  

 

ᐱᕕᒃᓴᖅᑕᖃᓪᓚᕆᖅᑰᔨᖕᒪᑦ ᐃᖏᕐᕋᖃᑎᒋᓗᒍ.  

ᐅᖃᓐᖏᑦᑐᖓ ᑲᑎᒪᔨᕋᓛᖅᑖᕐᓂᐊᕐᓂᕋᕐᓗᒍ 

ᐱᒋᐊᕐᓂᐊᓂᖓᓂ ᖃᐅᔨᒪᔪᖓ 

ᐱᓕᕆᐊᖑᓯᒪᔪᒻᒪᕆᐅᖕᒪᑦ ᓄᓇᓕᖕᓂ ᒐᕙᒪᒃᑯᓐᓂ 

ᐱᔨᑦᑎᖅᑎᒃᑯᓐᓂ ᐊᕐᕌᒎᓯᒪᔪᑦ ᑕᖅᑳᖓᓪᓗ 

ᓇᖕᒥᓂᖃᖅᑐᓂᑦ ᓯᕗᒧᐊᒍᑕᐅᑦᑎᐊᕐᒪᑦ 

ᐃᓄᐃᓪᓗ ᑎᒥᖁᑎᒋᔭᖏᓐᓄᑦ. ᑐᓴᕈᒪᔪᖓ 

ᒥᓂᔅᑕᒥᑦ ᐱᑕᖃᖅᐸ ᓱᓕᖃᐃ 

ᐱᕕᒃᓴᖅᑕᖃᕋᔭᕆᐊᖓ ᑖᒃᑯᐊ ᓯᓚᑖᓂᑦ 

ᐱᓕᕆᖃᑎᖃᕐᓂᕐᒧᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑕᖅ. ᐄ. ᖃᓄᑐᐃᓐᓇᑦᑎᐊᖅ 

ᕿᒥᕐᕈᐊᕐᓂᐊᖅᑐᒍᑦ ᐱᓕᕆᖃᑎᒃᓴᕐᓂᒃ 

ᓇᐅᒃᑯᑐᐃᓐᓇᑦᑎᐊᖅ ᓇᐅᒃᑯᑦ 

ᐱᓕᕆᑦᑎᐊᕐᓂᖅᓴᐅᕚᓪᓕᕈᓐᓇᕐᒪᖔᑕ ᑖᒃᑯᓂᖓ 

ᐱᓕᕆᖃᑕᐅᔪᒥᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᖁᔭᒋᔭᕋ ᒥᓂᔅᑕ. ᑕᐃᒪᓕ 

ᑐᒃᓴᕋᒃᑲᓐᓂᕐᓂᕋᖅᑕᕋᖃᐃ 

ᑐᕌᕐᓂᐊᓐᖏᒃᑲᓗᐊᕐᓗᓂ ᑖᓐᓇ ᓯᕗᓕᖅᑎ 

ᑭᐅᓂᐊᖅᑐᖅ ᖃᐅᔨᒪᔭᕋᓗᐊᕋ, ᓄᓇᕗᑦ 

ᑐᓐᖓᕕᒃᑯᑦ ᐊᖓᔪᖅᑳᖓᑕ ᑎᑎᖅᑲᖓᓄᑦ 

ᐊᔾᔨᖏᓐᓂᒃ ᐃᓕᖕᓅᓚᐅᖅᑐᓂᒃ 

ᑐᒃᓯᕋᕈᓐᓇᖅᐳᖓᖃᐃ ᑲᑎᒪᔨᕋᓛᑦ 

ᐱᖃᑕᐅᔪᓐᓇᖅᐸᑕ ᑭᐅᔾᔪᑕᐅᓚᐅᖅᑐᓂᒃ 

ᑎᑎᖅᑲᓂᒃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑕᖅ. ᐄ. ᐄ, ᑕᐃᒪ ᑭᐅᔾᔪᑎᖕᓂᒃ 

ᑎᑎᖅᑲᓄᑦ ᐱᓂᐊᖅᐳᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᒃᑲ ᒪᓕᒡᓗᒋᑦ, 

ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᑯᑎᖃᕋᒪ ᐅᐊᔭᓕᖅᓱᐃᓂᕐᒧᑦ. ᑖᔅᓱᒧᖓ 

ᑮᓇᐅᔭᓂᒃ ᐊᒃᑐᐊᒐᔭᓐᖏᑦᑐᒃᓴᐅᒐᓗᐊᖅ 2022-

2023 ᑭᓯᐊᓂ ᒪᓕᒐᓕᐅᖅᑎᐅᓚᐅᖅᓯᒪᔪᓂ 

ᑕᓯᐅᔭᕐᔪᐊᖅ ᐱᓗᐊᖅᑐᒥᒃ ᓂᕈᐊᖅᑕᐅᓯᒪᕝᕕᒐ 

ᓴᓂᑭᓗᐊᖅ. ᐅᖃᖃᑎᖃᖅᐸᓪᓕᐊᓯᒪᖕᒪᑕ 

ᑲᓱᕈᓐᓇᑐᐃᓐᓇᕆᐊᖃᕐᓂᖏᓐᓂᒃ ᐅᐊᔭ 

ᓴᓂᑭᓗᐊᖅ, ᐄ, ᑖᒃᑯᐊ ᑲᓇᖕᓇᕐᒥ ᑖᒃᑯᓄᖓ 

ᐅᐊᔭᓕᖅᓱᐃᑦ ᐊᕐᕌᓂ ᐋᖅᑭᒃᓱᖅᑕᐅᓚᐅᖅᑐᑦ 

2021 ᓄᓇᕕᖕᒥ ᑯᐸᐃᒃᒥ. ᐃᓱᒪᔪᖓ 

ᐱᓕᕆᕝᕕᒃᓯᖃᐃ ᐅᖃᖃᑎᖃᖅᓯᒪᕙ 

ᑲᓱᕈᓐᓇᕋᔭᕆᐊᖏᑦ ᓴᓂᑯᓗᐊᖅ ᑖᓐᓇ 

ᓂᖁᕕᐊᖑᓂᖓᒍᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑕᖅ. ᐋᒃᑲ. 

ᑕᐃᒪᐃᓕᐅᓚᐅᓐᖏᑦᑐᒍᑦ ᑖᒃᑯᐊ ᒪᓕᒐᓕᐅᖅᑏᑦ 

ᐊᐱᖅᑯᑎᒋᔭᕐᓂᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᓕᕆᕝᕕᒃᓯᖃᐃ ᐃᓱᒪᒃᓴᖅᓯᐅᕈᑎᖃᕈᓐᓇᖅᐸ 

ᐃᒻᒪᖄ ᑕᒪᓐᓇ ᐸᕐᓈᕆᕙᓪᓕᐊᓗᒍ 

ᖃᐅᔨᓴᕐᓗᒍᓘᓐᓃᑦ ᑐᒃᓯᕋᐅᑎᓂᒡᓗ 

ᑕᖅᑲᐅᓐᖓᖅᓯᓗᑎᒃ ᓴᓂᑭᓗᐊᖅ 

ᐱᑐᖃᑕᐅᔪᓐᓇᕐᓂᐊᕐᒪᑦ ᐅᐊᔭᓕᖅᓱᖅᑕᐅᓯᒪᔪᑎᒍᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᔅᓯᕙᐅᑕᖅ. ᑕᖅᑲᐅᓐᖓᖅᓯᓂᐊᕐᓂᕐᒥᒃ 

ᑕᖅᑲᐅᓐᖓᖅᓯᔾᔮᓐᖏᑦᑐᖓ ᒫᓐᓇ. ᐃᒻᒪᖄ 

ᕼᐋᒪᓚᒃᑯᑎᒎᕈᓐᓇᖅᑐᖅ ᑕᐃᒃᑯᐊᓗ ᑕᒪᑐᒥᖓ 

ᐅᐊᔭᓕᖅᓱᐃᓂᕐᒥᒃ ᐅᖃᐅᓯᖃᕐᓗᑎᒃ. ᐅᖅᑯᕐᒥᐅᑦ 

ᑕᐃᒃᑯᐊ ᐅᖃᐅᓯᕆᓵᖅᑕᖏᑦ, ᓄᓇᕕᒃ ᑲᑎᕕᒃᑯᓪᓗ 

ᒐᕙᒪᒃᑯᖏᑦ. ᓴᓂᑭᓗᐊᕐᖏᓐᓇ 

ᖁᒻᒧᐊᑦᑎᑕᐅᓯᒪᔪᒥᒃ ᐱᐅᔪᕐᔪᐊᕌᓗᒻᒥᒃ. ᓴᓂᑭᓗᐊᖅ 

ᐊᒻᒪᓗ ᐊᓯᖏᑦ ᓄᓇᓖᑦ ᓱᑲᓐᓂᖅᓴᓂᒃ 

ᐊᑐᐃᓐᓇᐅᓂᖅᓴᐅᖏᓐᓇᕐᓂᕐᓗ ᑕᐃᒪᐃᑦᑐᓕᒃ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᔪᒪᖅᑲᐅᒐᓗᐊᕐᓂᖅᓴᕋ ᑭᕙᓪᓕᖅ 

ᐃᓄᐃᑦ ᑲᑐᔾᔨᖃᑎᒌᖏᑦ ᐱᑳᓪᓚᓐᓂᖅᐸᑕ ᑕᕝᕗᖓ 

ᑕᕝᕗᖓ ᑲᖅᖠᓂᕐᒧᑦ ᐱᓯᒪᓕᖅᐸᑕ ᑖᒃᑯᓄᖓ 

ᐃᓚᓕᐅᑎᔪᓐᓇᕋᔭᕐᒪᖔᑦ ᑖᒃᑯᐊ ᒐᕙᒪᒃᑯᑦ 

ᐱᓕᕆᐊᕆᓕᖅᑕᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᑕᐃᓐᓇ ᑭᕙᓪᓕᒃᑯᑦ 

ᑐᒃᓯᕋᐅᑎᓕᐊᕆᒐᓱᐊᖅᑕᖓ ᐃᑯᒻᒪᖅᑯᑎᓄᑦ 

ᐊᑦᑐᐊᖓᑎᓪᓗᓂ ᑕᐃᑲᓐᖓᑦ ᒫᓂᑑᐸᒦᖔᖅᑐᑦ 

ᑖᒃᑯᐊ ᐊᑕᐅᑦᓯᒃᑰᕋᔭᖅᑰᕐᒪᑎᒃ ᑲᒪᒋᒐᓱᐊᖅᑕᖓᑦ. 

ᑭᓯᐊᓂ ᑕᐃᓐᓇ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ 

ᑲᔪᓯᒍᑎᒋᒐᓱᐊᖅᑕᖓᑦ ᐊᓯᐊᓂᒃ ᑐᒃᓯᕋᖅᓯᒪᒐᑦᑕ 

ᑕᒫᓐᖓᑦ ᐃᖃᓗᓐᓂᒃ ᑭᕙᓪᓕᕐᒧᑦ ᑕᐃᑦᓱᒪᓐᖓᑦ 

ᐅᐊᔭ ᐃᒪᐅᑉ ᐃᖅᑲᖓᒎᖅᑐᒥᒃ ᑕᐃᑯᖓ 

ᑭᕙᓪᓕᕐᒨᕋᖓᔪᒥᑦᑕᐅᖅ ᕿᒥᕐᕈᒐᓱᐊᖅᑐᒍᑦ ᓄᓇᒥᒃ 

ᐃᖅᑲᖅᑕᐅᒐᔭᕐᒪᖔᑦᑕ. ᒫᓐᓇ ᓇᓗᓇᐃᕈᓐᖏᑦᑐᖅ 

ᓱᓕ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑮᓇᐅᔭᐃᑦ 

ᐊᖏᕋᔭᕈᑦᑎᒍ ᖃᑯᒍ ᓇᓗᓇᕈᓐᓃᕋᔭᖅᐸᑦ ᑖᒃᑯᐊ 

ᐊᖅᑯᑕᐅᓇᔭᖅᑐᐃᑦ 

ᐊᑦᑐᖅᑕᐅᓇᔭᖅᑐᐃᑦ ᐃᖃᓗᓐᓃᖔᓃᑦ ᓄᓇᕗᑦ 

ᐊᓯᖏᓐᓄᑦ ᓄᓇᓕᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᑖᓐᓇ ᒫᓐᓇ 

ᑮᓇᐅᔭᐃᑦ ᑐᑦᓯᕋᖅᑕᕗᑦ ᐃᖃᓗᓐᓄᑦ ᑐᕌᖓᔪᑦ 

ᑲᒪᒋᔭᖃᖅᑐᒍᑦ ᒐᕙᒪᑐᖃᒃᑯᓐᓃᖔᖅᓯᒪᔪᓂᑦ 

ᑐᑦᓯᕋᑲᐃᓐᓇᖅᓯᒪᔪᓪᓗᑕᓗ ᐊᓯᐊᓂᓪᓗ. ᑕᐃᓐᓇ 

ᐊᖏᖅᑕᐅᓐᓂᕈᑦᑕ ᑕᕝᕙᓐᖓᑦ 

ᒪᓕᒐᓕᐅᕐᕕᒻᒥᑦᑕᐅᖅ ᑐᑦᓯᕋᕆᐊᖃᓕᕋᔭᖅᑐᒍᑦ 

ᑕᒫᓐᖓᑦ ᐃᖃᓗᓐᓂᒃ ᑭᕙᓪᓕᕐᒨᕋᔭᖅᑐᒧᑦ. ᑭᓯᐊᓂ 

ᑖᓐᓇ ᑲᔪᓯᔾᔪᑎᒋᓐᖏᑕᕗᑦ ᒫᓐᓇ, ᐃᑦᓯᕙᐅᑖ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᖅᑑᔮᖅᑐᒥᒃ 

ᑖᑦᓱᒥᖓ ᐱᓕᕆᐊᖃᕋᑦᑕ, ᓇᐅᒃᑰᖓᓂᐊᕐᒪᖔᕐᓗ 

ᖃᐅᔨᒪᓐᖏᑦᓱᑕ ᑮᓇᐅᔭᑲᓪᓚᐅᑐᑦᓱᓂᓗ ᑖᓐᓇ 

ᓇᓗᓇᐃᖅᓯᒪᕙᒌᖅᑐᒥᒃ ᓴᖅᑭᑦᑕᕈᔅᓯ 

ᐃᓱᐊᕐᓂᖅᓴᐅᓇᔭᕋᓗᐊᖅᑐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑦ ᔪᐊᓇᓯ: ᖁᔭᓐᓇᒦᒃ. ᑖᓐᓇ 

ᐃᖃᓗᓐᓄᑦ ᑐᕌᖓᓗᐊᖅᑎᓪᓗᒍ ᑭᓯᐊᓂᑦᑕᐅᖅ 

ᓇᐅᒃᑰᖓᓂᐊᕐᒪᖔᖅ 

ᓇᓗᓇᐃᔭᖅᑐᖅᐸᓪᓕᐊᔫᒐᓗᐊᖅ ᐊᒻᒪᓗ 

ᓯᕗᒧᐊᓐᓂᐊᖅᑐᒍᑦ ᓇᓗᓇᓐᖏᑦᑐᖅ ᑖᓐᓇ 

ᑮᓇᐅᔭᖅ ᐊᖏᖅᑕᐅᑉᐸᑦ ᓇᓗᓇᕈᓐᓃᕐᓂᐊᕐᒥᔪᖅ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒪᒐᔭᖅᑐᑦ 

ᓇᑭᑦ ᐱᓂᐊᕐᒪᖔᑕ. ᑭᓯᐊᓂᑦᑕᐅᖅ ᑕᐃᒃᑯᐊ 

ᐊᓯᖏᑦ ᓄᓇᓖᑦ ᐊᒃᑐᖅᑕᐅᒐᔭᖅᑐᑦ 

ᐊᓯᖏᓐᓂᑦᑕᐅᖅ ᑮᓇᐅᔭᓂᑦ ᑐᔅᓯᕋᕆᐊᖃᕋᔭᕋᑦᑕ. 

ᑕᐃᒪᓐᓇᑦᑕᐅᑦᑕᐅᖅ ᓇᓗᓇᕈᓐᓃᖅᐸᑦ ᑖᒃᑯᐊ 

ᑮᓇᐅᔭᐃᑦ ᐊᑐᖅᑕᐅᔪᓐᓇᖅᑐᑦ ᒐᕙᒪᑐᖃᒃᑯᓐᓂᑦ 

ᐊᒻᒪᓗ ᐅᕙᓐᖓᑦ ᒪᓕᒐᓕᐅᕐᕕᒻᒥ ᑕᐃᑰᓇ 

ᐅᓂᒃᑲᐅᓯᕆᔭᐅᒐᔭᕐᒥᔪᑦ ᓄᓇᓖᑦ ᓇᓪᓕᐊ 

ᐱᓂᐊᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

  



ᐱᖓᑦᓯᖅ, ᒫᑦᓯ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐅᖃᐅᓯᐅᖅᑰᔨᒻᒪᑦ ᓲᕐᓗ ᑖᓐᓇ Fibre Optic-

ᑖᕐᓂᐊᖅᑐᐃᑦ ᓄᓇᓖᑦ ᐊᑕᐅᓯᐅᖅᑕᕐᓗᒋᑦ 

ᓄᓇᕗᒻᒥ ᑕᐃᒪᓐᓇ ᑐᑭᓯᓇᖅᓯᖅᑰᔨᖕᒪᑦ. ᐃᒪᓐᓇᓕ 

ᐃᓱᒪᒐᓗᐊᖅᐳᖓ ᑕᒪᐅᓐᖓᖅᐸᓪᓕᐊᓗᓂ 

ᓄᓇᓕᒻᒥ ᖃᔅᓯᓂᒃ ᐱᔪᖃᕐᓗᓂ ᐊᒃᓱᓪᓘᓐᓃᑦ 

ᑕᐃᒪᓐᓇ ᐃᖢᐊᕆᓂᖅᓴᐅᓇᔭᕋᒃᑯ 

ᐊᑕᐅᓰᓐᓇᕐᒨᓐᖏᑦᑐᖅ ᓄᓇᓕᒻᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊᓗ ᓲᕐᓗ ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᑦ ᑲᔪᓯᒋᒍᑎᒋᔭᖏᑦ ᓲᕐᓗ. ᑖᒃᑯᐊ 

ᕿᒥᕐᕈᒐᔭᕐᒥᔭᕗᑦᑕᐅᖅ ᓯᕗᒧᐊᓐᖏᓂᑦᑎᓐᓂ 

ᓇᓪᓕᐊᒃ ᓄᓇᓖᑦ ᐱᑕᖃᕇᕐᒪᖔᑦᑕᓗᓐᓃᑦ ᑭᓯᐊᓂ 

ᑖᒃᑯᐊ ᓯᕗᓂᔅᓴᑦᑎᓐᓂ ᐱᓕᕆᐊᕆᔭᐅᒍᒫᖅᑰᖅᑐᑦ 

ᐊᒻᒪᓗ ᒫᓐᓇᒃᑯᑦ ᐃᖃᓗᐃᑦ ᐊᑐᕐᓂᖅᐹᖑᑎᓪᓗᒍ 

ᖃᖓᑦᑕᖅᑎᑕᐅᓯᒪᔪᓂᒃ ᑖᓐᓇ 

ᓯᕗᓪᓕᖅᐹᖑᑎᑕᐅᔪᖅ ᐊᒻᒪᓗ ᐸᕐᓇᑦᑕᐅᓯᒪᓂᖓ 

ᐅᓪᓗᒥᒧᑦ ᑲᔪᓯᒍᑎᒌᓐᓇᕋᑦᑎᒍ ᑖᒃᑯᐊ ᕿᒥᕐᕈᓪᓗᒋᑦ 

ᐊᒻᒪᓗ ᑮᓇᐅᔭᖏᑦ ᑮᓇᐅᔾᔭᑲᓪᓚᐃᑦ 

ᐊᑐᕐᓂᐊᖅᑑᒐᓗᐊᑦ ᑭᓯᐊᓂᑦᑕᐅᖅ ᒫᓐᓇᒃᑯᑦ 

ᖃᖓᑦᑕᖅᑎᑕᐅᓯᒪᔪᓂᒃ ᐊᑐᖃᑦᑕᖅᑐᕗᑦᑕᐅᖅ 

ᐊᖏᔪᑲᓪᓚᐅᒋᓪᓗᓂ. ᒪᕐᕈᐃᓕᖓᖅᑲᐅᒻᒪᑎ ᑖᒃᑯᐊ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᕈᒪᒻᒥᔪᖓ 2022-2023 

ᐊᑭᑐᔪᖅᑐᕈᑎᔅᓴᐃᑦ $2.5-ᒥᓕᐊᓐᓂᒃ ᐃᓚᖃᕐᒪᑕ 

ᒪᑯᓄᖓ ᐱᑐᔅᓯᒪᐅᑎᓄᑦ ᐊᓯᖏᓐᓂᓪᓗ. ᑭᓱᒧᑦ 

ᑖᓐᓇ ᐊᑐᖅᑕᐅᓂᐊᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐳᕉᔅᑐ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᓄᖓ ᐃᓚᖃᖅᑐᖅ 

$250,000 R.S.O. Upgrades $750,000 

ᑲᖏᖅᖠᓂᕐᒥ ᐃᖃᓗᒃᑑᑦᑎᐊᕐᒥᓗ, $2-ᒥᓕᐊᓐ 

ᐱᑐᒃᓯᒪᐅᑏᑦ, $500,000 ᓄᑖᓄᑦ ᐃᓚᒃᓴᖏᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. A, B, C -ᑐᐃᓐᓇᑯᓗᓐᓂᒃ 

ᐊᑐᖃᑦᑕᓐᖏᓪᓗᓯ. ᒥᔅᑕ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑮᓇᐅᔭᖅᑐᕈᑎᓄᑦ ᖃᓄᖅ ᐊᒃᑐᐃᓂᖃᕐᒪᖔᖅ 

ᑮᓇᐅᔭᖅᑐᕈᑕᐅᔪᓐᓇᕐᒪᑕ ᑕᒪᒃᑯᐊ 

ᐊᔾᔨᒌᓐᖏᕈᓘᔭᖅᑐᖅ. ᖃᓄᕐᓖᒃᑯᐊ ᓄᓇᓖᑦ 

ᐱᑐᑦᑕᐅᓂᐊᖅᑐᑦ ᓇᓗᓇᐃᖅᑕᐅᖃᑦᑕᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑮᓇᐅᔭᑦ ᐊᑐᕈᒪᕐᓂᐊᖅᑐᑦ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒪᑯᓄᖓ 

ᓄᑕᐅᔪᓐᓃᖅᐸᓪᓕᐊᔪᓄᑦ ᖃᕆᓴᐅᔭᐃᑦ 

ᓄᑖᓐᖑᕆᐊᖅᑎᑕᐅᓂᖏᑦ $2.5-ᒥᓕᐊᓐ ᐊᕐᕌᒍᑕᒫᑦ 

ᑖᒃᑯᐊ ᓄᖑᑕᐅᐸᓗᐃᓐᓇᐅᔭᕐᒪᑕ. ᓇᓃᓐᓂᐊᕐᓂᖏᑦ 

ᐊᕕᑦᑐᖅᓯᒪᔪᓂᓪᓗ ᑐᑦᑕᕕᓪᓗᐊᑕᖏᓐᓂ. 

ᒪᑯᓂᖓᑦᑕᐅᖅ ᑐᖅᑯᐃᕕᕐᓂᑦ 

ᐱᑕᖃᐅᖅᑐᐃᓐᓇᐅᒻᒪᑕ ᒐᕙᒪᒃᑯᑦ 

ᐃᖏᕐᕋᑦᑎᐊᖁᓪᓗᒋᑦ 

ᓱᑯ181ᑦᑎᐊᓃᓐᓂᐊᕐᓂᖏᓪᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᑐᓴᐅᒪᔾᔪᑎᓕᕆᓂᖅ 

ᖃᕆᓴᐅᔭᓕᕆᓂᕐᓗ $20,700,000. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J-9. 

ᐅᖅᓱᐊᓗᓕᕆᓂᖅ $200,000. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕕᐊᓚᓯᒪᑎᓪᓗᒍ ᓂᓪᓕᕐᓗᖓ ᑭᓯᐊᓂᐅᒻᒪᑦ.  

 

>>ᐃᒡᓚᖅᑐᑦ 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐱᓕᕆᐊᖑᓂᐊᖅᑐᖅ ᑭᖑᕙᕆᐊᖅᑕᐅᓯᒪᒻᒪᑦ 

ᐊᕐᕌᒍᓪᓗᐊᖅ ᐊᐅᓚᒍᓐᓇᓐᖏ ᑖᒃᑯᐊ ᐱᓕᕆᕕᓐᓄᑦ 

ᐊᐅᓚᒍᓐᓇᓐᖏᑕᖏᓐᓄᑦ. ᐊᕐᕌᒍ ᑕᐃᒪ ᑕᒪᓐᓇ 

ᑲᔪᓯᑦᑎᐊᓛᖅᑳ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑲᔪᓯᓪᓚᕆᓐᓂᐊᖅᑐᖅ 

ᐊᕐᕌᒍ. ᖁᔭᓐᓇᒦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ 

ᓇᓗᓇᐃᖅᓯᒐᕕᑦ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓇᓗᓇᐃᖅᓯᔾᔪᑎᖏᑦ ᓴᓇᔭᐅᓂᐊᖅᑐᑦ 

ᓱᐴᔫᖅᓯᐅᑏᑦ ᐅᖅᓱᐊᓗᐃᑦ ᐊᒻᒪᓗ ᖁᕕᐊᓱᑦᑐᖓ 

ᑕᐃᓐᓇ ᓴᓇᔭᐅᓂᐊᕐᒪᑦ ᑕᐃᑲᓂ. 

ᐅᖅᓱᐊᓗᑦᑕᖅᑕᐅᒻᒥᒃ ᐱᒃᑲᓂᕐᓂᐊᖅᐱᑖ P-50-ᒥᒃ 

ᐅᓯᖃᑦᑕᕈᓐᓇᓂᐊᖅᑐᒥᒃ ᓱᐴᔫᖅᓯᐅᑎᑉ 

ᐅᖅᓱᐊᓗᖏᓐᓂᒃ 

ᐊᔾᔭᖅᑐᐃᔨᐅᖁᔭᐅᖃᑦᑕᓂᐊᖅᑐᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖏᓕᕐᓅᕋᒃᑯ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ.  

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᒋᔭᓐᓂ. ᐊᕐᕕᐊᓂ 

ᐃᓚᖃᖅᑐᖅ ᐅᖅᓱᖅᑖᕐᕖᑦ ᓄᑖᓂᒃ 

ᐃᓕᐅᖅᑲᐃᕕᐅᓗᑎᒃ ᒪᑯᐊᓗ ᐅᖅᓱᖅᑕᐅᑏᑦ 

ᑖᒃᑯᓄᖓ ᐃᓕᖃᓯᐅᔾᔭᐅᓯᒪᒻᒥᔪᑦ.  

 

ᐅᖅᓱᐊᓗᐃᑦ ᑕᒪᒃᑯᐊ ᐊᔾᔨᒌᓐᖏᑦᑐᑦ 

ᐊᕕᒃᓯᒪᑎᓐᓇᓱᖃᑦᑕᕋᒃᑭᑦ ᐱᐅᔪᓐᓃᕋᔭᕐᒪᑕ 

ᑲᑎᓐᖓᒐᓚᑦᑎᓪᓗᒋᑦ ᐊᒻᒪᓗ 

ᓴᓗᒪᑎᑕᐅᔭᕆᐊᖃᕐᓂᖏᑦ ᐊᒻᒪᓗ 

ᐅᓯᑲᖅᑕᐅᑕᐅᓗᑎᑦ ᓂᒡᓚᓱᑦᑐᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᒧᑦ ᓇᓗᓇᐃᖅᓯᕕᐅᔪᒪᔪᖓ 

ᐅᑭᐅᖅᓯᐅᑕᐅᓂᐊᖅᐸᑦ 

ᐊᕐᕕᐊᖅᓯᐅᑕᐅᓂᐊᖅᐸᓘᓐᓃᑦ 

ᐊᑲᐅᓐᖏᓕᐅᕈᑎᖃᐃᓐᓇᐅᔭᕋᑦᑕ ᑕᐃᒃᑯᐊ 

ᐅᖅᓴᓴᕝᕕᕈᓗᐃᑦ ᐊᑲᐅᓐᖏᑦᑑᖏᓐᓇᐅᔭᕐᒪᑕ. 

ᐊᑕᐅᓯᑐᐊᑦᑎᐊᕐᒥᑦ ᐊᑐᖅᓯᒪᔪᒍᑦ 

ᐊᑯᓂᑲᓪᓚᐅᓕᖅᑐᖅ. ᐊᑏᑐᖅ 

ᐃᖏᕐᕋᑦᑎᐊᕈᓐᓇᖅᑐᓂᒃ ᐅᖅᓱᖅ ᑕᐃᒪᐃᑦᑐᓂᒃ 

ᐃᓕᐅᖅᑲᐃᕕᐅᓛᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐱᖓᑦᓯᖅ, ᒫᑦᓯ 9, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

183 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓄᕐᒧᓪᓗ 

ᓱᕋᑦᑎᖅᑕᐅᔪᓐᓇᓐᖏᓪᓗᑎᑦ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᐅᓂᖅᐹᒥᒃ 

ᐊᑐᐃᓐᓇᕈᐃᓇᓱᓐᓂᐊᖅᐳᒍᑦ ᐅᖅᓴᒃᓴᕕᒻᒥᒃ 

ᐊᕐᕕᐊᓂ ᐊᓯᖏᓐᓂᓪᓗ ᓄᓇᓕᓐᓂ. ᓇᒻᒥᓂᖅ 

ᑎᑎᕋᐅᔭᕐᓗᓂ ᐃᓕᔭᐅᔪᒃᓴᓂ ᓴᓇᔪᒪᖅᑰᕐᒪᑦ. 

ᑕᐃᒪᓐᓇ ᐊᑲᐅᓐᖏᓕᐅᕈᑎᖃᖅᑐᖃᖅᐸᑦ 

ᓄᓇᓕᓐᓂ ᓇᓕᐊᑐᐃᓐᓇᕐᓂᒃ ᐅᖅᓱᐊᓗᒻᒥᓪᓗ 

ᑭᓯᐊᓂ ᐊᑐᕐᓗᑕᐅᒻᒪᑦ. ᐊᑏ ᖃᐅᔨᒃᑲᖅᑕᐅᖃᑦᑕᖅᑕ 

ᐱᓕᕆᕝᕕᑉᐳᑦ ᐋᖅᑭᒋᐊᖅᑕᐅᔪᓐᓇᓂᐊᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᑐᐃᓐᓇᖅ ᐅᖃᐅᓯᔅᓴᐅᓗᓂ. 

ᐃᑲᔪᖅᓱᑦᑎᐊᕋᒃᑯ ᑖᓐᓇ ᐱᓕᕆᐊᔅᓴᖅ ᐊᒻᒪᓗ 

ᒪᓕᒐᓕᐅᖅᑎᓕᒫᑦ ᑲᔪᓯᓚᖓᒻᒪᑕ ᐱᒻᒪᕆᐋᓗᒻᒪᑦ 

ᐊᕐᕕᐊᒧᑦ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐅᖅᓱᐃᑦ 

ᒫᓐᓇ ᑕᐅᑐᒃᖢᖏᑦ ᓄᓇᕐᔪᐊᒥ 

ᐊᑭᑦᑐᐸᓪᓕᐊᑐᐃᓐᓇᕐᒪᑦ. ᖃᓄᖅ ᑖᓐᓇ ᒐᕙᒪᒃᑯᑦ 

ᒥᓂᔅᑕᓘᓐᓃᑦ ᐱᓕᕆᓯᒪᕙ ᐅᖅᓱᐃᑦ 

ᐊᑭᑐᓗᐊᖁᓇᒋᑦ ᓄᓇᕗᒻᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᓕᑭ. 

ᑖᓐᓇ ᐊᐅᓚᔾᔪᑎᓅᖓᔫᒐᓗᐊᖅ ᑭᓯᐊᓂ ᒥᓂᔅᑕ 

ᑭᐅᖁᓂᐊᕋᒃᑯ ᖃᐅᔨᒪᓪᓗᒍ ᐃᓱᒫᓗᑕᐅᓂᖓ 

ᖃᓄᐃᑉᐸᓪᓕᐊᓂᖓ ᐅᖅᓱᐊᓘᑉ. 

ᒥᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖅᓱᐊᓗᐃᑦ ᐊᑭᖏᑦ ᖃᐅᑕᒫᑦ 

ᐊᓯᔾᔨᖃᑦᑕᑎᓪᓗᓂ ᒫᓐᓇᒧᑦ ᑎᑭᑦᑐᒍ 

ᐅᖅᓱᐊᓗᓕᕆᔨᒃᑯᑦ ᓄᓇᓕᓐᓂ ᒐᕙᒪᒃᑯᓪᓗ 

ᐱᔨᑦᑎᑎᒃᑯᑦ ᑖᒃᑯᓇᓐᖓᑦ ᐅᖅᓱᐊᓗᓐᓂ 

ᓂᐅᕕᖅᐸᓪᓕᐊᓕᓚᐅᖅᓯᒪᒐᑦᑕ ᓅᕖᕝᕙ ᑏᓰᕝᕙ 

ᑕᒫᓂ ᑎᑭᑦᑐᒍ. ᒫᓐᓇᒧᑦ ᑎᑭᑦᑐᒍ 71% -ᖏᓐᓂ 

ᐅᖅᓱᐊᓗᓐᓂᒃ ᐊᑐᖅᑕᐅᒍᓐᓇᓂᐊᖅᑐᒥ ᓄᓇᕗᒻᒧᑦ 

ᓂᐅᕕᖅᓯᒪᓕᖅᑐᒍᑦ ᐊᒻᒪ ᑖᒃᑯᐊ ᑭᓯᐊᓂ 

ᑕᐅᑐᑦᑐᒋᑦ ᐊᑭᑐᔪᒻᒪᕆᐊᓘᓕᖅᑎᓪᓗᒍ 

ᕿᒥᕐᕈᐊᖏᓐᓇᐅᔭᖅᑐᒍᑦ ᖃᖓᒃᑯᑦ 

ᐊᑲᐅᓈᖃᑦᑕᕋᔭᕐᒪᖔᖅ ᓂᐅᕕᖅᑕᐅᓗᓂ ᑖᓐᓇ 

ᐅᖅᓱᐊᓗᒃ ᐊᑐᕐᓂᐊᖅᑐᖅ 2022-2023-ᒥ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᔪᐊᓇᓯ. ᐊᑎᖁᑎᖃᕈᓐᓃᕋᒪ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᖃᕈᒪᑐᐃᓐᓇᖅᑐᖓ 

ᖃᐅᔨᒪᒻᒪᕆᓐᖏᒃᑲᓗᐊᖅᑐᖓ ᐅᖅᓱᐊᓗᖃᐅᑎᓂᑦ 

ᑭᓯᐊᓂ ᑕᒪᒃᑯᐊ ᓱᕈᕐᓇᖅᑐᑦ 

ᑐᓴᐅᒪᓂᖅᓴᕆᒐᓗᐊᖅᑐᒋᑦ ᑕᒫᓂ ᓄᓇᒥ. ᐃᓛᒃ 

ᐊᐱᖅᑯᑎᖃᕈᒪᓪᓗᖓ ᑕᒪᒃᑯᐊ ᐊᓯᔾᔨᕆᐊᖃᖅᑐᑦ 

ᐊᑭᖏᑦ ᓴᓗᒻᒪᖅᓴᐃᔪᖃᕆᐊᖃᓲᖑᕚ 

ᐊᑭᒋᔭᐅᖃᓯᐅᑎᓲᓄᑦ ᐱᖃᓯᐅᔾᔭᐅᓲᖑᕙᑦ? 

ᓄᑖᖑᑉᐸᓪᓗ ᐅᖅᓱᐊᓗᖃᐅᑎᖃᕐᕕᐅᓂᐊᖅᑐᖅ 

ᖃᓄᐃᓕᐅᓲᖑᕕᓯ ᑕᒪᓐᓇ ᐊᕙᑎᖓ 

ᓴᐳᔾᔭᐅᓯᒪᖁᓪᓗᒍ ᐃᒪᖓ ᑕᒪᓐᓇᓘᓐᓃᑦ 

ᐊᓂᕐᓂᕗᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓘᓐᓇ ᐊᐱᖅᑯᑦ 

ᑐᓴᓐᖏᑲᐃᓐᓇᖅᑕᕋᓗᐊᕋ ᑭᓯᐊᓂ ᐊᑭᑐᔫᑎᓄᑦ 

ᑕᒪᒃᑯᐊ ᐅᖅᓱᐊᓗᖃᐅᑎᖃᕐᕖᑦ ᐱᓪᓗᒋᑦ 

ᕿᒥᕐᕈᓲᖑᔪᒍᑦ ᑭᓲᕙᑦ ᒪᓕᒋᐊᖃᖅᑐᑦ ᐅᓪᓗᒥ 

ᒪᓕᒋᐊᖃᖅᑕᕗᖏᓛᖅ ᐊᒻᒪᓗ ᑖᒃᑯᐊ 

ᓴᓗᒻᒪᕆᐊᓖᑦ ᐅᕝᕙᓘ ᐅᓗᕆᐊᓇᕈᓐᓇᖅᑐᑦ 

ᐊᑐᖅᑕᐃᓕᒪᒍᓐᓈᕈᑎᒋᔪᓐᓇᖅᑕᕗᓪᓗ ᑭᑐᓂ. 

ᐊᔾᔨᒌᓐᖏᑦᑐᑦ 

ᐱᕙᓪᓕᐊᔭᐅᕙᓐᓂᖓ ᐱᓂᖃᖅᐸᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅ 

ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᑕᐃᒫᖅᑐᖓ. ᖁᔭᓐᓇᒦᖑᔪᑎᑦ. 

 

ᐃᒃᓯᕙᐅᑕᖅ: ᒥᔅ ᕿᓕᖅᑎ 

 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᓴᐅᕗᖔ? 

ᖁᔭᓐᓇᒦᒃ.  

 

ᓂᓪᓕᕈᑎᖃᕈᒪᓗᐊᖅᑐᖓ 

ᖃᐅᔨᒪᑉᐸᒌᖅᑕᐅᑎᒋᔭᔅᓴᕆᔭᐃᑦ ᑭᒡᒐᑐᖅᑕᓐᓄᑦ. 

ᑖᓐᓇ ᑕᕝᕙᓃᓐᖏᒃᑲᓗᐊᖅᑎᓪᓗᒍ ᑭᓯᐊᓂᓕ 

ᐃᓱᒫᓗᓐᓇᓪᓚᕆᑦᑐᖅᑕᖃᕐᓂᖓ ᐱᔾᔪᑎᒋᓪᓗᒍ 

ᓂᓪᓕᕈᑎᒋᓪᓗᒍ ᐊᐱᕆᔪᒪᔾᔪᑎᒋᓂᐊᖅᑐᒍᓗ 

ᑕᕝᕗᖓ ᑐᕌᖓᓗᓂ ᑲᖏᖅᑐᒑᐱᒻᒧᑦ. 

ᑐᓴᐅᒪᓯᒪᒐᑦᑎᒍ ᐱᕙᓪᓕᐊᔪᒃᑯᓪᓗ 

ᑕᒪᓐᓇᐅᓯᒪᓂᖓ.  

 

ᑮᓇᐅᔭᖅᑕᖃᕈᓐᓇᖅᐹ ᐊᑐᐃᓐᓇᖅᑕᖃᕐᓂᐊᖅᐹ 

ᑕᕝᕗᖓ ᑐᐊᕕᕐᓇᖅᑐᒧᑦ ᐃᑲᔪᖅᑕᐅᔭᕆᐊᖃᕐᓂᖏᑦ 

ᓄᓇᓕᓐᓂ ᑖᓐᓇ ᐅᖅᓱᐊᓗᖃᓐᖏᓐᓂᐅᔪᖅ 

ᓄᓇᓕᓐᓂ ᐱᔾᔪᑎᒋᓪᓗᒍ ᖃᖓᑕᓯᐅᖅᓯᐅᒻᒥᒃ 

ᐱᑕᖃᕋᓗᐊᖅᑐᑎ Jet A-ᒥ ᑕᐃᔭᐅᔪᖅ. ᑕᒪᒃᑯᐊ 

ᐅᕙᓂ ᑕᑯᓪᓗᒋᑦ ᐅᑯᓇᓂ ᐅᖅᓱᐊᓗᖃᖅᑐᐃᑦ 

ᓄᓇᓕᓕᒫᑦ ᓄᓇᕗᒻᒥ ᑲᖏᖅᑐᒑᐱᒃ 

ᐅᖅᓱᐊᓗᖃᓐᖏᑦᑐᑐᐊᑦᑎᐊᖑᒻᒪᑦ. 

ᑕᐃᒪᐃᓐᓂᑯᖓᓄᑦ ᑖᓐᓇ ᑐᐊᕕᕐᓇᑐᒃᑯᑦ 

ᑮᓇᐅᔭᖅᑐᕈᑎᔅᓴᓂ ᑲᒪᓂᖅᑕᖃᖅᑎᓪᓗᒍ ᑖᓐᓇ 

ᑕᑯᒍᒪᒐᓗᐊᕋᒃᑯ.  

 

ᐅᖃᕋᑖᕋᕕᓪᓗ ᑐᓴᑦᑎᐊᕋᑖᕋᒪ ᓂᓪᓕᑎᓪᓗᑎᑦ 

ᖃᐅᔨᒃᑲᖅᑕᐅᖃᑦᑕᕈᒪᓪᓗᑎᒃ ᐅᖅᓱᐊᓗᒻᒧᑦ 

ᐊᑦᑐᐊᔪᒧᑦ ᐱᔾᔪᑎᑕᖃᖅᑎᓪᓗᒍ. ᑕᐃᒪᓐᓇ 

ᓂᓪᓕᕈᑎᒋᑲᐃᓐᓇᖅᑲᕋ ᑖᓐᓇ 

ᐊᐱᕆᒃᑲᓂᕐᓂᐊᕐᒥᔪᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᓱᕐᒪᑦ 

ᒪᓕᒐᓕᐅᖅᑎᐅᖃᑎᒐ. ᑖᒃᑯᐊ 

ᐅᖅᓱᐊᓗᓕᕆᔨᒃᑯᑦ ᑕᒪᔅᓱᒪᓐᖓᑦ 

ᕿᒥᕐᕈᕙᓪᓕᐊᓯᒪᑦᑕᐅᑎᒋᓯᒪᔪᑦ ᐊᒻᒪᓗ 

ᑲᖏᖅᑐᒑᐱᒻᒥ ᑖᒃᑯᐊ ᐅᖅᓱᐊᓗᖃᐅᑎᒋᔭᖏᑦ 

ᖃᓄᐃᑦᑑᒻᒪᖔᑕ ᑖᓐᓇ ᐱᓇᓱᐊᕆᔭᑦᑎᓐᓂᒎᖅ 

ᕿᒥᕐᕈᔭᐅᕙᓪᓕᐊᓯᒌᖅᓯᒪᔪᖅ ᖃᓄᖅ 

ᐋᖅᑭᒋᐊᖅᑕᐅᒍᓐᓇᓐᖏᒃᑲᓗᐊᕐᒪᖔᑕ.  
 

ᐊᒻᒪ ᑭᓯᐊᓂᑦᑕᐅᖅ ᑐᐊᕕᕐᓇᑐᒃᑯᑦ ᐃᑲᔪᖅᓯᒪᔭᕗᑦ 

ᕼᐋᒻᓚᒋᔭᖏᑦ ᑕᐃᒃᑯᐊ ᐊᒻᒪ ᓇᓗᓇᐃᓚᐅᖅᓱᖓ 

ᐅᖅᓱᐊᓗᓐᓂ ᖃᖓᑦᑕᐅᔾᔨᓂᐊᖅᑕᕗᑦ 

ᑕᑉᐹᓃᓕᕇᓐᖏᒃᑯᑕᓗ. ᐊᒻᒪᓗᒎᖅ ᐃᓛᒃ 

ᑲᖏᖅᑐᒑᐱᒻᒨᐸᓪᓕᐊᓂᐊᖅᑐᐃᑦ ᑕᕝᕙᓂ 

ᐱᓇᓱᐊᕈᓯᒋᔭᑦᑎᓐᓂ ᖃᖓᑕᔫᒃᑯᑦ 

ᓇᒃᓯᐅᑎᔭᐅᓂᐊᖅᑐᑦ ᑲᖏᖅᑐᒑᐱᒻᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᕿᓕᖅᑎ.  
 

ᕿᓕᖅᑎ: ᖁᔭᓐᓇᒦᒃ. ᐊᑭᖏᓪᓕ ᖃᓄᐃᑉᐸᑦ ᑖᒃᑯᐊ 

ᐅᖅᓱᐊᓗᐃᑦ ᐊᑭᒋᕙᑦᑕᖏᑦ ᐃᓛᒃᑯᑦ ᐅᖅᓱᐊᓗᒻᒧᑦ 

ᒑᓯᒧᑦ ᖃᖓᑕᓯᐅᖅᓯᐅᒻᒧᑦ ᐊᑭᖏᑦ 

ᖃᓄᐃᓕᖓᕙᑦ? ᐊᑭᑐᓂᖅᓴᐅᕚ Jet A 

ᐅᖅᓱᐊᓗᒻᒥᒃ ᐊᖏᕐᕋᑎᓐᓄᑦ ᐊᑐᖅᐸᑕᑦᑎᓐᓄᑦ? 

ᐊᐱᖅᑯᑎᒋᖅᑳᑲᐃᓐᓇᓕᕐᒥᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. 

ᑖᒃᑯᐊᒎᖅ Jet A ᐊᑭᑐᓂᖅᓴᐅᓪᓗᑎᑦ ᓲᕐᓗ Diesel 

ᓴᓂᐊᓂ. ᑖᒃᑯᐊ ᑖᓐᓇ ᑕᐃᒪᐃᓕᖓᔪᖅ ᒫᓐᓇᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒥᔅ ᕿᓕᖅᑎ.  
 

ᕿᓕᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒫᓪᓚᕆᒃ 

ᑕᕝᕙ ᓇᓗᓇᐃᒃᑲᓂᖅᑯ ᐃᑲᔪᓪᓚᕆᒋᐊᖃᖅᑐᖅ 

ᑕᑉᐱᓐᓇ ᓄᓇᓕᒃ ᓂᕿᓄᓪᓗ 

ᐊᑭᑐᓂᖅᐹᖑᖃᑕᐅᓪᓗᓂ. ᓇᒻᒥᓂᖃᖅᑐᐃᑦ 

ᓇᓗᓇᐃᖅᓯᓯᒪᐅᖅᓯᒪᒻᒥᒻᒪᑕ ᐃᓪᓗᒥᓐᓂᒃ 

ᑕᒪᒃᑯᓂᖓ ᐅᖅᑰᓴᐅᑎᖏᓐᓂᒃ ᐅᖅᓱᐊᓗᒻᒥᒃ 

ᐊᑐᓐᖏᓐᓂᑯᖏᓐᓄᑦ ᐃᓚᔅᓴᓂᒃ ᐊᔅᓱᓪᓚᕆᐊᓗᒃ 

ᓯᐊᖅᑲᕐᔪᑎᖃᖃᑦᑕᕐᒥᔪᐃᑦ ᑕᑉᐹᓂ 

ᓇᒻᒥᓂᖃᐅᖅᑐᐃᑦ ᐊᒻᒪᓗ ᐃᓪᓗᓕᕆᔨᒃᑯᖏᑦ 

ᐱᔭᔅᓴᖃᓪᓚᕆᑦᑐᐊᓘᔾᔪᑎᖃᒃᑲᓐᓂᖃᑦᑕᕐᖓᑕ. 

ᑕᐃᒪᐃᓐᓂᑯᖓᓄᑦ ᑖᓐᓇ ᓯᕗᓪᓕᐅᓪᓗᒍ 

ᐊᐱᖅᑯᑎᒋᕋᑖᖅᑲᕋ ᐃᓱᒫᓗᓇᕐᓂᖓ ᑕᒪᓐᓇ 

ᑐᐊᕕᕐᓇᑐᒃᑯᑦ ᐃᑉᐱᒍᓱᖃᑎᖃᑦᑎᐊᕈᒪᓂᐊᖅᑐᖓ 

ᓂᓪᓕᕈᑎᒋᑲᐃᓐᓇᖅᑲᕋ ᑕᕝᕗᖓᐅᓪᓗᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᐊᕕᐊᕆᒐᓱᐊᖅᓯᒪᔭᕗᑦ 

ᐊᒻᒪᓗ ᑕᒪᓐᓇ ᐅᖅᓱᐊᓗᓕᕆᓂᒃᑯᑦ ᖃᓄᖅ 

ᑲᖏᖅᑐᒑᐱᒻᒥ ᐱᔨᑦᓯᕋᑦᑕᐅᑦᑎᐊᑲᓐᓂᕈᓐᓇᕐᒪᖔᑕ 

ᕿᒥᕐᕈᕙᓪᓕᐊᔪᒍᑦ ᐊᒻᒪᓗ ᑕᒪᓐᓇ ᓲᕐᓗ 

ᐊᔾᔨᒌᓐᖏᑦᑐᓄᑦ ᐱᔾᔪᑎᖃᓚᐅᕐᒪᑦ ᐃᓚᖏᑦ 

ᐊᐅᓚᒍᓐᓇᓐᖏᑕᑦᑎᓐᓄᑦ ᓲᕐᓗ ᑕᒪᓐᓇ ᓯᓚ 

ᐃᒥᓂᒃ ᐊᐅᓚᒻᒪᐃᓛᒃ ᑭᓯᐊᓂ ᑕᒪᒃᑯᐊ 

ᖃᓄᖅᑑᑲᐅᑕᐅᒍᓐᓇᓐᖏᒻᒪᖔᑕ ᐸᕐᓇᓂᒃᑯᑦ 

ᐃᒻᒪᖃ ᑖᓐᓇᑦᑕᐅᖅ ᕿᒥᕐᕈᕙᓪᓕᐊᒋᕙᕗᑦ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐊᑎᖁᑎᖃᕈᓐᓃᕋᒪ. ᐅᖅᓱᐊᓗᓕᕆᔨᒃᑯᑦ 

$200,000. ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖓᓄᑦ 

J-2-ᒨᕐᓗᑕ. ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᖅᑐᓕᕆᔨᒃᑯᑦ, $56,222,000. ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐸᑦ 

ᐱᐊᓂᒃᐱᑖ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᖅᑎᒃᑯᓐᓂ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑭᖑᓪᓕᖅᐹᒥ 

ᐅᖃᐅᓯᔅᓴᖃᖅᑐᑎ?  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᐃᓈᕐᓗᒍᖃᐃ ᖁᔭᓐᓇᒦᖅᑳᖅᐸᒃᑲ 

ᑖᒃᑯᐊ ᐃᖅᑲᓇᐃᔭᖅᑏᑦ ᐅᕙᓃᖃᑕᐅᔪᑦ ᐊᒻᒪᓗ 

ᓇᑯᕐᒦᕆᕙᒃᑲᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᓱᕈᓐᓇᑲᐃᓐᓇᕐᒪᑕ ᐊᔾᔨᒌᓐᖏᑦᑐᓂᒃ 

ᓯᕗᒧᐊᒍᑎᒋᓂᐊᖅᑕᑎᓐᓂ ᐊᑭᑐᔫᑎᓄᑦ ᐊᒻᒪᓗ 

ᓂᕆᐅᑉᐳᖓ ᑲᔪᓯᑦᑎᐊᕈᓐᓇᓂᐊᕐᓂᑦᑎᓐᓂ 

ᐊᕐᕌᒎᔪᒥ ᐊᒻᒪᓗ ᐊᒡᒋᖅᑐᓂ. ᐅᓪᓗᖃᑦᓯᐊᕆᔅᓯ 

ᖁᔭᓐᓇᒦᓪᓗ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᒥᒃ ᐅᖃᐅᓯᔅᓴᖃᖅᐳᖓ ᒥᓂᔅᑕᒧᑦ ᑖᒃᑯᐊ 

ᐅᖃᐅᓯᕆᖅᑲᐅᔭᕗᑦ ᐸᐃᑉᐹᖑᔪᓪᓗ 

ᖃᐃᑕᐅᖅᑲᐅᔪᑦ ᐱᓪᓗᒋᑦ ᓇᓗᓕᕈᑕᐅᖅᑲᐅᔪᑦ 

ᓄᑖᑦ ᐱᓕᕆᐊᔅᓴᐃᑦ ᐸᕐᓇᓐᓂᐅᓂᐊᖅᑐᒥ ᖃᖓ 

ᐱᓛᕐᒪᖔᑦᑕ ᓂᕆᐅᓛᕋᒪ ᖃᐃᑕᐅᓛᕐᓂᓐᓂᒃ 

ᐃᒃᓯᕙᐅᑕᐅᓪᓗᖓ. ᖁᔭᓐᓇᒦᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᕙᓪᓕᐊᓂᑦᑎᓐᓂ ᐅᓂᒃᑳᓕᐅᕈᒪᓕᖅᐳᖓ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᕙᓪᓕᐊᓂᖅ ᐊᐱᖅᑯᑕᐅᓕᕐᒪᑦ. 

ᐱᒋᐊᖅᑎᑦᑎᔪᖃᕐᒪᑦ ᑖᓐᓇ 

ᐊᐃᕙᕈᑕᐅᔪᓐᓇᓐᖏᑦᑐᓂ. ᒪᒥᐊᓇᖅ. ᐃᖅᓱᖅᑏ, 

ᑖᒃᑯᐊ ᐊᓂᑎᒃᑭᑦ. ᓈᒻᒪᓴᖅᑐᑦ ᐱᒋᐊᖅᑎᑕᐅᔪᒥᒃ? 

ᐊᑭᕋᖅᑐᖅᑐᑦ? ᐱᒋᐊᖅᑕᐅᔪᖅ ᑲᔪᓯᔪᖅ. 

ᓇᖏᖅᓯᓂᐊᓕᕐᓗᑕ ᐅᓂᒃᑳᕆᓂᐊᓕᕐᓗᑎᒍ 

ᐱᕙᓪᓕᐊᓂᕗᑦ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 20. 

ᐅᓂᒃᑳᖏᑦ ᑲᑎᒪᔨᑐᐃᓐᓇᐃᑦ. ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᑐᐃᓐᓇᐃᑦ ᐃᓱᒪᔅᓴᖅᓯᐅᕈᑎᖃᖅᑲᐅᒻᒪᑕ 

ᒪᓕᒐᒃᓴᖅ 2-ᒥ ᐱᕙᓪᓕᐊᓂᖓᓂ ᐅᓂᒃᑳᕈᒪᓕᖅᑐᑦ 

ᐊᒻᒪᓗ ᖁᔭᓐᓇᒦᖅᐳᒍᑦ 

ᐱᕕᖃᖅᑎᑦᑎᐊᕈᓐᓇᕋᑦᑎᒍᑦ.  

 

>>ᐃᒡᓚᖅᑐᑦ 

ᐱᒋᐊᖅᑎᑦᑎᕗᖓ ᐅᓂᒃᑳᑦ 

ᑲᑎᒪᔨᑐᐃᓐᓇᓃᖓᖅᑐᖅ ᐊᖏᖅᑕᐅᖁᓪᓗᒋᑦ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᒋᐊᖅᑎᑦᑎᔪᖃᕐᒪᑦ ᐊᐃᑉᐲᔪᖃᖅᐸ? ᒥᔅ ᐳᕉᔅᑐ. 

ᑖᓐᓇ ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

ᐱᒋᐊᖅᑎᑕᐅᔪᒧᑦ. 

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᒋᐊᖅᑎᑕᐅᔪᖅ ᑲᔪᓯᕗᖅ.  

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᖅ 

22. ᑲᑎᒪᔾᔪᑎᔅᓴᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᑐᐃᓐᓇᕐᓚᖓ ᑲᑎᒪᔨᕋᓛᑦ ᒪᓕᒐᕐᓂᒃ 

ᖃᐅᑉᐸᑦ ᑲᑎᓛᕐᒪᑕ 9-ᒧᐊᖅᐸᑦ ᓇᓄᖅ 

ᐃᓪᓗᕈᓯᖓᓂ.  

 

ᑲᑎᒪᔾᔪᑎᔅᓴᑦ ᒫᑦᓯ 10, 2022:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᓂᖅ ᓄᖅᑲᖅᐳᖅ 

ᕿᑎᖅᑰᓐᖓᕈᓱᖕᓂᖓᓂ, ᒫᔾᔨ 10 1:30ᒧᐊᖅᐸᑦ 

ᐱᒋᐊᓛᕆᓪᓗᑕ. 

 

ᐃᖅᓱᖅᑏ. 

 

>>ᓄᖅᑲᖅᑐᑦ 18:00ᒧᐊᖅᑎᓪᓗᒍ



 

 

 


